
ALTINCI ÇAĞIRIŞ 

AZƏRBAYCAN RESPUBLİKASI 

MİLLİ MƏCLİSİNİN 

XII SESSİYASI İCLASININ 

 

PROTOKOLU № 122 
 

Milli Məclisin iclas salonu. 

7 mart 2023-cü il. 

 

İclasa Azərbaycan Respublikası Milli Məclisinin 

sədri  Sahibə Qafarova  sədrlik etmişdir. 
 

İclasda Milli Məclisin 107 deputatı iştirak etmişdir. 
 

Qeydiyyat (saat 11.01 dəq.) 

İştirak edir 99 

Yetərsay 83 

 

İclasa dəvət olunmuşlar: 

 

Səbinə Əliyeva, Azərbaycan Respublikasının İnsan hü-

quqları üzrə müvəkkili (ombudsman). 

Aydın Səfixanlı, Azərbaycan Respublikası Ombuds-

man Aparatının rəhbəri. 

Mehman Əmirəliyev, Azərbaycan Respublikası Om-

budsman Aparatının şöbə müdiri. 

Aytən Tarverdiyeva, Azərbaycan Respublikası Om-

budsman Aparatının sektor müdiri. 

Tahirə Rəhimova, Azərbaycan Respublikası Ombuds-

man Aparatının baş məsləhətçisi. 

İclasın gündəliyinə aşağıdakı məsələlər daxil idi: 

 

1. Azərbaycan Respublikasının İnsan hüquqları üzrə 

müvəkkilinin (ombudsmanın) illik məruzəsi haqqında. 

2. “Sosial sığorta haqqında” Azərbaycan Respublika-

sının Qanununda dəyişiklik edilməsi barədə Azərbaycan 

Respublikası qanununun layihəsi (üçüncü oxunuş). 

3. “İşsizlikdən sığorta haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (üçüncü oxunuş). 

4. Azərbaycan Respublikasının İnzibati Xətalar Məcəl-

ləsində dəyişiklik edilməsi haqqında Azərbaycan Respub-

likası qanununun layihəsi (üçüncü oxunuş). 

5. Azərbaycan Respublikasının Vergi Məcəlləsində də-

yişiklik edilməsi haqqında Azərbaycan Respublikası qanu-

nunun layihəsi (üçüncü oxunuş). 

6. Elektroenergetika haqqında Azərbaycan Respubli-

kası qanununun layihəsi (ikinci oxunuş). 

7. “Prokurorluq haqqında” Azərbaycan Respublikasının 

Qanununda dəyişiklik edilməsi barədə Azərbaycan Res-

publikası qanununun layihəsi (ikinci oxunuş). 

8. Azərbaycan Respublikasının 2001-ci il 29 iyun tarix-

li 165-IIQ nömrəli Qanunu ilə təsdiq edilmiş “Prokurorluq 

orqanları işçilərinin fərqlənmə nişanları və xüsusi geyim 

formasının təsviri”ndə dəyişiklik edilməsi barədə Azər-

baycan Respublikası qanununun layihəsi (ikinci oxunuş). 

9. “Prokurorluq işçilərinin xidməti vəsiqəsi haqqında” 

Azərbaycan Respublikası Qanununun ləğv edilməsi ba-

rədə Azərbaycan Respublikası qanununun layihəsi (ikinci 

oxunuş). 

10. “Prokurorluq orqanlarında qulluq keçmə haqqında” 

Azərbaycan Respublikasının Qanununda dəyişiklik 

edilməsi barədə Azərbaycan Respublikası qanununun layi-

həsi (ikinci oxunuş). 

11. Azərbaycan Respublikasının Miqrasiya Məcəlləsin-

də dəyişiklik edilməsi haqqında Azərbaycan Respublikası 

qanununun layihəsi (ikinci oxunuş). 

12. “Banklar haqqında” Azərbaycan Respublikasının 

Qanununda dəyişiklik edilməsi barədə Azərbaycan Res-

publikası qanununun layihəsi (ikinci oxunuş). 

13. “Qiymətli kağızlar bazarı haqqında” Azərbaycan Res-

publikasının Qanununda dəyişiklik edilməsi barədə Azər-

baycan Respublikası qanununun layihəsi (ikinci oxunuş). 

 

Aşağıdakı məsələlər müzakirə edilmişdir: 

 

Gündəlik haqqında. 

 

Çıxış etmişdir: Sahibə Qafarova 

 
Təklif: Gündəlik qəbul edilsin 

Səsvermənin nəticələri (saat 11.02 dəq.) 

Lehinə 99 

Əleyhinə 0 

Bitərəf 0 

Səs vermədi 1 

İştirak edir 100 

Nəticə: Qəbul edildi 

 

1. Azərbaycan Respublikasının İnsan hüquqları üzrə 

müvəkkilinin (ombudsmanın) illik məruzəsi haqqında. 

 

Çıxış etmişlər: Sahibə Qafarova, Səbinə Əliyeva, Za-

hid Oruc, Kamilə Əliyeva, Qüdrət Həsənquliyev, Elman 

Nəsirov, Fazil Mustafa, Etibar Əliyev, Razi Nurullayev, 

Vüqar Bayramov, Vahid Əhmədov 

 
Təklif: Qərar qəbul edilsin 

Səsvermənin nəticələri (saat 12.10 dəq.) 

Lehinə 93 

Əleyhinə 1 

Bitərəf 0 

Səs vermədi 1 

İştirak edir 95 

Nəticə: Qəbul edildi 

 

2. “Sosial sığorta haqqında” Azərbaycan Respubli-

kasının Qanununda dəyişiklik edilməsi barədə Azər-

baycan Respublikası qanununun layihəsi (üçüncü oxu-

nuş). 

 

Çıxış etmişlər: Sahibə Qafarova, Musa Quliyev 

 
Təklif: Qanun qəbul edilsin 

Səsvermənin nəticələri (saat 12.13 dəq.) 

Lehinə 92 

Əleyhinə 1 

Bitərəf 0 

Səs vermədi 1 

İştirak edir 94 

Nəticə: Qəbul edildi 

 

3. “İşsizlikdən sığorta haqqında” Azərbaycan Re-

spublikasının Qanununda dəyişiklik edilməsi barədə 

Azərbaycan Respublikası qanununun layihəsi (üçüncü 

oxunuş). 

Çıxış etmişdir: Sahibə Qafarova 

 
Təklif: Qanun qəbul edilsin 

Səsvermənin nəticələri (saat 12.13 dəq.) 

Lehinə 94 

Əleyhinə 0 

Bitərəf 0 

Səs vermədi 1 

İştirak edir 95 

Nəticə: Qəbul edildi 

 

4. Azərbaycan Respublikasının İnzibati Xətalar 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (üçüncü oxunuş). 

 

Çıxış etmişlər: Sahibə Qafarova, Əli Hüseynli  

 
Təklif: Qanun qəbul edilsin 

Səsvermənin nəticələri (saat 12.14 dəq.) 

Lehinə 94 

Əleyhinə 0 

Bitərəf 0 

Səs vermədi 1 

İştirak edir 95 

Nəticə: Qəbul edildi 

 

5. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (üçüncü oxunuş). 

 

Çıxış etmişlər: Sahibə Qafarova, Əli Məsimli  

Təklif: Qanun qəbul edilsin 

Səsvermənin nəticələri (saat 12.16 dəq.) 

Lehinə 95 

Əleyhinə 1 

Bitərəf 0 

Səs vermədi 1 

İştirak edir 97 

Nəticə: Qəbul edildi 

 

6. Elektroenergetika haqqında Azərbaycan Respub-

likası qanununun layihəsi (ikinci oxunuş). 

 

Çıxış etmişlər: Sahibə Qafarova, Sadiq Qurbanov, 

Vüqar Bayramov, Razi Nurullayev, Vahid Əhmədov, 

Elman Nəsirov, Fazil Mustafa 

  
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.18 dəq.) 

Lehinə 92 

Əleyhinə 1 

Bitərəf 0 

Səs vermədi 2 

İştirak edir 95 

Nəticə: Qəbul edildi 

 

Təklif: 1–3-cü maddələr qəbul edilsin 

Səsvermənin nəticələri (saat 12.43 dəq.) 

Lehinə 92 

Əleyhinə 6 

Bitərəf 0 

Səs vermədi 0 

İştirak edir 98 

Nəticə: Qəbul edildi 

Təklif: 4–10-cu maddələr qəbul edilsin 

Səsvermənin nəticələri (saat 12.44 dəq.) 

Lehinə 90 

Əleyhinə 6 

Bitərəf 0 

Səs vermədi 0 

İştirak edir 96 

Nəticə: Qəbul edildi 
 

Təklif: 11–20-ci maddələr qəbul edilsin 

Səsvermənin nəticələri (saat 12.44 dəq.) 

Lehinə 92 

Əleyhinə 6 

Bitərəf 1 

Səs vermədi 0 

İştirak edir 99 

Nəticə: Qəbul edildi 
 

Təklif: 21–29-cu maddələr qəbul edilsin 

Səsvermənin nəticələri (saat 12.44 dəq.) 

Lehinə 93 

Əleyhinə 7 

Bitərəf 0 

Səs vermədi 0 

İştirak edir 100 

Nəticə: Qəbul edildi 
 

Təklif: 30–32-ci maddələr qəbul edilsin 

Səsvermənin nəticələri (saat 12.45 dəq.) 

Lehinə 89 

Əleyhinə 8 

Bitərəf 1 

Səs vermədi 1 

İştirak edir 99 

Nəticə: Qəbul edildi 

Təklif: 33–34-cü maddələr qəbul edilsin 

Səsvermənin nəticələri (saat 12.45 dəq.) 

Lehinə 91 

Əleyhinə 6 

Bitərəf 1 

Səs vermədi 0 

İştirak edir 98 

Nəticə: Qəbul edildi 
 

Təklif: 35–38-ci maddələr qəbul edilsin 

Səsvermənin nəticələri (saat 12.45 dəq.) 

Lehinə 92 

Əleyhinə 8 

Bitərəf 1 

Səs vermədi 0 

İştirak edir 101 

Nəticə: Qəbul edildi 
 

Təklif: 39–42-ci maddələr qəbul edilsin 

Səsvermənin nəticələri (saat 12.46 dəq.) 

Lehinə 92 

Əleyhinə 9 

Bitərəf 1 

Səs vermədi 1 

İştirak edir 103 

Nəticə: Qəbul edildi 
 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.46 dəq.) 

Lehinə 92 

Əleyhinə 10 

Bitərəf 1 

Səs vermədi 0 

İştirak edir 103 

Nəticə: Qəbul edildi 

7. “Prokurorluq haqqında” Azərbaycan Respubli-

kasının Qanununda dəyişiklik edilməsi barədə Azər-

baycan Respublikası qanununun layihəsi (ikinci oxu-

nuş). 

 

Çıxış etmişlər: Sahibə Qafarova, Əminə Ağazadə  

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.48 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 12.50 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 12.50 dəq.) 

Lehinə 100 

Əleyhinə 0 

Bitərəf 0 

Səs vermədi 1 

İştirak edir 101 

Nəticə: Qəbul edildi 

Təklif: 3-cü maddə qəbul edilsin 

Səsvermənin nəticələri (saat 12.51 dəq.) 

Lehinə 98 

Əleyhinə 0 

Bitərəf 0 

Səs vermədi 1 

İştirak edir 99 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 12.51 dəq.) 

Lehinə 101 

Əleyhinə 0 

Bitərəf 0 

Səs vermədi 1 

İştirak edir 102 

Nəticə: Qəbul edildi 
 

8. Azərbaycan Respublikasının 2001-ci il 29 iyun 

tarixli 165-IIQ nömrəli Qanunu ilə təsdiq edilmiş 

“Prokurorluq orqanları işçilərinin fərqlənmə nişanları 

və xüsusi geyim formasının təsviri”ndə dəyişiklik 

edilməsi barədə Azərbaycan Respublikası qanununun 

layihəsi (ikinci oxunuş). 
 

Çıxış etmişdir: Sahibə Qafarova 
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.49 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 

Təklif: 1-ci və 2-ci maddələr qəbul edilsin 

Səsvermənin nəticələri (saat 12.52 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi 

 

Təklif: 3-cü və 4-cü maddələr qəbul edilsin 

Səsvermənin nəticələri (saat 12.52 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.52 dəq.) 

Lehinə 98 

Əleyhinə 0 

Bitərəf 0 

Səs vermədi 1 

İştirak edir 99 

Nəticə: Qəbul edildi 

 

9. “Prokurorluq işçilərinin xidməti vəsiqəsi haqqın-

da” Azərbaycan Respublikası Qanununun ləğv edil-

məsi barədə Azərbaycan Respublikası qanununun la-

yihəsi (ikinci oxunuş). 

 

Çıxış etmişdir: Sahibə Qafarova 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.49 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 

 

Təklif: Layihə qəbul edilsin 

Səsvermənin nəticələri (saat 12.53 dəq.) 

Lehinə 99 

Əleyhinə 1 

Bitərəf 0 

Səs vermədi 0 

İştirak edir 100 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.53 dəq.) 

Lehinə 97 

Əleyhinə 0 

Bitərəf 0 

Səs vermədi 3 

İştirak edir 100 

Nəticə: Qəbul edildi 

 

10. “Prokurorluq orqanlarında qulluq keçmə haq-

qında” Azərbaycan Respublikasının Qanununda də-

yişiklik edilməsi barədə Azərbaycan Respublikası qa-

nununun layihəsi (ikinci oxunuş). 

 

Çıxış etmişdir: Sahibə Qafarova 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.49 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 

 

Təklif: Layihə qəbul edilsin 

Səsvermənin nəticələri (saat 12.54 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.54 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi 

 

11. Azərbaycan Respublikasının Miqrasiya Məcəllə-

sində dəyişiklik edilməsi haqqında Azərbaycan Res-

publikası qanununun layihəsi (ikinci oxunuş). 

 

Çıxış etmişlər: Sahibə Qafarova, Kamal Cəfərov, 

Mahir Abbaszadə, Elşad Mirbəşir oğlu, Sabir Rüstəmxanlı 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.56 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 
 

Təklif: 1-ci maddə qəbul edilsin 

Səsvermənin nəticələri (saat 13.03 dəq.) 

Lehinə 98 

Əleyhinə 1 

Bitərəf 0 

Səs vermədi 0 

İştirak edir 99 

Nəticə: Qəbul edildi 
 

Təklif: 2-ci maddə qəbul edilsin 

Səsvermənin nəticələri (saat 13.03 dəq.) 

Lehinə 97 

Əleyhinə 1 

Bitərəf 0 

Səs vermədi 0 

İştirak edir 98 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 13.03 dəq.) 

Lehinə 96 

Əleyhinə 1 

Bitərəf 0 

Səs vermədi 0 

İştirak edir 97 

Nəticə: Qəbul edildi 

12. “Banklar haqqında” Azərbaycan Respublikası-

nın Qanununda dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 
 

Çıxış etmişlər: Sahibə Qafarova, Mahir Abbaszadə 
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.05 dəq.) 

Lehinə 100 

Əleyhinə 0 

Bitərəf 0 

Səs vermədi 1 

İştirak edir 101 

Nəticə: Qəbul edildi 
 

Təklif: 1-ci maddə qəbul edilsin 

Səsvermənin nəticələri (saat 13.06 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 
 

Təklif: 2-ci maddə qəbul edilsin 

Səsvermənin nəticələri (saat 13.06 dəq.) 

Lehinə 99 

Əleyhinə 0 

Bitərəf 0 

Səs vermədi 1 

İştirak edir 100 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 13.07 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 

 

13. “Qiymətli kağızlar bazarı haqqında” Azərbay-

can Respublikasının Qanununda dəyişiklik edilməsi 

barədə Azərbaycan Respublikası qanununun layihəsi 

(ikinci oxunuş). 

 

Çıxış etmişlər: Sahibə Qafarova, Mahir Abbaszadə  

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.08 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 

 

Təklif: Layihə qəbul edilsin 

Səsvermənin nəticələri (saat 13.09 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.10 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 

 

 

 

Azərbaycan Respublikası 

Milli Məclisinin sədri 

 

Sahibə Qafarova 

 



 20 

 

 

 

 

 

 

MİLLİ MƏCLİSİN İCLASI 
 

7 mart 2023-cü il. Saat 11. 
 

Azərbaycan Respublikası  Milli Məclisinin sədri 

Sahibə Qafarova sədrlik edir 
 

Sədrlik edən. Xoş gördük, hörmətli deputatlar, hörmət-

li media nümayəndələri. Hörmətli həmkarlar, xahiş edi-

rəm, qeydiyyatdan keçək. Buyurun. 
 

Qeydiyyat (saat 11.01 dəq.) 

İştirak edir 99 

Yetərsay 83 
 

Çox sağ olun, biz iclasa başlaya bilərik. Hörmətli həm-

karlar, xahiş edirəm, gündəliyə də münasibət bildirin. 

Gündəlik sizə paylanıb. Buyurun.   
 

Səsvermənin nəticələri (saat 11.02  dəq.) 

Lehinə                            99 

Əleyhinə                              0 

Bitərəf                              0 

Səs vermədi                              1 

İştirak edir                          100 

Nəticə: Qəbul edildi  

Çox sağ olun, gündəlik qəbul edildi.  

Hörmətli həmkarlar, bildiyiniz kimi, erməni silahlı bir-

ləşmələri tərəfindən qanunsuz istifadə edilən Xankəndi-

Xəlfəli-Turşsu yolunda martın 5-də təxribat törədilmişdir. 

Bu hadisə Azərbaycan, Ermənistan və Rusiya rəhbər-

lərinin 2020-ci il 10 noyabr tarixli Üçtərəfli Bəyanatının 

bütün bəndlərinin tamamilə və qeyd-şərtsiz yerinə yetiril-

məsi zərurətini bir daha göstərir. Bilirsiniz ki, bu təxribat 

zamanı bizim 2 nəfər əsgərimiz şəhid olub, 1 nəfər ya-

ralanıb. Biz şəhid olanlara “Allah rəhmət eləsin” deyirik, 

bizim yaralanan hərbçilərimizə də tezliklə Allah şəfa ver-

sin. 

Hörmətli həmkarlar, biz indi növbəti məsələlərə keçi-

rik. Bu gün 30 dəqiqə alınmayacaq. Çünki bizim çoxsaylı 

məsələlərimiz var. Ona görə də mən 1-ci məsələyə keç-

mək istəyirəm.  Bilirsiniz ki, 1-ci məsələmiz Milli Məcli-

sin qərar layihəsidir. Qanunvericiliyə uyğun olaraq, biz 

bugünkü iclasda İnsan hüquqları üzrə müvəkkilin illik 

məruzəsini dinləyəcəyik. Məruzəni təqdim etmək üçün 

mən Azərbaycan Respublikasının İnsan hüquqları üzrə 

müvəkkili hörmətli Səbinə xanım Əliyevaya söz vermək 

istəyirəm. Səbinə xanım, buyurun, mən Sizi kürsüyə dəvət 

edirəm.    

S.Əliyeva, Azərbaycan Respublikasının İnsan hüquq-

ları üzrə müvəkkili (ombudsman).  

Hörmətli xanım sədr, hörmətli millət vəkilləri, hər birinizi 

salamlayıram və ombudsmanın Azərbaycan Respublikasın-

da insan hüquqlarının qorunması haqqında 2022-ci il üzrə 

məruzəsini qısa olaraq diqqətinizə çatdırmaq istərdim.   

Müzəffər Ali Baş Komandanın rəhbərliyi ilə işğal altın-

da olan torpaqlarımızın düşmən  tapdağından azad edilmə-

sindən sonra ölkəmiz sosial-iqtisadi inkişafın yeni mərhə-

ləsinə qədəm qoymuşdur. Müasir çağırışlara cavab verən 

və uğurla icra olunan müxtəlif layihələr vətəndaşların 

rifah halının yaxşılaşmasına xidmət etməkdədir. Ölkəmiz-

də dövlət idarəçiliyi sistemində həyata keçirilən davamlı 

islahatlar, sosial-iqtisadi həyatın bütün sahələrində qa-

nunçuluğun və şəffaflığın təmin olunması məqsədi ilə 

atılan addımlar, korrupsiyaya qarşı mübarizənin güclən-

dirilməsi, dövlət orqanlarının fəaliyyətində səmərəliliyin 

artırılması, ictimai nəzarətin genişləndirilməsi məqsədi ilə 

həyata keçirilən tədbirlər insan hüquqlarına və qanunların 

aliliyinə hörmətin artmasında, hüquq bərabərliyinin təmin 

edilməsində əhəmiyyətli rol oynamaqdadır.  

Bir çox təhsil, səhiyyə və digər sosial obyektlərin 

açılışında şəxsən iştirak edən ölkə Prezidentinin və Birinci 

vitse-prezidentin əhalinin geniş təbəqələri, ictimaiyyət 

nümayəndələri, xüsusən Qarabağ müharibəsi əlilləri və 

şəhid ailələri ilə səmimi görüşləri, həyata keçirilən islahat-

larla yanaşı, mövcud problemlərlə yerində tanış olmaları 

əhalinin böyük rəğbətinə və yüksək etimadına səbəb ol-

muşdur. Minimum aylıq əməkhaqqı məbləğinin, əhalinin 

əsas sosial-demoqrafik qrupları üzrə yaşayış minimu-

munun, əmək pensiyasının minimum məbləğinin və sosial 

müavinətlərin məbləğinin davamlı olaraq artırılması sosial 

problemlərin həllində və əhalinin rifah halının yüksəlmə-

sində, insan hüquq və azadlıqlarının etibarlı təmin edilmə-

sində böyük dönüş yaradır. İl ərzində respublikamızda 

keçirilən böyük ictimai və siyasi əhəmiyyətə malik kütləvi 

tədbirlər ölkəmizin beynəlxalq aləmdə nüfuzunun və müs-

bət imicinin daha da möhkəmlənməsi baxımından əhəmiy-

yət daşımışdır.  

İnsan hüquqlarının müdafiəsi sahəsində həyata ke-

çirilən hüquq islahatlarının mühüm mərhələlərindən biri 

də insan hüquqlarının müdafiəsində səmərəli hüquq mü-

dafiə mexanizmi olan ombudsman təsisatının yaradılması 

olmuşdur. Ümummilli Lider Heydər Əliyevin təşəbbüsü  

ilə  2002-ci  ildə  yaradılan  və  ötən  il  20  illiyini  qeyd 

edən, öz fəaliyyətini  müstəqillik, aşkarlıq, şəffaflıq, qa-

nunçuluq, ədalət və qərəzsizlik prinsipləri əsasında quran 

ombudsman ölkəmizin Konstitusiyasında və tərəfdar 

çıxdığı beynəlxalq müqavilələrdə təsbit olunmuş, dövlət 

və yerli özünüidarə orqanları, vəzifəli şəxslər tərəfindən 

pozulan insan hüquq və azadlıqlarının bərpa edilməsi, 

insan hüquqları pozuntularının qarşısının alınması, habelə 

dövlətimizin beynəlxalq nüfuzunun artması istiqamətində 

fəaliyyətini uğurla davam etdirir. Hər zaman insan hüquq 

və azadlıqlarının  müdafiəsinin himayəçisi və təminatçısı 

olan Ulu Öndər Heydər Əliyevin anadan olmasının 100 

illiyi münasibəti ilə ölkə Prezidenti tərəfindən  2023-cü 

ilin “Heydər Əliyev İli” elan edilməsi ilə əlaqədar olaraq  

təsisat tərəfindən Ümummilli Liderin insan hüquqlarının 

müdafiəsinə verdiyi töhfələrlə bağlı silsilə tədbirlərin 

təşkili nəzərdə tutulmuşdur.  

Ombudsman mandatının müsbət beynəlxalq təcrübəyə 

və ölkəmizin iştirakçısı olduğu beynəlxalq sənədlərin 

tələblərinə uyğun olaraq genişləndirilməsi ölkə Prezidenti 

cənab İlham Əliyev tərəfindən insan hüquqlarının mü-

dafiəsi sahəsində həyata keçirilən uğurlu siyasətin tərkib 

hissəsi kimi mühüm təşəbbüslərdəndir. Son belə təşəbbüs 

nəticəsində “Ombudsman haqqında” Konstitusiya Qanu-

nunda dəyişikliklər edilməklə ombudsmanın fəaliyyət 

istiqamətləri genişləndirilmiş, “Əlilliyi olan şəxslərin hü-

quqları haqqında Konvensiya”nın və “Uşaq hüquqları 

haqqında Konvensiya”nın həyata keçirilməsi, bərabərlik 

hüququnun təmin edilməsinin və ayrı-seçkiliyin qarşısının 

alınmasının təşviqi və monitorinqi üzrə müstəqil me-

xanizm funksiyalarının həyata keçirilməsi üzrə səlahiyyəti 

təsbit olunmuş, yerli, regional və beynəlxalq təşkilatlarda, 

xarici ölkələrin insan hüquqları təsisatları ilə əməkdaşlıq 

etmək, müqavilələr bağlamaq və beynəlxalq qurumlarda 

təmsil olunmaq mandatı rəsmi qaydada müəyyən edil-

mişdir.  

Ötən dövrdə ombudsman insan hüquq və azadlıqlarının 

müdafiəsi və təbliği sahəsində dövlət qurumları, vətəndaş 

cəmiyyəti institutları, beynəlxalq təşkilatlar və xarici həm-

karlarla əməkdaşlıqda əhəmiyyətli irəliləyişlər əldə et-

mişdir. 2022-ci ildə ombudsmanın ünvanına 28 min 525 

müraciət daxil olmuşdur. Həmin müraciətlərə Konstitusiya 

qanunu ilə müəyyən edilmiş qaydada baxılmış, onların 

həlli istiqamətində aidiyyəti  mərkəzi və  yerli icra haki-

miyyəti orqanlarına, o cümlədən Naxçıvan Muxtar Res-

publikasının müvafiq dövlət qurumlarına müraciətlər edil-

miş, təklif və tövsiyələr verilmiş, bir çox hallarda nöqsan 

və çətinliklərin aradan qaldırılmasına,  pozulmuş hü-

quqların bərpasına nail olunmuşdur.  

Bununla yanaşı, müraciətlərlə əlaqədar hüquq və vəzi-

fələri barədə çoxsaylı vətəndaşlarımıza izahatlar veril-

mişdir. Qeyd etmək istərdim ki, vətəndaşların layiqli həyat 

səviyyəsinin və rifah halının yüksəldilməsi məqsədi ilə 

onların məşğulluğunun təmin edilməsinə diqqətin artırıl-

ması olduqca əhəmiyyətlidir. Məşğulluq alt sistemindəki 

vakansiya bankından münasib işlər təklif olunmuş və 

barəsində elektron göndəriş formalaşdırılmış vətəndaşlar 

bir çox hallarda həmin göndərişin verildiyi müəssisələrə 

müraciət edərkən müvafiq ştat vahidinin vakant olmadığı 

əsas gətirilərək imtina cavabı alırlar ki, bu da əsaslı şika-

yətlərə səbəb olur. Odur ki, məşğulluq orqanları vətən-

daşın işlə təmin edilməsi prosesini nəzarətdə saxlamalı, 

vakant iş yerləri ilə bağlı işəgötürənlər tərəfindən təqdim 

edilən məlumatların formal xarakter daşımasının qarşısı 

alınmalı, bununla bağlı qanunvericiliyə müvafiq dəyişik-

liklər edilməli, vətəndaşlara verilən imtina cavablarının 

səbəbləri araşdırılaraq nəticəsindən asılı olaraq ciddi 

tədbirlər görülməlidir.  

Kiçik sahibkarlığa həvəs göstərən vətəndaşların şəxsi 

və ailə biznesini qurmaq yönümündə təşəbbüslərin özü-

nüməşğulluq proqramının genişləndirilməsi  vasitəsi  ilə  

dəstəklənməsi,  illik  məruzədə  öz   əksini tapmış prob-

lemlərin həlli istiqamətində tədbirlərin görülməsi məqsə-

dəmüvafiqdir.  

Aztəminatlı ailələrin sosial müdafiəsinin güclən-

dirilməsi üçün ünvanlı dövlət sosial yardımının təyin  

edilməsi mexanizminin  təkmilləşdirilməsinə  də ehtiyac 

vardır. Bu məqsədlə həmin yardımın təyin olunması zama-

nı istismara yararsız olan nəqliyyat vasitəsinin,  kommunal 

və rabitə xərclərinin məbləğinin nəzərə alınmaması, sağ-

lamlıq imkanları məhdud 18 yaşınadək uşaqlara, habelə 

beşdən çox uşağı olan qadınlara verilən müavinətin cari 

transfertlər siyahısından çıxarılması zəruridir.  

Əlillik vəziyyətinin qiymətləndirilməsi ilə bağlı rəsmi-

ləşdirilmiş göndərişlərə dair qərarların qəbul edilməsi 

zamanı süründürməçiliyin qarşısının alınması və obyek-

tivliyin təmin edilməsi məqsədi ilə tibbi-sosial ekspert 

komissiyaları ilə həkim-məsləhət komissiyaları arasında 

funksional əlaqələndirmənin təmin edilməsinə çox böyük 

ehtiyac vardır.  

İmtiyazlı qruplardan olan və dövlət hesabına dərman 

preparatları ilə təmin edilən şəxslərin sağlamlığının qorun-

ması hüququnun daha səmərəli təmin edilməsi məqsədi ilə 

pulsuz dərman reseptləri əsasında verilən dərman pre-

paratlarının növlərinin və ya əvəzedicilərinin sayının ar-

tırılması, ehtiyacı olan insanların, xüsusən aztəminatlı 

şəxslərin dərman vasitələrinin qiymətlərinə əlçatanlığının 

təmin edilməsi məqsədi ilə tədbirlərin görülməsi zəruridir. 

Dərman vasitələrinin keyfiyyəti narahatlıq yaradan prob-

lemlərdən biridir. Eyni tərkibli, lakin müxtəlif ölkələrdə 

istehsal olunan dərmanların orqanizmə təsiri həmin 

dərmanların keyfiyyəti məsələsinə də ciddi yanaşma tələb 

edir. Bu baxımdan dərman vasitələrinin keyfiyyətinə 

nəzarət gücləndirilməlidir.  

Təhsil hüququnun təmin edilməsinin mühüm elementi 

kimi orta məktəb şagirdlərinə verilən əsas tədris vəsaitləri 

ilə yanaşı, tədris proqramının ayrılmaz tərkib hissəsi olan 

əlavə tədris vəsaitlərinin də dövlət büdcəsi hesabına 

maliyyələşdirilməsi, peşəkar və ixtisaslaşmış psixoloqlar 

cəlb edilməklə məktəblərdə  psixoloq ştatının artırılması, 

müəllim-şagird münasibətlərində pedaqoji heyət daxilində 

yarana biləcək mübahisələrin səmərəli həlli məqsədi ilə 

təhsil sistemində mediasiya institutunun bu və ya digər 

müsbət  beynəlxalq təcrübənin öyrənilərək tətbiq olunma-

sına ehtiyac vardır.  

Respublikanın bir sıra bölgələrində havanın daha tez 

soyuması nəticəsində məktəblərin isidilməsində yaranan 

problemlərin şagirdlərin səhhətinə neqativ təsir göstərməsi 

davamiyyətin aşağı düşməsinə səbəb olur ki, bu da təhsil 

hüququnun səmərəli təmin olunmasına imkan vermir. 

Odur ki, həmin təhsil müəssisələrində qış mövsümünə ke-

çidin müəyyən edilmiş tarixlər  üzrə deyil, hava şəraitinə 

uyğun tətbiq olunması ilə bağlı qanunvericiliyə dəyişiklik 

edilməsi daha məqsədəmüvafiqdir.  

İnsanların mülkiyyət, mənzil və təhlükəsiz yaşamaq 

kimi hüquqlarının etibarlı müdafiəsi, xüsusən tikintisi 

aparılan bina və qurğuların yaxınlığında, habelə təmas 

sahəsində yerləşən evlərdə yaşayan sakinlərin təhlükəsiz-

liyinin təmini, ətraf mühitin çirkləndirilməsinə qarşı 

mübarizənin genişləndirilməsi məqsədi ilə aidiyyəti dövlət 

qurumları tərəfindən qabaqlayıcı tədbirlərin görülməsi, 

xüsusən bu sahəyə nəzarətin  gücləndirilməsi neqativ hal-

ların qarşısının alınmasında böyük əhəmiyyət daşıyır.  

Yaşayış yeri olmayan və Daxili İşlər Nazirliyinin şəx-

siyyət vəsiqəsi verən  müvafiq orqanlarının ünvanı üzrə 

qeydiyyata götürülərək  şəxsiyyət vəsiqəsi ilə təmin edilən 

bəzi vətəndaşlardan daxil olan müraciətlərdə onlara mə-

xsus şəxsiyyət  vəsiqəsinin  fərdi identifikasiya nömrəsi-

nin aktiv olmadığı,  şəxsiyyət  vəsiqəsinin statusunun 

deaktiv edildiyi hallarla bağlı aparılmış araşdırmalar nəti-

cəsində həmin vətəndaşların hüquqları təmin edilmişdir.  

Bununla belə, qeyd edilən məsələ problem olaraq qalmaq-

dadır.   

Doğum haqqında şəhadətnaməsi olmadığı üçün şəxsiy-

yət  vəsiqəsi və əksinə, şəxsiyyət  vəsiqəsi olmadığı üçün 

doğum haqqında şəhadətnamə ala bilməyən yetkinlik 

yaşına çatmayan vətəndaşların şəxsiyyət vəsiqəsi ilə təmin 

edilməsinin asanlaşdırılması, maneələrin aradan qaldırıl-

ması məqsədi ilə müvafiq qanunvericilik aktlarına dəyişik-

liklər edilməsi zəruridir.  

Hüquq və azadlıqların məhkəmə təminatı ilə bağlı diq-

qətçəkən məqamlar sırasında  məhkəmə bildirişinin tərəf-

lərə qanunvericiliklə müəyyən edilmiş müddətlərdə veril-

məməsi, nəticədə işdə iştirak edən şəxslərin öz müdafiə-

sini hazırlamağa və məhkəməyə vaxtında gəlmələrinə im-

kan yaradılmaması,  məhkəmə qərarının surətinin  tərəflə-

rə vaxtında  göndərilməməsi və bununla da yuxarı instan-

siya məhkəməsinə şikayət etmək hüququnun məhdudlaş-

dırılması,  məhkəmə qərarlarının icrasına məhkəmə nəza-

rətinin qənaətbəxş olmaması qeyd edilmişdir. Borclu 

dövlət orqanlarına münasibətdə məhkəmə qərarlarının 

icrası mexanizminin işlənib hazırlanması, bununla bağlı 

dövlət büdcəsində maliyyə vəsaitinin nəzərdə tutulması 

mövcud şikayətlərin həllində əhəmiyyətlidir. 

“İnformasiya əldə etmək haqqında”  Qanunun tələb-

lərinin pozulması halları ilə bağlı icraata qəbul edilmiş şi-

kayətlər üzrə aparılmış araşdırmalar zamanı informasiya  

sahibi  olan  dövlət  və yerli  özünüidarəetmə orqanları, 

vəzifəli şəxslər, habelə qanunla müəyyən edilmiş digər 

subyektlər tərəfindən qanunvericiliyin tələblərinin po-

zulması halları ilə bağlı inzibati xəta haqqında protokollar 

tərtib edilərək aidiyyəti məhkəmələrə göndərilmişdir.  

İnzibati xəta haqqında iş üzrə icraat prosesində infor-

masiya sahibləri tərəfindən ərizəçilərin sorğusuna fərqli və 

əsaslandırılmamış cavabların verilməsi məhkəmələr tərə-

findən araşdırılmalı, eyni zamanda,  inzibati xətanın törə-

dilməsi faktının və inzibati məsuliyyətdən azad etməyə 

dair qanunvericiliyin tələblərinin nəzərə alınmadığı da 

müəyyən edilmişdir. Hesab edirəm ki, qeyd olunan məsə-

lələrə diqqətin artırılması, informasiya sahibləri barəsində 

inzibati tənbeh tədbiri ilə yanaşı, informasiya əldə etmək 

haqqında qanunvericiliyin pozulması hallarının aradan 

qaldırılması üzrə öhdəliyin inzibati qanunvericilikdə 

müəyyən edilməsi zəruridir.  

Məhkəməyədək cinayət prosesi iştirakçılarının və digər 

şəxslərin  hüquqlarının müdafiəsi istiqamətində prokuror-

luq, daxili işlər və digər qurumlarla əməkdaşlıq davam et-

dirilmişdir. Şikayətlərdə vətəndaş  müraciətlərinə qanunla 

müəyyən edilmiş müddətlərdə baxılmaması, ibtidai araş-

dırmanın və ya istintaqın qeyri-obyektiv aparılması, cina-

yət işinin aparılmasının əsassız rədd edilməsi və ya iş üzrə 

icraatın dayandırılması, şikayətlə bağlı prosessual qanun-

vericiliklə müəyyən olunmuş müvafiq qərarlardan birinin 

qəbul edilməsi əvəzinə həmin şikayətin dəftərxanada işə 

alınması, ibtidai istintaqın gedişi ilə bağlı cinayət prosesi 

iştirakçılarının qanunvericiliklə müəyyən edilmiş qaydada 

məlumatlandırılmaması kimi hallar öz əksini tapmışdır. 

Ombudsman və onun milli preventiv qrupu tərəfindən 

saxlanılan şəxslərin öz iradəsi ilə tərk edə bilmədiyi yer-

lərdə saxlanma şəraitinin, rəftar məsələlərinin, sənədləş-

mənin, habelə daxil olmuş müraciətlərin araşdırılması 

məqsədi ilə il ərzində 201 başçəkmə həyata keçirilmişdir. 

Bu başçəkmələr zamanı 2025 şəxslə konfidensial görüş 

keçirilmişdir. Onlardan 36-sı Beynəlxalq Qırmızı Xaç 

Komitəsi tərəfindən ombudsmana görüş xahişi ilə bağlı 

ünvanlanan məktubda adları qeyd edilən şəxslər olmuşdur. 

Həmin şəxslərin hüquqlarının təmini vəziyyəti öyrənilmiş, 

müraciətləri dinlənilmiş, bir çox məsələlər yerində həll 

edilmiş, digər hallarla bağlı aidiyyəti dövlət qurumlarına 

müraciətlər edilmişdir. Məhkumların və onların ailə üzvlə-

rinin əfv haqqında müraciətləri nəzərə alınaraq müntəzəm 

şəkildə Azərbaycan Respublikasının Prezidenti yanında 

Əfv Məsələləri Komissiyasına müraciətlər edilmişdir. 

Fəaliyyəti dövründə ombudsmanın vəsatəti ilə ümumilik-

də 805, 2022-ci ildə isə 31 məhkum əfv edilmişdir.  

Ombudsmanın təşəbbüsü və təşkilatçılığı ilə ölkəmizdə 

təşkil edilmiş beynəlxalq əhəmiyyətli tədbirlərlə yanaşı, 

ombudsmanın və Aparat əməkdaşlarının xarici ölkələrdə 

keçirilmiş beynəlxalq tədbirlərdə iştirakı insan hüquqla-

rının müdafiəsi sahəsində müsbət təcrübə mübadiləsi, 

Azərbaycan həqiqətlərinin, o cümlədən Ermənistanın etnik 

təmizləmə və nifrət siyasəti nəticəsində öz ata-baba yur-

dundan qovulan, ev-eşiyindən, əmlakından məhrum edi-

lən, Azərbaycanda məskunlaşan soydaşlarımızın hüquqla-

rının müdafiəsi məsələlərinin təbliği və dünya ictimaiy-

yətinə çatdırılması baxımından əhəmiyyətli olmuşdur.  

Ombudsman təsisatının 20 illik yubileyi münasibəti ilə 

Türkiyə, Pakistan, Çin, İran, Qazaxıstan, Özbəkistan, 

Qırğızıstan, Macarıstan, Mərakeş, İndoneziya, Yaponiya, 

Koreya, Moldova, Honqkonq və Şimali Kipr ombudsman-

ları və milli insan hüquqları təsisatlarının rəhbərlərinin, 

habelə beynəlxalq təşkilatların və vətəndaş cəmiyyəti 

institutlarının nümayəndələrinin iştirakı ilə Bakı Beynəl-

xalq Konfransının keçirilməsi və Bakı Bəyannaməsinin 

qəbul edilməsi vacib əhəmiyyət daşımışdır. Konfrans çər-

çivəsində Mərakeş Krallığının ombudsmanı və İslam 

Əməkdaşlıq Təşkilatının Müstəqil Daimi İnsan Hüquqları 

Komissiyası ilə əməkdaşlığa dair anlaşma memorandum-

ları imzalanmışdır. Azərbaycan ombudsmanının təşəbbüsü 

əsasında Asiya Ombudsmanlar Assosiasiyasının, İslam 

Əməkdaşlıq Təşkilatı Ombudsmanlar Assosiasiyasının, 

habelə Türk Dövlətlərinin Ombudsmanlar və Milli İnsan 

Hüquqları İnstitutları Assosiasiyasının növbəti iclaslarının 

Bakıda  keçirilməsi müstəsna əhəmiyyət kəsb etmişdir.  

İşğaldan azad olunan ərazilərdə aparılan araşdırmalar 

nəticəsində əldə olunan dəlil və sübutlar, aşkar edilmiş 

kütləvi məzarlıqlar, Ermənistan hakimiyyətinin cinayətkar 

üzünü ifşa edən, həmin ərazilərdə insanlıq əleyhinə 

törədilmiş və müharibə cinayətlərinə cavabdeh olan Ermə-

nistanın ədalət mühakiməsinə cəlb olunması zərurətini 

yaradan materiallar əsasında ombudsman tərəfindən hazır-

lanmış hesabatlar aidiyyəti beynəlxalq insan hüquqları 

təşkilatlarına göndərilmişdir. Xocavənd rayonunun Edilli 

kəndində aşkar olunan kütləvi məzarlıqda məftil və kən-

dirlərdən istifadə edilməklə əl-ayağı bağlanaraq kütləvi 

şəkildə dəfn edilmiş 12 insana aid qalıqların tapılması ilə 

bağlı ombudsmanın beynəlxalq ictimaiyyətə ünvanladığı 

müraciətlərdə həmin insan qalıqlarının azərbaycanlı hərbi 

əsirlərə aid olduğu və onların işgəncə verilərək qətlə ye-

tirildiyi də diqqətə çatdırılmışdır. İşğaldan azad olunmuş 

Füzuli, Zəngilan və Ağdam rayonlarında ombudsman tərə-

findən faktoloji araşdırmalar həyata keçirilmiş, əldə 

olunmuş materiallar əsasında beynəlxalq təşkilatlara 

xüsusi hesabatlar göndərilmişdir. Ekoloji terrorun aradan 

qaldırılması ilə bağlı aksiya keçirən vətəndaşlarımıza 

dəstək ifadə edən ombudsman dünya ictimaiyyətini insan 

hüquqlarının müdafiəsinə xidmət edən bu aksiyaya dəstək 

verməyə çağırmışdır. Türkiyə Respublikasının Baş om-

budsmanı, İslam Əməkdaşlıq Təşkilatı Ombudsmanlar As-

sosiasiyasının prezidenti cənab Şərəf Malkoçun rəhbərlik 

etdiyi nümayəndə heyəti tərəfindən Şuşa, Ağdam və 

Tərtərdə həyata keçirilən yerində araşdırmanın nəticələ-

rinə əsasən Ermənistan tərəfindən törədilmiş insan hüquq 

pozuntularına beynəlxalq səviyyədə qiymət verilməsi və 

işğaldan azad edilmiş ərazilərdə mövcud mina problemi 

ilə bağlı beynəlxalq ictimaiyyətin məlumatlandırılması 

məqsədi ilə hazırlanan hesabat 2022-ci ilin may ayında 

Türkiyənin Ankara şəhərində ictimaiyyətə təqdim olun-

muşdur.  

Beləliklə, insan hüquq və azadlıqlarının səmərəli təmin 

edilməsinə yönəlmiş təklif və tövsiyələrlə səlahiyyətli 

dövlət qurumlarına müraciət edən ombudsman insan hü-

quq və azadlıqlarının müdafiəsi, əhalinin hüquqi maarif-

ləndirilməsi, vətəndaş cəmiyyəti institutları ilə əlaqələr, 

habelə beynəlxalq əməkdaşlıq sahəsində fəaliyyətini 

inkişaf etdirməkdədir. Bununla yanaşı, bu il ombudsmanın 

Qərbi Azərbaycan icması ilə səmərəli əməkdaşlığı da 

prioritet istiqamətlərdən birini təşkil edəcəkdir. Hesab 

edirəm ki, əhali ilə birbaşa ünsiyyətə əsaslanan nöqsan və 

problemlərin vaxtında aşkar edilməsinə və həllinə imkan 

verən vətəndaş qəbulları və görüşlər müntəzəm davam 

etdirilməli, ictimai nəzarət institutu gücləndirilməlidir. 

Əminəm ki, əhalinin hüquq və azadlıqlarının daha etibarlı 

müdafiəsi məqsədi ilə illik məruzədə öz əksini tapmış 

təklif və tövsiyələrin ölkəmizdə həyata keçirilən genişmiq-

yaslı tədbirlər çərçivəsində öz həllini tapması insanların 

layiqli həyat şəraitinin təmin olunmasına, vətəndaş–dövlət 

münasibətlərinin möhkəmlənməsinə xidmət edəcəkdir. 

Ombudsmana etimad göstərərək problem və çətinlikləri ilə 

bağlı müraciət edən insanlara, həmçinin pozulmuş insan 

hüquqlarının bərpası istiqamətində əməkdaşlıq edən 

dövlət qurumlarına, habelə insan hüquqlarının müdafiəsi 

işinə öz töhfəsini verən vətəndaş cəmiyyəti institutlarına 

öz təşəkkürümü bildirirəm.  

Çıxışımın sonunda Azərbaycanın Birinci vitse-prezi-

denti xanım Mehriban Əliyeva başda olmaqla ölkəmizin 

bütün qadınlarını, xanım millət vəkillərini qarşıdan gələn 

Beynəlxalq Qadınlar Günü münasibəti ilə ürəkdən təbrik 

edirəm və onlara ən xoş arzularımı çatdırıram. Diqqətinizə  

görə çox sağ olun, təşəkkür edirəm.  

Sədrlik edən. Çox sağ olun, Səbinə xanım. Hörmətli 

həmkarlar, biz Səbinə xanıma qulaq asdıq. Bildiyiniz 

kimi, illik məruzəyə profil komitədə – İnsan hüquqları ko-

mitəsində baxılmışdır və mən indi komitənin sədri 

hörmətli Zahid Oruca söz verirəm. Zahid müəllim, xahiş 

edirəm, komitənin rəyini bildirin. Buyurun.  

Z.Oruc, Milli Məclisin İnsan hüquqları komitəsinin sədri. 

Təşəkkür edirəm, hörmətli sədr. Dəyərli Məclis üzvləri 

və hörmətli qonaqlar! İcazə verin, ilk növbədə 8 Mart – 

Beynəlxalq Qadınlar Günü münasibəti ilə  hörmətli 

Mehriban xanım Əliyeva başda olmaqla, Milli Məclisin 

sədri hörmətli Sahibə xanım Qafarovanı, rəhbərlik etdiyi-

niz parlamentin xanım üzvlərini, məruzəsini dinlədiyimiz 

Səbinə xanım Əliyevanı və bütün Azərbaycan qadınlarını 

ürəkdən təbrik edək, onlara ən xoş arzularımızı bildirək. 

Ərazilərini 30 illik işğaldan qurtaran bir xalqın ordusu 

xanımlarına ən böyük hədiyyəni – Qarabağın qaytarılması 

ilə qələbəni bəxş edib və bu mənada 8 martla 8 noyabr 

arasında mənəvi bağlar yaradıb. 

Ombudsmanın  2022-ci il üzrə məruzəsi 20 illik dövrü 

əhatə etdiyi üçün müstəqilliyimizin üçdə ikisini qiymət-

ləndirməyə imkan verir. Xatırladaq ki, ombudsman insti-

tutu ölkəmizdə 2002-ci ildə, Ermənistandan 2 il əvvəl, 

Gürcüstandan isə 6 il sonra yaradılıb. Müvəkkil faktiki 

fəaliyyətinə 2003-cü ildən – Prezident İlham Əliyevin ali 

siyasi rəhbərliyə gəldiyi dövrdən başlayıb. Ona görə də 20 

illik məruzə dövlət–vətəndaş münasibətlərində keçilən çətin 

və şərəfli  yolu, 20 faizlik ərazi işğalını aradan qaldıran xal-

qın qələbə haqqını obyektiv qiymətləndirməyə imkan verir. 

Milli Məclis bütün fəaliyyəti dövründə müvəkkil insti-

tutuna yaxından kömək göstərib, onun formalaşmasında 

müstəsna rol oynayıb. Ona görə də 20 yaşlı ombudsmanı 

dövlət və vətəndaş münasibətlərində etibarlı körpü saymaq 

olar. Müstəqilliyimizin 11 ilindən sonra, yəni bir  qədər 

gec yaranmasına baxmayaraq, idarəetmə sistemindəki 

köklü islahatlarda müvəkkilin mühüm xidmətləri var. Bu 

mənada illik məruzələr alternativsiz vasitədir, səlahiyyət-

lərini necə reallaşdırmasının meyarıdır, qanunla müəyyən 

edilən formadır, insan hüquqları və azadlıqları sahəsində 

barometrdir. 

Məruzə Konstitusiyanın 3-cü fəslində əks olunan və 5 

qrupu – mülki, siyasi, iqtisadi, sosial və mədəni hüquq və 

azadlıqları özündə ehtiva edir. Xüsusi vurğulayaq ki, 

2022-ci il dünyada və yerləşdiyimiz regionda insan hü-

quqları ölçüsü mənasında qlobal toqquşmaların təsiri ilə 

yadda qalıb. Postpandemiya dövrü başlasa da, Rusiya–

Ukrayna müharibəsi təhlükəsizliyə, millətlərin və hər bir 

fərdin fundamental haqlarına zərbə vurmaqda davam edir. 

Ölkəmizdə 2022-ci il Prezidentin yeni hakimiyyət qurucu-

luğunun davam etdirilməsi, yüksək çinli məmurların 

cəzalandırılması və korrupsiyaya, məmur özbaşınalığına 

qarşı mübarizə ilə, iyul ayının 19-dan başlayaraq Böyük 

Qayıdış nəticəsində 100-dən çox ailənin 30 illik ayrılıqdan 

sonra doğma evlərinə dönməsi ilə müstəqillik tariximizdə 

müstəsna yer tutan ali hüquq hadisəsi ilə tarixə düşüb.  

Məruzə 3 fəsil və 78 təklifdən, 103 səhifədən ibarət-

dir. İlk diqqətçəkən məqam 2022-ci ildə ombudsmana 28 

min 525 müraciətin daxil olmasıdır.  2021-ci illə müqayi-

sədə bu, 2 min 567 az müraciətdir. Qeyd edək ki, 2011-ci 

ildə sözügedən rəqəm 12 min 680 olubdur. “Təklif və töv-

siyələr”in 10 səhifə təşkil etməsi təqdirəlayiqdir, analitik 

fəaliyyətə məsuliyyətlə yanaşıldığı, fəaliyyətin təkmilləş-

dirilməsi yönündə addımların atıldığı müsbət haldır. Mə-

ruzənin mətni ilə yanaşı, infoqrafikalarla müşayiət edilən 

hissə ilk dəfədir, təqdim olunur və statistik  mənzərəni 

canlandırır.  

Beynəlxalq təcrübəyə baxdıqda ombudsman institu-

tunun fəaliyyəti ilə bağlı geniş müzakirələr bu gün xarici 

gündəmdədir. Məsələn, son günlər İngiltərədə dövlət 

xidmətləri ombudsmanının yaradılması təklifi gündəmdə-

dir və narazı vətəndaşların hüquqlarını bu yolla qorumaq 

istəyirlər.  

Ötən il ölkəmizdə institusional islahatlar baxımından 

Qarabağda yeni inzibati-iqtisadi bölgələrin yaradılması, 

xüsusi nümayəndəlik institutunun təsisi və onun azad olu-

nan torpaqlardan kənara – Naxçıvana da tətbiq edilməsi 

idarəetmə sistemində köklü dəyişikliklərlə yanaşı, azad 

edilən ərazilərdə insan haqlarının da yurisdiksiyamıza 

daxil olunduğunu təsdiqləyir.  

Bu il baş verdiyinə baxmayaraq, martın 1-də postkon-

flikt barış dövrünün tarixi  hadisəsi baş verdi. Konstitusi-

yaya uyğun olaraq, Xocalıda təşkil olunan görüş Xankən-

didə yaşayan ermənilərlə birgəyaşayışa dair Sərsəngdən 

sonra ilk addım sayıla bilər. Belə vəziyyət ombudsman 

institutunun fəaliyyətinin coğrafiyasını genişləndirməklə 

yanaşı, reinteqrasiya istiqamətində həyata keçirilən tədbir-

lərdə aktivliyini tələb edəcəkdir. Son lokal toqquşma 

separatçı qalıqlarla mülki insanları bir-birindən ayırmaq 

hadisəsidir və ümidvarıq ki, danışıqlar davam etdiriləcək. 

Xankəndidə özünü ombudsman adlandıran şəxsin təq-

dim etdiyi 2022-ci il üzrə  hesabat 300 səhifəyə yaxındır. 

Hesabatın 12-ci bölməsi erməni xalqının hüquqlarının 

pozulması, müdafiəçinin bəyanatları və fövqəladə hesabat-

lar adlanır. Orada dağıdılan abidə və yaşayış məskən-

lərindən bəhs olunur, lakin 30 illik işğalın mirasından bir 

cümlə də yoxdur. Qanunlara hörmətlə yanaşan ermənilərin 

hüquqlarının təminatı ilə bağlı mesajların verilməsi, 

gələcəkdə o bölgədə regional ofisin yaradılacağı bəyanatı 

Xankəndidə ombusdman adı ilə siyasətə alət edilən şəxsin 

hesabatlarına da son qoyardı. 

 Məruzədə müsbət həll olunan şikayətlərdən nümunələr 

göstərilir. Bununla bərabər, ən çox insan hüquqlarını 

pozan hökumət orqanlarının adlarının verilməsi vacibdir. 

Çünki Konstitusiya Qanununun 14.2-ci maddəsinə əsasən 

müvəkkil illik məruzədə insan haqlarını pozan, müvəkki-

lin tələbləri ilə hesablaşmayan dövlət və yerli özünüidarə 

orqanlarının, vəzifəli şəxslərin adlarını çəkir və bununla 

əlaqədar görülən tədbirlər barədə məlumatlar verir.  

Sağlamlığın qorunması və tibbi xidmətlərin həyata 

keçirilməsi son iki ildə ön yerdə olub. Ötən il sərhədlərin 

açılmaması vətəndaşlarımızı narahat etməkdə davam edir. 

Pandemiyanın ağır iqtisadi-sosial nəticələri təbəqələşməni, 

yoxsulluğun səviyyəsini artırıb, əhalinin orta təbəqəsinin 

gəlirləri xeyli aşağı düşüb.  

Məhkumların azadlıqdan məhrumetmə yerlərindəki 

vəziyyəti ilə bağlı –  hər məhkuma düşən orta sahədən sə-

nəddə ayrıca narahatlıq əksini tapıb. Məruzədən sitat: 

“2500 nəfər üçün nəzərdə tutulan Bakı İstintaq Təcrid-

xanasında bir başçəkmə zamanı 3300-dən, digər halda 

3500-dən çox şəxsin, 700 nəfər üçün nəzərdə tutulan 2 

saylı İstintaq Təcridxanasında – Gəncədə 800 nəfərin, 

1050 nəfər üçün nəzərdə tutulan 3 saylı İstintaq Təcridxa-

nasında – Şüvəlanda 1400-dən çox şəxsin saxlanıldığı 

müəyyən edilib. Penitensiar sistem əməkdaşlığa, mü-

vəkkilin, İctimai Şuranın və İnsan Hüquqları Komitəsinin 

sorğu və müraciətlərinə açıq olduğunu bəyan edir. Prob-

lemlərin həlli yolu tapılmalıdır.  

Azərbaycanda hüquq müdafiəçilərinin fəaliyyətinin 

normativ bazası gücləndirilməlidir. 3-cü sektorun əhəmiy-

yəti Xankəndi–Laçın yolu hadisələrində davamlı etiraz 

aksiyalarında özünü göstərdi. Azərbaycana qarşı xarici 

hücumların əsas silahına çevrilən, insan hüquqları üzrə 

beynəlxalq qurumlarla on illərlə davam edən düşmənçilik 

münasibətlərinə son qoyulmasına ehtiyac var. Vətən 

müharibəsi zamanı iki beynəlxalq qurum, nəhayət, ölkə-

mizə dəvət olundu. İki obyektiv sənəd hazırlandı. “Human  

Rights  Watch”  və  “Amnesty  İnternational”ın   məramı-

nın nə olmasına baxmayaraq, problemlərin obyektiv mü-

zakirəsi, nəhayət, soyuq münasibətlərə son qoyardı. 

Vətəndaşların dövlət və qanun tərəfindən qorunduğunu 

hiss etmələrinin müxtəlif göstəriciləri var. Son illər öz 

hüquqlarını qoruyan insanların fəallığı artıb. Sorğular 

göstərir ki, Azərbaycan vətəndaşları ən çox sosial hü-

quqlara önəm verirlər. İctimai-siyasi hüquqlar ondan sonra 

gəlir, halbuki müəyyən platformalarda tam əks mənzərə 

canlandırılır.  

Təəssüflər olsun ki, mənzil-kommunal sisteminin prob-

lemləri aradan qalxmayıb, hətta daha da artıb. Mənzil 

fondunun yenilənməsi tikinti şirkətlərinin vətəndaşların 

kütləvi mənzil hüquqlarını pozmalarına dair şikayətləri 

artırıb. Kvadratmetrlər uğrunda mübarizə, mənzil-kom-

munal xidmətləri tariflərinin şişirdilməsi, qəzalı və uçuq-

sökük evlərdən köçürülmə ilə bağlı mübahisələr ombuds-

manın illik fəaliyyətini planlaşdırarkən əsas ağırlıqlı sahə-

lər ola bilər.  

Bir neçə ildir, hüquq sistemi qarşısında ciddi çağırışa 

çevrilən məhkəmə qərarlarına yenidən baxılması ötən ilin 

əsas hadisəsi sayıla bilər. Xüsusən də Ermənistanda casus-

luğa dair məhkəmə hökmlərinə münasibətdə Prezidentin 

tapşırığı ilə yaradılan xüsusi komissiya vasitəsi ilə 19 

nəfərə bəraət verilməsi, 452 nəfərin zərərçəkən şəxs kimi 

tanınması gec də olsa, ədalətin təntənəsi idi. Baş Prokuror-

luğun rəsmi saytında yer alan məlumatların məruzəyə 

daxil edilməsi məqsədəuyğun olar. Qanunsuz azadlıqdan 

məhrumetmə, işgəncə, işgəncə hesab olunmayan qəddar, 

qeyri-insani davranışlara görə həbs qətimkan tədbirinin 

seçilməsi və yüksək rütbə daşıyan şəxslərin məhkəməyə 

çəkilməsi illik məruzədə yer alardısa, bu, hüquq mühafizə 

orqanlarının bundan sonrakı dövrdə obyektiv  araşdırma-

larının  davamlılığına,  yüzlərcə  vətəndaşın  təzminat   və       

digər təminatlarına müsbət təsir edərdi, dövlət və ordu 

əleyhinə kampaniyanı səngidər, münasibətləri, nəhayət, 

hüquq müstəvisinə qaytarardı.  

Mən artıq 10 dəqiqəyə yaxındır ki, danışıram. Digər 

hissələri ixtisar etməyə çalışıram. Bu gün beynəlxalq mü-

nasibətlərdə gərginlik şəraitində işləmək daha çətinləşib. 

Lakin müvəkkil üzərinə düşən işi ləyaqətlə yerinə yetir-

məyə çalışıb. Xüsusən  Ermənistana qarşı fəaliyyət Səbinə 

xanım Əliyevanın və rəhbərlik etdiyi qurumun ötənilki 

fəaliyyətində əsas yer tutub. Müvəkkil insan hüquqları 

diplomatiyası sahəsində parlamentin imkanlarından mak-

simum bəhrələnməyə çalışıbdır və bu, yaxşı haldır. Ermə-

nistan son vaxtlar Azərbaycanın hərbi gücünü demokrati-

ya və insan haqlarına təhdid kimi qiymətləndirməklə 

xarici siyasətdə yeni ritorikaya keçib. Xankəndi erməniləri 

ilə birgəyaşayışdan danışan kimi dərhal gündəmə ədalətli 

məhkəmə, şəffaf idarəçilik və məmur–vətəndaş münasi-

bətləri gətirilir. Halbuki separatizm və ərazi işğalı heç bir 

hüquq və ya hüquqsuzluqla legitimlik qazana bilməz. 

Son olaraq, sənədin artıq dərc olunmasına baxmayaraq, 

onun hökumətə, Baş Prokurorluğa və məhkəmə sisteminə 

göndərilməsində fayda var. Yekunda bir daha İnsan 

hüquqları komitəsi adından məruzəyə müsbət rəyimizi 

ifadə edir, səmərəli və obyektiv müzakirələrlə ombuds-

manın gələcək fəaliyyətinə töhfə verəcəyinə inanırıq. 

Diqqətinizə görə sağ olun.  

Sədrlik edən. Çox sağ olun, Zahid müəllim. Hörmətli 

həmkarlar, biz profil komitənin rəyini dinlədik. İndi isə 

müzakirələrə keçirik. Xahiş edirəm, çıxış etmək istəyənlər 

yazılsınlar. Kamilə Əliyeva. Kamilə xanım, buyurun. Hör-

mətli həmkarlar, əgər etiraz etmirsinizsə, 5 dəqiqəyə keçək.  

Yerdən. (Eşidilmir.)  

Sədrlik edən. Çox sağ olun. Kamilə xanım, buyurun, 5 

dəqiqəniz var.  

K.Əliyeva. Təşəkkür edirəm, Sahibə xanım. Çox hör-

mətli xanım sədr, hörmətli deputat həmkarlarım! Ombuds-

manın illik hesabatı ilə tanış olduqda görürük ki, hesabat 

dövründə təşkilat, doğrudan da, səmərəli fəaliyyət göstər-

miş, vətəndaşların pozulmuş hüquqlarının müdafiə edil-

məsində çox operativ işləmiş, vətəndaş məmnunluğu tə-

min edilmişdir. Görülmüş işlərin nəticəsidir ki, ombuds-

man vətəndaşlarımızın etibarını qazanmışdır. Bəzən digər 

dövlət qurumlarında şikayətlərinə səthi yanaşılan vətən-

daşlarımızın sonda ombudsmana müraciət etmələri və 

onların probleminin həll olunması qurumun öz işini 

düzgün apardığını və şəffaf işləməsini bir daha sübut edir.  

Hesabatdan görünür ki, ombudsmanın fəaliyyəti  hə-

yatın bütün sahələrini əhatə edir. Təəssüflər olsun ki, bəzi 

sahələrdə problemlər qalmaqdadır. Ombudsmana daxil 

olan şikayətlərdən də məlum olur ki, əslində, əlilliyi olan 

şəxslərin hüquqlarının müdafiəsində hələ də problemlər 

qalmaqdadır. Vətəndaşlara göndərişlərin natamam doldu-

rulması, əlavə müalicəyə ehtiyac olunması kimi şablon 

cavablar gəlməkdədir. Nəticədə isə əlillik dərəcəsinin qiy-

mətləndirilməsindən imtina edilir. Bu da bir çox insanların 

hüquqlarının pozulmasına gətirir. Maraqlıdır ki, bu sahədə 

Ombudsman Aparatı hansı konkret təkliflərlə çıxış edib? 

Ağır formalı epilepsiyası, autizm spektr pozuntusu, Par-

kinson kimi xəstəliyi olan insanlarda əlillik dərəcəsinin 

qiymətləndirilməsi müvafiq orqan tərəfindən niyə vax-

tında düzgün qiymətləndirilmir və insanlar incidilir? Yal-

nız  ombudsmanın müdaxiləsindən sonra bu cür insanların 

problemləri həll edilmiş olur.  

Sonda ombudsmana bir sual da ünvanlamaq istərdim. 

Məlumdur ki, 1990-cı illərdə torpaq islahatları aparılmış 

və bu zaman bir sıra qanun pozuntularına yol verilmişdir, 

bölgələrdə yaşayan bir çox insanlarımızın da hüquqları 

pozulmuşdur. Maraqlıdır, bu məsələ ilə əlaqədar Ombuds-

man Aparatına müraciətlər olunubmu? Bu problemin həlli, 

vətəndaşların hüquqlarının bərpa olunması nə dərəcədə 

reallaşdırıla bilər?  

Mən Ombudsman Aparatının fəaliyyətini yüksək qiy-

mətləndirir, hesabatı qənaətbəxş hesab edir və bu hesabata 

müsbət səs verəcəyimi bildirirəm. Diqqətinizə görə təşək-

kür edirəm.  

Sədrlik edən. Sağ olun, Kamilə xanım. İndi isə Qüdrət 

Həsənquliyev. Qüdrət müəllim, buyurun. 

Q.Həsənquliyev. Təşəkkür edirəm, hörmətli sədr. 

Həmkarlar, media nümayəndələri. Mən də ilk öncə, hör-

mətli sədr, Sizi, parlamentin qadın əməkdaşlarını, bütün 

Azərbaycan xanımlarını 8 Mart münasibəti ilə təbrik 

edirəm, işlərinizdə uğurlar, müvəffəqiyyətlər arzulayıram. 

Eyni zamanda, bu gün xalqımızı Yel çərşənbəsi mü-

nasibəti ilə də təbrik edirəm.  

Hörmətli sədr, hörmətli ombudsman, qonaqlar! Mən 

hesabatla yaxından tanış olmuşam və bu tanışlıq əminliklə 

deməyə əsas verir ki, ölkəmizdə hüquq və azadlıqların qo-

runması, vəzifəli şəxslər tərəfindən qanunlara ciddi əməl 

olunması ilə bağlı böyük və hər birimizi narahat etməli 

olan çatışmazlıqlar var. Bunun üçün ölkədə ciddi məh-

kəmə-hüquq islahatlarının aparılmasına ehtiyac duyulur, 

yəni ombudsmanın fəaliyyəti ilə bu nöqsanları aradan 

qaldırmaq mümkünsüzdür.  

Hörmətli Səbinə xanım burada qeyd elədi ki, müəyyən 

qanunvericilik aktlarına dəyişikliklər etmək lazımdır. Açıq 

danışmaq lazımdır ki, Milli Məclis problemlərin həll olun-

duğu yer deyil, burada, əsasən, problemlər səsləndirilir. 

Ona görə də daha yaxşı olardı ki, ombudsman mərkəzi icra 

hakimiyyəti orqanları ilə işləsin. Mən ombudsmanı əmin 

edirəm ki, onlardan gələn qanunları biz burada təsdiq edib 

geri qaytaracağıq.  

Məni narahat edən məsələ məhkəmə-hüquq islahatları-

nın dərinləşdirilməməsi ilə bağlıdır. Cənab Prezident bu-

nunla bağlı xüsusi fərman imzaladı, amma o islahatların 

mahiyyəti onunla yekunlaşdı ki, İqtisadi məhkəmənin adı 

dəyişdirilib Kommersiya məhkəməsi qoyuldu və bununla 

da məhkəmə-hüquq islahatları sanki başa çatdı. Məhkəmə-

hüquq islahatları kadr islahatları ilə başlanmalı idi. 

Ədliyyə sisteminə yeni nəfəs verilməlidir. Biz vaxtı ilə 

“Məhkəmə ekspertizası fəaliyyəti haqqında” Qanun qəbul 

elədik, özəl məhkəmə ekspertlərinin yaradılmasına “yaşıl 

işıq” yandırdıq. Amma bu günə qədər bu istiqamətdə heç 

bir ciddi addım atılmayıb.  

Mən dəfələrlə parlamentdə məsələ qaldırmışam ki, 

Azərbaycanda ibtidai həbs müddətinin uzunluğu təqribən 

1 il 9 aydır. Bu, olduqca böyük bir zamandır. Əgər kifayət 

qədər əsaslar yoxdursa, şəxs niyə həbs olunur? Deməli, 

onda sübutlar toplanmalıdır. Əgər kifayət qədər sübut 

toplanılıbsa, onda şəxs həbs olunandan sonra niyə bu 

qədər istintaq davam edir? Hələ məhkəmə istintaqı dövrü 

də var, onu da nəzərə alaq. Ona görə də mən düşünürəm 

ki, bu istiqamətdə, doğrudan da, fundamental dəyişiklik-

lərə gedilməlidir. Səhv etmirəmsə, Azərbaycanda səkkiz 

istintaq orqanı istintaqı aparır. Hər orqan özünə bir istintaq 

idarəsi yaradır. Mən belə düşünürəm ki, Azərbaycanda az 

qala elə bir nazirlik xidməti yoxdur ki, onun öz istintaq 

idarəsi olmasın. Yəni vahid dövlət istintaq komitəsi yara-

dılmalıdır.  

Hörmətli sədr, məhkəmə süründürməçiliyi ilə bağlı mə-

sələlərə, nəhayət ki, son qoyulmalıdır. Xatırlayırsınız, mən 

hələ keçən dəfə ombudsmanın hesabatı zamanı Gəncə 

inzibati məhkəməsi ilə bağlı bir məsələ qaldırmışdım ki, 

Rusiyada fəaliyyət göstərən bir sahibkar Gəncədə özünə 

bir restoran tikib, onun çıxarışını ala bilmir. Bir çıxarış nə 

məsələdir ki, o adam məhkəmədə 1 il 2 ay süründürüldü. 

Hər iki aydan bir, heç bir əsas göstərilmədən iş təxirə sa-

lınırdı. Yaxud da bu günlərdə mən “AzərTAc”ın müxbiri 

Aygün Əliyeva ilə bağlı bir məsələ qaldırmışdım. 2020-ci 

ilin oktyabrından bu adam işə bərpa ilə bağlı məhkəməyə 

müraciət eləyib, 2 ildən artıq vaxt keçib, amma bu məsələ 

bu günə qədər öz həllini tapa bilməyib. Sadə bir mə-

sələdir, çoxepizodlu bir məsələ deyil və sair. O ləğv edib 

buna qaytarır, bu ləğv edib ona qaytarır və sair. Ona görə 

də  məhkəmə süründürməçiliyinin qarşısı alınmalıdır. Bu 

istiqamətdə qanunvericiliyə ciddi dəyişikliklər edilməlidir.  

Azərbaycanda andlı iclaslar institutu bərpa olunmalıdır. 

Vaxtı ilə bu bizim qanunvericiliyə daxil edilmişdir. Bizdə 

məhkəmələr çalışırlar ki, daha çox qanuna əsaslanan qərarlar 

qəbul etsinlər. Ancaq Konstitusiyada yazılıb ki, qərarlar, 

hökmlər, qətnamələr ilk növbədə ədalətli olmalıdır. Ədalətli 

və qanuna əsaslanan qərarlar olmalıdır və bunu da yalnız, 

dediyim kimi, andlı iclaslar institutu həyata keçirə bilər.  

Hörmətli sədr, ümumiyyətlə, mən hesab edirəm ki, 

Azərbaycanda insan hüquq və azadlıqları ilə bağlı om-

budsmanın görə biləcəyi iş azdır. Bunun üçün güclü məh-

kəmə hakimiyyəti yaradılmalıdır və biz də əsas diqqətimi-

zi bu sahəyə yönəltməliyik. Diqqətinizə görə çox sağ olun. 

Sədrlik edən. Sağ olun. Elman Nəsirov. Elman müəl-

lim, buyurun. 

E.Nəsirov.  Hörmətli xanım sədr, hörmətli həmkarlar. 

Hörmətli xanım sədr,  mən də fürsətdən istifadə eləyib 8 

Mart – Beynəlxalq Qadınlar Günü münasibəti ilə, Siz baş-

da olmaqla, Milli Məclisin bütün xanım üzvlərini təbrik 

edirəm, onlara möhkəm can sağlığı, xoşbəxtlik arzulayı-

ram. Hesab edirəm ki, bu gün biz çox mühüm bir sənədi 

müzakirə edirik. Biz ombudsmanın, Azərbaycan Respubli-

kası İnsan hüquqları üzrə müvəkkilinin illik məruzəsini 

dinlədik. Söyləyim ki, ümumiyyətlə, ombudsman institutu 

bütün dünyada demokratik cəmiyyətin mühüm bir 

elementi kimi qəbul olunur. XX əsrin 1960-cı illərinə 

qədər yalnız Skandinaviya ölkələrində ombudsman insti-

tutu var idi. Lakin 1983-cü ildə artıq 21 ölkədə bu institut 

yaradıldı. 1997-ci ilin statistikasına görə isə, 87 ölkədə 

var. Amma bu gün isə artıq təxminən 130-a qədər ölkədə 

ombudsman institutu var. Azərbaycanda bu institut 2002-ci 

ildə məhz Ulu Öndər Heydər Əliyevin təşəbbüsü ilə yara-

dılıb. Məruzədə də qeyd olunduğu kimi, öz fəaliyyətində 

ilk növbədə müstəqillik, aşkarlıq, şəffaflıq, qanunçuluq, 

ədalət və qərəzsizlik prinsiplərini əsas götürür. Hörmətli 

Səbinə xanım Əliyevanın məruzəsində də gördük ki, il 

ərzində bu instituta 28525 müraciət daxil olub. Rəqəmin 

özü bir göstəricidir. Müraciətlərin sayı o halda çox olur ki, 

həmin instituta etimad var, inam var. Əks halda insanlar 

həmin bu quruma – ombudsman institutuna bu qədər mü-

raciət etməzdilər. Hesab edirəm ki, bu, çox müsbət haldır.  

Bu məruzə ilə tanış olanda bir daha əmin olursan ki, 

müvafiq dövlət qurumlarının, mərkəzi icra hakimiyyəti 

orqanlarının adları çəkilməklə nöqsanlar göstərilir. Təkcə 

nöqsanlar göstərilmir, onlardan çıxış yolları ətrafında da 

mövqe ortaya qoyulur və məruzənin sonunda irəli sürül-

müş təklif və tövsiyələr də bu dediklərimizi bir daha təs-

diqləyir. Mən məruzə ilə tanış olduqdan sonra bir neçə 

təklif və tövsiyəmi irəli sürmək istəyirəm. Çox istəyərdim, 

ombudsman institutunda da ombudsman adı altında, ya-

xud da başqa ad altında bir neçə dildə nəşr olunan jurnal 

çap edilsin. Ombudsman, Azərbaycan ombudsmanı, yaxud 

da başqa bir ad altında olsun. Bunun müxtəlif dillərdə dünya 

ölkələrində yayılması, hesab edirəm, çox faydalı və müsbət 

bir addım olardı. Bu praktika ayrı-ayrı ölkələrdə var. 

Azərbaycan ombudsman institutu Ermənistanda insan 

hüquq  və azadlıqlarının vəziyyəti ilə bağlı ildə bir dəfə 

məruzə hazırlasa, hesab edin ki, işimizin xeyrinə olar. 

Çünki ermənipərəst dairələr Azərbaycana hər zaman məhz 

bu istiqamətdə zərbə endirirlər. Ermənistandakı insan hü-

quq  və azadlıqlarının bərbad vəziyyətdə olması ilə bağlı 

Azərbaycan ombudsman institutunun hazırladığı hesabat, 

onun beynəlxalq ictimaiyyətə çatdırılması, hesab edirəm 

ki, faydalı olar.  

Bundan savayı, hörmətli Əli müəllim Hüseynlinin rəh-

bərliyi altında, Zahid müəllimin iştirakı ilə bizim komi-

tənin üzvləri Ombudsman Aparatında oldular. Axırda gəl-

diyimiz nəticə belə oldu ki, bu qədər işlər görmüsünüz və 

bunun daha geniş təbliğinə ehtiyac var idi. Amerikanların 

çox sevdiyim bir ifadəsi var. Deyirlər ki, hadisə baş verib, 

amma “CNN” onu göstərməyib. Deməli, hadisə baş ver-

məyib. O baxımdan hesab edirəm ki, görülən işlərin çox ge-

niş yayılmasına ehtiyac var. Bu baxımdan ildə minimum iki 

dəfə ombudsman tərəfindən mətbuat üçün  brifinqin 

keçirilməsi və gördüyü işlər haqqında bizim mətbuatın, 

insanlarımızın məlumatlandırılması çox yaxşı olardı.  

Bilirsiniz ki, Azərbaycan haqqında beynəlxalq qeyri-

hökumət təşkilatları çoxsaylı qərəzli məlumatlar yayırlar. 

“Freedom House”, “Amnesty İnternational” və sair. Bu 

nöqteyi-nəzərdən, hesab edirəm ki, ombudsman institutu-

nun həmin o qurumlarla əlaqələrinin, əməkdaşlığının güc-

ləndirilməsi lazımdır. Yəni mənbə ombudsman institutu-

nun hazırladığı məruzələr olsun. Sonda hesab edirəm ki, 

Azərbaycanla Fransa ombudsman institutları arasında da 

əlaqələr qurulmalıdır. Çünki o istiqamətdən də bizə xeyli 

zərbələr dəyir. Təşəkkür edirəm.  

Sədrlik edən. Çox sağ olun. Fazil Mustafa. Fazil müəl-

lim, buyurun. 

F.Mustafa. Hörmətli xanım sədr, hörmətli millət vəkil-

ləri. Mən də Azərbaycan xanımlarına 8 Mart münasibəti 

ilə ünvanlanan təbriklərə qoşuluram. Hesab edirəm ki, 

ombudsmanın bugünkü məruzəsi sənəd olaraq bizi qane 

eləyən bir sənəddir. Çünki, həqiqətən, bu Aparat özünə aid 

olan sahədə kifayət qədər işlər görməyə başlayır. Amma 

insan hüquqlarının qorunması ilə bağlı məsələlər ombuds-

manın imkanlarını aşan məsələlərdir və bu məsələlərin 

həlli də tamamilə başqa istiqamətlərdə axtarılmalıdır.  

Əvvəla, birinci ondan başlanmalıdır ki, Azərbaycan 

unitar dövlətdir və Azərbaycan dövlətində özünü ombuds-

man olaraq təsdiq edən, tanıdan iki qanuni ombudsman 

aparatı, bir də qeyri-qanuni var. Qeyri-qanuni Qarabağda 

özünü qondarma qurumun ombudsmanı tanıdır. Digər 

ikisi Azərbaycan ombudsmanı və Naxçıvan ombudsmanı-

dır. Bu nə deməkdir? Biz funksional fəaliyyətin unikal bir 

dövlət xarakterinə uyğun şəkillənməsinə hələ nail ola 

bilmirik. Yaxşı, müəyyən subyektiv səbəblər vardır. Am-

ma bu gün bu səbəblər ortadan qalxırsa, qurumların funk-

sional fəaliyyətində olan problemlər də ortadan qalx-

malıdır. Dərhal Naxçıvan Muxtar Respublikasında om-

budsman institutu ləğv olunmalıdır. Orada mülkiyyət 

hüququ pozulmuş yüzlərcə insan var. Onlar respublika 

ombudsmanına müraciət edə bilmirlər, orada problemləri 

həll olunmur. Ona görə də bizim bu məsələ üzərində də 

düşünməyimizə olduqca ciddi ehtiyac var.  

Ombudsmanın hesabatında, məruzəsində nəzərdə tutu-

lan əsas istiqamət azadlıq hüququ ilə bağlıdır. Azadlıq hü-

ququnun təminatı ilə bağlı biz Milli Məclisdə də dəfələrlə 

məsələ qaldırmışıq. Şəxs ölkə ərazisində maneəsiz hərəkət 

etmə hüququna sahibdir. Bu şəxsin hüququ pasport qey-

diyyatından çıxarılaraq pozulur. Hamı da bilir ki, bu 

pozuldu. Bu şəxs nə etməlidir? Azərbaycanın bir bölgə-

sindən digər bölgəsinə hərəkət edib yaşama imkanına 

sahib deyil. Bu hüquq ölkədə ümumi şəkildə pozulur. Di-

gər tərəfdən, yaşayış yerini seçmək, ölkəni tərk etmək, öl-

kəyə qayıtmaq azadlığı. Haradan qayıtmaq azadlığı var? 

Sərhədi bağlamışıq. Siz zəlzələdə ölən 4 tələbənin vali-

deynlərinin açıqlamasını gördünüz? Bunun məsuliyyətini 

biz, hamımız daşıyırıq. O tələbələr bilet pulu olmadığına 

görə tətildə qayıda bilmədilər və zəlzələdə dünyalarını 

dəyişdilər. Biz dəfələrlə məsələ qaldırırıq ki, heç olmasa, 

tələbəyə bu hüququ verin. Tələbə “AZAL”ın qiymət siya-

sətinə məğlub olmamalıdır, onun qurbanına çevrilmə-

məlidir. Bu “AZAL” göydəndüşmə bir qurumdur, bu 

istədiyi qiyməti qoya bilər, daha bunun qarşısına çıxmaq 

mümkün deyil. Heç olmasa, tələbənin quru sərhədlə gəlib-

getməsi üçün bu qiyməti müəyyən eləmək lazımdır ki, o, 

ucuz yolla öz ölkəsinə gedə bilsin. Çox acınacaqlı bir 

durumdur. Bu azadlıq hüququnun pozulmasına ombuds-

man artıq necə təsir edə bilər? Yəni biz bu məsələnin 

həllinə dövlət səviyyəsində nail olmalıyıq.  

Məhkəmələr məsələləri bir çox hallarda dövlət orqan-

larının xeyrinə həll edir, qorxurlar. Birdən filan məmurun 

əleyhinə qərar çıxarsam, böyük problemlər yaşayaram. 

Qərar çıxarmırlar, iş adamlarını beləcə sıxışdırırlar, sıra-

dan çıxarırlar. Bu məsələlər ilə bağlı şəhid ailələrinə, qazi 

ailələrinə münasibətdə daha çox fədakarlıq edən kim-

lərdir? Qanuni mexanizmlərdən daha çox icra başçıları, – 

indi çox qaraladılar, – hamısı bütün günü şəhid ailələrinin 

yanındadırlar, onların tədbirlərində iştirak edirlər, maddi 

kömək göstərirlər. Yəni məsələ bunun üzərindən həll olur, 

mexanizmlər lazımi səviyyədə işləmir. Əlilliyin təyinatın-

dan tutmuş pensiyaya qədər.  

Əvvəllər pensiya alan, kənddə yaşayan bir qadın, ailə-

nin bir üzvü indi o pensiyadan məhrum olubdur, Rusiya-

dan da pul gəlmir, hansısa bir ölkədən qazanc daxil olmur, 

dilənçi vəziyyətinə düşməkdədir. Bunun qarşısını almaq 

lazımdır. Sonda bu işsizliyin Azərbaycanda hansı nəticələr 

doğuracağını son günlər o kütləvi izdihamlarda gördünüz. 

Hamı hara yönəlir? Hamı xurafata, cəhalətə yönəlməyə 

başlayır. Bu, ölkəmizin, dövlətimizin dünyəvi sistemi 

üçün böyük bir təhlükə yaratmaqdadır. Bunun səbəbi də 

özümüzün yaratdığımız mühitdir. Ona görə də bu məsələ-

lər üzərində düşünməliyik və ombudsmanla, bizimlə 

birlikdə bu həyəcan siqnalının qaldırılması vacibdir. Diq-

qətinizə görə sağ olun. 

Sədrlik edən. Sağ olun, Fazil müəllim. Etibar Əliyev. 

Buyurun, Etibar müəllim. 

E.Əliyev. Təşəkkür edirəm, hörmətli Sahibə xanım. 

Hörmətli xanım sədr,  Siz başda olmaqla, deputat həm-

karlarımızı – qadınları 8 Mart qadınlar bayramı müna-

sibəti ilə mən də səmimi qəlbdən təbrik edirəm.  

Azərbaycan Respublikasının İnsan hüquqları üzrə mü-

vəkkilinin 2022-ci il üzrə məruzəsi, ümumən, “Azər-

baycan Respublikasının İnsan hüquqları üzrə müvəkkili 

haqqında” Azərbaycan Respublikasının Konstitusiya Qa-

nununun formal tələblərinə müvafiq olaraq hazırlanmışdır. 

Məruzə bir çox müsbət xüsusiyyətlərə malik olması ilə 

yanaşı, onun təkmilləşdirilməsi üçün zəruri olan məqamlar 

da istisna deyildir. Məruzə ombudsmanın səlahiyyətlərinə 

aid məsələlər üzrə həyata keçirdiyi fəaliyyətləri geniş 

şəkildə təsvir edir. Məruzənin strukturunun müvafiq sahə-

lər üzrə müəyyən edilməsi ombudsmanın hesabat ilində 

əsas fəaliyyət istiqamətlərini və iş yükünü, o cümlədən 

fəaliyyətinin səmərəliliyini qiymətləndirməyə imkan 

yaradır. Həyata keçirilən fəaliyyətlərin və mövcud prob-

lemlərin konkret işlərə və faktlara əsaslanmaqla təqdim 

edilməsi məruzənin mötəbərliyini gücləndirir.  

Məruzəni güclü edən digər məqam onun ölkədə insan 

hüquq və azadlıqlarının təminatının gücləndirilməsini hə-

dəfləməsidir. Təqdim edilən faktlardan və mövcud və-

ziyyətdən çıxış edərək kompleks tövsiyələr paketi ilə mə-

ruzə növbəti mərhələnin əsas çağırışlarını da müəyyən et-

miş olur.  

Məruzənin təkmilləşdirilməsini zəruri edən əsas mə-

qamlardan biri onun texniki xüsusiyyətləri ilə bağlıdır. 

Fikrimizcə, məruzə o qədər də zəruri olmayan, əlavə və 

izahedici məlumatlarla artıq dərəcədə yüklənmişdir. Bu 

isə sənədin oxunaqlığına və keyfiyyətinə mənfi təsir 

göstərir. Əsas hədəfi müvafiq dövlət orqanlarının və sə-

lahiyyətli şəxslərin, yəni peşəkar dairənin olması mə-

ruzənin mümkün qədər yığcam, konkret və daha hədəfli 

olmasını zəruri edir. Müxtəlif sahələr üzrə konkret işlərin 

təqdim edilməsi yaxşı bir təcrübə olsa da, belə bir təəs-

sürat yaranır ki, hesabat müddətində yalnız əks olunmuş 

müraciətlərə baxılmışdır. Bu isə məruzənin yekununda 

təqdim edilən rəqəmlərlə uyğunluq təşkil etmədiyi təəs-

süratı yaradır. Bu cür təqdimat daha çox müraciətlərin 

araşdırılması təcrübələri toplusunu xatırladır. Konkret 

təcrübələr məruzəni zənginləşdirmiş olsa da, tamamilə 

bunun üzərində qurulması məruzənin keyfiyyətini müəy-

yən qədər zədələyir. Çox olmasa da, mənfi qiymətlən-

dirilən halların müşahidə edildiyi qurumların adlarının 

qeyd edilməməsi məruzənin qərəzsizliyini şübhə altına 

alır. Məsələn, məruzənin 18-ci səhifəsinin 2-ci paraqra-

fında göstərilir: “informasiya sahibləri tərəfindən verilmiş 

cavabların təhlili göstərir ki, qanunvericiliyin tələblərinin 

yerinə yetirilməsinin və müvafiq tədbirlərin görülməsinin 

vacibliyini düzgün qəbul edən qurumlarla yanaşı, ombud-

smanın  tövsiyələrində də əksini tapmış suallara hazır 

olmayan, qanunun tələblərinin yerinə yetirilməsini təmin 

etmək üçün kifayət qədər tədbirlər görməyən qurumlar da 

vardır”. Burada söhbətin hansı qurumlardan getdiyi bəlli 

olmur. Halbuki “Azərbaycan Respublikasının İnsan hü-

quqları üzrə müvəkkili haqqında” Azərbaycan Respubli-

kasının Konstitusiya Qanununun 14.2-ci maddəsində tələb 

edilir ki, illik məruzədə insan hüquqlarını pozan, mü-

vəkkilin tələbləri ilə hesablaşmayan  dövlət və yerli özü-

nüidarə orqanlarının, vəzifəli şəxslərin adları çəkilir  və 

bununla əlaqədar görülmüş tələblər barədə məlumat ve-

rilir. Gələcək hesabatlarınızda bunu da nəzərə almağınızı 

xahiş edirəm. 

Məruzədə vətəndaşların təhsil hüquqlarının bərpa olun-

ması barədə qeydlər ötənilki məruzədəki halların təkrar-

lanmasıdır. Bu istiqamətdə ən ciddi məsələ nədir? “Təhsil 

haqqında” Azərbaycan Respublikası Qanununun 42-ci 

maddəsi keyfiyyətsiz təhsilə görə vurulan zərərin 

ödənilməsidir. Mən sual verirəm ki, bu barədə Ombuds-

man Aparatına müraciətlər daxil olubmu? Düşünürəm ki, 

bizə paylanılan broşürlərdə bu problem barədə də 

məlumatlar verilməlidir. 

İkinci mühüm məsələ. Ali Attestasiya Komissiyası qa-

nunsuz olaraq dövlət qulluqçularının dissertasiyalarını təs-

diq etməkdən imtina edir. “Dövlət qulluğu haqqında” Qa-

nunun 19.0.5-ci maddəsində elmi və pedaqoji fəaliyyətlə 

məşğul olmaq dövlət qulluqçularının hüququ kimi təyin 

edilir. Hörmətli ombudsman ötənilki məruzəsində bununla 

bağlı bir neçə müraciətə baxılmasını qeyd etmişdi. Lakin 

ombudsman kimi Siz müraciət edən şəxslərin hüququnu 

bərpa edə bilməmişdiniz. Bu barədə Sizə yeni müraciətlər 

daxil olurmu? Məktəblinin pozulan hüququ təmin edilir, 

ancaq alimin pozulan hüququnun təmin olunmasında 

ombudsman gücsüzlük nümayiş etdirir. Sağ olun.  

Sədrlik edən. Çox sağ olun, Etibar müəllim. İndi isə 

Razi Nurullayev. Razi müəllim, buyurun.  

R.Nurullayev. Təşəkkür edirəm, xanım sədr. Hörmətli 

xanım sədr,  mən də Sizi və xanım deputat həmkarlarımı, 

ombudsman Səbinə xanımı və parlamentin bütün xanım 

əməkdaşlarını 8 Mart qadınlar günü münasibəti ilə təbrik 

edirəm. 

Hörmətli xanım sədr, ombudsmanın məruzəsində bir 

çox maraqlı məsələlər əhatə olundu. Hörmətli Səbinə xa-

nım 28 min 500 məktubun daxil olduğunu söylədi. Təbii 

ki, bu məktubların hamısına cavab verilib. Əminəm və  

ombudsmanın  fəaliyyətindən  də  narazılığım  yoxdur,  

mən   bunu   açıq  deməliyəm.  Sadəcə  olaraq,  bir  məsə-

ləni   vurğulamaq   istəyirəm ki, məktublar gəlir, göndəri-

lir, ancaq biz bunun nə qədərinin həll olunduğunu heç za-

man demirik. Ümumiyyətlə, bu, bütün dövlət qurum-

larında var. Mən istərdim, bilək ki, bu məktublar daxil 

olur və bunların həlli faizi, nisbəti nə qədərdir. Bu gün 

ölkəmizdə dövlət qurumlarına məktublar daxil olur, dövlət 

qurumları onu başqa dövlət qurumuna göndərir. Onlar 

orqanlar, dövlət qurumları arasında var-gəl edirlər. Həll 

olunmursa, yenidən o məktubu həmin quruma deyil, de-

putata göndərir, o da həll etmirsə, başqa deputata göndərir. 

Bəlkə də dünyada məktub dövriyyəsi üzrə yarış keçirilsə, 

Azərbaycan birinci yeri tutar. Məktublar, sadəcə olaraq, 

qurumlar arasında var-gəl edir.  

Digər bir məsələ. Mən ombudsmanın məruzəsində qa-

dınların pensiya yaşı həddinin azaldılması təklifini 

gördüm. Bu təklifi dəstəklədiyimi bildirir və bir neçə dəfə 

səsləndirdiyim fikirləri də bir daha demək istəyirəm. Qa-

dınların pensiyaya çıxmaq üçün son yaş həddi 60, kişilər 

üçün isə 62 olması vacibdir. Deyiləcək ki, dünyada  yaş 

həddi 65-dir. Axı,  o ölkələrdə tibbi əlçatanlıq, sosial ya-

şayış, əmək haqları və rahatlıq bizimlə müqayisədə daha 

yüksək səviyyədədir. Biz özümüzü onlarla necə müqayisə 

edə bilərik? Biz deputatlar xalqın içərisindəyik, onların 

evlərində oluruq, şikayətlərini dinləyirik və yaşayışlarını  

da çılpaq şəkildə görə bilirik. Kəndlərdə, qəsəbələrdə, 

rayonlarda, Bakının saysız-hesabsız gecəqondularında 

milyonlarca vətəndaşımız çətin vəziyyətdə yaşayır. Onun 

üçün də pensiya yaşını azaltmaq çox vacibdir. Ayda 

onlarca yas məclisində oluram. Yaşlanıb ölənlərin sayı 

çox azdır, bütün xəstəliklər də çox cavanlaşıb. 30 yaşında 

cavan ürək tutmasından ölür, 20 yaşlı gəncin qan təzyiqi 

var, körpə uşaq onkoloji xəstəliyə tutulur. Baxıram ki, 

rəhmətə gedənlərin çoxu 57–62 yaş arasıdır. Hətta 

qəbiristanlıqlarda da bir monitorinq aparmışam. Son za-

man ölənlərin əksəriyyəti yaşlanmadan dünyasını də-

yişənlərdir. Biz gərək bu faktları da nəzərə alaq. Bu sə-

bəbdən ombudsmanın qadınların pensiyaya çıxmaq üçün 

yaş həddinin azaldılması təklifini dəstəkləyirəm. Qadın-

ların 60, kişilərin isə 62 yaşında pensiyaya çıxması əda-

lətli yanaşma olardı. İnanmaq istərdim ki, bu təkliflər diq-

qətsiz qalmayacaq. 

İkinci bir təklifim də var. Bütün dünyada sahibkarların 

hüquqlarını müdafiə edən biznes ombudsmanı da var. 

İstərdim ki, bu məsuliyyətli sahəni də ombudsman öz 

üzərinə götürsün. Ombudsman Aparatında sahibkarlarla 

bağlı xüsusi bir şöbə, yaxud da məsul bir şəxs müəyyən 

edilsin. Bunu təxirəsalınmaz addım hesab edirəm.  

Sahibkarlıq fəaliyyətinin asanlaşdırılmasına və ölkəyə 

sərmayələrin cəlb olunmasına ciddi ehtiyac var. Dövlət 

qurumlarının fəaliyyəti, təəssüflər olsun ki, iş yerlərinin 

açılmasına şərait yaratmır. Qaydalar sərtləşdikcə iş 

adamları ölkəni tərk edir və vəsaitlərini də ölkədən çıxa-

rırlar. Bu sahədə, ümumiyyətlə, parlamentdə ictimai bir 

dinləmənin də keçirilməsi, xanım sədr, çox yaxşı bir 

addım olardı ki, təkliflər səsləndirilsin və maraqlı tərəflər 

də öz fikirlərini səsləndirsinlər. Təşəkkür edirəm.  

Sədrlik edən. Sağ olun. Vüqar Bayramov. Sualınız var, 

Vüqar müəllim?  

Yerdən. (Eşidilmir.)  

Sədrlik edən. Buyurun, 1 dəqiqə.   

V.Bayramov. Çox təşəkkür edirəm, xanım sədr. Mən 

Səbinə xanım tərəfindən iki məsələyə aydınlıq gətiril-

məsini xahiş edərdim. Birincisi, hesabatda  qeyd  olunur  ki,  

28 min  525  müraciət daxil olub. Mənim birinci sualım 

onunla bağlıdır ki, daxil olan müraciətlərin neçə faizi və 

ya neçəsi müsbət həll olunub? Eyni zamanda, hazırda faiz 

etibarı ilə neçəsinə baxılır?  

Digər sualım onunla bağlıdır ki, hesabatda çoxlu sayda  

təklif var. Bu təkliflər büdcənin xərclər hissəsinə təsir 

göstərən təkliflərdir. Bu təkliflərin icrası ilə bağlı maliyyə 

yükü hesablanıbmı? Əgər bu təkliflər qəbul olunubsa, bu, 

dövlət büdcəsində xərcləmələrə necə təsir göstərəcək? 

Bütövlükdə, həm sosial, həm də digər istiqamətdə təqdim 

olunan təkliflərin maliyyə yükü varmı? Ombudsman insti-

tutu tərəfindən belə bir hesablama aparılıbmı? Təşəkkür 

edirəm.  

Sədrlik edən. Sağ olun, Vüqar müəllim. Vahid Əhmə-

dov. Vahid müəllim, buyurun.  

V.Əhmədov. Çox sağ olun, hörmətli Sahibə xanım. 

Mən də həmkarlarıma qoşularaq 8 Mart – Beynəlxalq Qa-

dınlar Günü münasibəti ilə bütün qadınlarımızı təbrik 

edirəm, işlərində uğurlar arzu edirəm.  

Sahibə xanım, mən çıxış hazırlamışam. Amma təklif 

edirəm ki, çıxışlar kəsilsin. Çünki vaxtımız azdır, digər 

məsələlər də var. Xahiş edirəm, səsə qoyaq. 

Sədrlik edən. Təklifə görə çox sağ olun. Etiraz etmir-

sinizsə... Hörmətli həmkarlar,  hesab edirəm ki, məsələ, – 

Vahid müəllim də dedi, – kifayət qədər müzakirə olundu, 

çıxışlarda İnsan hüquqları üzrə müvəkkilin məruzəsi 

haqqında müsbət fikirlər də səsləndi. Suallar da oldu. Sə-

binə xanım, mən Sizdən xahiş edəcəyəm, buyurun, Sizin 

sözünüz var?  

Yerdən. (Eşidilmir.)  

Sədrlik edən. Mən bir təklif vermək istəyirəm. Siz 

deyin, sonra mən təklifimi verərəm.  

S.Əliyeva. Sahibə xanım, bilirəm ki, vaxt baxımından 

bir az qıtlıqdır. Bəzi suallara indi cavab verə bilərəm. Ne-

cə məsləhətdir. Siz necə məsləhət görsəniz, biz hazırıq. 

Sədrlik edən. Səbinə xanım, gəlin, belə edək. Ciddi 

suallar var. Mən istərdim ki, ciddi suallar olduğuna görə 

ciddi cavablar alınsın. Mən Sizdən xahiş edirəm, sual 

verən hər bir hörmətli həmkarıma həmin o cavablar yazılı 

surətdə çatdırılsın. Eyni zamanda, Zahid müəllim, əgər 

razısınızsa, sizin komitənizdə də bu suallar və cavablar 

toplanılsın.  

Yerdən. (Eşidilmir.)  

Sədrlik edən. Oldu. Hörmətli həmkarlar, illik məru-

zənin nəzərə alınması barədə qərar layihəsinə münasibət 

bildirək. Buyurun. 

 
Səsvermənin nəticələri (saat 12.10  dəq.) 

Lehinə                            93 

Əleyhinə                              1 

Bitərəf                              0 

Səs vermədi                              1 

İştirak edir                            95 

Nəticə: Qəbul edildi  

 

Çox sağ olun, qərar qəbul edildi.  

Səbinə xanım, biz Sizə təşəkkür edirik. Ancaq mənim 

bir tövsiyəm də olacaq. Hörmətli həmkarlar, mən Om-

budsman Aparatına tövsiyə vermək istərdim. Bilirsiniz ki, 

bu gün Ermənistanın Azərbaycan ərazisində, Xankəndi-

Xəlfəli-Turşsu torpaq yolunda törətdiyi silahlı təxribatın 

qarşısını alarkən bizim şəhidlərimiz və yaralanan hərbçi-

miz olmuşdur. Səbinə xanım, ombudsman təsisatı bu ciddi 

insan haqları pozuntusunun beynəlxalq ictimaiyyətə çatdı-

rılması üçün də səylərini əsirgəməyəcək. Çox sağ olun. 

Uğurlar Sizə. 

Hörmətli həmkarlar, biz gündəliyin növbəti 4 məsələ-

sinə keçəcəyik. Bunlar üçüncü oxunuşda olan qanun layi-

hələridir. Onu da qeyd edim ki, gündəliyin 2-ci və 3-cü 

məsələləri möhtərəm cənab Prezidentin bir məktubu ilə 

Milli Məclisə daxil olub və mahiyyətcə də bir-birinə 

yaxındır. 2-ci məsələ “Sosial sığorta haqqında” Qanunda 

dəyişiklik edilməsi barədə, 3-cü məsələ isə “İşsizlikdən 

sığorta haqqında” Qanunda dəyişiklik edilməsi barədə 

qanun layihələridir. Odur ki, etiraz etmirsinizsə, qanun 

layihələri barədə ümumi  məlumat verilsin, səsvermə isə, 

həmişə olduğu kimi, ayrılıqda keçiriləcək. Hər iki layi-

həyə Əmək və sosial siyasət komitəsində baxılmışdır. Mən 

komitənin sədri hörmətli Musa Quliyevə söz verirəm. 

Musa müəllim, xahiş edirəm, qanun layihələrinə dair mə-

lumat verin. Buyurun. 

M.Quliyev, Milli Məclisin Əmək və sosial siyasət 

komitəsinin sədri. 

Çox sağ olun, hörmətli xanım sədr. İcazə verin, ilk öncə 

Sizi, parlamentin xanım deputatlarını və Milli Məclisin 

xanım əməkdaşlarını 8 Mart – Beynəlxalq Qadınlar Günü 

münasibəti ilə ürəkdən təbrik edim, fəaliyyətinizdə uğurlar 

arzulayım, könül xoşluğu və can sağlığı diləyim.  

Hörmətli həmkarlar, hörmətli xanım sədrin qeyd etdiyi 

kimi, “Sosial sığorta haqqında” və “İşsizlikdən sığorta 

haqqında” qanunlarla bağlı qanun layihələri cənab Pre-

zidentin bir məktubu ilə daxil olub. Hər iki oxunuşda Milli 

Məclisdə ətraflı müzakirə edilib və kifayət qədər geniş 

məlumat verilibdir. Bir daha xatırlatmaq istəyirəm ki, hər 

iki qanunun əsas mahiyyəti bu fondların investisiya  fəaliy-

yətinə hüquqi əsaslar yaratmaqla  bağlıdır. Qanunların 

mətnində heç bir dəyişiklik olmayıbdır. Xahiş edirəm,  

üçüncü oxunuşda qanun layihələrini dəstəkləyəsiniz. Tə-

şəkkür edirəm.  

 



 56 

Sədrlik edən. Çox sağ olun, Musa müəllim. Çıxış et-

mək istəyən və sualı olan yoxdur. Mən qanun layihələrini 

bir-bir səsə qoyacağam. İndi isə xahiş edirəm, “Sosial 

sığorta haqqında” Qanunda dəyişiklik edilməsi barədə 

qanun layihəsinə münasibət bildirin. Buyurun.  

 
Səsvermənin nəticələri (saat 12.13  dəq.) 

Lehinə                            92 

Əleyhinə                              1 

Bitərəf                              0 

Səs vermədi                              1 

İştirak edir                            94 

Nəticə: Qəbul edildi 

 

Çox sağ olun, qanun layihəsi üçüncü oxunuşda qəbul 

edildi.  

İndi isə, hörmətli həmkarlar, mən “İşsizlikdən sığorta 

haqqında” Qanunda dəyişiklik edilməsi barədə qanun la-

yihəsini səsə qoyuram. Xahiş edirəm, münasibət bildirin. 

Buyurun.  

 
Səsvermənin nəticələri (saat 12.13  dəq.) 

Lehinə                            94 

Əleyhinə                              0 

Bitərəf                              0 

Səs vermədi                              1 

İştirak edir                            95 

Nəticə: Qəbul edildi 

 

Çox sağ olun, qanun layihəsi üçüncü oxunuşda qəbul 

edildi.  

Hörmətli həmkarlar, biz gündəliyin 4-cü məsələsinə ke-

çirik. Bu məsələ də İnzibati Xətalar Məcəlləsində də-

yişiklik edilməsi haqqında qanun layihəsidir.  Məsələyə 

dair məlumat vermək üçün mən Milli Məclis sədrinin bi-

rinci müavini, Hüquq siyasəti və dövlət quruculuğu ko-

mitəsinin sədri hörmətli Əli Hüseynliyə söz verirəm. Əli 

müəllim, buyurun.  

Ə.Hüseynli, Milli Məclis sədrinin birinci müavini, 

Hüquq siyasəti və dövlət quruculuğu komitəsinin sədri.   

Çox sağ olun, hörmətli xanım sədr. Bilirsiniz ki, biz 

“Media haqqında” Qanunu qəbul etdikdən sonra bir sıra 

qanunlara əlavələr və dəyişikliklər etdik. Daha dəqiqi, uy-

ğunlaşdırma xarakterli oldu.  İnzibati Xətalar Məcəlləsi də 

həmin qəbildən olan qanun layihələrindəndir. Ona görə də 

üçüncü oxunuşda səsə qoyulmasını xahiş edirəm.  

Sədrlik edən. Əli müəllim, çox sağ olun. Hörmətli 

həmkarlar, mən qanun layihəsini səsə qoyuram. Buyurun, 

münasibət bildirin.  

 
Səsvermənin nəticələri (saat 12.14  dəq.) 

Lehinə                            94 

Əleyhinə                              0 

Bitərəf                              0 

Səs vermədi                              1 

İştirak edir                            95 

Nəticə: Qəbul edildi 

 

Çox sağ olun, qanun layihəsi üçüncü oxunuşda qəbul 

edildi.  

Növbəti məsələyə keçirik. 5-ci məsələ Vergi Məcəlləsin-

də dəyişiklik edilməsi haqqında qanun layihəsidir. Məsələyə  

İqtisadi siyasət, sənaye və sahibkarlıq komitəsində ba-

xılmışdır. Mən komitənin sədr müavini hörmətli Əli müəllim 

Məsimliyə söz vermək istəyirəm. Əli müəllim, buyurun.  

Ə.Məsimli, Milli Məclisin İqtisadi siyasət, sənaye və 

sahibkarlıq komitəsi sədrinin müavini. 

Çox sağ olun, hörmətli xanım sədr. Mən də imkandan 

istifadə edərək, Siz başda olmaqla bütün xanımlarımızı 8 

Mart münasibəti ilə təbrik edirəm. Sizə ən xoş arzularımı 

bildirirəm.  

Bu sənəd mediaya yönəlib. Medianı bilavasitə  stimul-

laşdırmaq, iqtisadi azadlıqlarını, müstəqilliyini təmin et-

mək məqsədi daşıyır. Hesab edirəm ki, çox mütərəqqi bir 

sənəddir. Birinci və ikinci oxunuşlar zamanı deputat həm-

karlarım bu layihəni dəstəklədilər. Çox xahiş edirəm, 

üçüncü oxunuş zamanı da dəstəkləsinlər. Diqqətinizə görə 

təşəkkür edirəm.  

Sədrlik edən. Çox sağ olun, Əli müəllim. Hörmətli 

həmkarlar, mən qanun layihəsini səsə  qoyuram. Buyurun, 

münasibət bildirin.  

 
Səsvermənin nəticələri (saat 12.16 dəq.) 

Lehinə                            95 

Əleyhinə                              1 

Bitərəf                              0 

Səs vermədi                              1 

İştirak edir                            97 

Nəticə: Qəbul edildi 

 

Çox sağ olun, qanun layihəsi üçüncü oxunuşda qəbul 

edildi.  

Hörmətli həmkarlar, bizim 8 məsələmiz qalır. Bu 

məsələlərin də hamısı ikinci oxunuşda olan qanun 

layihələridir. İndi isə gündəliyin 6-cı məsələsinə keçirik. 

Bu məsələ Elektroenergetika haqqında qanun layihəsidir. 

Məsələyə dair məlumat vermək üçün mən Təbii ehtiyatlar, 

energetika və ekologiya komitəsinin sədri hörmətli Sadiq 

Qurbanova söz verirəm. Sadiq müəllim, buyurun.  

S.Qurbanov, Milli Məclisin Təbii ehtiyatlar, ener-

getika və ekologiya komitəsinin sədri. 

Çox sağ olun, dəyərli Sahibə xanım.  Mən də həm-

karlarıma qoşularaq qadın həmkarlarımızı səmimi qəlbdən 

təbrik edirəm və vaxta görə təbrikimi yazılı şəkildə gön-

dərdim. 

Bu qanun layihəsi ilə bağlı bildirmək istəyirəm ki, bi-

rinci oxunuşda kifayət qədər məlumat verildi. Xatırlatmaq 

istəyirəm ki, qanun layihəsinin qəbulunda əsas məqsəd 

elektrik enerjisinin istehsalı, saxlanılması, ötürülməsi, 

paylanması, təchizatı, idxalı, ixracı və istehlakı ilə bağlı 

elektroenergetika subyektləri, istehlakçılar və elektroener-

getika sektorunda fəaliyyət göstərən dövlət orqanları, qu-

rumları arasında yaranan münasibətləri tənzimləmək, elek-

troenergetikanın hüquqi, iqtisadi və təşkilati əsaslarını 

müəyyən etməkdir.  

Qanunun qəbulu Azərbaycanda rəqabət mühitində və 

antiinhisar siyasətində rəqabəti və azad sahibkarlığı təşviq 

etməklə həm iqtisadiyyatın inkişafını, həm də istehlak-

çıların rifahını, məhsul və xidmətlərin keyfiyyətini təmin 

edəcəkdir.  

Hesab edirəm ki, birinci oxunuşda kifayət qədər məlu-

mat vermişəm. Deputat həmkarlarımı yenidən dəstəklə-

məyə dəvət edirəm. Sağ olun.  

Sədrlik edən. Çox sağ olun, Sadiq müəllim. Hörmətli 

həmkarlar,  bu, ikinci oxunuşdur. Bildiyiniz kimi, biz bu 

qanun layihəsinə gərək əvvəlcə əsas kimi səs verək. Ona 

görə də xahiş edirəm, qanun layihəsinin əsas kimi qəbul 

edilməsinə münasibət bildirin. Buyurun.  

Səsvermənin nəticələri (saat 12.18  dəq.) 

Lehinə                            92 

Əleyhinə                              1 

Bitərəf                              0 

Səs vermədi                              2 

İştirak edir                            95 

Nəticə: Qəbul edildi 

 

Çox sağ olun, qanun layihəsi əsas kimi qəbul edildi.  

Çıxış etmək istəyənlər var. Vüqar Bayramov. Vüqar 

müəllim, buyurun.  

V.Bayramov. Çox  təşəkkür edirəm, hörmətli xanım 

sədr. Hörmətli xanım sədr, hörmətli millət vəkilləri. Təq-

dim olunan qanun layihəsi kifayət qədər vacib və aktual-

dır. O baxımdan ikinci oxunuşun tələblərinə uyğun olaraq, 

bir sıra təkliflərimi təqdim etmək istərdim. Əvvəla, qanun 

layihəsinin “Əsas anlayışlar” bölməsində bu qanun layihə-

sinin elektroenergetika sahəsində ana qanun olacağını 

nəzərə alaraq “hesabatlılıq, şəffaflıq, səmərəlilik və əda-

lətli bölgü” anlayışlarının daxil edilməsini təklif edərdim. 

Çünki 2012-ci ildə Avropa İttifaqında qəbul edilən və 

2019-cu ildə dəyişikliklər olunan direktivdə, əsas anlayış-

larda bu əsas istiqamətlər öz əksini tapır. 

Qanun layihəsinin 1.1.59-cu maddəsində “sərbəst isteh-

salçı”, 1.1.60-cı maddəsində isə “sərbəst olmayan isteh-

lakçı” sözlərindən istifadə olunur. Bu istehlakçılar istehlak 

limitinə görə fərqləndirilirlər. Digər  ölkələrdə, məsələn, 

qardaş Türkiyədə qanunvericilikdə oxşar limitlər var. Am-

ma elektroenergetika aspektindən “sərbəst istehlakçı”, 

həm də “sərbəst olmayan istehlakçı” anlayışlarına  baxıl-

masına ehtiyac var. Çünki  nə iqtisadi baxımdan, nə də 

energetika baxımından istehlakçının sərbəst və ya sərbəst 

olmaması terminləri yoxdur. Ona görə bu, sırf hərfi tər-

cümədir. O baxımdan təklif edərdim ki, həmin terminlərə 

baxılıb uyğunlaşdırılması həyata keçirilsin.  

Eyni zamanda, qanun layihəsinin 5.2-ci maddəsində 

yenə də Avropa İttifaqının direktivi və digər ölkələrdə 

olan oxşar qanunvericilik aktlarına uyğun olaraq, dövlətin 

bu sahədə əsas vəzifələrinə hesabatlılıq və şəffaflığın əla-

və olunması məqsədəuyğun olardı.  

Layihənin 5.2.11-ci maddəsində elektroenergetika sahə-

sində tariflərin və ya qiymətlərin müəyyən edilməsi nəzər-

də tutulur. Amma bununla belə, layihənin 5.2.13-cü mad-

dəsində iqtisadi əsası olmadan qiymətlərin dəyişdirilməsi-

nin qarşısının alınması dövlətin əsas məqsədlərindən biri 

kimi qeyd olunur. Burada sual yaranır ki, əgər qiymətlər, 

tariflər dövlət tərəfindən tənzimlənirsə, o zaman iqtisadi 

əsası olmadan qiymət dəyişikliyi anlamı nə deməkdir. 

Əgər liberal qiymətlər nəzərdə tutulursa, o zaman qanun 

layihəsində elektroenergetika baxımından iqtisadi əsasın 

olmaması anlayışının verilməsinə ehtiyac var.  

Layihənin 6.1.8-ci maddəsində elektroenergetika sekto-

runda tənzimləyicinin səlahiyyətləri elektrik enerjisinin 

itkiləri ilə əlaqələndirilib. O baxımdan daha məqsədəuy-

ğun olardı ki, həmin maddədə maksimum hədlər və nor-

mativlər müəyyənləşdirilsin və bu da itkilərin qarşısının 

alınmasında xüsusi töhfə vermiş olsun. Qanun layihəsinin 

6.1.10-cu maddəsində payız-qış hazırlığı nəzərdə tutulur. 

Amma istər Avropa İttifaqının direktivində, istərsə də 

qardaş Türkiyə daxil olmaqla, digər ölkələrdəki uyğun 

qanunvericilik aktlarında həm payız-qış, həm də gecə-

gündüz tarifləri üzrə fərqlər qanunvericilikdə əksini tapıb. 

Nəzərə alsaq ki, əksər ölkələrdə gecə saatlarında elektrik 

enerjisi ilə bağlı tariflər daha aşağıdır, o baxımdan qanun 

layihəsində yalnız payız-qış deyil, həm də təbii ki, digər 

direktivlərdə olduğu kimi, gecə-gündüz üzrə fərqləndirmə-

lərin tətbiq olunması məqsədəuyğun olardı.  

Qanun layihəsinin 8.1.4-cü maddəsində İcazələr bölü-

mündə 150 kilovatdan yuxarı elektrik qurğularının istis-

marı üçün icazə tələbi var. Düşünürəm, 150 rəqəminə ba-

xılıb artırılmasına ehtiyac var. Çünki alternativ enerji 

mənbələrindən istifadəni nəzərə alsaq, 150 rəqəmi kifayət 

qədər kiçikdir və bu, icazələrin sayının artmasına gətirib 

çıxaracaq.  

9-cu maddədə – Qiymətlərin hesablanması hissəsində 

nə maya dəyəri anlayışından, nə də istehsal xərcləri an-

layışından istifadə olunub. Ona görə bunların 9-cu mad-

dəyə daxil edilməsinə ehtiyac var.  

11.2-ci maddədə istisna hallarda pərakəndə satış hü-

ququ verilir. Amma eyni zamanda, 11.3-cü və 11.4-cü 

maddədə pərakəndə satış istehsalçılar üçün qadağan edilir. 

Bu da, məncə, ziddiyyətdir və buna baxılıb aradan qal-

dırılması məqsədəuyğun olardı.  

19-cu maddədə elektrik enerjisinin istehlakında sərbəst 

və sərbəst olmayan istehlakçılarla bağlı həm də tariflərin 

müəyyənləşdirilməsi və həmin istehlak bölümünün həm 

də tariflərə uyğunlaşdırılması məqsədəuyğundur.  

Qanun layihəsinin 25.2-ci maddəsinin müddətinin, düşü-

nürəm, 1 il müəyyənləşdirilməsi daha məqsədəuyğun olardı.  

Nəhayət, qanun layihəsinin 42-ci maddəsində 3 mər-

hələdən birincisi, 2025-ci il iyunun 30-u müəyyənləşib. 

Məncə, daha uzun müddətin nəzərdə tutulmasına ehtiyac 

var. Çünki layihədə kifayət qədər böyük tədbirlər var. Çox 

təşəkkür edirəm.  

Sədrlik edən. Sağ olun. Kifayət qədər suallarınız var. 

Razi Nurullayev. Razi müəllim, buyurun.  

R.Nurullayev. Hörmətli xanım sədr, hörmətli depu-

tatlar, Elektroenergetika haqqında qanun layihəsində olan 

terminlərin sayı deməyə əsas verir ki, qanun üzərində 

xeyli zəhmət çəkilib. Amma qanun layihəsinin bu şəkildə 

qəbulu ciddi problemlər yarada bilər. Qanun layihəsinin 

hazırlanmasında göstərdiyi səylərə görə hörmətli Sadiq 

müəllimə dərin təşəkkürümü bildirirəm. Qanun layihəsi 

üzərində xeyli işləmək və  onu sadə istehlakçıların, yəni 

elektrik enerjisindən istifadə edən kasıbın da maraqlarına 

uyğunlaşdırmağa çalışaq. Qanunun bu şəkildə qəbulu 

elektrik enerjisinin qiymətinin bir neçə dəfə artması ilə 

nəticələnəcək. Bu isə sosial narazılıq, əhalinin sosial və-

ziyyətinin ağırlaşması və bütün istehlak məhsullarının artı-

mına səbəb olacaq. Yəni bazarda olan qiymətlər də 2-3 də-

fə bahalaşmağa məcbur olacaq. Bunun ardınca qaz və su 

qiymətləri də artmağa doğru gedə bilər. Çünki iqtisadiy-

yatın aparıcı qüvvəsi həm də elektroenergetika sahəsidir.  

Elektroenergetika bazarının liberallaşdırılması enerjinin 

müxtəlif şirkətlər tərəfindən əhaliyə satılmasıdır. Dövlətin 

məqsədi əhalini davamlı, keyfiyyətli, dayanıqlı və əlçatan 

enerji vasitələri ilə təmin etməkdir. Amma necə? Bu gün 

70 faiz regional paylayıcı şəbəkələr istismar dövrünü biti-

rib və irihəcmli sərmayələr tələb olunur ki, onları sağlam-

laşdıra bilək. Biz bu şəbəkələri sağlamlaşdırmadan liberal 

bazar modelinə keçidlə vəziyyəti daha da ağırlaşdıracağıq. 

Əminlik varmı ki, hansı isə şirkət yüz milyonlarla vəsaiti 

yatıracaq və regional paylayıcı şəbəkələri yeniləyəcək? 

“BARMEK” və “BAYVA” zamanı da gördük ki, mövcud 

sistemləri də dağıtdılar və 1 manat da vəsait yatırılmadı. 

Hər kəsin marağında mövcud olandan qazanmaqdır. Pul 

qazanmaq istəyən şirkətin nəyinə lazımdır ki, camaat na-

razı qalacaq, ödəməyə gücü çatacaq-çatmayacaq. Bizim 

ölkəmizdə sosial məsuliyyət hissi o qədər də güclü deyil.  

Bəli, şirkətlərin qarşısında tələb qoyulacaq ki, infrast-

rukturu yeniləyin. Onlar da baxacaq ki, mövcud tariflə pul 

yatırmağa dəyməz və gözəl də əsaslandıracaqlar. Bunu ha-

mımız bilirik. Tələb edəcəklər ki, enerji tarifləri 2-3 dəfə 

bahalaşsın. Onlar camaatın, kasıb xalqın cibinə girib olan-

olmazını da süpürüb yatırım qoyacaq, qazanacaq və sosial 

narazılığı da nəzərə almayacaq. Burada oturan deputatlar 

narazı camaatın qabağına çıxmalı olacaq. Hökumət 

nümayəndələri, dövlət adamları narazı xalqın qarşısında 

cavab verməkdə çətinlik çəkəcəklər. Demirəm ki, qəbul 

etməyək, edək, amma indi deyil, heç olmasa, qanunun 

qüvvəyə minməsi tarixini 2028-ci ilə çəkək. Təklif edirəm 

ki, ictimai dinləmə keçirilsin. Bu qanun enerji sahəsində 

siyasəti kökündən dəyişir və biz bunu birbaşa qəbul 

etməyək.  

Xanım sədr, Sizin təşəbbüsünüzlə parlamentdə gözəl 

bir ənənə yaranıb. Maraqlı tərəflərin iştirakı ilə geniş 

ictimai dinləmə keçirilir. Bir ictimai dinləmə keçirilsin və 

maraqlı tərəflər fikirlərini əsaslandırsınlar. Qanunu təqdim 

edən tərəf, ictimai təşkilatlar, ekspertlər, dövlət idarələri, 

“Azərenerji”, “Azərişıq” iştirak etsinlər və suallarımıza 

cavab versinlər. Mən qanun layihəsinin bu şəkildə qəbul 

olunmasını cəmiyyətimiz üçün hazırda məqbul hesab et-

mirəm. Təşəkkür edirəm.  

Sədrlik edən. Sağ olun. Vahid Əhmədov. Vahid müəl-

lim, buyurun.  

V.Əhmədov. Çox sağ olun. Hörmətli Sahibə xanım, 

hörmətli millət vəkilləri, hörmətli mətbuat! Ümumiyyətlə, 

“Elektroenergetika haqqında” Qanun 1998-ci ildə qəbul 

olunub. Onun qəbulundan 25 il keçir. O müddət ərzində 

Azərbaycan iqtisadiyyatında çox ciddi dəyişikliklər baş 

verib. Mən hesab edirəm ki, belə bir qanun layihəsinin 

qəbul edilməsinə ehtiyac var. Yəni burada əsas məqsəd 

elektroenergetika sistemində iqtisadi islahatların həyata 

keçirilməsidir. Amma islahatları o sahədə həyata keçirirlər 

ki, əsas zərərlə işləyən müəssisələr olsun, onların ren-

tabelli işləməsi təmin edilsin və həmin sahələrə müəyyən 

qədər investisiya cəlb edilsin. Amma bu qanun, əsasən, 

“Azərenerji” və “Azərişıq” sistemini əhatə edir. 2015-ci 

ildə “Azərişıq” yaradılıb və o şirkət hazırda mənfəətlə iş-

ləyir. Yığım bir vaxtlar var idi, 30-35 faiz idi, 97 faizə 

çatdırıblar. 2022-ci ildə itki 18 faizdən 8 faizə endirilib. 

Yəni faktiki olaraq bu şirkətlər hazırda mənfəətlə işləyir. 

Hətta biz 44 günlük müharibədən sonra 2 ildə Qarabağda 

istər “Azərişıq”, istərsə də “Azərenerji” olsun, bu şir-

kətlərin qısa müddətdə gördüyü işlər də göz qabağındadır.  

42-ci maddədə göstərildiyi kimi, qanun layihəsinin əsas 

məqsədi liberal bazar modelinə keçməkdən ibarətdir. Mən 

liberal bazar modelinə keçməyin əleyhinə deyiləm, 

vacibdir. Amma bu qanun layihəsində göstərildiyi kimi, 

bu, çox ciddi problemlər yaşadacaq. 2002–2006-cı illərdə 

Bakı və Sumqayıt şəhərlərində “BARMEK” MMC şirkəti 

fəaliyyətə başladı. Bu müddət ərzində çox ciddi problem 

yaşandı. O cümlədən regionlarda “BAYVA” MMC fəaliy-

yətə başladı və bundan sonra hətta “Sumqayıt” elektrik 

şəbəkəsini cəmi 6 ay fəaliyyət göstərən Beynəlxalq Banka 

idarəetməyə verdilər. 6 ay sonra da cənab Prezident bun-

ların hamısını dövlətin hesabına qaytardı.  

Burada söhbət investisiya yatırımından gedir. Yəni 

investisiya şirkəti, istər xarici şirkətlər olsun, gələn kimi 

birinci sosial tariflərə baxırlar. Əgər qane edirsə, həmin 

tariflərə uyğun olaraq, onlar mənfəət əldə edirlərsə, onda 

həmin sahəyə müəyyən qədər investisiya qoyurlar. Amma 

çox təəssüflər olsun ki, o tariflərin dəyişdirilməsi bizim 

üçün bu qanunun tək iqtisadi deyil, çox sosial bir qanun 

olduğunu üzə çıxarır. Bu qanun layihəsi, daha doğrusu, 

sosial sahəyə təsir edən bir qanundur. Ona görə də mən bu 

qanun layihəsini bu şəkildə və bu tarixdə qəbul etməyin 

tərəfdarı deyiləm. Düzdür, burada tarixlər qoyulub. 2025–

2028-ci illər və 2028-ci ildən sonra üçüncü mərhələ. 2025-

ci ilə qədər yalnız hüquqi sənədlərin hazırlanması və sair, 

2028-ci ildən sonra isə artıq bu islahatların dəqiq həyata 

keçirilməsi nəzərdə tutulub. Mən belə hesab edirəm ki, bu 

tarix, ümumiyyətlə, düzgün deyil və bu tarixdə bu qanun 

layihəsini qəbul etmək mümkün deyil. Bunun icrası 

Azərbaycanda çox ciddi problem yarada bilər. Mən belə 

hesab edirəm ki, əgər biz bunu qısa müddət ərzində qəbul 

etsək, yenə də “BARMEK”, “BAYVA”da olduğu kimi, 

biz ciddi problemlərlə üzləşəcəyik, əhali arasında ciddi 

problem yaranacaq, tariflərin qaldırılmasına məcbur 

olacağıq və sair. 

Mənim təklifim var. Biz həmişə belə qanun layihələrini 

həyata keçirməyə başlayanda pilot layihələr tətbiq edirik. 

Niyə biz bu qanun layihəsini pilot layihələr şəklində 

həyata keçirmirik? Bir neçə rayon şimalda, bir neçə rayon 

cənubda, Aranda və sair. Seçin, Azərbaycan hökuməti ilə 

razılaşın. O pilot layihələr özünü doğruldursa, doğrudan 

da, investisiya qoyuluşu baş verirsə və sosial sahədə heç 

bir problem yaranmırsa, ondan sonra bu qanun layihəsinin 

qəbul edilməsi, mənə elə gəlir ki, öz müsbət həllini tapa 

bilər. Ona görə də mən hesab edirəm ki, bu qanun layihə-

sinin indi qəbul edilməsi çox tezdir. Burada həmkarlarım 

da xahiş etdilər, ictimai müzakirəyə çox böyük ehtiyac 

var. Mənim aldığım məlumata görə, cənab Prezident bu 

qanun layihəsini bir neçə dəfə qaytarıb, amma son vaxtlar 

necə olubsa, bu sənəd Milli Məclisə gəlib çıxıb. Ona görə 

də mən təklif edərdim ki, hələlik bu qanun layihəsi saxlan-

sın və ictimai müzakirələr, Milli Məclisdə də millət vəkil-

ləri tərəfindən müəyyən müzakirələr aparılsın, ondan sonra 

bu layihənin qəbuluna baxarıq. Diqqətinizə görə sağ olun.  

Sədrlik edən. Sağ olun, Vahid müəllim. Elman 

Nəsirov. Elman müəllim, buyurun.  

E.Nəsirov. Hörmətli xanım sədr, hörmətli həmkarlar! 

Ölkə Prezidenti cənab İlham Əliyevin elektroenergetika 

haqqında, enerji haqqında söylədiyi çox mühüm bir fikri 

xatırlatmaq istəyirəm. Cənab Prezident söyləyir ki, enerji 

təminatı hər bir ölkənin strateji sahəsidir. Məsələyə bu 

məntiqlə yanaşdıqda bu gün müzakirəyə çıxardığımız 

Elektroenergetika haqqında qanun layihəsi çox mühüm 

qanunlardan biridir. 8 fəsil, 42 maddədən ibarətdir. Qanun 

layihəsinin əsas fəlsəfəsini bu sahənin keyfiyyətcə növbəti 

inkişafının təmin edilməsi, xarici investisiyanın cəlb 

edilməsi, nəticə etibarı ilə insanların məmnunluğunun tə-

minatının əsas hədəf kimi nəzərdə tutulması təşkil edir. 

Ümumiləşdirsək, hesab edirəm, bu sənədin ən mühüm özəl-

liyini təşkil edən məsələ odur ki, elektrik enerjisinin təc-

hizatında liberal bazar modelinə keçidi özündə ehtiva edir. 

Hörmətli həmkarlarımın çıxışlarını da dinlədim. Bir 

çox məsələlərdə onların mövqeyi ilə üst-üstə düşən fikrə 

malikəm. Qanun layihəsi ilə çox diqqətlə tanış olmuşam 

və bu istiqamətdə beynəlxalq təcrübəni də araşdırdım. Bu 

nəticəyə gəlirik ki, Avropa təcrübəsində ən geniş, ən 

yüksək tarif əhali və ticarət kateqoriyasına tətbiq edilir. 

Lakin aşağı tarif isə istehsal və kənd təsərrüfatı sahəsində 

özünü göstərir. Azərbaycana gəldikdə isə, tamamilə fərqli 

bir mənzərədir. Azərbaycanda ilk növbədə əhalinin bu 

sahədə rifahı ön plana çəkilib və güzəştli tarif siyasəti 

həyata keçirilir. Belə ki, 200 kilovat-saata qədər Azərbay-

canda abonentlər 8 qəpik, 200-300 kilovat-saata qədər 9 

qəpik, 300 kilovatdan yuxarı isə 13 qəpik ödəniş həyata 

keçirirlər.  

İndi isə liberal bazar modelinə keçiddən danışırıq. Bu o 

deməkdir ki, xaricdən böyük bir investoru cəlb edə bilərik, 

bu prosesdə iştirak edə bilər. Onun üçün əsas məsələ 

mənfəət və daha çox qazanc götürmək məsələsidir. Mən 

hörmətli Vahid müəllimin o fikrini dəstəkləyirəm ki, 

həqiqətən də, axı, bizim bu sahədə acı təcrübəmiz var. 

Vəsait, investisiya o sahəyə daha çox cəlb olunur ki, orada 

çox ciddi çətinliklər, boşluqlar olsun. 2020-ci ildən 

“Azərişıq”, “Azərenerji” mənfəətlə işləyir, yəni ölkəyə 

gəlir gətirir. Belə olan vəziyyətdə biz “xarici investorun 

gəlişi və bu sahədə idarəçiliyi öz əlinə alması hansı fəsad-

lara gətirə biləcək?” sualını düşünməliyik.  

Həqiqətən də, bizim bu sahədə ürəkaçmayan, xoşagəl-

məz bir təcrübəmiz var. “BARMEK”in “BAYVA”nın ad-

ları çəkildi. Bu yerdə mən cənab Prezidentin sözlərini 

xatırlatmaq istəyirəm: “Vaxt var idi ki, ölkəmizdə enerji 

hasilatı sahəsi özəl şirkətlərin əlində idi və bu praktika 

özünü doğrultmadı”. Prezident İlham Əliyev “BARMEK” 

şirkətini kəskin tənqid edərək bildirmişdi ki, burada bir 

“BARMEK” şirkəti peyda olmuşdur, özü də keçmiş 

məmurlarla qeyri-təmiz sxemlər, sövdələşmə əsasında 

bizim Bakı şəhərinin bütün enerji təsərrüfatına sahib olub, 

pul qoymaq əvəzinə, bu sistemdə daha çox öz marağını 

güdmüşdür və Azərbaycandan milyonlarca pul aparmışdır. 

Eyni zamanda, cənab Prezidentin başqa bir fikrini misal 

gətirmək istəyirəm. Bu, təxminən 3 il bundan qabaq cənab 

Prezidentin fikirləridir. 2020-ci il yanvar ayının 7-də 

“Azərişıq”ın sədri Vüqar Əhmədovu bu vəzifəyə təyin 

edərkən ona söylədi: “Xarici iş adamlarının yarıtmaz 

fəaliyyəti geniş təhlil edildi və Bakının enerji təminatı ye-

nidən dövlətə qaytarıldı. “Azərişıq” yaradıldı. “Azərişıq” 

Açıq Səhmdar Cəmiyyətinin adını da mən vermişəm”. 

Praktika göz qabağındadır, belə keçidlər və xarici 

şirkətlərin cəlb edilməsi nəticə etibarı ilə tarif qiymətlərinə 

çox mənfi təsir göstərə bilər.  

Mən liberal bazar modelinə keçiddən danışarkən digər 

bir məsələyə də diqqəti cəlb etmək istəyirəm ki, bu da 

məsuliyyətin bölgüsü ilə bağlıdır. Elektrik enerjisinin 

paylanmasının və satışının müxtəlif strukturlar tərəfindən 

həyata keçirilməsi istehlakçı məmnunluğuna mənfi təsir 

edə bilər. Məsələn, “Azərişıq”, “Azəriqaz” təcrübəsi bu 

baxımdan...  

Sədrlik edən. Sağ olun, Elman müəllim. Etiraz etmirsi-

nizsə, mən qanun layihəsini ikinci oxunuşda səsə qoya-

cağam. Amma birinci yazılanlardan axırıncı Fazil müəllim 

idi. Fazil Mustafa. Mən Fazil müəllimə söz verim. Aqil 

müəllim, Ziyad müəllim, sizdən çox xahiş edirəm, çıxış-

larınızı yazılı surətdə verərsiniz. Aqil müəllim, Siz sonra 

yazıldınız. Artıq mənim üçün siyahı bağlanmışdır. Biz 

sizin sözlərinizi yazılı surətdə götürərik. Fazil müəllim, 

buyurun, xahiş edirəm.  

F.Mustafa. Təşəkkür edirəm, hörmətli xanım sədr. 

Mən çalışacağam, ikinci oxunuşun tələbinə uyğun olaraq, 

bir neçə məsələyə qısaca toxunam. Burada 33.1-ci mad-

dədə göstərilən dövlət proqramlarının vaxtı məsələsinə 

toxunuram. Orada müddət qoyulması, məncə, düzgün 

deyil. Qısa, orta, uzunmüddətli proqramların vaxtı 5–10 və 

ya 10-dan yuxarı kimi qiymətləndirilə bilməz. Elə olur ki, 

strateji hədəflər daha uzunmüddətli götürülə bilir, yaxud 

qısa, 2 il müddətinə hansı isə bir hədəf qoyula bilər. Ona 

görə də o müddətlərə baxılmasını istəyərdim.  

İkinci. Mən də pilot layihələrin tətbiq olunmasını daha 

optimal yollardan biri sayıram. Çünki investisiya yatırma 

imkanları, perspektivi, demək olar ki, çox zəifdir, çünki 

böyük əksəriyyət istismar dövrünü başa çatdırmışdır, bu 

mexanizmin içində kimsənin buradan böyük mənfəət 

götürərək, hansı isə bir gəlir əldə etmək məqsədi ilə 

investisiya yatırması gözlənilən deyil.  

Digər bir məsələ də var. 1.1.62-ci maddədə göstərilir ki, 

bütün nəzarətin həyata keçirilməsi dövlət tənzimlənməsi 

ilə gerçəkləşdirilir və dövlətin müəyyən etdiyi qurum 

tərəfindən edilir. Yəni liberal modelə keçiləndə hər hansı 

bir şəkildə bu modelin iştirakçısı özü qiymət tənzimlən-

məsində rol ala bilmirsə, o, maraqlı olmayacaq ki, bunun 

hansı isə formada inkişaf etdirilməsini gerçəkləşdirsin. 

Burada ən vacib – 6.1.10-cu maddədə göstərilən payız-qış 

mövsümü ilə bağlı məsələ çox ciddidir. Hörmətli Vüqar 

Bayramov da dedi. Elə Azərbaycanda problemlərin böyük 

əksəriyyəti məhz buradan çıxır. Xatırladım ki, Azərbay-

canda son 7 ildə heç bir tekstil müəssisəsi açılmadı. Bunun 

səbəbi odur ki, gecə qiymətləri ilə gündüz qiymətlərinin 

tənzimlənməsi gerçəkləşdirilmədiyinə görə gecə daha çox 

iş sistemində sərf olunan enerji məsrəfləri bu sahədə 

böyük bir inkişafın müəyyən edilməsinə imkan vermir. Bir 

neçə il öncə Qobustanda bir xalçaçılıq fabriki açdıq, mən 

bilən, 600-dən artıq insan ora daxil oldu. Lakin enerji 

qiymətlərinin bahalığı və başqa amillərə görə, satış 

bazarının da olmamasına görə  ora bağlandı. Bütün işçilər 

işdən çıxarıldı, onlara 6 ay müavinət verildi. Təsəvvür 

edin, 6 aydan sonra bir qisim şəxsə bəhanə edildi ki, adın-

da torpaq payı var, müavinət verilmədi. Yəni bir elektrik 

məsələsi işsizliyin yaranmasının əsas səbəblərindən 

biridir. O məsrəfi ödəyə bilməyən sahibkar tənzimlənmə-

nin düzgün olmaması ucbatından istehsal müəssisəsini 

qapatmış oldu.  

Yaxud burada məsuliyyət məsələsindən söhbət gedir. 

Xeyli məsuliyyət var – müxtəlif təchizat məsuliyyəti, qo-

şulma məsuliyyəti və bu müqavilələrdə bunlar nəzərdə 

tutulur. Məncə, qanunvericilikdə qarşılıqlı məsuliyyətin 

çox ciddi şəkildə tələbi qoyulmalıdır. Tələb nədən iba-

rətdir? Bir elektrik, ya da bir qaz təchizatının olmaması 

ucbatından gün ərzində istehsalla, hansı isə mal emalı ilə 

məşğul olan müəssisə işini dayandırmış olur. Elektrik 1 

saat kəsilir və o, 10 min manatlarla zərərə uğrayır. Yəni bu 

məsuliyyət olmayan yerdə sahibkar haradan tələb etsin? 

Haradan tələb etsə, qarşısında dövlət durur. Dövlət 

duranda məhkəmə yolu ilə bunu həll etmək sahibkar üçün 

çətindir. Çünki bir tərəfdə dövlətin  təmsil etdiyi hansısa 

bir qurum durursa, onun məhkəmədə hər hansı bir şəkildə 

zərərini qarşılamaq imkanı, onu kompensasiya etmək 

imkanı olmur. Ona görə mən də o düşüncədəyəm ki, bu-

nun peşəkar müzakirəsi və maraqlı tərəflərin iştirakı ilə 

qarşılıqlı müzakirəsi yaxşı olardı. Biz ən azı elə bir qanun 

qəbul edərdik ki, bu, həqiqətən, liberal tənzimləməyə yol 

açsın. Amma bu qanun layihəsi həmin o liberal bazar mo-

delinin işləyəcəyinə təminat verən qanun deyil, yenə də 

dövlətin mütləq ağırlıqlı olacağı bir modeldir. Ona görə də 

bütün investisiya layihələrini dövlət gerçəkləşdirəcək, bü-

tün vəsaiti dövlət qoymalı olacaq və kiminsə investisiya ya-

tırma perspektivi də görünmür. Diqqətinizə görə sağ olun.  

Sədrlik edən. Sağ olun, Fazil müəllim. Biz indi 

səsverməyə keçirik, hörmətli həmkarlar. Qanun layihəsinə 

əvvəlcə maddələr üzrə səs verək. Layihə 8 fəsil, 42 

maddədən ibarətdir. Mən qanun layihəsini fəsil-fəsil səsə 

qoyacağam. 

İndi isə preambula və I fəslə münasibət bildirin. Buyurun.  

 
Səsvermənin nəticələri (saat 12.43 dəq.) 

Lehinə                            92 

Əleyhinə                              6 

Bitərəf                              0 

Səs vermədi                              0 

İştirak edir                            98 

Nəticə: Qəbul edildi 

 

Çox sağ olun, qəbul edildi.  

II fəslə münasibət bildirin.  

 
Səsvermənin nəticələri (saat 12.44 dəq.) 

Lehinə                            90 

Əleyhinə                              6 

Bitərəf                              0 

Səs vermədi                              0 

İştirak edir                            96 

Nəticə: Qəbul edildi 

 

Çox sağ olun, qəbul edildi.  

III fəsli mən səsə qoyuram. Buyurun.  

 
Səsvermənin nəticələri (saat 12.44 dəq.) 

Lehinə                            92 

Əleyhinə                              6 

Bitərəf                              1 

Səs vermədi                              0 

İştirak edir                            99 

Nəticə: Qəbul edildi 

Qəbul edildi.  

IV fəsil. Buyurun, səs verin.  

 
Səsvermənin nəticələri (saat 12.44 dəq.) 

Lehinə                            93 

Əleyhinə                              7 

Bitərəf                              0 

Səs vermədi                              0 

İştirak edir                          100 

Nəticə: Qəbul edildi 

 

Qəbul edildi.  

V fəslə münasibət bildirin. Buyurun.  

 
Səsvermənin nəticələri (saat 12.45 dəq.) 

Lehinə                            89 

Əleyhinə                              8 

Bitərəf                              1 

Səs vermədi                              1 

İştirak edir                            99 

Nəticə: Qəbul edildi 

 

Çox sağ olun, qəbul edildi.  

İndi isə növbəti VI fəsil. Buyurun.  

 
Səsvermənin nəticələri (saat 12.45 dəq.) 

Lehinə                            91 

Əleyhinə                              6 

Bitərəf                              1 

Səs vermədi                              0 

İştirak edir                            98 

Nəticə: Qəbul edildi 

Qəbul edildi.  

VII fəsil. 

 
Səsvermənin nəticələri (saat 12.45 dəq.) 

Lehinə                            92 

Əleyhinə                              8 

Bitərəf                              1 

Səs vermədi                              0 

İştirak edir                          101 

Nəticə: Qəbul edildi 

 

Qəbul edildi.  

Xahiş edirəm, sonuncu, VIII fəslə münasibət bildirin.  

 
Səsvermənin nəticələri (saat 12.46 dəq.) 

Lehinə                            92 

Əleyhinə                              9 

Bitərəf                              1 

Səs vermədi                              1 

İştirak edir                          103 

Nəticə: Qəbul edildi 

 

Çox sağ olun, qəbul edildi.  

İndi isə hörmətli həmkarlar, mən qanun layihəsini bü-

tövlükdə səsə qoyuram. Buyurun.  

 
Səsvermənin nəticələri (saat 12.46 dəq.) 

Lehinə                            92 

Əleyhinə                            10 

Bitərəf                              1 

Səs vermədi                              0 

İştirak edir                          103 

Nəticə: Qəbul edildi 

Çox sağ olun, qanun layihəsi ikinci oxunuşda qəbul 

edildi. 

Sadiq müəllim, mən üzümü Sizə tuturam. Burada ki-

fayət qədər çıxışlar oldu və düşünürəm ki, çox ciddi 

məsələlərə toxunuldu. Ona görə Siz bilirsiniz, bizdə artıq 

bu ənənə var. Çıxış edən bizim hörmətli həmkarlarımızı 

komitə iclaslarına dəvət edin və siz orada birgə müzakirə 

də edin. Eyni zamanda, burada bir çox həmkarımız din-

ləmə məsələsini qaldırdılar. Düşünürəm ki, dinləməyə də 

ehtiyac var. Biz bunu edərik və sonra sizinlə danışarıq. 

Sağ olun. 

Hörmətli həmkarlar, gündəliyin növbəti 4 məsələsi 

cənab Prezidentin bir məktubu ilə Milli Məclisə daxil olub 

və mahiyyətcə də bir-birinə bağlıdır. 7-ci məsələ “Pro-

kurorluq haqqında” Qanunda dəyişiklik edilməsi barədə, 

8-ci məsələ “Prokurorluq orqanları işçilərinin fərqlənmə 

nişanları və xüsusi geyim formasının təsviri”ndə dəyişik-

lik edilməsi barədə, 9-cu məsələ “Prokurorluq işçilərinin 

xidməti vəsiqəsi haqqında” Qanunun ləğv edilməsi barədə 

və 10-cu məsələ isə “Prokurorluq orqanlarında qulluq keç-

mə haqqında” Qanunda dəyişiklik edilməsi barədə qanun 

layihələridir. Odur ki, mən təklif edirəm, Hüquq siyasəti 

və dövlət quruculuğu komitəsinin üzvü hörmətli Əminə 

xanım Ağazadə bu məsələlərə dair məlumat versin. Əminə 

xanım, buyurun.     

Ə.Ağazadə, Milli Məclisin Hüquq siyasəti və dövlət 

quruculuğu komitəsinin üzvü. 

Hörmətli xanım sədr, hörmətli həmkarlar. Birinci oxunuş 

zamanı qanun layihələri barədə ətraflı məlumat verilmişdir, 

həmkarların sualları cavablandırılmışdır. Qanun layihələri ilə  

bağlı komitəmizə hər hansı təklif və dəyişiklik daxil 

olmadığından olduğu kimi səsə qoyulmasını xahiş edirəm.  

Sədrlik edən. Əminə xanım, çox sağ olun. Hörmətli 

həmkarlar, çıxış etmək istəyən yoxdur. Mən qanun layi-

hələrini əvvəlcə bir-bir əsas kimi səsə qoyacağam. İndi isə 

xahiş edirəm, 7-ci məsələnin əsas kimi qəbul edilməsinə 

münasibət bildirin. Buyurun.  

 
Səsvermənin nəticələri (saat 12.48 dəq.) 

Lehinə                            99 

Əleyhinə                              0 

Bitərəf                              0 

Səs vermədi                              0 

İştirak edir                            99 

Nəticə: Qəbul edildi 

 

Çox sağ olun, əsas kimi qəbul edildi.  

8-ci məsələdə olan qanun layihəsinə, xahiş edirəm, əsas 

kimi münasibət bildirin.  

 
Səsvermənin nəticələri (saat 12.49 dəq.) 

Lehinə                            99 

Əleyhinə                              0 

Bitərəf                              0 

Səs vermədi                              0 

İştirak edir                            99 

Nəticə: Qəbul edildi 

 

Çox sağ olun, qəbul edildi.  

İndi isə 9-cu məsələdə olan qanun layihəsinin əsas kimi 

qəbul edilməsinə münasibət bildirin. Buyurun.  

 
Səsvermənin nəticələri (saat 12.49 dəq.) 

Lehinə                            98 

Əleyhinə                              0 

Bitərəf                              0 

Səs vermədi                              0 

İştirak edir                            98 

Nəticə: Qəbul edildi 
 

Qəbul edildi.  

10-cu məsələni əsas kimi səsə qoyuram. Buyurun.  
 

Səsvermənin nəticələri (saat 12.49 dəq.) 

Lehinə                            99 

Əleyhinə                              0 

Bitərəf                              0 

Səs vermədi                              0 

İştirak edir                            99 

Nəticə: Qəbul edildi 
 

Çox sağ olun, əsas kimi qəbul edildi. 

Sualı olan, çıxış etmək istəyən yoxdur. Mən qanun la-

yihələrini maddələr üzrə, sonra bütövlükdə səsə qoya-

cağam. 7-ci məsələ, yəni “Prokurorluq haqqında” Qanun-

da dəyişiklik edilməsi barədə qanun layihəsi 3 maddədən 

ibarətdir. Mən onları bir-bir səsə qoyacağam. 1-ci mad-

dəni səsə qoyuram. Buyurun.  
 

Səsvermənin nəticələri (saat 12.50 dəq.) 

Lehinə                          100   

Əleyhinə                              0 

Bitərəf                              0 

Səs vermədi                              0 

İştirak edir                          100 

Nəticə: Qəbul edildi 
 

Qəbul edildi.  

2-ci maddəni səsə qoyuram.  

Səsvermənin nəticələri (saat 12.50 dəq.) 

Lehinə                          100 

Əleyhinə                              0 

Bitərəf                              0 

Səs vermədi                              1 

İştirak edir                          101 

Nəticə: Qəbul edildi 

 

Bu maddə də qəbul edildi.  

3-cü maddəni səsə qoyuram. Buyurun, münasibət bil-

dirin.  

 
Səsvermənin nəticələri (saat 12.51 dəq.) 

Lehinə                            98 

Əleyhinə                              0 

Bitərəf                              0 

Səs vermədi                              1 

İştirak edir                            99 

Nəticə: Qəbul edildi 
 

Qəbul edildi.  

İndi isə mən qanun layihəsini bütövlükdə səsə qoyaca-

ğam. Buyurun, münasibət bildirin.  
 

Səsvermənin nəticələri (saat 12.51 dəq.) 

Lehinə                          101 

Əleyhinə                              0 

Bitərəf                              0 

Səs vermədi                              1 

İştirak edir                          102 

Nəticə: Qəbul edildi 
 

Çox sağ olun, qanun layihəsi ikinci oxunuşda qəbul 

edildi. 

8-ci məsələnin səsverməsinə keçirik, hörmətli həm-

karlar. Bu qanun layihəsində 4 maddə var və mən onları 

iki-iki səsə qoyacağam. 1-ci və 2-ci maddələrə münasibət 

bildirin.  

 
Səsvermənin nəticələri (saat 12.52 dəq.) 

Lehinə                          101 

Əleyhinə                              0 

Bitərəf                              0 

Səs vermədi                              0 

İştirak edir                          101 

Nəticə: Qəbul edildi 

 

Çox sağ olun, qəbul edildi.  

3-cü və 4-cü maddələri səsə qoyuram. Buyurun.  

 
Səsvermənin nəticələri (saat 12.52 dəq.) 

Lehinə                            99 

Əleyhinə                              0 

Bitərəf                              0 

Səs vermədi                              0 

İştirak edir                            99 

Nəticə: Qəbul edildi 

 

Qəbul edildi.  

İndi isə mən qanun layihəsini bütövlükdə səsə qoyu-

ram. Buyurun, münasibət bildirin.  

 
Səsvermənin nəticələri (saat 12.52 dəq.) 

Lehinə                            98 

Əleyhinə                              0 

Bitərəf                              0 

Səs vermədi                              1 



 80 

İştirak edir                            99 

Nəticə: Qəbul edildi 

 

Çox sağ olun, qanun layihəsi ikinci oxunuşda qəbul 

edildi. 

9-cu məsələnin səsverməsinə keçirik. “Prokurorluq işçi-

lərinin xidməti vəsiqəsi haqqında” Qanunun ləğv edilməsi 

barədə qanun layihəsi 1 maddədən ibarətdir. Hörmətli 

həmkarlar, xahiş edirəm, bu maddəyə münasibət bildirin. 

Buyurun.  

 
Səsvermənin nəticələri (saat 12.53 dəq.) 

Lehinə                            99 

Əleyhinə                              1 

Bitərəf                              0 

Səs vermədi                              0 

İştirak edir                          100 

Nəticə: Qəbul edildi 

 

Çox sağ olun, qəbul edildi.  

Mən qanun layihəsini bütövlükdə səsə qoyuram. Buyu-

run.  

 
Səsvermənin nəticələri (saat 12.53 dəq.) 

Lehinə                            97 

Əleyhinə                              0 

Bitərəf                              0 

Səs vermədi                              3 

İştirak edir                          100 

Nəticə: Qəbul edildi 

 

Çox sağ olun, qanun layihəsi ikinci oxunuşda qəbul 

edildi. 

10-cu məsələyə keçirik. “Prokurorluq orqanlarında 

qulluq keçmə haqqında” Qanunda dəyişiklik edilməsi 

barədə qanun layihəsinin səsverməsidir. Bu qanun layihəsi 

də 1 maddədən ibarətdir. Xahiş edirəm, elə bu maddəyə 

münasibət bildirin. Buyurun.  

 
Səsvermənin nəticələri (saat 12.54 dəq.) 

Lehinə                            98 

Əleyhinə                              0 

Bitərəf                              0 

Səs vermədi                              0 

İştirak edir                            98 

Nəticə: Qəbul edildi 

 

Çox sağ olun, qəbul edildi.  

İndi isə mən qanun layihəsini bütövlükdə səsə qoyu-

ram. Buyurun, münasibət bildirin.  

 
Səsvermənin nəticələri (saat 12.54 dəq.) 

Lehinə                          101 

Əleyhinə                              0 

Bitərəf                              0 

Səs vermədi                              0 

İştirak edir                          101 

Nəticə: Qəbul edildi 

 

Çox sağ olun, qanun layihəsi ikinci oxunuşda qəbul 

edildi. 

Hörmətli həmkarlar, bizim 3 məsələmiz qalıb. Onu da 

qeyd edim ki, bu 3 məsələ cənab Prezidentin bir məktubu 

ilə  Milli Məclisə   daxil olmuşdur. Gündəliyin 11-ci mə-

sələsinə keçirik. Bu məsələ Miqrasiya Məcəlləsində dəyi-

şiklik edilməsi haqqında qanun layihəsidir. Layihəyə Hü-

quq siyasəti və dövlət quruculuğu komitəsində baxılmış-

dır. Mən komitənin üzvü hörmətli Kamal Cəfərova söz 

vermək istəyirəm. Kamal müəllim, xahiş edirəm, məsə-

ləyə dair məlumat verin. Buyurun.  

K.Cəfərov, Milli Məclisin Hüquq siyasəti və dövlət 

quruculuğu komitəsinin üzvü.   

Çox sağ olun, hörmətli xanım sədr. Birinci oxunuşda 

layihə ilə bağlı geniş məlumat vermişəm. Sualları olan 

həmkarlarımla cavabları öz aramızda müzakirə etmişik. 

Hər hansı əlavə və dəyişiklik olmadığından olduğu kimi 

səsə qoyulmasını xahiş edirəm.  

Sədrlik edən. Çox sağ olun, Kamal müəllim. Bu 

məsələyə İqtisadi siyasət, sənaye və sahibkarlıq komitə-

sində də baxılmışdır. Keçən dəfə də hörmətli Mahir Ab-

baszadə məlumat vermişdi. Bu dəfə də xahiş edirəm, 

Mahir müəllim, Siz məsələ ilə bağlı məlumat verin.  

M.Abbaszadə, Milli Məclisin İqtisadi siyasət, sənaye 

və sahibkarlıq komitəsinin üzvü. 

Çox sağ olun, Sahibə xanım, təşəkkür edirəm. Birinci 

oxunuşdan sonra komitəmizə hörmətli millət vəkillərimiz 

tərəfindən elə bir təklif daxil olmamışdır. Qanunu olduğu 

kimi səsə qoymağınızı Sizdən xahiş edirik.  

Sədrlik edən. Çox sağ olun. Hörmətli həmkarlar, ikinci 

oxunuşdur, xatırladım. Ona görə də mən qanun layihəsinin 

əsas kimi qəbul edilməsinə münasibət bildirməyinizi xahiş 

edirəm. Buyurun.  

 
Səsvermənin nəticələri (saat 12.56 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

Çox sağ olun, qanun layihəsi əsas kimi qəbul edildi.  

Çıxış etmək istəyənlər var. Elşad Mirbəşir oğlu. Elşad 

müəllim, buyurun.  

E.Mirbəşir oğlu. Təşəkkür edirəm. Hörmətli xanım 

sədr, hörmətli həmkarlar. Öncə qeyd edim ki, təklif olunan 

dəyişikliklər kifayət qədər mütərəqqidir və məcəllənin 

daha keyfiyyətli olmasını şərtləndirəcək. 45-ci maddə ilə 

bağlı iki təklifim var. 45-ci maddədə əcnəbilərə və vətən-

daşlığı olmayan şəxslərə Azərbaycan Respublikasının əra-

zisində müvəqqəti yaşamaq üçün icazənin verildiyi hallar 

göstərilir. 45.1-ci maddədə göstərilir ki, məcəllənin 50-ci 

maddəsində ifadə olunmuş hallar istisna olmaqla, aşağı-

dakı hallarda  əcnəbilərə və vətəndaşlığı olmayan şəxslərə 

Azərbaycan Respublikasının ərazisində müvəqqəti yaşa-

maq üçün icazə verilir.  

Hesab edirəm ki, bu cür konstruktiv təkliflər fonunda 

50-ci maddənin tələblərini də qismən yüngülləşdirmək 

olar. Daha konkret vurğulamaq istərdim ki, 50.1.4-cü 

maddədə  pasport və sərhədkeçmə haqqında sənədin eti-

barlılıq müddətinin bitməsinə 3 aydan az vaxt qaldıqda bu 

məhdudiyyət tətbiq olunur. İndiki şərtlər daxilində, dü-

şünürəm ki, bu maddəni yüngülləşdirmək mümkündür. 

Nəzərə almaq lazımdır ki, elektron sənəd dövriyyəsi  təc-

rübəsi də geniş tətbiq olunmaqdadır.  

Digər təklifim 45.1.4-cü maddə ilə bağlıdır. Həmin 

maddədə konkret sahələr göstərilir, yəni iqtisadiyyat, sə-

naye, elm, mədəniyyət, idman və digər sahələr üzrə yük-

səkixtisaslı mütəxəssislər olduğu halda yaşamaq icazəsi 

verilir. Hesab edirəm ki, burada mücərrədlik mövcuddur. 

Bütün vacib sahələr göstərilməlidir. Məsələn, indiki şə-

raitdə, indiki mərhələdə dünyanın istənilən ölkəsinin 

iqtisadiyyatı, ümumi inkişafı üçün kompüter elmləri və 

süni intellekt sahəsi çox vacib əhəmiyyət kəsb edir. Ya bu 

sahələri də salmaq lazımdır, ya da sadəcə olaraq, bir az  

sadələşdirərək  qeyd etmək olar ki, müxtəlif sahələr üzrə 

yüksəkixtisaslı kadrlara, yaxud da mütəxəssislərə Azər-

baycan Respublikasının ərazisində müvəqqəti yaşamaq 

icazəsi verilir. Hesab edirəm ki, bu cür yanaşsaq, məcəllə 

daha keyfiyyətli olar. Təşəkkür edirəm.  

  Sədrlik edən. Sağ olun. Sabir Rüstəmxanlı. Sabir 

müəllim, buyurun, söz Sizindir.  

S.Rüstəmxanlı.  Təşəkkür edirəm, hörmətli sədr.  Miq-

rasiya Məcəlləsində dəyişiklik edilməsi haqqında bizə təq-

dim olunan variant son dərəcə mürəkkəb bir mətndir. 

Əvvəla, miqrasiya məsələsi bu gün dünyada baş verən 

hadisələri əks elətdirən bir məsələdir. Yəni ölkədən ölkəyə 

köç, adamların bəzi ölkələrdə vətəndaşlıq almaq istəyi və 

sair çox ciddi bir məsələdir və bu, aydın tənzimlənməlidir. 

Mən bu mətni oxuyuram, “Tarixi-Nadir”i yarısına qədər 

oxumuşam, amma... Bizə mətn bütövlüklə verilsin ki, 

Miqrasiya Məcəlləsində bu dəyişikliklər olandan sonra 

mətni görək. Biz burada iynə ilə gor qazmaq kimi 

axtarmalıyıq ki, filan maddəyə bu söz əlavə olunandan 

sonra qanunun taleyi necə olur, qanun necə dəyişilir.  

Məni ən çox narahat edən Miqrasiya Məcəlləsində 

Azərbaycanda oturum haqqı almaq və ya daimi oturum al-

maq istəyən insanların bunu ancaq maddiyyata bağlama-

sıdır. 100-200 min miqdarda pulu, kapitalı varsa, o şəxs 

Azərbaycanda oturum haqqı ala bilər. Amma biz nəzərə 

almırıq ki, bizim  millətimizin yarıdan çoxu xaricdə yaşa-

yır, Güney Azərbaycanda. Onların bir hissəsi bura müəy-

yən məqsədlər üçün, deyək ki, təhsil almaq üçün, Azər-

baycanda çalışmaq üçün, yaxud öz ölkəsi ilə münasi-

bətlərinizi tənzimləmək üçün gələ bilər və onların pul 

qoymaq imkanı yoxdur. Onlar müəyyən ictimai təşki-

latların dəvəti ilə də gələ bilərlər. 1 il, 2 il yaşasınlar, bu-

rada müəyyən ictimai və təhsil problemlərini həll etsinlər. 

Ölkələr arasında tariximizi, ədəbiyyatımızı, ümumi 

mənəvi dəyərlərimizi öyrənmək üçün Azərbaycana dəvət 

olunan və gəlmək istəyən insanlar var. Bunları nə cür 

tənzimləyəcəyik? Bunların kapitalı yoxdur, iqtisadi işlə 

məşğul deyillər, amma ictimai işlə məşğuldurlar. Ona görə 

mən bu qanunda bunun həllini görmədim. 

Qanun layihəsi çox mürəkkəb yazılıb. Mürəkkəb ya-

zılıb deyəndə, bilirsiniz, elə yazılıb ki, yəni əvvəlki halı 

necə idi, indiki halı necə olacaq, bunu gərək maddə-mad-

də... Məncə, bizim imkanımız yoxdur ki, bunu həll edək. 

Bunun son variantını bizə versinlər və sonra nə dəyişilib, o 

dəyişikliklərdən sonra necə olacaq, buna əsasən də öz 

fikrimizi deyək. Mənim demək istədiklərim bunlardır. 

Təşəkkür edirəm. Sonda mən də fürsətdən istifadə edib, 

hörmətli sədr, Sizi, Məclisimizdəki qadınları və ümumiy-

yətlə, Azərbaycan qadınlarını sabahkı bayram münasibəti 

ilə təbrik edirəm. Sağ olun. 

Sədrlik edən. Çox sağ olun, Sabir müəllim. Kamal 

müəllim, Sabir müəllimin dedikləri ilə bağlı. Buyurun.  

K.Cəfərov. Çox sağ olun, hörmətli xanım sədr. Əs-

lində, hər iki həmkarımın suallarına cavablar var. Sadəcə, 

vaxtın məhdud olmasını nəzərə alaraq, icazə versəniz, 

mən sonra özləri ilə şəxsən danışaram. Çox sağ olun.  

Sədrlik edən. Xahiş edirəm, onda Siz öz fikirlərinizi də 

işçi qaydada bildirin. Ancaq dil ilə bağlı Sabir müəllimin 

dediyinə, xahiş edirəm, fikir verin. Çox sağ olun.  

Hörmətli həmkarlar, indi biz qanun layihəsini maddələr 

üzrə qəbul etməliyik. Layihədə iki maddə var. 1-ci mad-

dəyə münasibət bildirin. Buyurun.  
 

Səsvermənin nəticələri (saat 13.03 dəq.) 

Lehinə                            98 

Əleyhinə                              1 

Bitərəf                              0 

Səs vermədi                              0 

İştirak edir                            99 

Nəticə: Qəbul edildi 
 

Çox sağ olun, 1-ci maddə qəbul edildi.  

İndi mən 2-ci maddəni səsə qoyuram. Buyurun.  
 

Səsvermənin nəticələri (saat 13.03 dəq.) 

Lehinə                            97 

Əleyhinə                              1 

Bitərəf                              0 

Səs vermədi                              0 

İştirak edir                            98 

Nəticə: Qəbul edildi 
 

Çox sağ olun, bu maddə də qəbul edildi.  

İndi isə mən qanun layihəsini bütövlükdə səsə qoyaca-

ğam. Buyurun, münasibət bildirin.  
 

Səsvermənin nəticələri (saat 13.03 dəq.) 

Lehinə                            96 

Əleyhinə                              1 

Bitərəf                              0 

Səs vermədi                              0 

İştirak edir                            97 

Nəticə: Qəbul edildi 

Çox sağ olun, qanun layihəsi ikinci oxunuşda qəbul edildi.  

12-ci məsələyə keçirik, hörmətli həmkarlar. Bu məsələ 

“Banklar haqqında” Qanunda dəyişiklik edilməsi barədə 

qanun layihəsidir. Məsələyə İqtisadi siyasət, sənaye və 

sahibkarlıq komitəsində baxılmışdır. Mahir müəllim, mən 

yenə də Sizdən xahiş edəcəyəm, məlumat verin. Buyurun.  

M.Abbaszadə. Çox sağ olun, Sahibə xanım. Qeyd et-

məliyəm ki, qanun layihəsi Miqrasiya Məcəlləsinə edilən 

dəyişikliyə əsasən hazırlanmışdır. Belə ki, “Banklar haq-

qında” Qanuna təklif edilən əlavəyə əsasən Azərbaycan Res-

publikasında fəaliyyət göstərən banka müddətli əmanət 

müqaviləsi əsasında pul vəsaiti qoymaqla Azərbaycan Res-

publikası ərazisində müvəqqəti və ya daimi yaşamaq üçün 

icazə almış əcnəbilərin və ya vətəndaşlığı olmayan şəxslərin 

müddətli əmanəti barədə məlumatlar müvafiq icra hakimiy-

yəti orqanına Azərbaycan Respublikasının Miqrasiya Məcəl-

ləsinə əsasən ötürülə bilər. Eyni zamanda, bu dəyişiklik 

Azərbaycana ciddi investisiya qoymaq istəyən şəxslərlə 

bağlı münbit şəraitin yaranmasını özündə ehtiva edir.  

Hörmətli xanım sədr, qanun layihəsi birinci oxunuşdan 

keçdikdən sonra hörmətli millət vəkillərimiz tərəfindən 

təklif və iradlar daxil edilməmişdir. Komitənin rəyi müs-

bətdir, səsə qoyulmasını Sizdən xahiş edirik.  

Sədrlik edən. Mahir müəllim, çox sağ olun. Hörmətli 

həmkarlar, biz qanun layihəsini əsas kimi səsə qoyma-

lıyıq, qəbul etməliyik. Buyurun. 

 
Səsvermənin nəticələri (saat 13.05 dəq.) 

Lehinə                          100 

Əleyhinə                              0 

Bitərəf                              0 

Səs vermədi                              1 

İştirak edir                          101 

Nəticə: Qəbul edildi 

 

Çox sağ olun, qanun layihəsi əsas kimi qəbul edildi. 

Çıxış etmək istəyən yoxdur. Mən qanun layihəsini 

maddələr üzrə səsə qoyacağam. Layihədə 2 maddə var. 

Xahiş edirəm, 1-ci maddəyə münasibət bildirək.  

 
Səsvermənin nəticələri (saat 13.06 dəq.) 

Lehinə                            98 

Əleyhinə                              0 

Bitərəf                              0 

Səs vermədi                              0 

İştirak edir                            98 

Nəticə: Qəbul edildi 
 

Bəxtiyar müəllim. Bəxtiyar Sadıqov. Səhərdən Sizin elə 

yaxşı kefiniz var. Mən çox şadam, bəlkə nə ilə bağlı 

olduğunu sonra bölüşəsiniz?  

Yerdən. (Eşidilmir.)  

Sədrlik edən. Elə mən də elə düşünürəm. Xüsusən məni 

təbrik etməklə. Çox sağ olun, 1-ci maddə qəbul edildi. 

2-ci maddəni mən səsə qoyuram. Buyurun.  
 

Səsvermənin nəticələri (saat 13.06 dəq.) 

Lehinə                            99 

Əleyhinə                              0 

Bitərəf                              0 

Səs vermədi                              1 

İştirak edir                          100 

Nəticə: Qəbul edildi 

 

Çox sağ olun, 2-ci maddə də qəbul edildi.  

İndi mən qanun layihəsini bütövlükdə səsə qoyuram. 

Buyurun, münasibət bildirin.  
 

Səsvermənin nəticələri (saat 13.07 dəq.) 

Lehinə                            98 

Əleyhinə                              0 

Bitərəf                              0 

Səs vermədi                              0 

İştirak edir                            98 

Nəticə: Qəbul edildi 
 

Çox sağ olun, qanun layihəsi ikinci oxunuşda qəbul edildi.  

Hörmətli həmkarlar, gündəliyimizin sonuncu məsələsi-

nə çatırıq. 13-cü məsələ “Qiymətli kağızlar bazarı haq-

qında” Qanunda dəyişiklik edilməsi barədə qanun layi-

həsidir. Mahir müəllim, yenə də buyurun, sözü Sizə veri-

rəm. Sizin üzv olduğunuz komitədə baxılıb. Buyurun.  

M.Abbaszadə. Çox sağ olun, Sahibə xanım. Bu qanun 

layihəsi də Miqrasiya Məcəlləsinə edilən dəyişikliklə 

əlaqədardır. Belə ki, “Qiymətli kağızlar bazarı haqqında” 

Qanuna təklif olunan yeni 28.4-cü maddədə isə dövlət 

qiymətli kağızlarına və səhmlərinin 51 və ya daha artıq faizi 

dövlətə məxsus olan hüquqi şəxslərin investisiya qiymətli 

kağızlarına malik olmaqla Azərbaycan Respublikasının 

ərazisində müvəqqəti və ya daimi yaşamaq üçün icazə almış 

əcnəbilərin və ya vətəndaşlığı olmayan şəxslərin investisiya 

qiymətli kağızları, o cümlədən dövlət qiymətli kağızları 

haqqında məlumatlar müvafiq icra hakimiyyəti orqanına 

Azərbaycan Respublikasının Miqrasiya Məcəlləsi ilə 

müəyyən edilmiş hallarda verilə bilər. Hörmətli xanım sədr, 

birinci oxunuşdan sonra millət vəkilləri tərəfindən irad və 

təklif daxil olmamışdır. Komitəmizin rəyi müsbətdir. Qanun 

layihəsinin səsə qoyulmasını Sizdən xahiş edirik.  

Sədrlik edən. Çox sağ olun, Mahir müəllim. Hörmətli 

həmkarlar, əvvəlcə əsas kimi qəbul etməliyik, ikinci oxu-

nuşdur. Ona görə də xahiş edirəm, qanun layihəsinin əsas 

kimi qəbul edilməsinə münasibət bildirin. Buyurun.  
 

Səsvermənin nəticələri (saat 13.08 dəq.) 

Lehinə                          100 

Əleyhinə                              0 

Bitərəf                              0 

Səs vermədi                              0 

İştirak edir                          100 

Nəticə: Qəbul edildi 
 

Çox sağ olun, əsas kimi qəbul edildi.  

Sualı olan, çıxış etmək istəyən yoxdur. Mən qanun layi-

həsini maddələr üzrə səsə qoyacağam. Hörmətli həmkar-

lar, 1 maddədən ibarətdir. Buyurun, səs verin.  
 

Səsvermənin nəticələri (saat 13.09 dəq.) 

Lehinə                          101 

Əleyhinə                              0 

Bitərəf                              0 

Səs vermədi                              0 

İştirak edir                          101 

Nəticə: Qəbul edildi 
 

Çox sağ olun, qəbul edildi.  

İndi isə mən qanun layihəsini bütövlükdə səsə qoyu-

ram. Buyurun, münasibət bildirin.  
 

Səsvermənin nəticələri (saat 13.10 dəq.) 

Lehinə                          100 

Əleyhinə                              0 

Bitərəf                              0 



 91 

Səs vermədi                              0 

İştirak edir                          100 

Nəticə: Qəbul edildi 
 

Çox sağ olun, qəbul edildi.  

Hörmətli həmkarlar, bildiyiniz kimi, bu gün Yel çər-

şənbəsidir. Bu əziz gündə mən sizi səmimi qəlbdən təbrik 

edirəm. Sizə və ailələrinizə möhkəm can sağlığı və xoş-

bəxtlik arzulayıram. Bizimlə birlikdə burada olan media 

nümayəndələrini də təbrik edirəm.  

Hörmətli həmkarlar, bildiyiniz kimi, sabah biz Qadınlar 

Gününü qeyd edəcəyik. Onu da qeyd edim ki, Azər-

baycanda tarixin bütün dövrlərində qadınlar böyük hörmət 

və qayğı ilə əhatə olunmuşlar. Yaxşı bilirik ki, ana həmişə 

müqəddəs varlıq sayılmışdır. Azərbaycan qadınının da 

boya-başa çatdırdığı qəhrəman övladlar 44 günlük Vətən 

müharibəsində xalqımıza qələbə sevinci yaşatmışlar. Hör-

mətli həmkarlar, icazə verin, 8 Mart – Qadınlar Günü mü-

nasibəti ilə Azərbaycan Respublikasının Birinci vitse-pre-

zidenti Mehriban xanım Əliyevaya Milli Məclis adından 

təbrik məktubu ünvanlayaq, ona dəyərli fəaliyyətində ye-

ni-yeni uğurlar arzulayaq. (Alqışlar.)  

Sədrlik edən. Çox sağ olun. Hörmətli həmkarlar, mən 

bayram münasibəti ilə Milli Məclisin qadın deputatlarını 

və əməkdaşlarını, buradan iclasımızı işıqlandıran jurnalist 

xanımları, bütün Azərbaycan qadınlarını ürəkdən təbrik 

edirəm, onlara möhkəm can sağlığı, firavanlıq və ailə 

səadəti də arzulayıram.  

Hörmətli həmkarlar, bununla da bizim iclasımız başa 

çatdı. Mən hamıya təşəkkür edirəm. Növbəti iclasımız 

ayın 17-də olacaq. Onu da qeyd edim ki, gələn iclasda biz 

hökumətin hesabatını dinləyəcəyik. Sağ olun.  

ALTINCI ÇAĞIRIŞ 

AZƏRBAYCAN RESPUBLİKASI 

MİLLİ MƏCLİSİNİN 

XII SESSİYASI İCLASININ 

 

PROTOKOLU № 123 
 

Milli Məclisin iclas salonu. 

17 mart 2023-cü il. 

 

İclasa Azərbaycan Respublikası Milli Məclisinin 

sədri Sahibə Qafarova sədrlik etmişdir. 
 

İclasda Milli Məclisin 107 deputatı iştirak etmişdir. 
 

Qeydiyyat (saat 11.02 dəq.) 

İştirak edir 105 

Yetərsay 83 
 

İclasa dəvət olunmuşlar: 
 

Əli Əsədov, Azərbaycan Respublikasının Baş naziri. 

Əli Əhmədov, Azərbaycan Respublikası Baş nazirinin 

müavini. 

Fikrət Məmmədov, Azərbaycan Respublikasının əd-

liyyə naziri. 

Samir Şərifov, Azərbaycan Respublikasının maliyyə 

naziri. 

Mikayıl Cabbarov, Azərbaycan Respublikasının iqti-

sadiyyat naziri. 

Sahil Babayev, Azərbaycan Respublikasının əmək və 

əhalinin sosial müdafiəsi naziri. 

Elnur Əliyev, Azərbaycan Respublikası iqtisadiyyat 

nazirinin birinci müavini. 

Adil Kərimli, Azərbaycan Respublikası mədəniyyət 

nazirinin birinci müavini, nazir vəzifəsini icra edən. 

İnam Kərimov, Azərbaycan Respublikasının kənd 

təsərrüfatı naziri. 

Emin Əmrullayev, Azərbaycan Respublikasının elm 

və təhsil naziri. 

Teymur Musayev, Azərbaycan Respublikasının səhiy-

yə naziri. 

Pərviz Şahbazov, Azərbaycan Respublikasının ener-

getika naziri. 

Muxtar Babayev, Azərbaycan Respublikasının eko-

logiya və təbii sərvətlər naziri. 

Səbuhi Məmmədov, Naxçıvan Muxtar Respubli-

kasının Baş naziri. 

Tahir Budaqov, Azərbaycan Respublikası Dövlət Sta-

tistika  Komitəsinin sədri. 

Bahar Muradova, Azərbaycan Respublikasının Ailə, 

Qadın və Uşaq Problemləri üzrə Dövlət Komitəsinin sədri. 

Fuad Muradov, Azərbaycan Respublikasının Diaspor-

la İş  Üzrə Dövlət Komitəsinin sədri. 

Mübariz Qurbanlı, Azərbaycan Respublikasının Dini 

Qurumlarla İş üzrə Dövlət Komitəsinin sədri. 

Anar Quliyev, Azərbaycan Respublikasının Dövlət 

Şəhərsalma və Arxitektura Komitəsinin sədri. 

Rövşən Rzayev, Azərbaycan Respublikasının Qaçqın-

ların və Məcburi Köçkünlərin İşləri üzrə Dövlət Komitə-

sinin sədri. 

Qoşqar Təhməzli, Azərbaycan Respublikasının Qida 

Təhlükəsizliyi Agentliyinin sədri. 

Fuad Nağıyev, Azərbaycan Respublikasının Dövlət 

Turizm Agentliyinin sədri. 

Vüsal Hüseynov, Azərbaycan Respublikasının Dövlət 

Miqrasiya Xidmətinin rəisi. 

Rəhman Hümmətov, Azərbaycan Respublikası rə-

qəmsal inkişaf və nəqliyyat nazirinin müavini. 

Ragim Lətifov, Azərbaycan Respublikası fövqəladə 

hallar nazirinin müavini. 

Taleh Kazımov, Azərbaycan Respublikası Mərkəzi 

Bankı İdarə Heyətinin sədri. 

Zaur Əliyev, Azərbaycan Respublikası İcbari Tibbi Sı-

ğorta üzrə Dövlət Agentliyinin İdarə Heyətinin sədri. 

Vüsal Qasımlı, Azərbaycan Respublikası İqtisadi İsla-

hatların Təhlili və Kommunikasiya Mərkəzinin icraçı di-

rektoru. 

Rüfət Məmmədov, Azərbaycan Respublikası Nazirlər 

Kabineti Aparatının rəhbəri. 

Ələsgər Ələsgərov, Azərbaycan Respublikası Baş nazi-

rinin Katibliyinin rəisi. 

Elman Rüstəmov, Azərbaycan Respublikası Baş nazi-

rinin müşaviri. 

Azər Əmiraslanov, Azərbaycan Respublikası Nazirlər 

Kabinetinin İqtisadiyyat şöbəsinin müdiri. 

Zakir Paşayev, Azərbaycan Respublikası Nazirlər 

Kabinetinin Beynəlxalq əməkdaşlıq şöbəsinin müdiri. 

Fəxri İsmayılov, Azərbaycan Respublikası Baş nazi-

rinin köməkçisi. 

İbrahim Məmmədov, Azərbaycan Respublikası Nazir-

lər Kabinetinin Mətbuat xidmətinin rəhbəri. 

Vüqar Gülməmmədov, Azərbaycan Respublikası He-

sablama Palatasının  sədri. 

Bəxtiyar Əsgərov, Naxçıvan Muxtar Respublikasının 

Bakı şəhərində Daimi nümayəndəliyinin rəhbəri. 

 

İclasın gündəliyinə aşağıdakı məsələ daxil idi: 

 

Azərbaycan Respublikası Nazirlər Kabinetinin 2022-ci 

ildə fəaliyyəti haqqında hesabatı barədə. 

 

Aşağıdakı məsələlər müzakirə edilmişdir: 

 

Gündəlik haqqında. 

 

Çıxış etmişdir:  Sahibə Qafarova 

 
Təklif: Gündəlik qəbul edilsin 

Səsvermənin nəticələri (saat 11.03 dəq.) 

Lehinə 104 

Əleyhinə 0 

Bitərəf 0 

Səs vermədi 0 

İştirak edir 104 

Nəticə: Qəbul edildi 

 

Azərbaycan Respublikası Nazirlər Kabinetinin 

2022-ci ildə fəaliyyəti haqqında hesabatı barədə. 

 

Çıxış etmişlər:  Sahibə Qafarova, Əli Əsədov, Tahir 

Mirkişili, Sadiq Qurbanov, Tahir Rzayev, Musa Quliyev, 

Əhliman Əmiraslanov, Mahir Abbaszadə, Elnur 

Allahverdiyev, Soltan Məmmədov, Ceyhun Məmmədov, 

Əli Məsimli, Jalə Əliyeva, Naqif Həmzəyev, Vahid 

Əhmədov, Azər Badamov, Elman Nəsirov, Kamilə 

Əliyeva, Musa Qasımlı, Qüdrət Həsənquliyev, Kamal 

Cəfərov, Tahir Kərimli, Vüqar Bayramov, Vüqar 

İskəndərov, Bəhruz Məhərrəmov, Qənirə Paşayeva, 

Siyavuş Novruzov, Aqiyə Naxçıvanlı, Aqil Abbas, Etibar 

Əliyev, Səməd Seyidov, Sabir Rüstəmxanlı, Hicran 

Hüseynova, Fəzail Ağamalı, Zahid Oruc 

 
Təklif: Qərar qəbul edilsin 

Səsvermənin nəticələri (saat 17.29 dəq.) 

Lehinə 99 

Əleyhinə 2 

Bitərəf 0 

Səs vermədi 0 

İştirak edir 101 

Nəticə: Qəbul edildi 

 

 

Azərbaycan Respublikası 

Milli Məclisinin sədri 

 

Sahibə Qafarova 

MİLLİ MƏCLİSİN İCLASI 
 

17 mart 2023-cü il. Saat 11. 

 

Azərbaycan Respublikası Milli Məclisinin sədri 

Sahibə Qafarova sədrlik edir. 
 

Sədrlik edən. Xoş gördük, hörmətli cənab Baş nazir və 

hökumət üzvləri, hörmətli həmkarlar, hörmətli media 

nümayəndələri. Hörmətli deputatlar, xahiş edirəm, 

qeydiyyatdan keçək. Buyurun.  

 

Qeydiyyat (saat 11.02 dəq.) 

İştirak edir 105 

Yetərsay 83 

 

Çox sağ olun, yetərsay var, iclasa başlaya bilərik. Hör-

mətli həmkarlar,  xahiş edirəm, gündəliyə də münasibət 

bildirin. Buyurun.   

 
Səsvermənin nəticələri (saat 11.03 dəq.) 

Lehinə 104 

Əleyhinə 0 

Bitərəf 0 

Səs vermədi 0 

İştirak edir 104 

Nəticə: Qəbul edildi 

 

Çox sağ olun, gündəlik qəbul edildi.  

Hörmətli cənab Baş nazir və hökumət üzvləri! Hörmətli 

deputatlar! Xanımlar və cənablar! Bu gün Milli Məclisin 

yaz sessiyasının beşinci iclasıdır və Konstitusiyaya uyğun 

olaraq, Nazirlər Kabineti ötən ildəki fəaliyyəti barədə 

hesabat verir. 

Azərbaycan Respublikasının Prezidenti cənab İlham 

Əliyevin həyata keçirdiyi uğurlu strategiya ölkəmizdə 

təşəkkül tapmış makroiqtisadi sabitliyi və maliyyə da-

yanıqlılığını daha da möhkəmləndirməyə, iqtisadi inkişaf 

və təhlükəsizlik sahəsində dövlət siyasətinin prioritetlərini 

və məqsədlərini əldə etməyə imkan yaratmışdır. Dövlət 

başçısı tərəfindən ölkəmizin inkişafı sahəsində strateji hə-

dəflərin müəyyən edilməsi hökumətin fəaliyyətində məq-

sədyönlülüyü və səmərəliliyi yüksəltmişdir. 

Ötən il ümumi daxili məhsul 4,6 faiz artmışdır. Xüsusi 

vurğulanmalıdır ki, iqtisadi artım, əsasən, qeyri-neft sek-

toru hesabına əldə olunmuş, ixrac iki dəfədən çox artmış, 

ölkənin valyuta ehtiyatları il ərzində 5,3 milyard dollar 

artaraq 58,5 milyard dollara çatmışdır.  

Hörmətli həmkarlar, bu gün Azərbaycanın malik 

olduğu resurslar böyük miqyaslı infrastruktur layihələrini 

həyata keçirməyə imkan verir. İşğaldan azad edilmiş əra-

zilərdə bərpa-quruculuq işləri sürətlə davam etdirilir. 

Azərbaycan Respublikasının nail olduğu inkişaf səviyyəsini 

möhtərəm Prezidentin bu sözləri çox gözəl ifadə edir: “Bu 

gün Azərbaycan dünya miqyasında nadir ölkələrdəndir ki, 

heç kimdən iqtisadi və siyasi cəhətdən asılı deyil”.  

Hörmətli cənab Baş nazir və hökumət üzvləri! Hörmətli 

həmkarlar! Nazirlər Kabinetinin illik hesabatlarının Milli 

Məclisdə dinlənilməsi parlamentlə hökumət arasında 

təmasların artmasına, sosial-iqtisadi inkişaf məsələlərinin 

obyektiv araşdırılmasında və həllində deputatların iştira-

kına şərait yaradır. Onu da qeyd edim ki, ötən il Milli 

Məclisdə Nazirlər Kabinetinin hesabatının müzakirəsi 

zamanı irəli sürülmüş təkliflər, həmişə olduğu kimi, yenə 

də Hökumət tərəfindən diqqətlə araşdırılmışdır. Bu təklif-

lərin icra vəziyyətinə dair ətraflı məlumat bizə təqdim 

edilmişdir. Eyni zamanda, artıq 3 ildir ki, hesabata ayrıca 

olaraq Milli Məclis deputatlarının sosial və infrastruktur 

obyektlərinin əsaslı təmirinə və tikintisinə, xidmətlərin 

keyfiyyətinin yaxşılaşdırılmasına dair təkliflərinin icrası 

barədə məlumat da daxil edilmişdir. Düşünürəm ki, depu-

tatlar bu gün aparacağımız müzakirədə də fəal iştirak 

edəcəklər və səmərəli təkliflər irəli sürəcəklər.   

Hörmətli həmkarlar, Nazirlər Kabinetinin 2022-ci ildə 

fəaliyyəti haqqında hesabatını təqdim etmək üçün mən sözü 

Azərbaycan Respublikasının Baş naziri hörmətli cənab Əli 

Əsədova verirəm. Əli müəllim, buyurun.  

Ə.Əsədov, Azərbaycan Respublikasının Baş naziri.  

Hörmətli xanım sədr, hörmətli deputatlar! Bu gün 

Nazirlər Kabineti 2022-ci ildəki fəaliyyəti haqqında Milli 

Məclis qarşısında hesabatla çıxış edir. Belə bir hesabatlılıq 

hər iki qurum arasında səmərəli və işgüzar əməkdaşlığa 

fayda verir, həmçinin hökumətin gördüyü işləri hörmətli 

millət vəkilləri ilə birlikdə müzakirə etməyə və qarşıda 

duran hədəfləri və çağırışları bir daha dəqiqləşdirməyə 

şərait yaradır.   

Azərbaycan Respublikasının Prezidenti cənab İlham 

Əliyevin rəhbərliyi ilə həyata keçirilən məqsədyönlü, 

uğurlu xarici və daxili siyasət nəticəsində ölkəmizin bey-

nəlxalq nüfuzu daha da artmış, milli iqtisadiyyatımızın 

inkişafı davam etmiş, müdafiə qabiliyyəti gücləndirilmiş, 

əhalinin sosial rifahı dəstəklənmişdir.  

Dayanıqlı makroiqtisadi sabitliyə xidmət edən səmərəli 

makroiqtisadi siyasət çərçivəsinin və iqtisadi inkişafın orta 

və uzunmüddətli “drayver”lərinin formalaşdırılması istiqa-

mətində müvafiq tədbirlər görülmüşdür.   

Prezidentin tapşırıqlarına uyğun olaraq, hökumət hesa-

bat ilində iqtisadi fəallığın təmin edilməsi, əhalinin sosial 

müdafiəsinin gücləndirilməsi, işğaldan azad olunmuş 

ərazilərin yenidən qurulması və bərpası, müdafiə və ordu 

quruculuğu, təhsil və səhiyyə sisteminin inkişaf etdiril-

məsi, ərzaq təhlükəsizliyinin təmin olunması sahəsində 

mühüm tədbirlər görmüş və Nazirlər Kabinetində il ər-

zində 462 qərar qəbul edilmiş və 820 sərəncam imzalan-

mışdır. 

“Azərbaycan 2030: sosial-iqtisadi inkişafa dair Milli 

Prioritetlər”ə uyğun olaraq, hökumət tərəfindən hazırlanan 

“2022–2026-cı illərdə sosial-iqtisadi inkişaf Strategiyası” 

Prezidentin 2022-ci il 22 iyul tarixli Sərəncamı ilə təsdiq 

edilmişdir. Hökumətin vəzifəsi strategiyanın yeni inkişaf 

mərhələsindəki hədəflərinə çatmaq, ölkəmizin yüksək 

sosial rifah cəmiyyətinə malik qüdrətli dövlətə çevrilmə-

sini təmin etməkdir. Bir sözlə, ötən il ölkədə ictimai-

iqtisadi həyatın bütün sahələrində aparılan məqsədyönlü 

islahatlarla yadda qalmışdır.  

Bu, uğurlu siyasətin nəticəsidir ki, BMT-nin 2022-ci 

ildə təqdim etdiyi “Dayanıqlı inkişaf hesabat”ında daya-

nıqlı inkişaf məqsədlərinin icrasına dair indeks üzrə Azər-

baycan regionda ən yaxşı nəticə göstərmiş və 163 ölkə 

arasında 50-ci yerdə qərarlaşmışdır. 

2022-ci ildə qlobal geosiyasi gərginlik və Rusiya–Uk-

rayna müharibəsi şəraitində dünya iqtisadiyyatında qeyri-

müəyyənlik və resepsiya risklərinə baxmayaraq, Azərbay-

canda iqtisadi artım davam etmişdir.  

Hörmətli deputatlar, Azərbaycan Respublikasının Pre-

zidenti cənab İlham Əliyev yanvarın 10-da yerli media nü-

mayəndələrinə verdiyi müsahibəsində qeyd etmişdir ki, 

2022-ci ildə qarşıda duran vəzifələrə, bütövlükdə, nail ol-

duq və keçən il bizim ümumi daxili məhsulumuz rekord 

həddə çatıb. Belə ki, 2022-ci ildə ölkədə 133,8 milyard 

manatlıq və ya 2021-ci illə müqayisədə 4,6 faiz çox 

ümumi daxili məhsul istehsal olunmuşdur. O cümlədən 

qeyri-neft sektoru üzrə ÜDM-in artımı 9,1 faiz, qeyri-neft 

sənayesində 7,1 faiz, kənd təsərrüfatı istehsalında 3,4 faiz 

artım olmuşdur. Əhalinin hər nəfərinə düşən ÜDM isə 4,1 

faiz artaraq 13,3 min manat və ya 7,8 min ABŞ dolları 

təşkil etmişdir. 

2022-ci ildə xarici ticarət dövriyyəmiz təxminən 56,2 

milyard ABŞ dollarına çatmış, müsbət ticarət saldosu 27 

milyard ABŞ dollarını ötmüşdür. 2021-ci illə müqayisədə 

xarici ticarət dövriyyəsi faktiki qiymətlərlə 57,7 faiz 

artmışdır. İxracın real artımı 8,7 faiz, idxalı isə 1,7 faiz 

artmışdır. Qeyri-neft ixracı ölkə tarixində ilk dəfə 3 

milyard ABŞ dollarını üstələmişdir.   

Strateji valyuta ehtiyatlarımız 5,3 milyard ABŞ dolları 

artaraq 58,5 milyard ABŞ dolları olmuş və xarici birbaşa 

dövlət borcunu 8 dəfədən çox üstələyir. Hazırda  ehtiyat-

larımız 62,5 milyard ABŞ dollarıdır, artım 2 ayda 4 mil-

yard ABŞ dolları təşkil etmişdir. 

2022-ci ilin sonuna xarici birbaşa dövlət borcunun 

məbləği 9,5 faiz azalaraq 6,7 milyard ABŞ dolları olmuş 

və ümumi daxili məhsulun 8,5 faizini təşkil etmişdir.  

Hesabat ili ərzində vergi və gömrük daxilolmaları üzrə 

yığımlar proqnozdan 4,8 milyard manatdan çox olmuşdur 

ki, bu da strategiyada nəzərdə tutulan hədəflərə çatmaq 

üçün 2022-ci ilin dövlət büdcəsinə yenidən baxılmasına, 

dürüstləşməyə, sosial və investisiyayönümlü xərclərin 

artımına imkan vermişdir.  

Məlum olduğu kimi, 2020-ci ildə Prezident fərmanı ilə 

Azərbaycan İnvestisiya Holdinqi yaradılmışdır. Holdinqin 

qarşısına qoyulmuş dövlət şirkətlərinin və müəssisələrinin 

korporativ prinsiplər əsasında idarə olunması, onların 

həyata keçirdikləri investisiya proqramlarının şəffaflığının 

və iqtisadi səmərəsinin yüksəldilməsi, maliyyə sağlamlı-

ğının yaxşılaşdırılması məqsədlərinə nail olmaq üçün ötən 

müddət ərzində əsaslı işlər görülmüşdür. Belə ki, Azər-

baycan İnvestisiya Holdinqinin idarəetməsinə verilmiş 

dövlət müəssisələrinin korporativ idarəetmə sistemində, 

maliyyə və əməliyyat göstəricilərində əhəmiyyətli yaxşı-

laşma müşahidə edilmişdir. Portfel şirkətlərin səmərəli 

fəaliyyəti nəticəsində ümumi gəlirlər təqribən 52 faiz, 

EBİTDA göstəricisi 85 faiz artmış və 12 şirkətdən 8-də 

potensial dividend ödəmə imkanları yaranmışdır.  

Bütövlükdə, 2022-ci ildə dövlət büdcəsinin gəlirləri 

təxminən 31 milyard manat, xərcləri isə 32 milyard manat 

icra olunmuşdur.  

Fiskal tənzimləmə çərçivəsində 2022-ci il yanvarın 1-

dən təkmilləşdirilmiş büdcə qaydasının tətbiqi bərpa 

edilmişdir. Büdcə qaydası büdcənin neft gəlirlərindən 

asılılığın mərhələlərlə aradan qaldırılmasına, fiskal da-

yanıqlığın və maliyyə intizamının gücləndirilməsinə töhfə 

verməklə yanaşı, Dövlət Neft Fondunun aktivlərinin hə-

dəflənən səviyyələrdə qorunmasına da imkan yaradır. 

Məlum olduğu kimi, inflyasiya son illərdə bütün dün-

yada ciddi problemə çevrilib. O cümlədən ticarət tərəf-

daşımız olan ölkələrdə inflyasiya templərinin artması mü-

şahidə edilmiş, orta illik inflyasiya 20,4 faiz olmuşdur. Bu 

proses ölkə daxilində qiymətlərin ümumi səviyyəsinin art-

masına da təsir göstərmişdir. 2022-ci ildə Azərbaycanda 

orta illik inflyasiya 13,9 faiz təşkil etmişdir. Xüsusən 

ərzaq qiymətləri idxal vasitəsi ilə daxili ərzaq inflyasi-

yasına ciddi təsir göstərmişdir.  

İdxal olunan məhsulların illik qiymət indeksinin artımı 

22 faizdən çox olmuşdur. Azərbaycandakı inflyasiya, əsa-

sən, idxal edilmiş inflyasiyadır. Buna baxmayaraq, yüksək 

neft qiymətləri şəraitində tədiyyə balansının profisitli ol-

ması, valyuta bazarında tarazlıq, qəbul edilmiş makrofis-

kal çərçivə parametrləri və monitor şərait inflyasiya təzyiq-

lərini nisbətən məhdudlaşdırmışdır.  

Cənab Prezidentin hökumətə verdiyi tapşırıqlardan irəli 

gələrək “Anti-inflyasiya tədbirlərinin gücləndirilməsi ilə 

bağlı təxirəsalınmaz tədbirlər haqqında” Nazirlər Kabine-

tinin 2022-ci il 21 fevral tarixli Sərəncamına əsasən mü-

vafiq tədbirlər planı təsdiq edilmiş və hesabat ili ərzində 

aidiyyəti dövlət qurumları tərəfindən görülən tədbirlər 

inflyasiya proseslərinə azaldıcı təsir göstərmişdir. 

Təchizat zəncirinin pozulması, iqlim dəyişikliyi, 

COVID-19 pandemiyasından artan faiz dərəcələri səbə-

bindən maliyyə vəziyyətinin sərtləşməsi və Ukraynadakı 

müharibə qlobal qida sistemini görünməmiş şoka məruz 

qoymuşdur. 

Dünyanın aparıcı beynəlxalq təşkilatları və maliyyə 

institutları ötən ay birgə bəyanat yayaraq qlobal ərzaq tə-

darükünün 2022–2023-cü illər dövründə 3 ilin ən aşağı 

səviyyəsinə enəcəyi barədə xəbərdarlıq ediblər. Azərbay-

canda ərzaq təhlükəsizliyinin təmin edilməsi cənab Prezi-

dent tərəfindən hökumət qarşısında strateji vəzifə kimi qo-

yulub. Daxili bazarda özünütəminat səviyyəsinin qorun-

ması və əhalinin əsas ərzaq məhsulları ilə təminatının 

yaxşılaşdırılması istiqamətində vacib işlər görülmüşdür. 

Əsas ərzaq məhsulları üzrə ehtiyatların yaradılması ilə 

bağlı qərarlar qəbul olunmuşdur. Minimum istehlak səbə-

tinin tərkibində əsas ərzaq məhsullarının tədarükü və 

emalı ilə məşğul olan sahibkarlara güzəştli şərtlərlə kreditlər, 

faiz subsidiyaları və vergi-gömrük güzəştləri verilmişdir.  

Ötən il ərzində kənd təsərrüfatı məhsulları istehsalçıla-

rına dövlət tərəfindən maliyyə dəstəyi olaraq ərzaq təh-

lükəsizliyinin təmin edilməsi ilə bağlı tədbirlərin maliyyə-

ləşdirilməsi üçün 540 milyon manat vəsait sərf edilmişdir 

ki, bu da 2021-ci illə müqayisədə 18,8 faiz çoxdur. 

Cənab Prezidentin “Ərzaqlıq buğda ilə özünü təminet-

mə səviyyəsinin yüksəldilməsinə dair bir sıra tədbirlər 

haqqında” 2022-ci il 19 iyul tarixli Fərmanına uyğun 

olaraq, 2023-cü ildə müvafiq tədbirlərin həyata ke-

çirilməsi üçün 180 milyon manat nəzərdə tutulub. Hesabat 

ilində Dövlət Taxıl Fondunda ərzaqlıq buğda ehtiyatının 

artırılması üçün 87,5 milyon manat vəsait ayrılmışdır. 

Sahibkarlığın İnkişafı Fondu tərəfindən verilən güzəştli 

kreditlərin 69 faizi aqrar sektora yönəldilmişdir. 

2022-ci il ərzində Prezidentin sərəncamları ilə regionla-

rın sosial-iqtisadi inkişafı üçün dövlət büdcəsindən 208 

milyon manat vəsait ayrılmışdır.  

Kənd təsərrüfatı və ərzaq təhlükəsizliyi üçün vacib olan 

su problemləri ilə əlaqədar məsələlərə də toxunmaq istər-

dim. İqlim dəyişməsi, əsasən, qonşu ölkələrdən daxil olan 

yerüstü su ehtiyatlarının azalması, digər tərəfdən əhalinin 

sayının artması, ölkə iqtisadiyyatının, o cümlədən kənd 

təsərrüfatının inkişafı, əkin sahələrinin, suvarma və içməli 

su təchizatı üzrə şəbəkələrin genişləndirilməsi son nəti-

cədə su təhlükəsizliyi məsələlərini ən aktual mövzulardan 

birinə çevirmişdir. 

Cənab Prezidentin tapşırığı ilə su ehtiyatlarından planlı, 

optimal və səmərəli şəkildə istifadənin təmin edilməsi və 

su təsərrüfatında yaranmış problemlərin həlli hökumət 

qarşısında duran ən ciddi vəzifələrdən biridir. Dövlət 

başçısının sərəncamı ilə 2020-ci ildə Su ehtiyatlarından 

səmərəli istifadə üzrə komissiya yaradılıb. Komissiya su 

ehtiyatlarından istifadəyə gündəlik rejimdə monitorinq və 

nəzarəti həyata keçirir. Eyni zamanda, yanacaq-enerji 

balansı ilə yanaşı, Azərbaycanda ilk dəfə olaraq su 

təsərrüfatı balansı formalaşdırılıb. Bu balans çərçivəsində 

su ehtiyatlarının formalaşması və istifadəsi üzrə dəyərlən-

dirmələr aparılır. 

Görülmüş işlər nəticəsində su ehtiyatlarından səmərəli 

istifadə, azalan su həcmlərinə qənaət artırılmışdır. Belə ki, 

əsas su anbarlarında suyun həcmi 2023-cü il 1 yanvar 

tarixinə 12,5 milyard kubmetr təşkil etmişdir ki, bu da 

2022-ci illə müqayisədə 600 milyon kubmetr, 2020–2021-

ci illərlə müqayisədə 2 milyard kubmetrdən çoxdur. Eyni 

zamanda, mövcud infrastrukturun yaxşılaşdırılması, su 

itkilərinin minimuma endirilməsi, su sahəsində fəaliyyət 

göstərən qurumlarda institusional, struktur islahatlarının 

aparılması, müvafiq qanunvericilik və normativ-hüquqi 

aktların təkmilləşdirilməsi istiqamətində lazımi tədbirlər 

görülməkdədir. Bütün bunlarla yanaşı, əsas çağırış sudan 

maksimum səmərəli və qənaətlə istifadə etməkdir. Bu, 

bütün su istehlakçılarına aiddir. Su təbii olaraq sərvətdir 

və onu qorumaq hər birimizin borcudur.     

Hörmətli deputatlar,  iqtisadi siyasətin sosial siyasətlə 

uzlaşdırılması Prezident İlham Əliyevin hökumət qarşı-

sında müəyyən etdiyi əsas vəzifələrdən biridir. Hesabat 

ilində əhalinin sosial müdafiəsinin gücləndirilməsi istiqa-

mətində əmək haqlarının, əmək pensiyalarının, sosial 

müavinətlərin və təqaüdlərin, xüsusən də aztəminatlı təbə-

qənin sosial ödənişlərinin artırılması ilə bağlı bir sıra mü-

hüm qərarlar qəbul olunmuşdur. Belə ki, 2022-ci ildə 

minimum əmək haqqı 20 faiz artırılaraq 250 manatdan 

300 manata çatdırılmışdır. Həmçinin minimum pensiya 

məbləği 20 faiz, sosial müavinətlər və Prezident təqaüdləri 

26 faiz artırılmışdır. Bundan əlavə, aylıq müavinətlərin 

orta məbləği üzrə artım 33 faiz təşkil etmişdir.  

Ümumilikdə, 2022-ci il ərzində 3,4 milyon nəfəri əhatə 

edən və əlavə illik maliyyə yükü 2,1 milyard manat olan 

sosial islahat paketi həyata keçirilmişdir. Bu tədbirlər 

əhalinin real gəlirlərinin qorunmasına və inflyasiyanın 

fəsadlarının yumşaldılmasına hesablanıb. 

Cənab Prezident tərəfindən 2023-cü ilin əvvəlində so-

sial artımları özündə ehtiva edən sosial islahatlara davam 

etdirilməsi üzrə sərəncamlar imzalamışdır. Ümumilikdə, 

2023-cü ildə əmək haqqı və sosial ödənişlərdə yeni artım-

lar üçün əlavə 750 milyon manat vəsait nəzərdə tutulub. 

Həmin artımlar 1,9 milyon vətəndaşı əhatə edəcəkdir.  

2022-ci ildə dövlət büdcəsi xərclərinin 11 milyard 577 

milyon manatı və ya 36 faizi sosialyönümlü xərclərin 

maliyyələşdirilməsinə yönəlmişdir.  

Qeyd edim ki, əhalinin banklarda olan əmanətləri 27 

faiz və ya 2,5 milyard manat artaraq 11,7 milyard manat 

təşkil etmişdir. 

Azərbaycan Respublikasının ərazi bütövlüyü, müstəqil-

liyi və müdafiəsi ilə əlaqədar əlil olmuş şəxslərə, şəhid 

ailələrinə, həmçinin sosial cəhətdən həssas təbəqədən olan 

digər ailələrə postmüharibə dövründə 4500-dən artıq, o 

cümlədən 2022-ci ildə 1500 mənzil təqdim edilmişdir. 

Keçmiş qaçqın və məcburi köçkünlərin sosial müdafiəsi-

nin təminatı üçün 2022-ci ilin dövlət büdcəsindən 365 

milyon manat vəsait yönəldilmişdir.  

Ali Baş Komandan, Prezident İlham Əliyevin rəhbərliyi 

ilə Vətən müharibəsində tarixi qələbəmizin təminatçısı 

olan Silahlı Qüvvələrimizin müdafiə qabiliyyətinin daha 

da möhkəmləndirilməsi, ordu quruculuğu, dövlətin milli 

təhlükəsizliyinin gücləndirilməsi və hərbiçilərin sosial-

məişət və xidmət şəraitinin yaxşılaşdırılmasına yönəlmiş 

xüsusi tədbirlər görülmüşdür. 

Hörmətli deputatlar, Azərbaycan Prezidentinin səyləri 

nəticəsində son dövrlərdə Azərbaycanın beynəlxalq enerji 

təhlükəsizliyinin təminində və nəqliyyat dəhlizlərinin inki-

şafında rolu daha da artmışdır. Artıq Azərbaycan regionda 

elektrik enerjisi ixrac edən aparıcı dövlətə çevrilmişdir. 

Cənub Qaz Dəhlizi vasitəsi ilə hesabat ili ərzində, ümumi-

likdə, 21 milyard, o cümlədən Avropaya 11,4 milyard 

kubmetr qaz ixrac edilmişdir.  

Ötən il Azərbaycan ilə Avropa İttifaqı arasında ener-

getika sahəsində strateji tərəfdaşlıq haqqında memoran-

dum imzalandı. Sənədə əsasən 2027-ci ilədək TANAP-la 

qaz nəqlinin indiki 16 milyard kubmetrdən 31 milyard 

kubmetrə, TAP-la isə 11 milyard kubmetrdən 20 milyard 

kubmetrə çatdırılması nəzərdə tutulur. Bütün bunlar 

Avropanın qaz bazarında Azərbaycanın rolunun artırıl-

ması məqsədinə xidmət edir. Eyni zamanda, Azərbaycan 

böyük bərpa olunan enerji potensialına malikdir ki, bu 

potensial külək və günəş enerjisində cəmləşib. Prezident 

İlham Əliyevin uğurlu enerji siyasətinin nəticəsində bu 

istiqamətdə mühüm işlər görülür.  

Ötən il dövlət başçısının iştirakı ilə “ACWA Power” 

şirkəti tərəfindən 240 meqavat gücündə “Xızı-Abşeron” 

Külək Elektrik Stansiyasının və “Masdar” şirkəti tərəfindən 

230 meqavat gücündə “Qaradağ” Günəş elektrik stansi-

yasının inşasının təməlqoyma mərasimləri keçirilmişdir.  

2022-ci ilin dekabr ayında Buxarestdə Azərbaycan, 

Gürcüstan, Rumıniya və Macarıstan arasında imzalanmış 

strateji tərəfdaşlıq haqqında saziş bu istiqamətdə atılan 

çox mühüm addımdır.  

Dünyada, o cümlədən regionda cərəyan edən əsas geosi-

yasi hadisələr fonunda Azərbaycanın nəqliyyat-tranzit 

infrastrukturuna da tələbat artıb. Şərq-Qərb və Şimal-Cənub 

nəqliyyat dəhlizlərinin kəsişməsində yerləşən ölkəmiz 

regionun mühüm nəqliyyat və logistika habı kimi tanınır. 

Ötən il Azərbaycan ərazisindən keçən tranzit yükdaşı-

maları 75 faiz çoxalmışdır. Eyni zamanda, beynəlxalq 

yükdaşımalarda orta dəhlizin rolunun gündən-günə art-

dığını nəzərə alaraq Azərbaycan bu dəhlizin də təşviq edil-

məsinə öz töhfəsini verir. Tranzit silsiləsində olan 

qurumlarda infrastrukturun yaxşılaşdırılması və müvafiq 

ötürücülük qabiliyyətinin artırılması istiqamətində tədbir-

lər davam etdirilir. Belə ki, 2022-ci ildə Bakı Beynəlxalq 

Dəniz Ticarət Limanı ilə ümumi yükaşırmanın həcmi 15 

faiz artaraq 6,4 milyon ton təşkil etmişdir ki, onun da 89 

faizi tranzit yüklərin payına düşmüşdür. Tranzit imkan-

larının daha da artırılması məqsədi ilə cənab Prezident 

Bakı limanının yükaşırma qabiliyyətinin genişləndirilməsi 

üzrə ikinci fazanın tikintisinə başlanması ilə bağlı göstəriş 

vermişdir və bu istiqamətdə əsaslı işlərə artıq başlanılmış-

dır. Azərbaycan Xəzər dənizində ən böyük mülki yük do-

nanmasına malikdir və öz mövqeyini daha da gücləndirir.  

Ötən il ölkədə avtomobil və dəmir yollarının, həmçinin 

yol infrastrukturunun tikintisi, yenidən qurulması və 

bərpası davam etdirilmişdir. Ümumilikdə, 2022-ci il 

ərzində ölkə üzrə 803 kilometr, o cümlədən regionlarda 

623 kilometr respublika və yerli əhəmiyyətli avtomobil 

yolu tikilmiş və əsaslı təmir olunmuşdur. Regionlarda 301 

kilometr dəmir yolu xətti yenidən qurulmuşdur. 113 dəmir 

yolu tuneli və ya körpüsü tikilmiş və ya əsaslı təmir 

olunmuşdur. 

44 günlük Vətən müharibəsində qazanılan qələbədən 

sonra regionumuzda nəqliyyat-kommunikasiya layihələri-

nin inkişafı üçün yeni imkanlar açılıb. Bu kontekstdə yeni 

beynəlxalq və regional nəqliyyat-logistika dəhlizlərinin, 

xüsusən də Zəngəzur dəhlizinin açılması böyük əhəmiyyət 

kəsb edir. Azərbaycan Zəngəzur dəhlizi çərçivəsində öz 

ərazisində lazımi infrastrukturun yaradılması ilə bağlı 

işləri sürətlə davam etdirir.  

Horadiz-Ağbənd dəmir yolunun tikintisi üzrə işlər 38 

faiz, Horadiz–Cəbrayıl–Zəngilan–Ağbənd avtomobil yolu 

üzrə isə 74 faiz yerinə yetirilmişdir. Hər iki yolun tikintisi 

2024-cü ildə başa çatdırılacaqdır.  

Hörmətli deputatlar, Azərbaycan Respublikası Preziden-

tinin 2022-ci il 16 noyabr tarixli Sərəncamı ilə “Azər-

baycan Respublikasının işğaldan azad edilmiş ərazilərinə 

Böyük Qayıdışa dair I Dövlət Proqramı” təsdiq edilmişdir. 

Dövlət Proqramında nəzərdə tutulan tədbirlərin icrasının 

təmin edilməsi məqsədi ilə Nazirlər Kabinetinin sərəncamı 

imzalanmışdır. 

Cənab Prezidentin birbaşa iştirakı və rəhbərliyi ilə 

həyata keçirilən məqsədyönlü və genişmiqyaslı layihələr 

Qarabağ və Şərqi Zəngəzur iqtisadi rayonlarının sürətlə 

dirçəlməsinə xidmət edir.  

Vətən müharibəsindən ötən müddət ərzində işğaldan 

azad olunmuş ərazilərdə müasir yaşayış, istehsal və 

xidmət infrastrukturunun qurulması, iqtisadi fəaliyyətin, o 

cümlədən nəqliyyat-kommunikasiya xətlərinin bərpası 

istiqamətində mühüm işlər görülmüşdür. 

Yadda qalan tarixi hadisələrdən biri işğaldan azad 

olunmuş Zəngilan rayonunun Ağalı kəndinə əhalinin 

köçürülməsinə başlanılmasıdır. Prezident İlham Əliyevin 

və Birinci vitse-prezident Mehriban Əliyevanın iştirakı 

ilə mayın 27-də Zəngilan rayonunun Ağalı kəndində 

“Ağıllı kənd” layihəsinin birinci mərhələsi üzrə açılış 

mərasimi həyata keçirilmişdir. Birinci mərhələdə 66 

ailənin, yəni 326 nəfərin, indiyə qədər isə 86 ailənin (420 

nəfərin) Ağalıya köçürülməsi təmin olunmuşdur.  

Cari ilin sonuna qədər isə laçınlıların bir qrupunun 

yerləşdirilməsi planlaşdırılır. Zabux və Sus kəndlərində 

296 ailənin məskunlaşacağı nəzərdə tutulur. Bu günlərdə 

Talış kəndinə ilk 20 ailənin köçürülməsi həyata keçirilir.  

2022-ci il oktyabrın 20-də Azərbaycan və Türkiyə 

prezidentlərinin iştirakı ilə müasir səviyyədə inşa olunmuş 

Zəngilan Beynəlxalq Hava Limanının açılış mərasimi 

həyata keçirilmişdir.  

Qarabağ və Şərqi Zəngəzur iqtisadi rayonlarının vahid 

enerji şəbəkəsinə qoşulması təmin olunub. Azad olunmuş 

torpaqlarda 11 su elektrik stansiyası inşa edilib.   

Hesabat dövrü ərzində işğaldan azad edilmiş ərazilərdə 

ümumi uzunluğu 2241 km təşkil edən 19 avtomobil 

yolunun layihələndirilməsi və tikinti işləri və Laçın 

Beynəlxalq Hava Limanının tikintisi ilə əlaqədar işlərin 

yerinə yetirilməsi davam etdirilir.  

Qarabağ və Şərqi Zəngəzur iqtisadi rayonlarında Ağ-

dam və Araz Vadisi İqtisadi Zonası Sənaye Parklarında, 

ümumilikdə, 18 sənaye müəssisəsi qeydiyyata alınmışdır. 

Burada layihələrin həyata keçirilməsinə, ümumilikdə, 106 

milyon manata yaxın sərmayə qoyuluşu nəzərdə tutulur. 

800-dən çox yeni iş yerlərinin açılışı planlaşdırılır. 

Kənd təsərrüfatının inkişaf məqsədləri üçün 940 fermer 

təsərrüfatı qeydiyyatdan keçmiş və yerlərə köçürülməsi 

təşkil edilmişdir. Eyni zamanda, 48 min hektar əkinə 

yararlı torpaq sahəsi müəyyən edilmiş və həmin torpaq 

sahələrində payızlıq buğda və arpa əkilmişdir.  

Bütövlükdə, son iki ildə dövlət büdcəsindən işğaldan 

azad olunmuş ərazilərin yenidən qurulması və bərpasına, 

ümumilikdə, 6,5 milyard manat vəsait yönəldilmişdir. 

(Ondan 2022-ci ildə 4,3 milyard manat).  

İşğaldan azad olunmuş ərazilərə verilən vergi, gömrük, 

sosial sığorta, investisiya təşviqi, kredit və digər güzəştlər 

paketi həmin ərazilərin ölkənin ümumi iqtisadiyyatına 

reinteqrasiyasına, əhalinin dayanıqlı məskunlaşmasına, 

məşğulluğa və davamlı iqtisadi aktivliyin təmin olun-

masına töhfə verəcək. Fürsətdən istifadə edərək güzəştlər 

paketinin təsdiq olunmasında sizlər dəstək göstərdiyiniz 

üçün hamınıza böyük minnətdarlıq bildiririk. 

Təbii olaraq genişmiqyaslı layihələrin həyata keçiril-

məsi üçün işğaldan azad olunmuş ərazilərin minalardan və 

partlamamış hərbi sursatlardan təmizlənməsi vacibliyini 

nəzərə alaraq Mina Təmizləmə Agentliyi lazımi maddi-

texniki resurslarla təmin olunmuşdur. Həmin ərazilərdə 

mina təmizləmə əməliyyatlarına ANAMA ilə birgə Mü-

dafiə Nazirliyi, Fövqəladə Hallar Nazirliyi, Dövlət Sərhəd 

Xidməti və 4 yerli özəl şirkət də cəlb olunub. Görülən təd-

birlər nəticəsində, ümumilikdə, 65 min hektar, o cümlədən 

2022-ci ildə 44 min hektar ərazi təmizlənmişdir.  

Hörmətli deputatlar, ötən il Azərbaycanın incisi olan 

qədim Şuşa şəhərinin 270 illiyi qeyd edilmişdir. Dövlət 

başçımızın 2022-ci ilin “Şuşa İli” elan edilməsi haqqında 

Sərəncamının icrasını təmin etmək məqsədi ilə çoxsaylı 

silsiləvi mədəniyyət və digər tədbirlər, o cümlədən dünya 

azərbaycanlılarının V qurultayı, Qoşulmama Hərəkatının 

Gənclər Sammitinin yekun toplantısı, V Xarıbülbül Bey-

nəlxalq Folklor Festivalı və Vaqif poeziya günləri ke-

çirilmişdir. Eyni zamanda, Şuşa şəhəri 2023-cü il üçün 

Türk dünyasının mədəniyyət paytaxtı elan edilmişdir. 

Hörmətli xanım sədr, hörmətli deputatlar! 2023-cü il 

mayın 10-da Azərbaycan xalqının Ümummilli Lideri, 

müstəqil Azərbaycan dövlətinin qurucusu, görkəmli siyasi 

və dövlət xadimi dahi şəxsiyyət Heydər Əliyevin anadan 

olmasının 100 ili tamam olur. Ulu Öndərin yubileyinin 

dövlət səviyyəsində qeyd olunmasını təmin etmək məq-

sədi ilə Azərbaycan Respublikasının Prezidenti 2023-cü 

ilin “Heydər Əliyev İli” elan edilməsi haqqında Sərəncam 

imzalamışdır. Ulu Öndərin əziz xatirəsinin və zəngin 

irsinin yaşadılması, onun qurduğu müstəqil Azərbaycan 

dövlətinin mənafelərinin qorunması yaşımızdan və 

vəzifəmizdən asılı olmayaraq hər birimizin – hökumət 

üzvlərinin, deputatların, ümumilikdə, cəmiyyət üzvlərinin, 

bir sözlə, hər bir azərbaycanlının mənəvi borcudur. 

2020-ci il 8 noyabr nidasını Şuşada qoyan və bununla 

da ata vəsiyyətini yerinə yetirən cənab Prezidentimizin 

rəhbərliyi ilə biz dahi şəxsiyyət, unudulmaz Heydər 

Əliyevin bizlərə miras qoyduğu müasir, müstəqil, dünyəvi 

və demokratik Azərbaycan Respublikasının müstəqil-

liyinin möhkəmləndirilməsi, vətənimizin daha da inkişaf 

etdirilməsi və çiçəklənməsi üçün yorulmadan səy göstər-

məliyik.  

Hörmətli deputatlar, 2023-cü ildə qarşınıza qoyulmuş 

məsuliyyətli və şərəfli vəzifələrin yerinə yetirilməsində, 

qanunvericilik sahəsindəki fəaliyyətinizdə sizlərə uğurlar 

arzu edirəm. Fürsətdən istifadə edərək, hörmətli depu-

tatlar,  sizləri, ailə üzvlərinizi, sizin seçicilərinizi  qarşıdan 

gələn Novruz bayramı münasibəti ilə hökumət adından və 

öz adımdan təbrik edirəm. Diqqətinizə görə sağ olun. 

(Alqışlar.)  

Sədrlik edən. Çox sağ olun, hörmətli Əli müəllim. 

Hörmətli həmkarlar, mən təklif edirəm ki, indi profil 

komitələrin sədrlərini dinləyək. İqtisadi siyasət, sənaye və 

sahibkarlıq komitəsinin sədri hörmətli Tahir Mirkişiliyə 

söz verirəm. Tahir müəllim, buyurun.  

T.Mirkişili, Milli Məclisin İqtisadi siyasət, sənaye və 

sahibkarlıq komitəsinin sədri.  

Hörmətli xanım sədr, hörmətli cənab Baş nazir, hör-

mətli hökumət üzvləri və deputat həmkarlarım! İcazə ve-

rin, mən də sizi qarşıdan gələn Novruz bayramı müna-

sibəti ilə təbrik edim. Sizə işlərinizdə uğurlar və xoş əh-

vali-ruhiyyə arzu edirəm.  

Nazirlər Kabinetinin 2022-ci ildə fəaliyyəti haqqında 

hesabatla bağlı ətraflı çıxışına və bizə təqdim edilmiş 

geniş hesabata görə hörmətli cənab Baş nazirə öz təşək-

kürümü bildirmək istəyirəm. Möhtərəm Prezident cənab 

İlham Əliyevin rəhbərliyi ilə aparılan dövlət siyasətinin 

nəticəsi olaraq son illər ərzində həyata keçirilən iqtisadi 

islahatlar, infrastruktur, enerji marşrutları və nəqliyyat 

koridorları ilə bağlı layihələr 2022-ci ildə ölkə iqtisadiy-

yatının inkişafına mühüm töhfələr vermişdir. Eyni za-

manda, bu münbit şərait dövlət başçısı tərəfindən hökumət 

qarşısına qoyduğu tapşırıqların, iqtisadi fəallığın təmin 

edilməsi, sosial müdafiənin gücləndirilməsi, işğal olunmuş 

ərazilərin bərpası və Böyük Qayıdış proqramının icrası, 

təhsil və səhiyyə sisteminin inkişaf etdirilməsi, ərzaq təh-

lükəsizliyinin təmin edilməsinin yerinə yetirilməsi üçün 

lazımi imkanlar yaratmışdır.  

Hörmətli həmkarlar, hesab edirik ki, Nazirlər Ka-

binetinin 2022-ci ildə fəaliyyəti haqqında Milli Məclisə 

təqdim olunmuş hesabat struktur və məzmun baxımından 

əhatəli və informativdir, dövlət başçısı tərəfindən höku-

mətə verilmiş tapşırıqların icra səviyyəsinin ölçülməsi 

üçün xeyli məlumatlarla təchiz olunub və Milli Məclis 

deputatlarının hökumətin fəaliyyətini qiymətləndirmək 

üçün lazımi şərait yaradır. Hesabatda Milli Məclis de-

putatlarının və Hesablama Palatasının yüzdən çox təklif və 

tövsiyələrinin icrasına da geniş yer ayrılmasını xüsusi 

vurğulamaq istəyərdim. Ümumiyyətlə, təcrübə göstərir ki, 

Milli Məclis-hökumət əməkdaşlığı kontekstində geniş 

məlumat mübadiləsi və müzakirələrə əsaslanan dialoq 

mühiti dövlət başçısının sosial iqtisadi siyasətinin daha 

səmərəli icrasına və bundan ölkə vətəndaşlarının bütün 

sahələrdə daha çox fayda əldə etməsinə imkan yaradır. 

2022-ci ilə bizə yaxın regionda müharibənin başlaması, 

iqtisadi sanksiyalar, qlobal qiymət artımları, ərzaq qıtlığı 

çağırışları fonunda Azərbaycan iqtisadiyyatı, demək olar 

ki, bütün sahələrdə davamlı iqtisadi artım nümayiş etdir-

mişdir. Hökumət 2022-ci ilə əsasən bir neçə istiqamətdə – 

işğaldan azad olunmuş ərazilərin bərpa edilməsi, təhlü-

kəsizliyin möhkəmlənməsi, iqtisadi fəallığın artırılması, 

maliyyə sabitliyinin qorunub saxlanılması və ərzaq qıtlığı 

ilə mübarizə aparmış, hesabatdan da göründüyü kimi, bu 

istiqamətlərdə xeyli uğurlara nail olunmuşdur.  

Ümumilikdə, hesabat ilində ölkəmizdə ümumi daxili 

məhsulun 4,6 faiz, qeyri-neft-qaz sektorunun 9,1 faiz, 

kənd təsərrüfatı istehsalının 3,4 faiz, informasiya və rabitə 

xidmətlərinin 14,8 faiz, qeyri-neft ixracımızın 12,4 faiz, 

strateji valyuta ehtiyatlarımızın 5,3 milyard dollar artma-

sını, ixracın idxalı 23,6 milyard dollar üstələməsini, xarici 

dövlət borcunun 9,5 faiz azalmasını və ümumi daxili 

məhsulun 8,5 faizini təşkil etməsini, maliyyə sabitliyinin 

və büdcə dayanıqlılığının qorunub saxlanmasını nəticə 

olaraq yüksək qiymətləndiririk. Dövlət büdcəsinin təqdim 

edilmiş göstəricilərinə görə, ümumi icra vəziyyətini 

yüksək qiymətləndiririk. Vergi və gömrük orqanlarında 

inzibatçılığı, dövlət sahibkar münasibətlərində ciddi keyfi-

yyət dəyişikliklərinə nail olunmasını, keyfiyyətə əsaslanan 

islahatların aparılmasını təqdirəlayiq hesab edirik. Amma 

bununla yanaşı, vergi yığımlarının proqnozdan əlavə 32,4 

faiz, gömrük yığımlarının 22,8 faiz çox olmasını bu orqan-

ların müsbət fəaliyyətinin nəticəsi olaraq qəbul etsək də, 

büdcə planlaşması kontekstindən yanaşdıqda gələcəkdə 

daha dəqiq planlaşmanın aparılmasını vacib sayırıq.  

Qeyd edim ki, 2022-ci ilin dövlət büdcəsi layihəsi 

qəbul olunarkən büdcə gəlirlərində əlavə potensialın ol-

duğu komitənin rəyində də qeyd edilmişdir. Dövlət Neft 

Fondu tərəfindən dövlət büdcəsinə transferin nəzərdə tu-

tulandan 3,6 milyard manat az köçürülməsi dövlət başçısı 

tərəfindən fondun vəsaitlərinə qənaət edilməsi yönündə 

qoyulan hədəflərə nail olunmasını göstərən mühüm 

göstəricidir. Qeyd edim ki, bu göstərici son 5 ilin ən aşağı 

göstəricisidir və büdcə gəlirlərinin artmasına büdcə qay-

dası nəticəsində nail olunmuşdur. 2022-ci ildə dövlət büd-

cə xərclərinin 99,3 faiz səviyyəsində icra olunmasını təq-

dirəlayiq hal hesab edirik. İcra səviyyəsinin yüksək olması 

planlaşdırılan işlərin və layihələrin yerinə yetirilməsi üçün 

çox vacib göstəricidir. Qeyd edim ki, dövlət büdcə 

xərclərinin 99,3 faiz səviyyəsində icra olunması son 10 

ildə ilk dəfə rast gəlinən haldır.  

Hesabat ilində dövlət büdcə xərclərindən 11,5 milyard 

manatın sosial xərclərin, o cümlədən 1,1 milyard manatın 

icbari tibbi sığorta xərclərinin təmin edilməsini sosial 

siyasətinin maliyyə təminatı üçün vacib nəticə hesab 

edirik. Yeri gəlmişkən, hesabat ilində 4,5 milyon vətən-

daşın icbari tibbi sığortadan faydalanmasını, xidmətlərə 

cəlb edilmiş özəl tibb müəssisələrinin sayının 4,6 dəfə 

artaraq 111-ə yüksəlməsini, minimum vəzifə maaşı alan 

həkimlərin əmək haqlarının orta hesabla üç dəfə artmasını 

yaxşı göstərici kimi qiymətləndiririk. Eyni zamanda, bu 

müsbət meyilləri nəzərə alaraq işləməyən, sahibkarlıq 

fəaliyyəti ilə məşğul olmayan şəxslərdən icbari tibbi 

sığorta haqlarının toplanılmasının təxirə salınması 

müddətini 2024-cü ildən etibarən daha 3 il uzadılmasını 

təklif etmək istərdik. Ümumiyyətlə, hesab edirik ki, icbari 

tibbi sığorta haqları yeni vergi növü ilə əvəz olunarsa, 

yığımlar birbaşa dövlət büdcəsinə ödənərsə, əvəzində isə 

bütün vətəndaşların istisnasız olaraq tibbi xidmətlərə 

əlçatanlığına dövlət tərəfindən zəmanət verilərsə, əhalinin 

sağlamlığı sahəsində ciddi nəticə əldə etmək mümkün 

olacaq. Qeyd edim ki, bu təcrübənin uğurlu tətbiq edildiyi 

ölkələr də mövcuddur.  

Dövlət büdcəsində aqrar sektora ayrılan vəsaitlərin icra 

edilməsi nəticəsində kənd təsərrüfatında məhsul istehsalı-

nın və məhsuldarlığın yüksəlməsini, ixracda kəmiyyət 

artımının müşahidə edilməsini, ölkədə ərzaq ehtiyatlarının 

yaradılmasını, Nazirlər Kabinetinin birbaşa nəzarəti ilə 

ərzaq qıtlığının qarşısının alınmasını yüksək qiymətlən-

diririk. Eyni zamanda, su əlçatanlığı ilə bağlı problemlərin 

getdikcə ciddiləşməsi torpaqların konsolidasiyasını və su-

varma şəbəkələrinin yenidən qurulmasını vacib etməkdədir.  

İşğaldan azad olunmuş ərazilərin yenidən qurulması və 

bərpası üçün, ümümilikdə, 4,3 milyard manat vəsaitin 

xərclənməsinin təmin olunması vətəndaşlarımızın tezliklə 

öz yurdlarına dönməsi və təhlükəsiz, layiqli həyat 

yaşamasını təmin edəcək digər amillərdəndir.  

Dövlət maliyyə nəzarəti sahəsində görülən işləri təqdir 

etməklə yanaşı, bu sahədə keyfiyyətcə yeni yanaşmaların 

zəruri olduğunu düşünürük. Hesabatda təqdim edilən rə-

qəmlər də bizi bu qənaətə gəlməyə vadar edir. Belə ki, 

2022-ci ildə görülmüş nəzarət tədbirləri nəticəsində 225 

milyon manat həcmində artıq və əsassız ödənişlərin yalnız 

35 milyon manatının bərpasını təmin etmək mümkün 

olmuşdur. Ümumiyyətlə, təcrübə göstərir ki, vəsaitlərin 

itkisi ilə hadisə baş verdikdən sonra mübarizənin hüquqi 

təsiri olsa da, iqtisadi təsiri o qədər də yüksək olmur. Bu 

problem yalnız dövlət təşkilatlarında deyil, eyni zamanda, 

özəl sektorda da müşahidə edilir. Məsələn, hesabat ilində 

səyyar vergi yoxlaması ilə əhatə olunanların 98,7 faizində 

vergi qanunvericiliyinin, mühasibatlıq və maliyyə inti-

zamının pozulması halları aşkar edilmişdir. Ona görə də 

maliyyə planlaşmasında və mühasibatlıq intizamında pro-

aktiv, yəni pozuntuların baş verməsinə əvvəlcədən imkan 

verməyən mexanizmlərə ciddi ehtiyac yaranmışdır. Mə-

sələn, hesab edirik ki, bir çox inkişaf etmiş ölkələrdə 

olduğu kimi, büdcədən maliyyələşən təşkilatlarda maliyyə 

rəhbərlərinin yarı müstəqilliyinin təmin olunması, onların 

çalışdığı orqanla yanaşı, dövlət büdcəsinə cavabdeh olan 

orqan qarşısında da hesabatlı olması pozuntuların əv-

vəlcədən qarşısının alınmasına xidmət edə bilər.   

Dövlət büdcəsi ilə bağlı yekun olaraq demək istərdim ki, 

2022-ci ildə elan edilmiş “Açıq Büdcə İndeksi-2021” he-

sabatında Azərbaycan 100 mümkün baldan 57 bal topla-

maqla 120 ölkə arasında mövqeyini 81-ci yerdən 44-cü yerə 

yüksəltməsini və ölkəmizin bu reytinq üzrə ən çox irəliləyən 

ölkələr sırasında olmasını təqdirəlayiq hal hesab edirik.  

Hesabat ilində Mərkəzi Bank tərəfindən inflyasiya 

təzyiqlərinin yumşaldılmasına yönəldilmiş, məcmu tələbin 

izafi artımını məhdudlaşdıran pul siyasətinin səmərəli 

olduğunu düşünürük. İlk dəfə olaraq 2022-ci ildə Mərkəzi 

Bankın uçot dərəcəsinin banklararası bazara təsir gös-

tərməsi yaxşı nəticədir. Eyni zamanda, banklardakı pul 

vəsaitlərinin real sektora transmissiya etməsi üçün əlavə 

alətlərin, o cümlədən qiymətli kağızlar bazarının sürətlə 

inkişaf etdirilməsini də vacib sayırıq. Eyni zamanda, 

Maliyyə Nazirliyi tərəfindən qiymətli kağızlar bazarının 

inkişafı üçün göstərilən səyi də yüksək qiymətləndiririk. 

2022-ci ildə ölkədə sənaye potensialının gücləndiril-

məsi üzrə İqtisadiyyat Nazirliyi tərəfindən görülən işləri 

təqdirəlayiq hal hesab edirik. Sənaye potensialının artma-

sında xüsusi rol oynayan sənaye zonalarında hesabat ilin-

də 2,9 milyard manatlıq məhsul istehsalını və 1 milyard 

manatlıq məhsul ixracını yaxşı nəticə hesab edirik. 2022-

ci ildə İqtisadi siyasət komitəsinin üzvləri Ələt Azad 

İqtisadi Zonasına tanışlıq xarakterli səfər etmiş və zonanın 

iqtisadi potensialı ilə yaxından tanış olmuşlar. Hesab 

edirik ki, regionda azad zonaların yüksək rəqabətliliyi 

şəraitində Ələt Azad İqtisadi Zonasının qanunvericiliyi, 

zonada işin təşkilinə yanaşma, nəqliyyat qovşaqlarının kə-

sişməsində yerləşməsi zonanın uğurlu olması üçün lazımi 

şəraiti yaratmışdır. Hazırda dünyada azad zonalar arasında 

investor cəlb etmək uğrunda gedən mübarizə dövlətləri 

investorlara daha əlverişli şərait, o cümlədən hazır ofislər, 

bütün infrastruktura çıxış, yetərli kadr potensialının olma-

sını təklif etmək reallığı ilə üz-üzə qoymuşdur.  

2022-ci ildə Milli Məclisin İqtisadi siyasət, sənaye və 

sahibkarlıq komitəsi və iqtisadi blok nazirlikləri arasında 

aparılan konstruktiv əməkdaşlığı yüksək qiymətləndiririk. 

Hesabat ilində Prezident Administrasiyası, Nazirlər 

Kabineti, xüsusən də Maliyyə və İqtisadiyyat nazirlikləri 

ilə məhsuldar əməkdaşlığın qurulması nəticəsində qanun-

vericilik, iqtisadi siyasət, büdcə layihələri sahəsində xeyli 

keyfiyyət dəyişikliklərinə nail olmağı bacarmışıq, eyni 

zamanda, iqtisadiyyatda 2023-cü ildə, əsasən, böyük rol 

oynamağa hazırlaşdıran Dövlət-özəl tərəfdaşlığı və Mikro 

və kiçik sahibkarlıq haqqında qanun layihələrini qəbul 

etmək, hesab edirəm ki, 2022-ci ilin ən mühüm nəticə-

lərindən biridir.    

Hörmətli cənab Baş nazir! Hörmətli həmkarlar! Yekun 

olaraq Nazirlər Kabinetinin 2022-ci il üçün fəaliyyəti 

haqqında hesabatı müsbət qiymətləndiririk. 2023-cü il 

yeni imkanlar, yeni çağırışlar ilidir. Nazirlər Kabinetinə 

bu maraqlı və çətin 2023-cü ildə uğurlar arzu edirəm. 

Diqqətinizə görə minnətdaram. 

Sədrlik edən. Çox sağ olun, Tahir müəllim. İndi isə 

mən sözü Təbii ehtiyatlar, energetika və ekologiya komi-

təsinin sədri hörmətli Sadiq Qurbanova verirəm. Sadiq 

müəllim, buyurun.  

S.Qurbanov, Milli Məclisin Təbii ehtiyatlar, energeti-

ka və ekologiya komitəsinin sədri.  

Dəyərli Sahibə xanım və cənab Baş nazir. Hörmətli 

həmkarlar və hökumət üzvləri! Mən də sizin hər birinizi, 

xalqımızın qədim bayramı olan Novruz bayramı münasi-

bəti ilə səmimi qəlbdən təbrik edirəm və uğurlar arzula-

yıram. “İqtisadiyyatı güclü olan dövlət hər şeyə qadirdir” 

deyən dahi Heydər Əliyevin siyasi konsepsiyasının ger-

çəkləşdiyi və doğumunun 100 illik yubileyi fonunda ərazi-

lərimizin işğaldan azad edildiyi və böyük quruculuq işləri-

nin aparıldığı bu zamanda hökumətin güclü iqtisadi gös-

təricilərə malik hesabatının dinlənilməsi hər birimizdə 

qürur hissi yaradır. Bu gün müzakirəyə çıxarılan Azər-

baycan Respublikası Nazirlər Kabinetinin 2022-ci ilə dair 

hesabatı dolğun hazırlanmışdır. Belə dolğun hesabata və 

ətraflı təqdimata görə hökumətə, xüsusən də cənab Baş 

nazirə dərin təşəkkürümü bildirirəm. Təbii ehtiyatlar, 

energetika və ekologiya komitəsinə aid olan sahələr üzrə 

öz fikirlərimi çatdırmaq istəyirəm.  

Enerji sahəsi üzrə. Azərbaycan Respublikasının Prezi-

denti cənab İlham Əliyevin rəhbərliyi ilə həyata keçirilən 

iqtisadi siyasət nəticəsində ölkənin enerji təhlükəsizliyi 

təmin edilmiş, ölkə əhalisinin və iqtisadiyyatının elektrik 

enerjisi ilə təminatının etibarlılığı və dayanıqlılığı güclən-

dirilmişdir. Həyata keçirilən tədbirlər nəticəsində Azər-

baycan artıq elektrik enerjisinin ixracı sahəsində mühüm 

tərəfdaşa çevrilmiş, artıq yalnız region ölkələrinə deyil, 

Avropa ölkələri ilə də elektrik enerjisi ixracı üçün əmək-

daşlığa başlamışdır. Bərpa olunan enerji mənbələrindən 

istehsal edilən elektrik enerjisinin Avropaya çatdırılması, 

yeni ixrac xətlərinin tikintisi üçün araşdırmalara başla-

nılmış və bu istiqamətdə əməkdaşlıqla bağlı sənədlər im-

zalanmışdır. Daha yaxşı nəticələr əldə etmək üçün qa-

nunvericilik bazası üzərində də bu gün mühüm işlər 

davam etdirilir. Bu sahədə faktlarla bağlı bir neçə kəlmə 

demək istərdim. Hesabatdan da göründüyü kimi, elektrik 

enerjisinin istehsalı və istehlakçılara çatdırılmasında sə-

mərəliliyin daim diqqət mərkəzində saxlanılması nəticə-

sində 2022-ci ildə itkilər 2020-ci illə müqayisədə 0,16 faiz 

azalmışdır. “Azərenerji” Açıq Səhmdar Cəmiyyəti üzrə bir 

kilovatsaat elektrik enerjisinin buraxılışına şərti yanacağın 

xüsusi sərfi 2001-ci illə müqayisədə 0,6 qram kilovatsaat 

azalmışdır ki, bu da, ümumilikdə, 14,6 min ton şərti ya-

nacağa qənaət deməkdir.  

Ətraf mühitin mühafizəsi üzrə. 2022-ci ildə ətraf mü-

hitin mühafizəsi, ekoloji tarazlığın qorunması, təbii sərvət-

lərdən səmərəli istifadə edilməsi və ekoloji təhlükəsizliyin 

təmin olunması istiqamətində məqsədyönlü təqdirəlayiq 

tədbirlər həyata keçirilmişdir. Lakin qeyd etmək istərdim 

ki, strateji məsələlərin köklü həlli istiqamətində fəaliy-

yətlər üçün görülmüş tədbirlər və nəticələri haqqında 

geniş məlumatların hesabat layihəsində əks olunması xü-

susi əhəmiyyət kəsb edə bilər. Ümumiyyətlə, ətraf mühitin 

mühafizəsi sahəsində fəaliyyət istiqamətlərinin hər biri 

üzrə dəyişən, inkişaf edən nəticələrin əldə olunması üçün 

fəaliyyətin, o cümlədən idarəetmənin təkmilləşdirilməsi və 

koordinasiyasının gücləndirilməsi zərurəti vardır. Həmin 

istiqamətlərə ölkə ərazisində mühüm olan ətraf mühitin 

çirklənməyə məruz qalan ərazilərində çirkliliyin azaldıl-

masını və tullantıların səmərəli idarə olunmasını da aid 

etmək olar.  

Su və meliorasiya təsərrüfatı barəsində, az öncə cənab 

Baş nazirimizin də söylədiyi kimi, son illər iqlim dəyişik-

likləri səbəbindən çayların suyu kəskin azalmış, su tə-

minatında müəyyən çətinliklər yaranmışdır. “Azərbaycan 

Respublikasının 2022–2026-cı illərdə sosial-iqtisadi inki-

şaf Strategiyası”, təmiz ətraf mühit və yaşıl artım ölkəsi 

üzrə strateji çərçivə sənədinə uyğun olaraq, təbii resurs-

lardan dayanıqlı və davamlı istifadənin təmin olunması 

nəzərdə tutulmuşdur. İstifadəyə yararsız sahələrin payı 25 

faizdən 15 faizədək azaldılacaq, lakin əkinlərin suvarma 

suyu ilə təminatı 80 faizdən 90 faizə çatdırılacaqdır.  

Bildiyimiz kimi, “Azərbaycan Respublikasının 2022–

2026-cı illərdə sosial-iqtisadi inkişaf Strategiyası”nda su 

itkisinin azaldılması hədəf kimi müəyyən edilmişdir. Su 

ehtiyatlarının az olmasına baxmayaraq, mövcud ehtiyatlar-

dan səmərəli istifadə edilmir. Müxtəlif tədbirlər həyata 

keçirilməsinə baxmayaraq, su itkisi yüksək olaraq qalır ki, 

bu da suya qənaət etmək, mövcud su ehtiyatlarından sə-

mərəli istifadə etmək və kənd təsərrüfatında idarə olunan, 

istifadə olunan mütərəqqi və qənaətli suvarma metodları 

və qurğularının əhatə dairəsinin genişləndirilməsini zəruri 

edir. Nəzərə alsaq ki, bu sahəyə hər il əlavə vəsait ayrılır. 

Məsələn, 2021-ci ilə nisbətən, hesabatdan göründüyü ki-

mi, 2022-ci ildə 4,4 faiz vəsait ayrılmışdır, lakin nəticələr 

əvvəlki qaydada qalmışdır.  

Aparılan təhlillər nəticəsində müəyyən edilmişdir ki, 

suyun uçotunun düzgün aparılmaması, suyun bölüşdürül-

məsində və istifadəsində olan çatışmazlıqlar, suyun nəza-

rətsiz, boş yerlərə axıdılması, istehlakçıların suya qeyri-

normal münasibəti, lazımi səmərəli infrastrukturun yaradıl-

maması, ötürücü şəbəkənin təxminən 80 faizinin torpaq 

məcralı olması, bəzi kanalların vaxtında lildən təmizlən-

məməsi, Yuxarı Qarabağ kanalı üzrə orta hesabla illik 50-55 

faiz intervalında su itkilərinin daha yüksək olması, bütöv-

lükdə, kənd təsərrüfatımızın inkişafına mənfi təsir göstərir.  

İçməli su barədə isə deyə bilərik ki, bu sahədə də 

müəyyən çətinliklər vardır. Belə ki, verilən məlumatlara 

görə, cənab Baş nazirimiz də az öncə dedi, su anbarlarında 

20,8 milyard kubmetr ümumi su tutumuna qarşı ötən ilin 

müvafiq dövrü ilə müqayisədə 543  milyon kubmetr çox, 

yəni 12,5 milyard kubmetr həcmində su toplanmışdır. 

Lakin içməli su təchizatına xidmət edən Taxtakörpü və 

Ceyranbatan su anbarlarına ötən ilin müvafiq dövrü ilə 

müqayisədə müvafiq olaraq  43 və 32 milyon kubmetr 

həcmində az su toplanmışdır.  

Hökumətimizin burada olmasından istifadə edərək 

suyun keyfiyyəti barədə demək istərdim. Səhiyyə Na-

zirliyindən aldığım məlumata görə, Kür və Araz çayının 

suyundan istifadə edən, su imkanları məhdud olan 26 

rayon ərazisində yerləşən 422 kənddə istismar edilən mo-

dul tipli su təmizləyici qurğuların 402-dən su nümunələri 

götürülmüşdür. Nəticələr belədir: orqanoleptik müayinə 

üzrə qeyri-kafi 26,1 faiz, kimyəvi müayinə üzrə qeyri-kafi 

25,9 faiz və bakterioloji üzrə 19,6 faiz olmuşdur ki, bu da, 

ümumilikdə,  6,6 faiz  ərazilərimizin hamısını əhatə edir. 

Hökumətin fəaliyyətində parlamentin rəyini nəzərə alıb 

dəyərləndirərək bu gün fürsətdən istifadə edib aşağıdakı 

təkliflərimizi də komitəmizin adından vermək istəyirik. 

Cənab İlham Əliyevin 2020-ci il 27 iyul tarixli “Su 

ehtiyatlarından səmərəli istifadənin təmin edilməsi ilə 

bağlı əlavə tədbirlər haqqında” Sərəncamına uyğun olaraq, 

Azərbaycanda formalaşan suların yığılması məsələsi 

prioritet olmalıdır və bununla bağlı müvafiq tədbirlər 

davam etdirilməlidir. 

Rayon və şəhərlərdə texniki su təminatının yaradılması 

vacib məsələdir, yəni içməli su ilə ağac, yaşıllıqlar sulan-

mamalıdır. Əhaliyə içməli su bir qiymətə, lakin texniki su 

başqa qiymətə verilməlidir. Bu, həm də baha başa gələn 

içməli suyun sərfinin azaldılmasına kömək etmiş olar. 

Texniki su sistemi yarandıqdan sonra şəhərlərdə və rayon 

mərkəzlərində tullantı sularının emalına və mövcud infra-

strukturun yaradılmasına ehtiyac var. Respublika ərazisin-

də içməli suyun keyfiyyəti üst normalara çatdırılmalıdır.   

Yuxarı Qarabağ və Yuxarı Şirvan kanallarının müasir 

tələblər səviyyəsində yenidən qurulması işlərinə başlan-

masına ehtiyac vardır.    

Ölkəmiz üçün yeganə və içməli su mənbəyi olan Kür 

çayına  kanalizasiya və çirkab suların birbaşa axıdılması 

məsələsi də diqqətdə saxlanılmalıdır. Qlobal dünyada, o 

cümlədən qonşu ölkələrdə suya olan tələbatın artması 

ölkəmizə daxil olan su həcmlərinin azalmasına gətirib 

çıxarır. Bu sahədə qardaş Türkiyə və qonşu Gürcüstan ilə 

Kürdən istifadənin və bioresursların qorunması sahəsində 

müəyyən razılaşmalar imzalanmalıdır.  

Ölkənin su təhlükəsizliyinin təmin edilməsi istiqamə-

tində də gələcəyə hesablanmış fundamental və innovativ 

elmi araşdırmaların da aparılmasına ehtiyac var. Bu ba-

rədə düşüncələrimizi də bölüşmək istərdim. Dost İsrail öl-

kəsi və digər qabaqcıl ölkələrdə su probleminin həlli ilə 

əlaqədar yüksək səviyyəli mütəxəssisləri itən suların qarşı-

sının alınması vəsaiti hesabına, yəni ölkəmizə dəvət edə 

bilərik.  

Bütün bunlar sadəcə olaraq bizim təkliflərimizdir. Bü-

tövlükdə, hesabatı dəstəkləyirik. Bunu komitənin hər bir 

üzvü adından tam səmimi deyirəm. Hökumətə uğurlar 

arzulayıram. Necə ki, Azərbaycanı dünyada parlayan bir 

günəş olaraq qəbul etmişik, belə dinamika ilə biz yaxın 

gələcəkdə bütün məqsədlərə, eyni zamanda, Ulu Öndəri-

mizin həm iqtisadi, həm də siyasi cəhətdən görmək istə-

diyi Azərbaycana nail ola biləcəyik. Çox sağ olun, qulaq 

asdığınıza görə təşəkkür edirəm. 

Sədrlik edən. Çox sağ olun, Sadiq müəllim. İndi isə 

mən sözü Aqrar siyasət komitəsinin sədri hörmətli Tahir 

müəllim Rzayevə verirəm. Tahir müəllim, buyurun.  

T.Rzayev, Milli Məclisin Aqrar siyasət komitəsinin 

sədri.  

Çox sağ olun, hörmətli sədr. Hörmətli sədr, hörmətli 

Baş nazir, hökumət üzvləri, deputat həmkarlar! Azərbay-

can Respublikası Nazirlər Kabinetinin 2022-ci ildə fəaliy-

yəti haqqında hesabat real faktlara əsaslanan, təhlilləri, 

proqnozları ilə diqqəti cəlb edən bir sənəd olmaqla bəra-

bər, gələcək vəzifələrin müəyyənləşdirilməsi baxımından 

da əhəmiyyətlidir. Hesabat mükəmməl hazırlanmışdır və 

ölkəmizin iqtisadi-siyasi, sosial-mədəni, təsərrüfat həyatı-

nın bütün sahələrini özündə əks etdirir. Azərbaycan Res-

publikasının Prezidenti cənab İlham Əliyevin rəhbərliyi ilə 

həyata keçirilən məqsədyönlü, düşünülmüş siyasət nəticə-

sində dövlətimizin beynəlxalq aləmdə böyük nüfuz qazan-

ması, iqtisadiyyatımızın davamlı və dayanıqlı olması, 

əhalinin sosial müdafiəsinin gücləndirilməsi, çox mühüm 

layihələrin uğurlu icrası xalqımızı sevindirir və hər bir 

vətəndaşın ürəyindəndir.  

Hesabat dövründə Baş nazirimiz hörmətli Əli müəllim 

Əsədov başda olmaqla hər bir hökumət üzvü də öz 

vəzifəsini yerinə yetirmək əzmində olmuşdur. Buna görə 

onların hər birinə minnətdarlığımı bildirirəm. Hesabatda 

işğaldan azad olunmuş ərazilərin bərpası tədbirlərinə 

böyük önəm verilməsi təbiidir və bu, bilavasitə daha bö-

yük qələbələrə olan inamın ifadəsidir. Prezidentimizin 

2022-ci il 22 iyun tarixli Sərəncamı ilə təsdiq edilmiş 

“Azərbaycan Respublikasının 2022–2026-cı illərdə sosial-

iqtisadi inkişaf Strategiyası”nın icrası çərçivəsində “Azər-

baycan Respublikasının işğaldan azad edilmiş ərazilərinə 

Böyük Qayıdışa dair I Dövlət Proqramı”nın təsdiqi 

deməyə əsas verir ki, işğaldan azad olunmuş torpaqları-

mızın hər qarışı abadlaşdırılacaq, əkiləcək, qayğı ilə əhatə 

olunacaqdır. Ərazilərimizin bərpasına, yenidən qurulması-

na ayrılan dövlət vəsaiti, bu yerlərdə görülən möhtəşəm 

işlər, istifadəyə verilən təyyarə meydanları, çəkilən yollar, 

tunellər, tikilən binalar göstərir ki, bu işlər çox çəkmədən 

Qərbi Azərbaycanda davam etdiriləcəkdir. Ağalı sakinləri 

öz yurd-yuvalarına qayıtdıqları kimi Qərbi azərbaycanlılar 

da öz torpaqlarına dönəcəklər. 

Hesabatda kənd təsərrüfatında əldə olunan nailiyyətlə-

rin aydın mənzərəsi şərh olunmuşdur. Azərbaycan iqti-

sadiyyatının mühüm sahələrindən sayılan kənd təsərrüfatı-

nın modernləşdirilməsi, aqrar sektorun inkişafını ləngidən 

problemlərin həllinə sistemli və kompleks yanaşılması, 

dövlətin inzibati və maliyyə resurslarından səmərəli istifa-

də olunması müsbət nəticələr verir. Prezident cənab İlham 

Əliyevin bu sahəyə xüsusi diqqət və qayğısı, stimullaş-

dırıcı tədbirləri aqrar sektorda təşəbbüskarlığa geniş 

meydan açır. Məhz bunun nəticəsidir ki, son illər iri 

biznes qruplarının, eləcə də kiçik və orta sahibkarların bu 

sahədə xüsusi fəallığı müşahidə olunur. 

 Ötən il Azərbaycanda kənd təsərrüfatının ümumi 

məhsulunun faktiki qiymətlərlə dəyəri 10 milyard 984,2 

milyon manat təşkil edib. 2021-ci ilə nisbətən keçən il 

kənd təsərrüfatı istehsalı 3,4 faiz, o cümlədən bitkiçilik 

məhsulları üzrə 3,3 faiz, heyvandarlıq məhsulları üzrə 3,4 

faiz artım əldə edilmişdir. Aqrar sektorun inkişafı, göstəri-

cilərin artımı bu sahədə həyata keçirilən islahatların, 

sahibkarlığa göstərilən qayğı və diqqətin, maarifləndirmə 

tədbirlərinin, insanlarla canlı təmasların nəticəsidir. Höku-

mətin bu sahəyə dəstəyi davamlı və səmərəlidir.  

Hesabatda suvarılan torpaqların su təminatının və 

meliorativ vəziyyətinin yaxşılaşdırılması məqsədi ilə 

görülən və görüləsi işlərin təhlili hökumətin problemlərə 

hərtərəfli münasibətinin ifadəsidir. Dünyada su ehtiyatları 

tükənməkdədir. Ölkəmizdə də su qıtlığı yaranmışdır. Xü-

susən əkin suyuna olan tələbat artır. Meliorasiya və Su 

Təsərrüfatı Açıq Səhmdar Cəmiyyəti bu sahədə bir çox 

tədbirlərin həyata keçirilməsinə müvəffəq olsa da, bəzi 

məsələlərin həlli cəmiyyətin imkanları xaricindədir. Elə 

bilirəm, əkin sahələrinin düzgün planlaşdırılması, şəraitə, 

imkana, məhsuldarlığa, işçi qüvvəsinə görə rayonların 

ixtisaslaşdırılması, növbəli əkin sisteminə əməl edilməsi, 

kiçik əkin sahələrinin birləşdirilməsi, müasir suvarma 

texnologiyalarının tətbiq olunması, torpaq kanalların beton 

kanallarla əvəzlənməsinin sürətləndirilməsi, qənaət rejimi-

nə keçilməsi əkin suyuna tələbatın qarşısını almış olar.  

2022-ci ildə 700 mindən çox torpaq sahələrini əhatə et-

məklə suvarma qrafikinin hazırlanması və elektron kənd 

təsərrüfatı informasiya sisteminə inteqrasiya edilməsi 

məhz belə səmərəli tədbirlərdən biri olmuşdur.  Bu gün 

sudan istifadəyə elə münasibət, bilirəm ki, ümumxalq mü-

nasibətinə çevrilməlidir.  

Torpaqların istifadəyə və icarəyə verilməsində ciddi 

nöqsanlar mövcuddur. Elə rayon var ki, orada 10 min hek-

tardan çox kənd təsərrüfatı təyinatlı torpaq sahəsi tikinti 

altına verilmişdir. Mənzil sahibləri isə mülkiyyət hüqu-

qunu təsdiq edən sənədləri ala bilmədiklərinə görə uzun 

illər qeydiyyata düşə bilmirlər, ünvansız, qeydiyyatsız 

yaşamaq məcburiyyətindədilər. Onlar hər an evlərini tərk 

etmək qorxusu ilə yaşayırlar. Yüz minlərcə insan bəzi 

bələdiyyələrin, icra orqanlarının saxtakarlıqlarının əziy-

yətini çəkməkdədir. Həm də kənd təsərrüfatı təyinatlı tor-

paqlar talan edilmişdir. Bu sahədə ölçü götürülməsi çox 

vacibdir. Əvvəllər çox qiymətli hesab edilən yunun, gön-

dəri məmulatlarının bu gün tullantıya çevrilməsi, qiymə-

tini itirməsi bizi düşündürməyə bilməz. Bu məhsulların 

emalı, istehsalı üçün tədbirlər görülməsi, bazarlarının 

yaradılması, elə bilirəm ki, vacibdir. Ölkədə toxuculuq 

sənayesini inkişaf etdirmək yeni iş yerlərinin açılmasına 

həm də əhalinin trikotaj məhsullarına olan tələbatının 

ödənməsinə kömək olardı. Bu gün dünyanın bir çox 

ölkələri təlatümlər, münaqişələr, aclıq və səfalət içərisin-

dədir. Prezidentimizin sayəsində, xalqın birliyi, hökumətin 

fəallığı nəticəsində Azərbaycan qalib və inkişaf edən bir 

ölkə kimi xoşbəxt günlərini yaşayır. Qarabağ torpaqları 

azaddır. Bayramlarımız üzümüzə gülür. Mən də qarşıdan 

gələn əziz bayram münasibəti ilə Sizi, Sizin timsalınızda 

ölkəmizin hər bir vətəndaşını təbrik edirəm. Qoy, bayram-

larımız daha təmtəraqlı və unudulmaz olsun. 

Hesabatı məqbul hesab edirəm və təsdiqinə səs verəcə-

yəm. Diqqətinizə görə çox sağ olun.             

Sədrlik edən. Çox sağ olun, Tahir müəllim. Hörmətli 

həmkarlar, indi isə mən Əmək və sosial siyasət komitə-

sinin sədri hörmətli Musa Quliyevə söz vermək istəyirəm. 

Musa müəllim, buyurun.  

M.Quliyev, Milli Məclisin Əmək və sosial siyasət 

komitəsinin sədri. 

Çox sağ olun. Hörmətli xanım sədr, hörmətli cənab Baş 

nazir, hörmətli hökumət üzvləri, hörmətli millət vəkilləri. 

Nazirlər Kabinetinin dərin təhlilə və sosial-iqtisadi reallıq-

lara əsaslanaraq hazırladığı geniş hesabatı və cənab Baş 

nazirin dolğun təqdimatı söyləməyə əsas verir ki, höku-

mətimiz 2022-ci ildə qarşıya qoyulan vəzifələri layiqincə 

yerinə yetirə bilmişdir.  

Dünya hərbi-siyasi, maliyyə-iqtisadi böhranının davam 

etməsinə baxmayaraq, hesabat ilində ölkəmizdə makroiq-

tisadi sabitliyə nail olunmuş, inflyasiya meyillərinin sabit-

ləşməsi, inflyasiyanın mənfi təsirlərinin aradan qaldırıl-

ması və əhalinin sosial rifah halının qorunması üçün təsirli 

tədbirlər görülmüşdür. 

2022-ci ildə ümumi daxili məhsul real ifadədə 4,6 faiz 

artmış, adambaşına düşən ümumi daxili məhsul 13300 

manata yüksəlmiş, orta aylıq əmək haqqı, pensiya, müavi-

nət və digər sosial ödənişlərin məbləği artırılmış, əhalinin 

sosial müdafiəsini təmin etmək üçün müvafiq qərarlar 

qəbul edilmişdir. 

Postmüharibə dövründə 122 min unikal şəxs 264 min 

sosial dəstək tədbiri ilə əhatə olunmuşdur. 4500 şəhid 

ailəsi və qazi mənzillərlə təmin olunmuş, 324 nəfər 

müharibə əlilinə minik avtomobil verilmiş, 2538  şəhid 

ailəsi üzvü və qazi işlə təmin olunmuşdur. Ötən il 40 min 

nəfər münasib işlə təmin olunmuşdur ki, bunların 16 min 

100 nəfəri özünüməşğulluq proqramına cəlb edilmişdir.  

Qeyd edilməlidir ki, görülən məqsədyönlü  tədbirlərə 

baxmayaraq, işsizlik və qeyri-formal məşğulluq sosial 

problem olaraq qalmaqdadır və bu sahədə ciddi addımlar 

atılmalı, xüsusən özəl sektorun böyük potensialından 

səmərəli istifadə  edilməli, kiçik və orta sahibkarlara əməli 

dəstək artırılmalıdır. 

Hesabatdan göründüyü kimi, ölkədəki 5 milyon 358 

min nəfər iqtisadi fəal əhalinin 5 milyon 56 min nəfərinin 

məşğulluğu təmin olunmuşdur. Bu, yaxşı göstəricidir. 

Lakin məşğul əhalinin yalnız 1 milyon 760 min nəfəri, 

yaxud 35 faizi sosial sığorta ödəyicisi kimi qeydiyyatdadır 

ki, bu göstərici 55-60 faizlik beynəlxalq standartdan xeyli 

aşağıdır. Müqayisə üçün diqqətinizə çatdırmaq istəyirəm 

ki, sığorta ödəyicilərinin məşğul əhaliyə nisbəti Litvada 

100 faiz, Polşada 95,7 faiz, Türkiyədə 84,2 faiz təşkil edir. 

Ölkəmizdə muzdla işləyənlərin sayının məşğul əhalinin 

sayına olan nisbətinin orta beynəlxalq göstəricilərə çatdı-

rılması pensiya təminatının yaxşılaşdırılmasına, pensiyaya 

çıxma şərtlərinin yumşaldılmasına, pensiyaların məblə-

ğinin yüksəldilməsi sahəsində geniş imkanlar yarada bilər. 

Azərbaycan Respublikasının Birinci vitse-prezidenti 

hörmətli Mehriban xanım Əliyevanın təşəbbüsü ilə yara-

dılan DOST konsepsiyası uğurlu sosial layihədir. Ötən il 

Bakı şəhəri və Abşeron rayonu üzrə fəaliyyət göstərən 6 

DOST mərkəzi 3 milyona yaxın vətəndaşa sosial xidmət 

göstərmiş, məmnunluq göstəricisi 98 faiz olmuşdur. 

İşğaldan azad edilmiş rayonlarımızın əhalisinə xidmət 

göstərmək məqsədi ilə Şərqi Zəngəzur və Qarabağ  DOST 

proqramı hazırlanmış və 2022-ci il 27 may tarixində Zən-

gilanın Ağalı kəndində cənab Prezident İlham Əliyevin və 

hörmətli Mehriban xanımın iştirakı ilə ölkədə ilk “Smart 

DOST” xidmət məntəqəsi istifadəyə verilmişdir. 

Sosial xidmətlərin elektronlaşması sahəsində 2022-ci 

ildəki uğurlu fəaliyyəti qeyd edərək bildirmək istəyirəm 

ki, hesabat dövründə vətəndaşlara 153 istiqamətdə gös-

tərilən sosial xidmətlərin 138-i artıq elektronlaşmış, 51 

xidmət isə proaktiv qaydada həyata keçirilir. Əmək və 

Əhalinin Sosial Müdafiəsi Nazirliyi informasiya sistemləri 

hökumət buluduna keçidi tam təmin olunan ilk dövlət 

qurumu olmuşdur.  

Ötən il səhiyyə, təhsil, mədəniyyət, turizm sahəsində 

əldə edilən uğurlar da qeyd olunmalıdır. İcbari Tibbi 

Sığortanın daha geniş və uğurlu şəkildə tətbiq olunmasını, 

səhiyyə sahəsində ardıcıl islahatların aparılmasını qeyd 

etməklə yanaşı, bildirmək istəyirəm ki, bu sahədə bir sıra 

problemlərin olduğunu da müşahidə etməkdəyik. Vətən-

daşların dərman təminatına əlçatanlığının yaxşılaşdırıl-

ması, dərmanların qiymətinin optimallaşdırılması və key-

fiyyətinin yüksəldilməsi istiqamətində davamlı tədbirlərin 

görülməsinə ehtiyac vardır.  

Ötən il  İcbari Tibbi Sığorta Agentliyinin müqavilə bağ-

ladığı özəl klinikaların sayı 20-dən 111-ə yüksəlmişdir. 

Bu, olduqca yaxşı göstəricidir. Lakin icbari tibbi sığortaya 

münasibətdə dövlət və özəl klinikalara fərqli yanaşma 

olmasını doğru hesab etmirik. Hazırda şəxs müayinə və 

müalicə üçün icbari tibbi sığorta hesabına özəl klinikaya 

yalnız həmin xidmətlər müvafiq dövlət tibb müəssisəsində 

olmadığı halda və dövlət klinikasının göndərişi əsasında 

müraciət edə bilər ki, bu da vətəndaşın tibb müəssisəsini 

və həkimi seçmək hüququnun pozulması olmaqla yanaşı, 

özəl klinikaları dövlət klinikalarından asılı vəziyyətə salır. 

Bizə çatan məlumatlara görə, bu, bəzi hallarda inhisar-

laşmaya və digər neqativ hallara da yol açır. Fikrimcə, bu 

qüsurlu yanaşma aradan qaldırılmalı, klinikalar arasında 

sağlam rəqabət şəraiti yaradılmalı, göndəriş  qaydası 

təkmilləşərək sığortalı vətəndaşlarımızın klinikanı və 

həkimi sərbəst seçmək hüququ təmin olunmalıdır. 

Başqa bir narahatlıq icbari sığorta zərfinə daxil olan 

tibbi xidmətlərin qiyməti ilə bağlıdır. Bu qiymətlərə yeni-

dən baxılmasını, baş verə biləcək ağırlaşmalar da daxil 

olmaqla xərclərin optimallaşdırılmasını, daha adekvat və 

liberal yanaşma tətbiq edərək vətəndaşların könüllü 

şəkildə əlavə ödənişlər edə bilməsinə qanuni əsaslar yara-

dılmasını təklif edirəm. 

Hökumətimizin diqqətinə çatdırmaq istədiyim digər 

sosial problem müvafiq icazə olmadan tikilən fərdi yaşa-

yış evlərinin sənədləşdirilməsi ilə bağlıdır.  Bu barədə 

məndən öncə komitə sədri həmkarım Tahir Rzayev də öz 

fikirlərini söylədi. Rəsmi məlumatlara görə, belə evlərin 

sayı 500 mindən artıqdır. Neçə illərdir ki, bu məsələ Milli 

Məclisdə qaldırılır, hökumət qərarları verilib, cənab 

Prezidentin tapşırıqları olmuşdur. Ancaq problem “ölü 

nöqtə”dən tərpənmir. Problemin vaxtında və əsaslı həll 

edilməməsi yeni problemlər yaratmaqdadır. Bu ərazilərdə 

yaşayan on minlərcə insanın qazlaşdırma, su, kanalizasiya, 

uşaq bağçası, məktəb, xəstəxana, aptek, ictimai nəqliyyat 

və sair sosial ehtiyacları qarşılana bilmir. Qeydiyyatda 

olmadıqlarına görə bu vətəndaşlar seçki hüquqlarından 

tam istifadə edə bilmirlər. Çox hörmətli cənab Baş nazir, 

Sizdən xahiş edirəm, bu məsələnin qısa zamanda həlli 

üçün tapşırıq verəsiniz və prosesi nəzarətinizə götürəsiniz. 

Azərbaycan dövləti qarşıya böyük məqsədlər qoymuş-

dur. Əsas prioritet isə, şübhəsiz ki, işğaldan azad olunmuş 

ərazilərin bərpası və yenidən qurulmasıdır. 

Sonda isə hər birinizi  Novruz bayramı münasibəti ilə 

təbrik edir, hökumətimizə gələcək fəaliyyətlərində uğurlar 

arzulayıram. İnanıram ki, cənab Prezident İlham Əliyevin 

rəhbərliyi ilə biz bu il də qarşıya qoyulan bütün məsə-

lələrin həllinə nail olacağıq. Hesabatın lehinə səs verə-

cəyəm və hörmətli deputat həmkarlarımı da hesabatın 

qəbul olunmasına səs verməyə dəvət edirəm. Diqqətinizə 

görə təşəkkür edirəm.  

Sədrlik edən. Çox sağ olun, Musa müəllim.  Hörmətli 

həmkarlar,  biz hesabatın müzakirəsinə başlayırıq. Mən 

yazılanlara siyahı üzrə söz verəcəyəm. Buyurun, yazılın.  

Əhliman Əmiraslanov. Əhliman müəllim, buyurun. 

Ə.Əmiraslanov. Çox hörmətli Sahibə xanım, çox hör-

mətli Əli müəllim, çox hörmətli hökumət üzvləri, həm-

karlar! Əvvəla, sizi və bütün xalqımızı milli bayramımız 

Novruz bayramının gəlişi münasibəti ilə səmimi qəlbdən 

təbrik edir, möhkəm can sağlığı, xoşbəxtlik və hər birinizə 

yeni uğurlar arzulayıram. Ölkəmizdə cənab Prezident 

İlham Əliyevin rəhbərliyi altında quruculuq işləri, ardıcıl 

sosial-iqtisadi islahatlar, böyük maliyyətutumlu layihələr 

həyata keçirilir. Bu gün ölkəmiz əksər regional və 

beynəlxalq layihələrin əsas tərəfdaşı və təşəbbüskarıdır. 

Nazirlər Kabinetinin hesabatında da qeyd olunduğu kimi, 

iqtisadi siyasətin sosial siyasətlə uzlaşdırılması cənab 

Prezident İlham Əliyevin apardığı uğurlu siyasətin əsas 

istiqamətlərindən biridir. Xüsusən insanların yaşayış 

səviyyəsinin yaxşılaşdırılması, maaşların və pensiyaların 

iqtisadi artım tempinə uyğun olaraq mütəmadi artırılması 

bir daha sübut edir ki, sosial-siyasət dövlətimizin prioritet 

istiqamətlərindəndir.  

2022-ci ildə dövlət büdcəsindən səhiyyəyə ayrılan və-

sait dövlət proqramlarının icrası da daxil olmaqla səhiyyə 

sahəsinin inkişafı istiqamətində uğurla icra edilmişdir. 

İcbari tibbi sığorta fondunda da ciddi vəsait artımı mü-

şahidə olunur. Artıq icbari tibbi sığorta bütün ölkə üzrə 

uğurla icra olunmaqdadır və bu prosesdən əhalinin məm-

nunluğu get-gedə artır. Onu da qeyd etməliyəm ki, Milli 

Məclisin Səhiyyə komitəsi, Səhiyyə Nazirliyi, İcbari Tibbi 

Sığorta üzrə Dövlət Agentliyi, TƏBİB və digər səhiyyə 

xidmət orqanları ilə qanunvericilik təşəbbüslərinin müza-

kirəsi və vətəndaşların problemlərinin həll olunması 

istiqamətində əməkdaşlıq edir. Son dövrdə hazırladığımız 

Reproduktiv sağlamlığın qorunması haqqında qanun 

layihəsi və digər qanunvericilik aktları ilə bağlı Səhiyyə 

Nazirliyi və digər icra hakimiyyəti orqanları ilə birlikdə 

geniş müzakirələr aparırıq.  

Hörmətli həmkarlar, bütövlükdə, 2022-ci ildə hökumət 

öz işinin bütün risk təhlükələrini, büdcə siyasətinin istiqa-

mət və hədəflərini, eləcə də onların həyata keçirilməsi 

üçün qarşıya qoyulmuş strateji məqsədləri nəzərə almaqla 

həyata keçirib. Hökumətin hesabatında bu barədə daha 

geniş məlumatlar öz əksini tapmışdır. Azərbaycan Res-

publikası Nazirlər Kabinetinin 2022-ci ildə fəaliyyəti haq-

qında hesabat böyük peşəkarlıqla hazırlanıbdır. Xüsusi 

olaraq qeyd etmək lazımdır ki, Azərbaycan hökuməti baş-

da Baş nazirimiz hörmətli Əli Əsədov olmaqla, üzərinə 

düşən vəzifələri uğurla yerinə yetirmişdir. Hesabata mü-

nasibətim müsbətdir və ona səs verəcəyəm.  

Bununla yanaşı, cənab Baş nazirin və hökumət üzvlə-

rinin burada olmasından istifadə edərək bir neçə məsələyə 

toxunmaq istəyərdim. Belə ki, dövlət səhiyyə müəssisələ-

rində çalışan həkimlər və ümumtəhsil məktəblərinin 

müəllimləri tərəfindən Milli Məclisə kollektiv müraciətlər 

olunub və seçicilərlə görüşlərdə də haqlı olaraq bildirilir 

ki, həkim və müəllimlərin işçi kimi 65 yaş həddi ilə bağlı 

məsələyə yenidən baxılsın. Fikrimcə, rayonlarda xeyli 

vakant yerlərin olmasını da nəzərə alaraq, həkimlərin və 

müəllimlərin təqaüd yaş həddinin istisna olaraq 70 yaşa 

qaldırılması məqsədəuyğun olardı. Biz Milli Məclisin 

Səhiyyə komitəsi olaraq Nazirlər Kabinetindən bu məsələ-

nin nəzərə alınmasını xahiş edərdik.  

Digər bir məsələ isə onkoloji xəstəliklərin müayinə və 

müalicəsi ilə bağlıdır. Mən həm büdcə qanununun 

müzakirələrində, həm də Milli Məclisin komitə və plenar 

iclaslarında dəfələrlə bu barədə fikirlərimi bildirmişəm. 

İcbari tibbi sığorta xidmətlər zərfi genişlənsə də, əhali 

arasında ciddi tələfata səbəb olan bir qrup xəstəliklər, o 

cümlədən onkoloji xəstəliklər hələ də İcbari tibbi sığorta 

ilə əhatə olunmayıb. Onkoloji xəstəliklər səhiyyə üzrə 

dövlət proqramına daxil edilsə də, onların adekvat 

müalicəsi üçün nəzərdə tutulan maliyyə vəsaiti yetərli 

deyil. Hesab edirəm ki, onkoloji xidmət icbari tibbi sığorta 

xidmətlər zərfinə gecikmədən daxil edilməlidir. Bununla 

da onkoloji xəstəliklərin müalicəsi həm insanlarımız üçün 

əlçatan olardı, həm də dövlət büdcəsini bu asılılıqdan 

qurtarardı. Diqqətinizə görə təşəkkür edirəm.  

Sədrlik edən. Çox sağ olun, Əhliman müəllim.  

Hörmətli həmkarlar, bizim reqlamentimiz 10 dəqiqədir. 

5 dəqiqə təklif olunur? Təkid eləyən yoxdur ki?  

Yerdən. (Eşidilmir.) 

Sədrlik edən. Ancaq bir şərtlə 5 dəqiqə olacaq... 

Qüdrət müəllim həmişə olduğu kimi, təkidlə. 7 dəqiqə ve-

rirəm. Ancaq bundan sonra bir adam bir dəqiqə də artıq 

istəməyəcək, verməyəcəm. Sabir müəllim. Sabir müəl-

limin sualı... Sabir müəllim, deyəsən, sualdan çıxdınız?  

Yerdən. (Eşidilmir.) 

Sədrlik edən. Lap yaxşı, çox sağ olun.  

Sabir müəllim, indi çıxış edirsiniz, yoxsa necə?  

Yerdən. (Eşidilmir.) 

Sədrlik edən. Bəli, ona görə mən hamıya 7 dəqiqə 

verdim. Düşünürəm ki, bu, kifayətdir. Mahir Abbaszadə. 

Mahir müəllim, buyurun. 

M.Abbaszadə. Çox sağ olun, xanım sədr. Hörmətli 

həmkarlar, hörmətli Baş nazir, hörmətli hökumət üzvləri. 

Mən də hamınızın Novruz bayramınızı təbrik edir, öz 

şəxsi və iş həyatınızda hər birinizə uğurlar arzulayıram. 

Azərbaycan Respublikasının Prezidenti cənab İlham 

Əliyevin rəhbərliyi ilə həyata keçirilən məqsədyönlü 

siyasət nəticəsində 2022-ci ildə iqtisadiyyatda müsbət 

meyillər davam etdirilmiş, makroiqtisadi və maliyyə sa-

bitliyi və iqtisadi artım qorunub saxlanılmışdır. 2022-ci 

ildə hökumət Azərbaycan Respublikasının Prezidentinin 

tapşırıqlarına uyğun olaraq, ölkəmizdə iqtisadi fəallığın 

təmin edilməsi, sosial müdafiənin gücləndirilməsi, işğal-

dan azad olunan ərazilərin bərpa edilməsi, ərzaq təhlü-

kəsizliyinin təmin edilməsi ilə bağlı bir sıra ciddi tədbirlər 

görmüşdür. Tədiyyə balansı və daxili iqtisadi aktivliyin 

dəstəklənməsi baxımından xarici mühitin Azərbaycan 

üçün əlverişli olması 2022-ci ildə əvvəlki illərə nisbətən 

ümumi daxili məhsulda 4,6 faiz artıma səbəb olmuşdur. 

2020-ci ildə pandemiya və neftin qiymətlərinin kəskin 

düşməsi ilə əlaqədar qanunla icrası müvəqqəti olaraq 

dayandırılan büdcə qaydası təkmilləşdirilmiş və onun 

tətbiqi 2022-ci il yanvarın 1-dən bərpa edilmişdir. Təkmil-

ləşdirilmiş büdcə qaydası büdcənin neft gəlirlərindən 

asılılığının mərhələli qaydada aradan qaldırılması fiskal 

dayanıqlılığın və maliyyə intizamının gücləndirilməsinə 

səbəb olmuşdur. Məhz bu da Dövlət Neft Fondunun 

aktivlərinin qorunmasına imkan yaratmışdır.  

Ölkəmizdə iqtisadi siyasətlə bərabər, sosial siyasət 

uğurla davam etdirilmiş, əvvəlki illərdə olduğu kimi 2022-

ci ildə də dövlət büdcəsinin sosialyönümlülüyü qorunub 

saxlanılmış, əhalinin sosial təminatı gücləndirilmişdir. 

Beləliklə, 2022-ci ildə ölkədə əmək haqları, əmək pen-

siyaları, sosial müavinətlər və təqaüdlər artırılmışdır. 44 

günlük Qarabağ müharibəsində möhtəşəm Zəfərimizin qa-

zanılmasına öz töhfəsini vermiş Vətən müharibəsi qəhrə-

manlarının, qazilərimizin, onların və şəhid ailə üzvlərinin 

sosial müdafiəsinin gücləndirilməsi, sosial məişət şəraiti-

nin yaxşılaşdırılması 2022-ci ildə hökumətin diqqət mər-

kəzində olmuşdur.  

2022-ci ildə Azərbaycan Respublikasının Prezidenti 

cənab İlham Əliyevin rəhbərliyi ilə işğaldan azad olunan 

ərazilərin bərpa edilməsi və Böyük Qayıdış proqramının 

həyata keçirilməsi ilə bağlı dövlət proqramı qəbul edilmiş-

dir. Qarabağ və Şərqi Zəngəzur iqtisadi rayonlarına veri-

lən vergi, gömrük, sosial sığorta, investisiya təşviqi, kredit 

və digər güzəştlər paketi həmin ərazilərin milli iqtisadiy-

yata inteqrasiyasını sürətləndirəcək, əhalinin dayanıqlı 

məskunlaşmasına və davamlı iqtisadi aktivliyinin təmin 

olunmasına öz töhfəsini verəcəkdir.  

Ordu quruculuğu, ölkəmizin müdafiə qabiliyyətinin və 

milli təhlükəsizliyinin daha da gücləndirilməsi əsas prio-

ritet məsələlər kimi qalmaqdadır. Ali Baş Komandan, 

Prezident İlham Əliyevin tapşırıqlarına uyğun olaraq, 

ölkəmizdə ordu quruculuğunun inkişafı, ordumuzun mad-

di texniki bazasının möhkəmləndirilməsi, ona müasir hər-

bi silah və texnikaların alınması, orduda xidmət edən əs-

gər və zabitlərimizin sosial-məişət şəraitinin yaxşılaşdırıl-

ması, şəxsi heyətin sayının artırılması, hərbi qulluqçuların 

vəzifə maaşlarına xüsusi əlavələrin edilməsi üçün maliyyə 

təminatı yaradılmış və bu istiqamətdə 2022-ci ildə konkret 

tədbirlər görülmüşdür.  

2022-ci ildə Azərbaycan Respublikasının Diaspora 

Komitəsi tərəfindən İsveçrədə, Norveçdə, Avstraliyada, 

Polşada, Estoniyada, İsraildə, Almaniyada, Birləşmiş Ərəb 

Əmirliklərində Azərbaycan icması ilə görüşlər keçirilmiş, 

Avstraliya və Okeaniya ölkələri üzrə Azərbaycanlıların 

Koordinasiyası Şurası təşkil edilmişdir. Eyni zamanda, 

2022-ci ildə Avstriyanın Vyana şəhərində Xocalı soyqırı-

mının 31-ci ildönümü münasibəti ilə aksiya keçirilmiş, 

aksiyada dünyanın 31 ölkəsindən 74 şəhərindən 1000-dən 

artıq soydaşımız, diaspor təşkilatlarının təmsilçiləri iştirak 

etmişdir. Bu da Xocalı soyqırımının həqiqətlərinin dünya 

ictimaiyətinə çatdırılması nöqteyi-nəzərdən olduqca mü-

hüm hadisədir.  

2022-ci ildə Azərbaycan Beynəlxalq enerji təhlükəsizli-

yinin təminatı və nəqliyyat dəhlizlərinin inkişafında ro-

lunu daha da artırmış, 2022-ci ilin əvvəllərində Cənubi 

Qafqaz boru kəmər vasitəsi ilə Avropaya təbii qazın ixracı 

gücləndirilmiş, bu da Azərbaycanın Avropanın enerji 

təhlükəsizliyində yaxından iştirakını bir daha sübut edir. 

Mən hökumətin hesabatını müsbət qiymətləndirirəm və 

hörmətli həmkarlarımızı müsbət səs verməyə çağırıram. 

Hökumətə 2023-cü ildə uğurlar arzulayıram. Çox sağ olun. 

Sədrlik edən. Çox sağ olun, Mahir müəllim. Hörmətli 

həmkarlar, xahiş edirəm, 7 dəqiqəyə qədər. Elnur Allah-

verdiyev. Elnur müəllim, buyurun. 

E.Allahverdiyev. Hörmətli xanım sədr, hörmətli cənab 

Baş nazir, hörmətli hökumət üzvləri, dəyərli media 

təmsilçiləri. Hökumətin 2022-ci ilə dair fəaliyyət hesabatı 

ilə ilk tanışlıqda ölkə iqtisadiyyatında inkişaf tempinin 

saxlanılmasını görmək hər bir vətəndaş kimi, təbii ki, biz 

millət vəkillərini də sevindirir. Büdcə müzakirələri ərzində 

biz iqtisadiyyatın müxtəlif sektorlarına dair statistik 

göstəriciləri ətraflı müzakirə etmişik. Bu baxımdan mən 

konkret fəaliyyət sferalarında strateji hədəf sayılacaq 

istiqamətlərə toxunmaq istərdim. Bu ilin əvvəlində cənab 

Prezidentin sərəncamına əsasən sahibkarlıq fəaliyyəti ilə 

sahibkarlıq fəaliyyəti subyektlərində yoxlamalar daha 1 il 

müddətində dayandırılıb. Bu, artıq neçə illərdir, davam 

edir. Biz şahidi oluruq ki, vergilər yoxlamalarsız, vergi 

yoxlaması olmadan artıqlaması ilə yığıla bilirmiş. Bu, 

olduqca vacib məqamdır. Bu, iqtisadiyyatın ildən-ilə bö-

yüməsinin bariz göstəricisidir.  

Ötən ilin müsbət nəticəsi kimi Dövlət Gömrük Ko-

mitəsində aparılan islahatları qeyd etmək lazımdır. Əlb-

əttə, görüləsi işlər az deyil, ancaq islahatlar öz müsbət 

nəticələrini verməyə başlayıb. Mən fürsətdən istifadə edib 

İqtisadiyyat Nazirliyini, Dövlət Gömrük Komitəsini və 

digər aidiyyəti orqanları sahibkarların problemlərinə daha 

həssas yanaşmağı səsləyirəm.  

Hesabatda Əmək və Əhalinin Sosial Müdafiəsi Nazirliyi-

nin gördüyü işlər barədə də geniş məlumat yer alıb. Düşü-

nürəm ki, nazirliyin və ona tabe olan qurumların sosial 

müavinətlər, təqaüdlər və sairlə bağlı gördüyü işlər qənaət-

bəxşdir. Ancaq millət vəkili olaraq, əhali ilə tez-tez təmasda 

olan şəxs kimi hesab edirəm ki, görüləsi işlər hələ də var.  

Əvvəlki illərdə həyata keçirilən tədbirlərin nəticəsində 

Azərbaycan 2022-ci ildə regionda elektrik enerjisi ixrac 

edən aparıcı dövlətə çevrilib. Əsas elektrik enerjisi 

istehsalçısı olan “Azərenerji” tərəfindən təxminən 3 mil-

yard kilovata yaxın elektrik enerjisi ixrac edilib. 2022-ci il 

ərzində bərpa olunan elektrik enerjisinin istehsalı istiqa-

mətində iki beynəlxalq tərəfdaşla anlaşma memorandumu 

imzalanıb. Daha bir şirkətlə də müqavilənin imzalanacağı 

gözlənilir. Ötən ilin dekabrında Buxarestdə Azərbaycan-

dan Avropaya yaşıl enerjinin ötürülməsi üçün Qara 

dənizin dibi ilə kabelin çəkilməsi məqsədi ilə Azərbaycan, 

Gürcüstan, Rumıniya və Macarıstan arasında saziş imza-

landı. Qarabağ, Şərqi Zəngəzur, Naxçıvanda yaşıl enerji 

istehsalı üçün münbit iqlim göstəriciləri mövcuddur. Bu 

məsələyə imkan daxilində geniş toxunmaq istəyirəm. 

Bildiyiniz kimi, cənab Prezident iqtisadi əhəmiyyətli bü-

tün görüşlərində bu mövzunu təşviq edir. Əyani misal 

olaraq bu həftənin əvvəlində dövlət başçısının Almaniyaya 

səfəri çərçivəsində yerli iş adamları ilə keçirdiyi görüşü də 

qeyd edə bilərik. Bu görüşün böyük bir hissəsi məhz 

sözügedən mövzuya həsr olunmuşdur.  

Dünyanın ən qabaqcıl şirkətləri Azərbaycanda bu sahə-

də fəaliyyət göstərmək istəyirlər. Bu, həm bizim potensia-

lımızdan, həm də xarici kapital üçün ölkədə olan əlverişli 

mühitdən xəbər verir. Hesab edirəm ki, bu da hökumətin 

olduqca ciddi nailiyyətlərindən sayılmalıdır. Hökumət bu 

istiqamətdə tədbirlərini intensivləşdirməlidir. Çünki yaşıl 

enerjinin istehsal dəyəri aşağıdır. Deməli, bu proses 

büdcəyə vəsait gətirən ixracatyönümlü də ola bilər, daxili 

təlabatlar üçün isə əsas məsələdir. Misal üçün, yaşıl enerji 

istehsalı özəl sektor üçün geniş sahədə açıla bilər. Ancaq 

əldə edilən enerji mütləq şəkildə dövlət nəzarəti altında, 

məsələn, “Azərişıq” tərəfindən abonentlərə satılması şərti 

ilə... Yaxud bu yolla qazanılan ucuz enerji, müvafiq ola-

raq, ərzaq və ya qida məhsullarının istehsalı ilə məşğul 

olan müəssisələrə ucuz qiymətə satıla bilər. Nəticə etibarı 

ilə bu da istehlak səbətinin müsbət təsirini göstərmiş 

olacaqdır. Eyni ilə inşaat sektorunda ekoloji cəhətdən 

təmiz üsullardan istifadə edən şirkətlərə də müxtəlif dövlət 

güzəştlərini tətbiq etmək mümkündür.  

Hörmətli həmkarlar, fikrimcə, bunlar hökumətin uğur-

larının son həddi deyil və biz 2023-cü ildə daha böyük 

nailiyyətlərin şahidi olacağıq. Bu baxımdan hökuməti 

2022-ci ildəki məhsuldar fəaliyyəti ilə əlaqədar təbrik 

edirəm, daha böyük uğurlar arzulayıram. Diqqətinizə görə 

təşəkkür edirəm.  

Sədrlik edən. Çox sağ olun. Soltan Məmmədov. 

Buyurun.  

S.Məmmədov. Hörmətli xanım sədr, hörmətli cənab 

Baş nazir və hökumət üzvləri, dəyərli həmkarlar və media 

nümayəndələri! İlk növbədə qeyd etmək istərdim ki, 

hökumətin hesabatı həmişə olduğu kimi peşəkar səviyyədə 

hazırlanmış, ölkənin ümumi iqtisadi inkişaf dinamikasını, 

sosial həyatın bütün aspektlərini təfsilatı ilə əks etdirir. 

Hesab edirəm ki, hesabatda qeyd olunmuş göstəricilər cə-

nab Prezidentin rəhbərliyi altında ölkəmizdə həyata ke-

çirilən sosial-iqtisadi siyasətin nəticələri haqqında kifayət 

qədər aydın təsəvvür yaradır. Hesabatda əksini tapmış bəzi 

məqamlarla bağlı fikirlərimi də diqqətinizə çatdırmaq 

istərdim. Hesabatda peşə və ixtisaslar üzrə hazırlıq kurs-

larına  əlilliyi olan 173 şəxsin cəlb edildiyi əksini tapıb ki, 

bu da qeyd olunan kateqoriyadan olan şəxslərin məşğul-

luğunun təmin olunması istiqamətində çox mühüm gös-

təricilərdən biridir. Peşə hazırlığı kurslarını bitirmiş şəxs-

lərin nə qədər hissəsinin əmək bazarında iş tapmağa mü-

vəffəq olması barədə faktların açıqlanması da, düşünürəm 

ki, ümumilikdə, bu təşəbbüsün nəticələrinin düzgün qiy-

mətləndirilməsi baxımından yaxşı olardı.  

Bildiyiniz kimi, əlilliyi olan şəxslərin məşğulluq prob-

leminin həlli ilə bağlı qanunvericiliklə nəzərdə tutulmuş 

qaydada kvota üzrə iş yerlərinin ayrılması nəzərdə tutulur. 

Qanunun bu tələblərinə lazımi səviyyədə riayət etməyən, 

əlilliyi müəyyən edilmiş şəxsləri işə götürmək istəməyən 

qurumlara qarşı qanunvericilikdə nəzərdə tutulmuş 

inzibati məsuliyyətə cəlb edilməsi məsələsinə diqqət daha 

da artırılmalıdır. Eyni zamanda, bu istiqamətdə stimullaş-

dırıcı tədbirlərin həyata keçirilməsi də məqsədəuyğun 

olardı. Bununla bağlı bir məqamı da diqqətə çatdırmaq is-

tərdim ki, əmək bazarında ayrıseçkiliyə məruz qalanlar 

sırasında irsi qan xəstəliklərindən əziyyət çəkən vətəndaş-

lar da var. Baxmayaraq ki, bu onların səhhətində fiziki 

aktivlik və iş qabiliyyəti baxımından heç bir maneə yarat-

mır, o cümlədən ünsiyyətdə olduğu şəxslər üçün də təh-

lükə mənbəyi deyil. Çünki bu xəstəliklərin yolxuculuq 

xüsusiyyəti yoxdur.  

2021-ci il ərzində sığorta olunan kimi qeydiyyata alın-

mış şəxslərin sayı 274,8 min nəfər və ya 6 faiz artaraq he-

sabat dövrünün sonuna 4,9 milyon nəfər təşkil etmişdir. 

Əmək münasibətləri sayəsində bütün əməliyyatların rəqə-

msal müstəviyə keçidini təmin edən əmək və məşğulluq 

alt sistemi çox mühüm nailiyyətlərdən biri kimi qiymət-

ləndirilməlidir. Hesabatdan da görünür ki, ƏMAS alt sis-

temində əmək müqavilələrinin sayı 3,7 faiz artaraq 1 mil-

yon 746 min təşkil edib. Bu, əmək müqavilələrinin ümumi 

sayının bir hissəsidir. Biz ötən il payız sessiyasında “Açıq 

hökumətin təşviqinə dair 2020–2022-ci illər üçün Milli 

Fəaliyyət Planı”nın 4.2-ci maddəsinə əsasən bir sıra qa-

nunlara dəyişikliklər qəbul etmişik. Bu baxımdan əmək 

müqavilələrinin yalnız bir hissəsinin ƏMAS-a daxil edil-

məsi dövlət qurumlarının elektron inteqrasiyasının sürət-

ləndirilməsinin vacibliyini göstərir. Eyni zamanda, 

ƏMAS-ın tətbiqindən əvvəlki dövrdə imzalanmış əmək 

müqavilələrinin də bu sistemə daxil edilməsi ilə bağlı görü-

lən işlərin nəticələrinin də açıqlanması çox faydalı olardı.  

Bir məsələni də vurğulamaq istərdim. Bu gün Azər-

baycan səhiyyə sahəsində dövlət proqramlarının uğurla 

icrasına görə nümunəvi ölkələr sırasında göstərilir. Lakin 

bu proqramların icrasına nəzarətlə bağlı daha konkret 

mexanizmlərin tətbiqinə ehtiyac var. Hesablama Palata-

sının 2021-ci ilə dair hesabatında bu barədə qeydlər var idi 

və əvvəlki çıxışlarımda mən də bu məsələyə toxunmuş-

dum. İndiki halda Azərbaycanda icbari tibbi sığorta siste-

minin uğurlu tətbiqi ayrı-ayrı xəstəliklərlə mübarizə 

sahəsində qəbul olunmuş dövlət proqramlarının icbari 

tibbi sığorta sisteminə inteqrasiyasının mümkün olduğunu 

deməyə əsas verir. Bu, belə proqramlardan faydalanmaq 

istəyən bütün vətəndaşlara bərabər imkanlar yaratmaq 

üçün vacibdir.  

Hökumətin ötən ilki hesabatı haqqında danışdığım bir 

məsələyə də təkrar toxunmaq istərdim. Uşaqlarda anadan-

gəlmə ürək qüsurlarının aradan qaldırılması məqsədi ilə 

54,2 milyon manat vəsait ayrılıb. Bunun cəmi 826 manatı 

xərclənib, yəni 331 kardiocərrahiyyə əməliyyatı aparılıb. 

Çox yaxşı olardı ki, ayrılan bu vəsait bu sahədə xidmət-

lərin təkmilləşdirilməsinə, peşəkar mütəxəssislərin yetiş-

dirilməsinə sərf olunsun. Ölkədə bu gün yeni doğulan hər 



 143 

min uşağın 7-8-i ürək qüsurlu olur ki, bu da problemin çox 

ciddi olduğunun bir nümunəsidir.  Düşünürəm ki, dövlətin 

ayırdığı bu resursları  qeyd etdiyim istiqamətə yönəlt-

məklə bu problemin həllində daha yüksək nəticələr əldə 

etmək mümkündür.  

Azərbaycanda icbari tibbi sığorta zərfinə daxil olan 

xidmətlərin sayı ildən-ilə artır. Bu proses özəl tibb müəs-

sisələrinə göndərişlərin sayında da artımla müşahidə 

olunur. Hesabatdan da göründüyü kimi, özəl səhiyyə 

müəssisələrinin göndərişlərində həcmin payında 5,7 dəfə 

artım qeydə alınıb. Bu baxımdan düşünürəm, həm dövlət, 

həm də özəl səhiyyə qurumlarında göstərilən tibbi xid-

mətlərin keyfiyyətinə nəzarətin gücləndirilməsi də diq-

qətdə olmalıdır. Diaqnostika, müayinə, profilaktika, 

müalicə protokollarına riayət edilməsi ilə bağlı məsələlər 

məhz Səhiyyə Nazirliyi tərəfindən nəzarət tədbirləri ilə 

bağlı məlumatların da hesabatda əksini tapması ümumi 

mənzərə haqqında daha aydın təsəvvür yarada bilərdi.  

Sonda mən də fürsətdən istifadə edərək bütün xalqımı, 

hər birinizi qarşıdan gələn Novruz bayramı münasibəti ilə 

təbrik etmək istərdim. Diqqətinizə görə təşəkkür edirəm.  

Sədrlik edən. Çox sağ olun. Ceyhun Məmmədov. 

Buyurun, Ceyhun  müəllim.  

C.Məmmədov. Hörmətli xanım sədr, hörmətli cənab 

Baş nazir, hörmətli hökumət üzvləri və həmkarlar. Mən də 

Sizi, hökumət üzvlərini, həmkarlarımı Novruz bayramı 

münasibəti ilə səmimi qəlbdən təbrik edirəm və növbəti 

ildə uğurlar arzulayıram.  

2022-ci ildə dünyamız, eləcə də ölkəmiz bir sıra 

mühüm çağırışlarla üz-üzə qaldı. Bütün bunların fonunda 

Prezident İlham Əliyevin rəhbərliyi ilə ölkə iqtisadiy-

yatının sabitliyi qorundu və eyni zamanda, işğaldan azad 

olunmuş ərazilərdə böyük abadlıq və quruculuq işləri hə-

yata keçirildi. Görünən odur ki, qarşıdakı dövr də mürək-

kəb və ağır olacaq. Hazırda hökumət bütün bu məsələləri 

nəzərə alaraq qabaqlayıcı tədbirlər görür. Bu ağır dövrdə 

qarşıya qoyulan müqəddəs vəzifələrin yerinə yetirilməsin-

də bütün hökumət üzvlərinə uğurlar arzulayıram.  

Çıxışımda müraciətlər əsasında bir neçə vacib məsələyə 

toxunmaq istəyirəm. Birinci, ölkəmizdə təhsilimizə həm 

cənab Prezidentimizin, həm də Mehriban xanımın yüksək 

qayğısı var. Son illər ölkəmizdə bir çox məktəblər bərpa 

olunub, yeniləri inşa olunubdur. Amma rəsmi məlumata 

əsasən Azərbaycanda 800 ətrafında  məktəb  təmirsiz və-

ziyyətdədir.  Planlaşdırılır ki, təmir müəyyən müddətə hə-

yata keçirilsin. Əlbəttə, mən anlayıram ki, bütün bunları 1 

il ərzində görmək mümkün deyil. Amma hesab edirəm, 

bölgələrdəki məktəblərin sürətli şəkildə təmirinə və bər-

pasına ehtiyac var. Mən davamlı olaraq müxtəlif bölgə-

lərdə səfərlərdə olanda bunu açıq şəkildə görürəm. Bizim 

çox ağır vəziyyətdə olan məktəblərimiz var.  

 İkinci bir məsələyə toxunmaq istəyirəm. Bu gün Azər-

baycanda məscidlərin fəaliyyəti ilə bağlı bir məsələ var.  

Əksər müəssisələr, əksər qurumlar dövlət büdcələrindən 

maliyyələşir, onların xərcləri, təmiri   dövlət tərəfindən 

ödənilir.  Amma bu gün Azərbaycanda mövcud məscidlə-

rin maliyyələşdirilməsində, onların bir sıra kommunal 

xərclərinin ödənilməsində müəyyən çətinliklər var. Əl-

bəttə, Dini Qurumlarla İş üzrə Dövlət Komitəsi bu prob-

lemin həllinə çalışır,  müəyyən addımlar atır. Ancaq bu 

məsələnin sistemli bir həllinə ehtiyac var. Əlbəttə, kimsə 

deyə bilər ki, din dövlətdən ayrıdır. Ancaq nəzərə almaq 

lazımdır ki, din həm də təhlükəsizlik məsələsidir. Biz bu 

maliyyələşdirməni etməyəndə bunu kənar qüvvələr bu və 

ya digər yolla həyata keçirməyə çalışırlar.  

Digər toxunmaq istədiyim məsələ. Bu gün  qaçqınlara 

və məcburi köçkünlərə dövlətin çox böyük diqqət və qay-

ğısı var.  Bizim insanlarımız çox razıdır. Amma bir məsələ 

var ki,  bu gün müəyyən siyasi qərar verilib və mən bu qə-

rarı anlayıram. Amma bizim bir sıra insanlarımız  var ki,  

onlar ağır şəraitdə, qəzalı binalarda yaşayırlar. Hesab edi-

rəm ki, onların vəziyyətinin yaxşılaşdırılması məsələsinə 

baxıla bilər. Bu insanlar, onsuz da, köçüb gedəcəklər. 

Amma bu gün, qeyd etdiyim kimi, mənim davamlı olaraq 

gördüyüm bəzi yerlərdə, hesab edirəm, biz o insanların 

həyat şəraitinin yaxşılaşdırılması məsələsini nəzərdən 

keçirməliyik.  

Digər bir məsələyə də toxunmaq istəyirəm. Bu gün  

bizim insanların yaşadıqları yerlərdə, xüsusən qazla bağlı 

problem var. Yəni söhbət məcburi köçkünlərdən gedir. Bu 

gün Cəbrayıl əhalisi 54 rayonda məskunlaşır və onlarla 

zaman-zaman görüşürük. Yeri gəlmişkən, bir məsələyə 

diqqət çəkmək istəyirəm. Saatlının Nəriman kəndi var. 

Bununla bağlı mən aidiyyəti qurumlara da müraciət  et-

dim. Bu günə kimi bu kənddə qaz məsələsi həllini tap-

mayıb. Bu insanlar davamlı olaraq bizə müraciət edirlər və 

istəyirlər ki, bu məsələ həll olunsun. Bu gün onlar ağacları 

kəsərək qış dövründə  bu müddəti keçirməyə çalışırlar.  

Burada mən digər bir məsələyə diqqət çəkmək istəyi-

rəm. Bu gün cənab Prezidentin bilavasitə diqqət və qayğısı 

ilə quruculuq, bərpa işləri həyata keçirilir. Bu gün belə bir 

yanaşma var ki, bəzi kəndlərin birləşdirilməsi nəzərdə 

tutulur, o cümlədən bu hal Cəbrayılda da var.  Mən təklif 

edirəm ki, bu kimi addımlar atılarkən yerli əhalinin də 

rəyi, fikirləri nəzərə alınsın. Misal üçün, bir məsələni qeyd 

etmək istəyirəm. Cəbrayılın bir Fuğanlı kəndi var. O 

kəndin Horovlu kəndi ilə birləşdirilməsi nəzərdə tutulur. 

Bu insanların müraciət etmədiyi yer qalmayıb. Mənə də 

müraciət ediblər. Bunlar əvvəlki dövrlərdə Şükürbəyli 

kəndi ilə eyni xətdə, eyni kolxozda olublar.  Mən bir daha 

o məsələnin üzərində dururam. Mən aidiyyəti qurumlara 

ünvanlamışam, onlar özləri də bir çox qurumlarda olub. 

Amma bu fürsətdən istifadə edib bu məsələni qeyd etmək 

istəyirəm ki, bu addımlar atılarkən mümkün qədər, əlbəttə, 

insanların bütün rəylərini nəzərə almaq çətindir, 

mümkünsüzdür. Amma hesab edirəm, bir sıra hallarda bu 

məsələlərə baxmaq olar.   

Digər bir məsələyə gəlmək istəyirəm. Qeyd etdiyim 

kimi, bu gün  Böyük Qayıdış prosesi sürətlə gedir. Dövlət 

böyük işlər həyata keçirir. Düşünürəm, müraciətlər 

əsasında biz bəlkə də vətəndaşlara bu prosesdə iştiraka 

şərait yarada bilərik. Yəni müəyyən insanlar var ki, onlar 

öz evlərini inşa etmək istəyirlər. Dövlət layihələr verə 

bilər və həmin layihələr əsasında həmin insanlar bu pro-

seslərdə iştirak edə bilərlər.  

Digər bir məsələ. Bu gün bizim bəzi vətəndaşlarımız bu  

prosesə töhfə vermək istəyirlər. Məktəb tikmək, bağça 

inşa etmək istəyirlər. Hesab edirəm ki, bu kimi layihələrə 

də baxmaq olar. Əlbəttə, mən bunların hər birini qəbul 

etməyin tam tərəfdarı deyiləm. Amma elə insanlar var ki, 

onların imkanları var. Nəzərə alsaq ki, bu gün bu bərpa 

işləri bizdən böyük bir vəsait tələb edir, o kontekstdə bu 

insanların bu təşəbbüsünü nəzərdən keçirmək olar. Belə 

addımlara baxıla bilər. Təşəkkür edirəm.  

Sədrlik edən. Sağ olun. Əli Məsimli. Əli müəllim, bu-

yurun.   

Ə.Məsimli. Çox sağ olun, hörmətli sədr. Hörmətli xa-

nım sədr, hörmətli cənab Baş nazir, deputat həmkarlarım, 

hökumət nümayəndələri, iclas iştirakçıları və media mən-

subları. Qarşıdan gələn Novruz bayramı  münasibəti ilə 

hamınızı ürəkdən təbrik edir, ən xoş arzularımı bildirirəm.  

Bizə təqdim olunan hesabatdan, eləcə də hörmətli cə-

nab Baş nazirin təqdimatından da göründüyü kimi, Nazir-

lər Kabineti tərəfindən 2022-ci ildə xeyli iş görülüb. Hesa-

batın əhatə etdiyi sahələr üzrə görülən işlər həm kifayət 

qədərdir, həm də lazımi faktoloji materiallarla zənginləş-

dirilib və konkret statistikaya əsaslanır. Ümumiyyətlə, qlo-

bal miqyaslı, çox ağır, çətin, mürəkkəb bir şəraitdə müm-

kün olan işlərin xeyli hissəsi görülüb, eyni zamanda, he-

sabatda deputatların ötən il qaldırdığı məsələlər də geniş 

şəkildə öz əksini tapıb. 

2022-ci ildə iqtisadiyyatın dinamik inkişafında 4,6 faiz 

böyüməyə nail olunması müsbət dinamizmin davam 

etdirildiyini göstərir. Eyni zamanda, maliyyə imkanlarımız 

xeyli dərəcədə yaxşılaşıb və bu əsasda Dövlət Neft Fon-

dundan büdcəyə ayrılan vəsaitlərdə də nəzərəçarpan dərə-

cədə müsbət meyillər var. Oradan az vəsait götürülür. 

Sosial proseslərin tənzimlənməsi istiqamətində də müəy-

yən işlər görülüb. Hesab edirəm, bu dediklərim kifayətdir 

ki, hesabat müsbət qiymətləndirilsin.  

Eyni zamanda, 2030-cu ilə qədər dövrü əhatə edən milli 

strategiyanın kontekstindən çıxış edəndə həmin hədəflər 

nöqteyi-nəzərindən bir sıra məsələlər var ki, onların həlli 

istiqamətində əlavə tədbirlərin də görülməsinə ehtiyac var. 

Birinci, son 2 ildə əldə edilən yüksək inkişaf tempi 2023-

cü ildə də davam edəcəkmi? 2023-cü ildə ümumi daxili 

məhsulun 2,7 faiz artımı  proqnozlaşdırılıb. 2 ayın göstəri-

cilərinə görə isə biz cəmi 0,4 faiz artıma nail olmuşuq. 

Belə getsə, biz yenə də Dövlət Neft Fondundan əlavə 

vəsaitlərin götürülməsinə məcbur olacağıq. Ona görə də 

iqtisadi  artım templərinin artırılması istiqamətində əlavə 

tədbirlərin görülməsi çox vacibdir. Bu istiqamətdə həm 

institusional, həm də modernləşmə istiqamətində tədbirlə-

rin həyata keçirilməsi, neft amilinin üstünlük təşkil etdiyi 

modeldən insan amilinin üstünlük təşkil etdiyi modelə 

keçidin sürətləndirilməsi, inhisarçılığa qarşı mübarizənin 

gücləndirilməsi, iqtisadiyyatın şaxələndirilməsi istiqamə-

tində sistemli addımların atılması çox vacibdir. Hesab edi-

rəm ki, bu addımların kompleks şəkildə həyata keçirilməsi 

iqtisadi artım templərinin yüksəldilmiş trayektoriyadan in-

diki yavaşıdılmış trayektoriyaya keçməsinə mane olacaq. 

Əksinə, biz yüksəlmiş  trayektoriyada qala biləcəyik. 

İkinci vacib məqam ondan ibarətdir ki, son dövrlərdə 

insanların həyat səviyyəsinə ciddi mane olan məsələlərdən 

biri qiymətlərin sürətlə artmasıdır. Hesabatda da göstərilir 

ki, bu, əsasən, idxal inflyasiyasıdır. Qlobal miqyasda qiy-

mətlər aşağı düşməyə başlayır. Əgər, doğrudan da, bu, 

bütövlükdə, idxal inflyasiyası ilə bağlıdırsa, belə bir sual 

əmələ gəlir ki, niyə bizdə qiymətlər aşağı düşməyə meyil 

göstərmir? Deməli, başqa amillər var. Burada da mono-

poliya əsas rol oynayır. Ona görə də hesab edirəm ki, 

antimonopol tədbirlərin həyata keçirilməsi çox vacibdir. 

Çünki süni qiymət artımının hər faizinə görə Azərbaycan 

vətəndaşları ildə 500 milyon manatdan çox vəsait, bir neçə 

milyard vəsaiti itirməli olurlar. Bu istiqamətdə ciddi təd-

birlər görülməlidir.  

Tədqiqatlar göstərir ki, əhalinin güzəranının pisləşmə-

sinə təsir edən amillərin içərisində işsizlik mühüm rol 

oynayır. Bunun da müəyyən məqamları var ki, Azərbay-

can iqtisadiyyatının 75-80 faizi Bakı şəhəri və Abşeronda 

yerləşir. Cəmi 7 faizi isə yerdə qalan 12 iqtisadi zonanın 

payına düşür. Belə bir şəraitdə, hesab edirəm ki, region-

ların canlanması istiqamətində addımlar atmaq lazımdır.  

Mən işğaldan azad olunmuş ərazilərdə Böyük Qayıdışa 

dair proqramı yüksək qiymətləndirirəm və inanıram ki, 

orada nəzərdə tutulan tədbirlər həyata keçiriləcək. Hesab 

edirəm, Azərbaycanda daha geniş anlamda Böyük Qayıdış 

proqramına ehtiyac var. Təkcə işğaldan azad olunmuş 

torpaqlara deyil, regionlara qayıdış istiqamətində addımlar 

atılmalıdır. Ona görə ki, Bakı istər demoqrafik, istər 

ekoloji, istərsə də avtomobillərin sıxlığı nöqteyi-nəzərdən 

boğulmaqdadır. Daha bundan o yanası yoxdur. Ona görə 

də Bakının yüngülləşdirilməsinə, regionların inkişafı üçün 

əlavə tədbirlərin görülməsinə ehtiyac var. Bu nöqteyi-

nəzərdən elə sahələr var ki, onları sürətlə inkişaf etdirmək 

lazımdır. Vaxtilə bizim milli gəlirimizin yarısından ço-

xunu yüngül və yeyinti sənayesi təşkil edirdi. Amma indi 

yüngül və yeyinti sənayesinin Azərbaycan iqtisadiyyatın-

da payı çox simvolik xarakter daşıyır. Bu, həm də orada  

potensial işləməsi mümkün olan yüz minlərcə işçinin işsiz 

qalması deməkdir. Ona görə də regionlarda həm yüngül 

sənayenin, həm də bilavasitə yeyinti sənayesinin inkişafı 

istiqamətində şanslar var. Xammal da var. Bu istiqamətdə 

ciddi işlərin görülməsi çox vacibdir. Hesab edirəm ki, 

həmin tədbirlərin sistemli şəkildə həyata keçirilməsi bizdə 

iqtisadi artım templərinin 4-5 faiz səviyyəsində saxlanıl-

masına və əhalinin güzəranının yaxşılaşdırılmasının iqtisa-

di əsasının növbəti illərdə də davam etdirilməsinə təkan 

vermiş olar. Diqqətinizə görə təşəkkür edirəm.  

Sədrlik edən. Sağ olun.  Jalə Əliyeva. Buyurun.  

J.Əliyeva. Təşəkkür edirəm. Hörmətli xanım sədr, 

hörmətli hökumət üzvləri, hörmətli həmkarlar. Müstəqil 

Azərbaycan dövləti artıq dördüncü onilliyini və ən yeni 

tarixinin ən şanlı dövrünü yaşayır. Bu gün Azərbaycan 

Respublikası Nazirlər Kabinetinin Milli Məclisin müzaki-

rəsinə təqdim etdiyi hesabat ölkəmizin Prezidenti cənab 

İlham Əliyevin Azərbaycana rəhbərlik etdiyi bütün dövr-

lərdə, xüsusən də son illərdə həyata keçirdiyi islahatları və 

həmin islahatların konkret əməli nəticələrini əks etdirən 

dövlət sənədi kimi vacib əhəmiyyətə malikdir. Mən güclü 

Azərbaycan dövlətinin iqtisadi pasport rolunu daşıyan bu 

mükəmməl sənədin – hesabatın hazırlanmasında rolu və 

zəhməti olan bütün hökumət üzvlərinə, eyni zamanda, 

fürsətdən istifadə edərək, bizimlə sıx əməkdaşlıq edən, 

müraciətlərimizə həssaslıqla yanaşan  dövlət qurumlarına 

– Maliyə Nazirliyinə, Daxili İşlər Nazirliyinə, Əmək və 

Əhalinin Sosial Müdafiəsi Nazirliyinə, Səhiyyə Nazirli-

yinə, Rəqəmsal İnkişaf və Nəqliyyat Nazirliyinə, Kənd 

Təsərrüfatı Nazirliyinə, Diasporla İş üzrə Dövlət Ko-

mitəsinə, Qida Təhlükəsizliyi Agentliyinə, “Azərişıq” 

ASC-yə, “Azərenerji”yə, “Azəriqaz”a, “Azərsu”ya öz tə-

şəkkürlərimi bildirmək istəyirəm. 

Mən Zərdab və Ucar rayonları ilə bağlı daha əvvəlki 

illərdə səsləndirdiyim təklifləri nəzərə alıb dövlət proq-

ramlarına daxil etdikləri üçün hörmətli hökumətimizə 

seçicilərim adından minnətdarlığımızı bildirir və hesabatın 

lehinə səs verəcəyimi bildirirəm.  

Eyni zamanda, hələlik həllini tapmayan bəzi məsələləri 

də nəzərinizə çatdırmaq istəyirəm. Ən əsas məsələ Zərdab 

rayonunun kanalizasiya sistemi ilə bağlıdır. Biz uzun 

illərdir, bu məsələni qaldırırıq. Müzakirəmizə təqdim olu-

nan hesabatda qeyd edilir ki, Zərdab  şəhərində kanali-

zasiya sisteminin yenidən qurulması məqsədi ilə  tikinti-

quraşdırma işlərinin icrası “Azərsu” ASC-yə ayrılacaq 

olan maliyyə vəsaitinə uyğun olaraq, mərhələlərlə həyata 

keçiriləcəkdir. Siz də qəbul edərsiniz ki, bu mücərrəd 

qeydin bir az konkretləşdirilməsini və təxminən  20 ilə 

yaxın gözlənən tikinti işlərinin hansı tarixdə başlayacağına 

dair proqnozları öyrənmək istəyirik.  

Digər bir məsələ yollarla bağlıdır. Hesabat sənədində 

göstərilir ki, Zərdab rayonunun Məlikumudlu, Şahhü-

seynli, Dəliquşçu, Xanməmmədli, Məmmədqasımlı kənd 

yollarının mərkəzi yolla birləşdiyi hissəsinin əsaslı təmir 

işlərinin növbəti illərin investisiya proqramlarına daxil 

edilməsi barədə təklif  razılaşdırılması üçün aidiyyəti qu-

rumlara təqdim edilmiş, Avtomobil Yolları Dövlət 

Agentliyi tərəfindən Zərdab rayonu üzrə  kəndarası yolla-

rın təmiri Dəliquşçu kəndində 2022-ci ildə, Xanməm-

mədli, Məlikumudlu kəndlərində 2023-cü ildə nəzərdə 

tutulmuşdur. Lakin məlumat üçün bildirmək istəyirəm ki, 

adıçəkilən kəndlərdə hələlik işlər başlanmamışdır.  

Digər bir məsələ məktəb tikintilərini əhatə edir. Hesa-

bata görə, Zərdab şəhərinin 2 nömrəli məktəbinin, eyni 

zamanda, rayonun Gəlmə, Şahhüseynli və Bıçaqçı kənd 

tam orta məktəblərinin əsaslı təmiri,  Şəftəxal kəndinin 

orta məktəbinin yeni binasının, Bəyimli qəsəbəsində 

modul tipli tam orta məktəbin tikintisi “Azərbaycan Res-

publikası regionlarının 2019–2023-cü illərdə sosial-iqti-

sadi inkişafı Dövlət Proqramı”nda nəzərdə tutulmuşdur. 

Lakin  müddət başa çatsa da, hələlik adıçəkilən kəndlərdə 

hər hansı bir tikinti və təmir işləri başlanılmamışdır.  

Eyni zamanda, yenə də bildirilir ki, 2022-ci ilin  dövlət 

investisiya proqramı çərçivəsində Zərdab rayonunun Dəli-

quşçu kəndində tam orta məktəbin tikintisi üzrə layihə-

smeta sənədləri hazırlanmışdır. Doğrudur, bu sənədlər 

hazırlansa da, bununla bağlı irəliyə doğru hər hansı bir 

addım atılmamışdır.  

Mədəniyyət sahəsi ilə bağlı “Azərbaycan Respublikası 

regionlarının 2019–2023-cü illərdə sosial-iqtisadi inkişafı 

Dövlət Proqramı”nda Zərdab rayonunun mədəniyyət 

mərkəzinin əsaslı təmirinin, Zərdab Tarix Diyarşünaslıq 

Muzeyinin tikintisi və Ucar rayonunun Lək kənd-mə-

dəniyyət evinin əsaslı təmiri nəzərdə tutulsa da, yenə də 

bununla bağlı irəliyə doğru hər hansı bir addım yoxdur. 

Eyni zamanda, Ucar rayonunun Bərgüşad kəndində əhali 

sayı 7000-ə çatan böyük bir kəndin mədəniyyət evinin də 

tikintisi hələlik gözlənilir.   

Bizim şəhid ailələri və Qarabağ əlilləri üçün nəzərdə 

tutulan 36 mənzilli binanın tikintisi ilə bağlı müraciəti-

mizin də nəzərə alınması,  Zərdab rayon mərkəzi stadionu-

nun əsaslı təmir işlərinin başladılması etdiyimiz xahişlərə 

daxildir.  

Bu gün bütün dünya qlobal su böhranı ilə qarşılaşıb. Bu 

problem Azərbaycandan da yan ötməyib. Dövlət və hö-

kumət bu problemin qarşısını almaq üçün tədbirlər görür. 

İnanırıq ki, bundan sonra da əlindən gələni, mümkün olanı 

edəcəkdir. Biz əvvəlki illərdə Zərdab və Ucar rayonlarının 

içməli su təminatı məsələsini dəfələrlə qaldırmışıq. Zərdab 

rayonunda bu məsələ qismən həllini tapsa da, Ucar rayo-

nunun deputatı olduğum Xələc, Lək və Bərgüşad kənd-

lərində içməli su problemi hələlik olduğu kimi qalır. 

Eyni zamanda, əkin sahələrinin su təminatında da 

problemlər davam etməkdədir və böyüməkdədir. Zərdab 

rayonunun Çallı, Məlikumudlu, Təzəkənd, Dəkkəoba, 

Gəndəbil, Ağabağı, Şahhüseynli, Əlvənd kəndləri və Ucar 

rayonunun Xələc, Lək, Bərgüşad kəndlərində əkin sahə-

lərinin su təminatının yaxşılaşdırılması üçün əsaslı tədbir-

lərin görülməsinə ehtiyac vardır. 

Mən sonda bir daha bu mülahizələri diqqətinizə çatdı-

raraq imkan daxilində hörmətli hökumət üzvlərimizin bu 

təkliflərimizi nəzərə almalarını xahiş edirəm.  Bu layihəyə 

səs verəcəyimi bir daha bildirirəm. Qarşıdan gələn Novruz 

bayramı münasibəti ilə başda ölkə Prezidenti cənab İlham 

Əliyev olmaqla bütün hökumət üzvlərimizi, bütün xalqımızı, 

həmkarlarımızı təbrik edirəm, Azərbaycanımıza daim uğur-

lar, yüksəliş arzulayıram. Diqqətinizə görə sağ olun.    

Sədrlik edən. Sağ olun. Hörmətli həmkarlar, saat 3-ə 

qədər fasilə elan olunur.  

 

(FASİLƏDƏN SONRA) 

 

Sədrlik edən. Hörmətli həmkarlar, işimizə davam 

edirik. Naqif Həmzəyev. Buyurun. 

N.Həmzəyev. Təşəkkür edirəm, xanım sədr. Hörmətli 

xanım sədr, hörmətli Baş nazir, millət vəkilləri, hörmətli 

hökumət üzvləri və media nümayəndələri! Hər birinizi 

salamlayıram. Mən də öz növbəmdə hökumətin hesabatı 

ilə yaxından tanış oldum və lehinə səs verəcəyəm. Vaxta 

qənaət etmək üçün birbaşa təkliflərə keçirəm. Bu gün 

qarşılaşdığımız ən ciddi problemlərdən biri sığorta şirkət-

lərinin fəaliyyəti ilə bağlıdır. Çox təəssüflər olsun ki, 

sürücülər sığorta xidmətlərinə görə ödənişləri almaqda 

çətinlik çəkirlər. Məncə, bu məsələyə əncam çəkilsə, çox 

yaxşı olardı.  

İcbari tibbi sığorta paketinə daxil olan xidmətlərin sayı 

da mütləq artırılmalıdır, əhatə dairəsi genişləndirilməlidir. 

İnsanları narahat edən digər problemlərdən biri isə sağ-

lamlığa dair arayışların ödənişli olmasıdır. Mən düşünü-

rəm ki, bu istiqamətdə addımlar atılmalı, ən azından bu 

qiymətlər hər kəs üçün əlçatan olmalıdır.  

Vurğulamaq istədiyim digər məsələ isə sağlam həyat 

tərzinin təbliği ilə bağlıdır və bunun kütləvi olması üçün 

müəyyən işlər görülməlidir. Mən düşünürəm ki, məhəl-

lələrdə idman meydançalarının quraşdırılması işini sürət-

ləndirmək lazımdır. Bahalı mərmər və ya tikinti material-

larının əvəzinə sadə idman alətlərini bu məhəllələrdə 

quraşdırmaq mümkün olardı. Bir problemi də deyim ki, 

orta məktəblərin ərazisində yerləşən bəzi idman mey-

dançaları, təəssüflər olsun ki, özəlləşdirilibdir və başqa 

məqsədlərdə istifadə olunur. Bu prosesin də qarşısı mütləq 

alınmalıdır.  

Ölkədə şəhərlərarası avtomobil yollarının, demək olar 

ki, vəziyyəti yaxşıdır, yaxud əladır. Ancaq təəssüflər olsun 

ki, rayon və şəhərlərdə daxili avtomobil yollarının vəziy-

yəti heç də ürək açan deyil. Mən seçildiyim Gəncə şəhə-

rini misal göstərə bilərəm. Təəssüflər olsun ki, orada avto-

mobil idarə etmək, demək olar ki, müşkülə çevrilibdir. Cə-

nab Baş nazir, mən düşünürəm ki, bu məsələyə xüsusi nə-

zarət olsa, çox yaxşı olardı, gəncəlilərin də rahat və müasir 

avtomobil yollardan istifadə etmək hüquqları bərpa olun-

muş olardı.  

Digər önəmli məsələ isə ölkə əhalisinin böyük bir 

qisminin Bakı şəhərində toplaşmasıdır. Bunun əsas səbəbi, 

təbii ki, məşğulluq məsələsi il əlaqədardır, yəni iş yer-

lərinin olmaması ilə bağlıdır.  

Digər bir məsələ isə universitetlərdə, təəssüflər olsun 

ki, əmək bazarına uyğun kadrların hazırlanmasında prob-

lemlərin mövcudluğudur. Xüsusən köhnəlmiş ixtisaslar 

hələ də var. Mən düşünürəm ki, bu ixtisaslara əl gəzdir-

mək lazımdır, gələcəyin ixtisasları seçilməlidir. Biz gənc-

lərimizi, əsasən, əmək bazarına doğru və düzgün formada 

hazırlamalıyıq.  

Mən bunu deməyə məcburam, çünki çoxlu müraciət 

var. Əhalinin qaz  limiti ilə bağlı narahatlığı var. Mart ayı 

olmasına baxmayaraq, hələ 3-cü aydır və artıq bu limit 

başa çatıbdır. Mən düşünürəm ki, növbəti illərdə bu limit 

məsələsi aradan qaldırılmalıdır. Vahid bir tarifə keçirilsə, 

yaxşı olar. Əhali də bu qazdan rahat istifadə edər və vahid 

tarif üzrə ödəmələrini aparar.  

Dövlətimiz tərəfindən çoxlu sosial evlər tikilir. Ancaq 

bu sosial evlərdə, təəssüflər olsun ki, mərkəzləşdirilmiş 

istixana sistemləri yoxdur. Mən düşünürəm ki, bu istixana 

sistemi qurulsa, həm əhalinin kommunal xərcləri azalmış 

olar, həm də təhlükəsizlik tədbirləri nəzərə alınar. 

Xanım sədr, 2011–2018-ci illərdə Gəncə şəhərinin 

müxtəlif yerlərində, ümumilikdə, 840 hektara yaxın bir 

ərazidə 14 min ev tikilibdir və təəssüflər olsun ki, bu fərdi 

yaşayış evlərinin qeydiyyat məsələsi bu günə qədər həll 

olunmayıbdır. Bu, 70 minə yaxın vətəndaş deməkdir. Bu 

70 min vətəndaşın problemini biz gec-tez həll etməliyik. 

Bunların həm qeydiyyata alınması məsələsi, həm də seçki 

hüquqları bərpa olunmalıdır. Musa müəllim də çıxışında 

bu məsələyə toxundu. Mən düşünürəm, bu məsələdə də 

dəstək göstərsəniz, çox yaxşı olardı.  

Ölkənin ikinci böyük şəhəri Gəncə şəhərində 1525 

mənzilli 18 yataqxana mövcuddur. Bu yataqxanalar, təəs-

süflər olsun ki, yararsız vəziyyətdədir və burada yaşayan 

insanlar çox çətinlik çəkirlər. Xüsusən Gəncənin seysmik 

ərazidə yerləşməsini nəzərə alsaq, bu yataqxana məsə-

ləsinə də bir əncam çəkilsə, yaxşı olardı. Bu vətəndaşlara 

da müəyyən dərəcədə dəstək göstərmiş olardıq.  

Mən digər həmkarlarımın çıxış etmək imkanları olsun 

deyə, burada çıxışımı dayandırıram və diqqətinizə görə 

hər kəsə təşəkkür edirəm. Qarşıdan gələn Novruz bayramı 

münasibəti ilə hər kəsi təbrik edirəm.  

Sədrlik edən. Çox sağ olun, Naqif müəllim. Elə qısa 

danışmağınız yaxşıdır ki, hamıya vaxt çatsın. Vahid 

Əhmədov. Vahid müəllim, buyurun  

V.Əhmədov. Çox sağ olun, hörmətli Sahibə xanım. 

Hörmətli cənab Baş nazir, hökumət üzvləri, millət vəkil-

ləri, mətbuat! İlk olaraq mən cənab Baş nazirə Quba–Bakı 

yolunun düzəldilməsində, təmirində ciddi kömək göstər-

diyi üçün öz dərin minnətdarlığımı bildirirəm və xeyirxah 

iş etdiyinə görə Quba camaatının ona salamlarını çatdı-

rıram. 2022-ci ildə dünyada, xüsusən Rusiya–Ukrayna 

münaqişəsi şəraitində iqtisadiyyatda çox ciddi problemlər 

yaranmış, və bu, idxal-ixrac əməliyyatlarında, makroiqti-

sadi sabitliyin qorunub saxlanmasında öz mənfi təsirini 

göstərmişdir. Buna baxmayaraq, Azərbaycan iqtisadiy-

yatında ümumi daxili məhsulda 4,6 faiz artım, qeyri-neft-

qaz sektorunda əlavə dəyər 9 faizdən artıq olmuş, 18 mil-

yarddan çox əsas kapitala vəsait qoyulmuşdur ki, burada 

da əsas prioritet sahə kimi sosial sahələr götürülmüşdür. 

Ümumi daxili məhsulda sənayenin payı 2020-ci ildə 51,1 

faiz olmuş, qeyri-dövlət sektorunun payı isə 88 faiz olsa 

da, neft-qaz sektorunun payı indi də yüksək olaraq qal-

maqda davam edir. Qeyri-neft-qaz sənayesinin strukturuna 

baxdıqda daha çox diqqət sənaye parklarının yaradılma-

sına, onların ixrac potensialının artmasına, iş yerlərinin 

açılmasına olmuşdur. Bunun sayəsində on minə yaxın iş 

yeri açılmış, bir milyarda yaxın məhsul ixrac olunmuşdur. 

Çox müsbət haldır ki, artıq sənaye parklarının yaradılması 

prosesi işğaldan azad olmuş ərazilərdə də fəaliyyətə 

başlamaq ərəfəsindədir.  

Mən bir neçə məsələlərə də münasibətimi bildirmək 

istərdim. Birincisi, inflyasiya və qiymət siyasəti. Burada 

həmkarım Əli Məsimli toxundu. İqtisadiyyatın, ümumiy-

yətlə, tənzimlənməsi prosesinin həyata keçirilməsi. Bu 

siyasətin əsas prioritetlərindən biri bazarda azad rəqabətin 

olmasıdır. Çox təəssüf olsun ki, bu prosesə müəyyən qədər 

təsir edən amillərdən biri rəqabət məcəlləsinin qəbul 

olunmasıdır. Bir ildən artıq keçməsinə baxmayaraq, 

rəqabət məcəlləsi bu günə qədər Milli Məclisə daxil 

olmayıb. Halbuki biz onu yaz sessiyasının gündəliyinə 

daxil etmişik. Ona görə də cənab Baş nazirdən xahiş 

edərdik ki, bu məsələyə, ümumiyyətlə, diqqət yetirsin, bu 

məcəllə Milli Məclisə daxil olsun.  

Hesabatdan da göründüyü kimi, bazarda haqsız rəqabət 

kifayət qədərdir, inhisarçılıq mövcuddur. Belə bir vəziy-

yətdə iqtisadiyyatı normal tənzimləmək qeyri-mümkün-

dür. Hökumətin 2022-ci ildə həyata keçirdiyi anti-

inflyasiya tədbirləri bir sıra sahələrdə öz müsbət təsirini 

göstərmişdir. Xüsusən bir sıra xammal və materialların 

idxalda əlavə dəyər vergisindən azad edilməsi, minimum 

istehlak səbətinin tənzimlənməsi, ərzaq buğdası ilə 

əlaqədar cənab Prezidentin imzaladığı fərmanın yerinə 

yetirilməsi və digər məsələlər müsbət addımlardır.  

Hesabatdan göründüyü kimi, hökmran mövqelər barədə 

müraciətlər kifayət qədər çox olmuş, ərzaqla əlaqədar, 

deyərdim ki, gündəlikdə ciddi məsələlər var. Həm ərzaq, 

həm gündəlik tələbat malları, həm də dərmanların qiymət 

artımı kifayət qədər yüksəkdir. Bu yüksəklik bu gün də 

davam edir və hiss olunur ki, hələ davam edəcək. Qiymət 

artımını və inflyasiyanı idxal inflyasiyası ilə nə qədər 

əlaqələndirsək də, burada, əsasən, süni qiymət artımının 

qarşısının alınmasından söhbət gedir. Hesab edirəm ki, bu 

sahədə anti-inflyasiya tədbirləri daha da gücləndiril-

məlidir, İqtisadiyyat Nazirliyinin Anti-inhisar Xidmətinin 

bu barədə fəaliyyəti var. Xüsusən son vaxtlarda unun və 

çörəyin qiymətində müəyyən enmələr hiss olunmaqdadır, 

ona görə də bu xidmət bu tədbirləri daha da gücləndir-

məlidir.  

İnflyasiya təzyiqinin yumşaldılmasında Mərkəzi Ban-

kın 2022-ci ildə apardığı pul-kredit siyasətini də müsbət 

qiymətləndirirəm. Pul kütləsinə nəzarət,  uçot dərəcələri-

nin, dəhlizlərinin tənzimlənməsi, banklararası pul bazarın-

da tarazlığın yaradılması, belə hesab edirəm ki, inflyasi-

yanın müəyyən qədər tənzimlənməsinə kömək etmişdir. 

Bununla bərabər, mən bank sistemində üç məsələnin 

həllini Mərkəzi Bankdan xahiş edərdim. Birincisi, biz bir 

neçə dəfə bu məsələyə toxunmuşuq. Bank faizləri kifayət 

qədər yüksəkdir və kredit faizlərinin yüksək olması, mən 

deyərdim ki, sahibkarlar üçün çox ciddi problem yaradır. 

İkincisi, bağlanmış banklar var və Azərbaycanda kifayət 

qədər çoxdur. Bu banklarda insanların kifayət qədər əma-

nətləri var. Bu əmanətlərin qaytarılmasında da ciddi 

problemlər var, çünki bizə bununla bağlı kifayət qədər 

müraciətlər olur. Üçüncü məsələ – vaxtı keçmiş kreditlərin 

qaytarılması. Burada da ciddi problem var, ona görə bu 

problemi də həll etməyi Mərkəzi Banka tövsiyə edərdim.  

Dünyada gedən qlobal dəyişiklik sistemində Azərbay-

canda daha çox diqqət çəkən sahələr ordu quruculuğu, 

dövlətin təhlükəsizlik məsələsi, Azərbaycanın müstəqil-

liyinin möhkəmləndirilməsi və daxildə ictimai asayişi 

qorumaqdan ibarətdir. Dövlət başçısı cənab İlham Əliyev 

bu məsələləri mütəmadi diqqət mərkəzində saxlayıb və bu 

məsələlərə yardım üçün əlindən gələni edib. Biz dövlət 

büdcəsini müzakirə edəndə məhz bu məsələlər müzakirə 

olunur və müəyyən məsələlər öz həllini tapır. Biz bu 

qurumlara kifayət qədər vəsait ayırırıq, amma bu vəsait-

lərin xərclənməsində görürük ki, istər mətbuatda, istərsə 

də məhkəmə sistemində çox ciddi pozuntu halları var. Ona 

görə də mən cənab Baş nazirdən, Azərbaycan hökumə-

tindən, o cümlədən Hesablama Palatasından xahiş edərdim 

ki, bu sahələrə, kifayət qədər korrupsiya halları olan na-

zirliklərə, məhkəmələrə daha çox diqqət yetirilsin.  

Burada bir məsələyə də toxunmaq istəyirəm. Su 

məsələsi ilə əlaqədar kifayət qədər məlumat verildi. Bu, 

ciddi məsələdir. Amma biz elə etməliyik ki, insanlar 

bununla bağlı o qədər əziyyət çəkməsinlər. Azərbaycan 

hökuməti artezian quyusunun qazılması ilə əlaqədar hər il 

qərarlar verir. Artezian quyularının qazılmasının sayını 

artırmalıyıq. Bir də suyun bölgüsü prinsipini həyata 

keçirməliyik. Bir bölgədə su olur, o biri bölgədə isə 

sahibkarlar, fermerlər su ala bilmirlər. Ümumiyyətlə, mən 

belə hesab edirəm ki, Azərbaycan hökumətinin 2022-ci 

ildə gördüyü işlər kifayət qədər müsbətdir.  

Sədrlik edən. Sağ olun. Azər Badamov. Buyurun.  

A.Badamov. Təşəkkür edirəm, hörmətli xanım sədr. 

Hörmətli cənab Baş nazir, hökumət üzvləri və həmkarlar! 

Dünya gündəmi özünün ən mürəkkəb və çətin dövrünü 

yaşayır. Ədalətsizliklər, ikili standartlar və ölkələrin daxili 

işlərinə qarışmaq cəhdləri gündən-günə dərinləşməkdədir. 

Belə bir çətin dövrdə dövləti idarə etmək, nəzərdə tutul-

muş proqramları icra etmək və xalqın rifahının yaxşılaş-

masına  töhfə verən addımları davam etdirmək heç də 

rahat məsələ deyil. Bu çətin dövrdə dövlət başçımızın 

rəhbərliyi altında hökumətimiz və xalqımız bütün xarici 

təsirlərə dözümlülük nümayiş etdirir, haqlı mövqeləri-

mizin tapdalanmasına heç kimə imkan verilmir və ölkənin 

iqtisadi inkişafı təmin olunur. Əlbəttə ki, hökumətimizin 

qarşısında dayanan mühüm məsələlər ölkə iqtisadiyyatının 

dinamik inkişafını qorumaq, işğaldan azad edilmiş ərazi-

lərin dirçəldilməsi işini sürətlə davam etdirmək və digər 

regionların tarazlığı inkişafını təmin etməkdir. Göründüyü 

kimi, qeyd etdiyim istiqamətlərdə hökumətin fəaliyyəti 

təqdirəlayiqdir, hesabatı dəstəkləyirəm və keçən il höku-

mətin hesabatı iclasında qaldırdığımız məsələlərə həssas 

yanaşaraq cavablandırıldığına görə təşəkkürümü bildiri-

rəm. Xüsusən insanları ən çox narahat edən Bakı–Quba 

yolunun yararsız hissəsinin qısa zaman kəsiyində yenidən 

tikildiyinə görə dövlət başçımıza seçicilərimizin adından 

təşəkkürümü bildirirəm. 

Hörmətli həmkarlar, görüşlərimiz və qəbullarımız 

zamanı seçicilərimiz müəyyən sosial məsələlərlə bağlı kö-

mək etməyimizi xahiş edirlər. Bu gün hökumət üzvlərinin 

iclasımızda iştirakını nəzərə alaraq çox vacib iki məsələni 

diqqətinizə çatdırmaq istəyirəm. Birinci məsələ yenə 

Qusar rayonunun qazlaşdırılması ilə bağlıdır. Qeyd etmək 

istəyirəm ki, rayonun 90 yaşayış məntəqəsindən cəmi 47-

si qazlaşdırılmışdır. Beş min nəfərdən çox əhalinin 

yaşadığı Avaran, Xürel və Yasab kəndlərinin hər dəfə 

növbəti ildə qazlaşdırılacağı bildirilsə də, 10 ildən çoxdur 

ki, məsələ həll olunmur. Hətta Şahdağ turizm kompleksinə 

çəkilmiş magistral qaz xətti Avaran və Xürel kəndlərinin 

ərazisindən keçir. Bunlardan əlavə, rayonun Xaçmaz və 

Quba rayonları ilə həmsərhəd kəndlərinin qazlaşdırılma-

sına ehtiyac vardır. Qusar meşələrindən uzaqda yerləşən 

həmin kəndlər vaxtilə Yalama meşələrindən yanacaq 

odunla təmin olunurdu. 2021-ci ildə Samur-Yalama milli 

parkı yaradıldıqdan sonra həmin meşələrdən yanacaq odun 

buraxılmadığından bu kəndlərdə yaşayan əhali həyətyanı 

və pay torpaqlarda yetişdirdikləri meyvə və digər ağacları 

kəsərək yandırmağa məcbur olurlar. Hörmətli cənab Baş 

nazir, qazlaşdırma ilə bağlı Qusar rayon sakinlərinin bu 

xahişini nəzarətə almağınızı xahiş edirəm.  

Digər bir məsələ məktəb binalarının yenidən tikilməsi 

və əsaslı təmiri ilə bağlıdır. Belə ki, Kuzunqışlaq kəndində 

1924-cü ildə inşa edilmiş və 220 şagirdin təhsil aldığı 

məktəb binası istifadəyə yararsız olmaqla yanaşı, şagirdlər 

və müəllimlər üçün hər an təhlükə mənbəyidir. Bundan 

əlavə, dövlət proqramında rayonun Yasab, Samur, Həzrə 

və Şirvanlı kənd orta məktəblərinin əsaslı təmiri nəzərdə 

tutulmuşdur. Dövlət proqramının icra müddətinin cari ildə 

bitdiyini nəzərə alaraq qeyd etdiyim məktəblərin yenidən 

qurulması istiqamətində, heç olmasa, işlərə başlanarsa, 

mövcud problemin həllinə töhfə vermiş olardıq. Sonda hö-

kumətin fəaliyyətinə uğurlar arzulayıram və xalqımızı 

qarşıdan gələn Novruz bayramı münasibəti ilə təbrik 

edirəm. Qoy, bu bahar ölkəmizə sülh, inkişaf və yüksək 

rifah gətirsin. Diqqətinizə görə təşəkkür edirəm.  

Sədrlik edən. Çox sağ olun. Elman Nəsirov. Buyurun, 

Elman müəllim.  

E.Nəsirov. Hörmətli xanım sədr, hörmətli cənab Baş 

nazir, hörmətli hökumət üzvləri, hörmətli həmkarlarım! 

Biz Azərbaycan Respublikası Nazirlər Kabinetinin 2022-ci 

il üzrə fəaliyyəti haqqında hörmətli Baş nazirimizin çıxı-

şını dinlədik. 2022-ci il bütün dünya üçün nə qədər mü-

rəkkəb, çətin il olsa da, Azərbaycanda makroiqtisadi sabit-

lik qorunub saxlanılıb. Belə bir mürəkkəb dünyamızda, 

mürəkkəb bir ildə ölkənin ümumi daxili məhsulunun 

133,8 milyard manata yüksəlməsi bir nəticədir. Eyni za-

manda, fürsətdən istifadə edib cənab Baş nazirə təşəkkür 

edirəm. Çünki düz 1 il bundan öncə hökumətin hesabatı 

zamanı mən çıxışımda Cəlilabad rayonunda, İranla sərhəd 

kəndlərimizdəki çox acınacaqlı bir yol probleminə diqqəti 

cəlb etdim və qeyd etdim ki, o kəndlərdə 60 ildən çoxdur, 

yol yoxdur. Hətta seçicilərim mənə söylədilər ki, 5-6 ilə 

yol çəkilməsə, bu kəndlər tamamilə boşalacaq. Yəni İranla 

sərhəddə kəndlərin boşalması təkcə iqtisadi məsələ deyil, 

demoqrafiya məsələsi deyil, bu, böyük siyasi məna 

daşıyan bir məsələdir. Cənab Baş nazir, şəxsən Sizə, hö-

kumətin hər bir üzvünə təşəkkürümü bildirirəm. Müvafiq 

sahə üzrə məsələyə çox diqqətlə yanaşıldı və nəticədə 1 il 

sonra Cəlilabad rayonunun İranla sərhəd olan 20 yaşayış 

məntəqəsində 36,2 kilometrlik ən yüksək səviyyəli yollar 

çəkilib. Ona görə mən bir daha seçicilərimizin təşək-

kürünü çatdırıram.  

Fürsətdən istifadə edib qeyd etmək istəyirəm ki, yol 

problemi həll olunan kəndlərimizdə bu gün təbii qazın 

çatışmazlığı ilə bağlı çox ciddi problem də var. Belə ki, 

Qarakazımlı inzibati ərazisinə daxil olan Qarakazımlı, 

Dərəli, Sərxanlı, Maranlı və Zərbiyəli kəndlərində qaz çə-

kilişinə böyük ehtiyac var. Bu kəndlər də İranla sərhəddə 

yerləşən kəndlərdir. Özləri də söyləyirlər ki, qonşu İranın 

qazla təminatı var, amma bizdə yoxdur. Halbuki bizim 

yollarımız həmin kəndlərdə, dediyim  kimi, İran yol-

larından dəfələrlə yüksək səviyyədədir. Həmin kəndlərdə 

əhalinin sayı 5100 nəfərə çatır. Eyni zamanda, Bayxanlı 

inzibati ərazisinə daxil olan Bayxanlı, Məlikqasımlı, 

Yusifli, Novruzalı, Şötüklü, Məşədilər və Dostəli kənd-

lərində də analoji vəziyyətdir. Yəni bu kəndlərə də nə 

zaman yolum düşürsə, seçicilərlə görüşən zaman hər dəfə 

bu məsələ qaldırılır ki, yol problemimiz həllini tapıb. Sağ 

olsun dövlətimiz, dövlətimizin  rəhbəri, hökumət. Amma 

bizim bu qaz problemimizin həllinə də bir köməklik edin.  

Hörmətli cənab Baş nazir, hörmətli hökumət evləri. Cə-

lilabadın çətin mürəkkəb problemlərindən biri də ümum-

təhsil məktəblərindəki o binaların vəziyyəti ilə bağlıdır. 

Mən statistik rəqəmləri də götürdüm ki, səhih, dəqiq 

məlumatları söyləyim. Cəlilabadda 127 ümumtəhsil mək-

təbindən 49-u qəzalı və istismara yararsız vəziyyətdədir. 

127-dən 49-u. Düzdür, cənab nazirlə bu istiqamətdə 

görüşümüz, söhbətlərimiz olub və Cəlilabadda xeyli işlər 

də görülməkdədir. İndi bu yaxınlarda onun açılışı da 

olacaq. Emin müəllimlə görüşmüşəm və mənə siyahını da 

göstərib ki, bu qədər məktəblər tikilib, təmir edilib və 

onların açılışı həyata keçiriləcək. Amma yenə də deyirəm, 

görünür, elə əvvəldən Cəlilabadda bu məsələyə həssas 

yanaşılmayıb. Ona görə də 127 ümumtəhsil məktəbindən 

49-nun qəzalı və istismara yararsız vəziyyətdə olması... 

Xüsusən də qardaş Türkiyə dövlətində baş verən bu yeraltı 

zəlzələlər, eyni zamanda, oxşar hadisələrin istənilən 

regionda, qonşu ölkələrdə baş verməsi təhlükəsini nəzərə 

alaraq bu məsələyə həssasla yanaşılmasını xahiş edirəm.  

Mən də fürsətdən istifadə edib, hörmətli xanım sədr, 

Sizi, bütün hökumət üzvlərini, bütün deputatları və xal-

qımızı Ulu Öndər Heydər Əliyevin arzuların bayramı he-

sab etdiyi Novruz bayramı münasibəti ilə səmimi qəlbdən 

təbrik edirəm. Hər biriniz ürəyinizdən keçən hər bir 

arzuya çatasınız. Sağ olun. 

Sədrlik edən. Sağ olun. Kamilə Əliyeva. Buyurun, 

Kamilə xanım. 

K.Əliyeva. Təşəkkür edirəm. Hörmətli xanım sədr, 

hörmətli Baş nazir, hökumət üzvləri, dəyərli həmkarlar. 

2022-ci il dünyada baş verən hərbi münaqişələr, geosiyasi 

vəziyyət ərzaq məhsullarının bahalaşmasına səbəb olmuş, 

nəticədə bütün dünyada kəskin inflyasiya müşahidə olun-

muşdur. Bütün bunlara baxmayaraq, Nazirlər Kabinetinin 

2022-ci ilin fəaliyyəti haqqında hesabatla tanış olduqda 

Azərbaycan iqtisadiyyatında yüksək artım dinamikasının 

davam etdiyinin şahidi oluruq. Ölkəmizdə 2021-ci illə 

müqayisədə 2022-ci ildə 4,6 faizdən çox ümumi daxili 

məhsulun istehsal olunması böyük nəticədir. Qeyri-neft 

sektorunun inkişafına yönəlmiş tədbirlərin nəticəsi olaraq 

bu sahədə məhsul istehsalının 7,1 faiz artması ölkəmizin 

dayanıqlı iqtisadi inkişafından xəbər verir.  

Bu gün dünyada ərzaq böhranının baş verməsi fonunda 

ölkəmizdə kənd təsərrüfatı məhsullarının istehsalında 

artım olması görülən tədbirlərin müsbət nəticəsidir. 

Möhtərəm Prezidentimiz cənab İlham Əliyevin müəllifi 

olduğu iqtisadi islahatların uğurlu icrası nəticəsində bu 

gün Azərbaycan dövləti iqtisadi cəhətdən güclü, qüdrətli 

bir dövlətə çevrilmişdir. Nazirlər Kabineti ölkə Prezidenti 

cənab İlham Əliyevin sərəncamı ilə “Azərbaycan Respub-

likasının işğaldan azad edilmiş ərazilərin Böyük Qayıdışa 

dair I Dövlət Proqramı”nın icrasını layiqli şəkildə həyata 

keçirir. Tamamilə dağıdılmış 10 min kvadrat-kilometr 

ərazisinin öz gücünə ən müasir şəkildə yenidən qurulması 

dövlətimizin iqtisadi gücünün bir nümunəsidir.  

Bütün bunlarla yanaşı, respublikamızın digər şəhər və 

kəndlərinin iqtisadi sosial inkişafına da böyük diqqət 

ayrılır. Paytaxt və regionlarda əhalinin işsizlik proble-

minin həll olunması istiqamətində Nazirlər Kabineti 

tərəfindən böyük işlər görülür. Sahibkarlar tərəfindən yeni 

müəssisələrin açılması üçün hər cür şərait yaradılmışdır ki, 

bu da yeni iş yerlərinin yaradılmasına səbəb olmuşdur. Bu 

işlər rayonlarımızda da böyük uğurla həyata keçirilir.  

Seçildiyim Zaqatala və Balakən rayonlarının sakinləri-

nin, eləcə də mənə olunan müraciətlərdə əks olunan bəzi 

məsələləri hökumət üzvlərinin nəzərinə çatdırmaq istər-

dim. Bildiyiniz kimi, pandemiya səbəbindən Operativ 

Qərargahın verdiyi qərara əsasən ölkənin bütün istiqamət-

lərində sərnişin qatarlarının hərəkəti dayandırılmışdır. 

Respublika rəhbərliyinin, şəxsən Prezident cənab İlham 

Əliyevin koronavirusa qarşı gördüyü tədbirlər nəticəsində 

ölkəmizdə vəziyyət qənaətbəxşdir. Bununla bağlı vəziyyət 

tam nəzarət altındadır. Operativ Qərargah bir çox qadağa-

ları aradan götürüb. Sərnişin qatarlarının işləməməsi səbə-

bindən Zaqatala və Balakən sakinləri də əziyyət çəkirlər. 

Bir vaxtlar Zaqatalaya təyyarə reysləri mövcud idi, 

sonradan bu reyslər dayandırıldı. Nəzərə alsaq ki, Zaqatala 

və Balakən də Bakı şəhərindən  çox uzaq məsafədə 

yerləşir, əhalinin ümidi marşrut avtobuslarına qalır. Çox 

vaxt avtobuslar da artan tələbatı ödəyə bilmir. Əhali məc-

bur olub Bakıya gəlmək və qayıtmaq üçün baha qiymətə 

taksi xidməti göstərən minik avtomobillərindən istifadə edir.  

Eyni zamanda, Zaqatala və Balakən turizm üçün çox 

gözəl rayonlardır. Qarşıdan yay mövsümü gəlir. Bununla 

əlaqədar həm turistlər, həm də Bakı şəhər sakinləri bu 

rayonlara gəlmək və istirahət etmək istəyirlər. Artıq Gəncə 

şəhərinə elektrik qatarlarının hərəkətinə icazə verilib. Sa-

bahdan da Bakı–Ağstafa sürət qatarı da fəaliyyətə başla-

yacaq. Nazirlər Kabineti yanında Operativ Qərargahdan 

bu məsələni araşdırıb Bakı–Balakən sərnişin və ya sürət 

qatarlarının hərəkətinin bərpa olunmasını xahiş edərdim.  

İkinci məsələ Zaqatala rayonunun 9 minə yaxın əhalisi 

olan Danakı kənd sakinlərinin xahişidir. COVID-19 pande-

miyasından əvvəl kəndin elektrik təsərrüfatının yeni müasir 

standartlara uyğun sibkabelləşməsi işlərinə başlandı, cüzi 

hissəsi görüldü və işlər bu günə qədər yarımçıq saxlanılıb. 

Bu da kənd əhali üçün problemlər yaradır. Onlar elektrik 

enerjisindən lazımi qaydada istifadə edə bilmirlər. Hökumət 

üzvlərindən, xüsusən də Baş nazir cənab Əli Əsədovdan bu 

məsələni nəzarətə götürüb yarımçıq qalmış işlərin bitməsinə 

köməklik göstərməsini xahiş edərdim.  

Sonda keçən il hökumətin hesabatında qaldırdığım 

problemlərin öz həllini tapdığı üçün başda Baş nazir cənab 

Əli Əsədov olmaqla hökumət üzvlərinə öz adımdan və 

seçicilərim adından dərin təşəkkürümü bildirirəm. 

Hesabatı qənaətbəxş hesab edir və müsbət səs verəcəyimi 

bildirirəm. Qarşıdan gələn Novruz bayramı münasibəti ilə 

hər birinizi təbrik edirəm. Diqqətinizə görə çox sağ olun. 

Sədrlik edən. Çox sağ olun. Musa Qasımlı. Buyurun. 

M.Qasımlı. Hörmətli xanım sədr, hörmətli cənab Baş 

nazir, hörmətli hökumət üzvləri, hörmətli millət vəkilləri. 

İlk növbədə bayramınızı təbrik edirəm. Hörmətli cənab 

Baş nazirimiz Əli müəllim Əsədova, hökumət üzvlərinə 

dərin ehtiramımı bildirirəm. Hökumətin 2022-ci ildə 

fəaliyyətinə dair hesabatının lehinə səs verəcəyəm. Çünki 

hökumət cənab Prezidentimiz İlham Əliyevin müəy-

yənləşdirdiyi strateji xəttin uğurla həyata keçirilməsinə 

çalışıb və buna nail olub. Bunlar da hesabatda öz əksini 

tapıb. Ötən il hesabatın müzakirəsi zamanı Yardımlı–Ma-

sallı rayonları kəndlərinin qazlaşdırılmasına dair söylə-

diyim təkliflər hesabatda nəzərə alınıb, təkliflər bölü-

mündə verilib, o kəndlərin adları da yazılıb. Diqqət etdi-

yinə görə hökumətimizə minnətdarlığımı bildirirəm.  

Vətəndaşlarla görüşlərdə səsləndirilən bəzi narahatlıq-

ları və xahişləri hörmətli cənab Baş nazirimizdən xahiş 

edirəm. Birinci, Yardımlı və Masallıda görülən işlərə görə 

Baş nazirimizə, hökumətimizə minnətdaram. Amma 

bununla belə, kəndlərin təbii qazla təminatı işinin davam 

etdirilməsinə ehtiyac var. Hesabat kitabının sonunda o 

kəndlərin adları yazılıb. Ötən hesabatda mən söyləmişdim, 

bir daha minnətdarlığımı bildirirəm. Kəndlərimizin normal 

yollarla, su və elektrik təchizatı ilə təminatına ehtiyac var. 

Hesab edirəm ki, bu problemlərin bir çoxu yerlərə gön-

dərilən və əhali tərəfindən “turist müdirlər” və ya “turist 

rəislər” adlandırılan şəxslərdən yaranır. Həmin şəxslər bu-

radan göndərilir, onlar yerlərdəki vəziyyəti bilmirlər, yer-

lərdəki mütəxəssislərə mane olurlar və nəticədə elektrik 

enerjisi pulu yığıla bilmir. Digər problemlər meydana gəlir 

və əhalidə də narazılıq yaranır. Onlar bunu bilmirlər.  

İkinci söyləyəcəyim məsələ məktəblərlə bağlıdır. Ha-

mınız bilirsiniz ki, hər bir millətin gələcəyi elm və təhsillə 

bağlıdır.  Dövlət büdcəsindən və Heydər Əliyev Fondu tə-

rəfindən böyük, ən müasir məktəblər kəndlərdə tikilib. 

Amma təhsilimizin keyfiyyəti aşağı düşdükcə bizim 

cəmiyyətimizdə cəhalət, xurafat və radikalizm artır. Biz 

bu məsələyə təhsilin bütün pillələrində diqqət yetir-

məliyik. Hörmətli cənab nazirimiz Emin müəllim burada 

oturub. Bir neçə il əvvəl Yardımlının Sorqat kəndində ən 

müasir məktəb binası tikildi. 2022–2023-cü tədris ilində o 

məktəb bağlandı. Bu nəyi göstərir? Göstərir ki, bizim 

Təhsil Nazirliyimizdə planlaşdırma, proqnozlaşdırma sıfır 

səviyyəsindədir. Eyni zamanda, bu bizim Əmək və 

Əhalinin Sosial Müdafiəsi Nazirliyinin dövlətimizin baş-

çısı cənab Prezidentimiz tərəfindən düzgün müəyyənləş-

dirilən sosial siyasətinin yerlərdə çox pis şəkildə yerinə 

yetirilməsinin nəticəsidir. Dövlətin büdcəsi, vəsaiti havaya 

sovruldu. Məktəb bağlandı. Bunun adı nədir? Bunu eləyən 

insanlar bu dövlətin qarşısında, hökumətin qarşısında ca-

vab verməlidirlər.  

Üçüncü məsələ. İctimaiyyətin nümayəndələri olaraq biz 

Daxili İşlər Nazirliyinin, Dövlət Təhlükəsizlik Xidmətinin 

ölkəmizdə sabitsizlik yaratmağa çalışan qruplara və şəxs-

lərə qarşı apardığı qanunauyğun əzmkar mübarizənin bir-

mənalı olaraq müdafiəçisiyik. Hesab edirik ki, ölkəmizdə 

sistemli, demokratik rejimi, demokratiyanı dəyişməyə 

yönələn bütün cəhdlərin qarşısı amansızlıqla alınmalıdır.  

Növbəti məsələ. Şəhid valideynləri mənim yanımda 

olublar. Onlardan istifadə edib dövlət hakimiyyətinin siya-

sətini gözdən düşürmək istəyən siyasi partiya rəhbərləri 

var. Buna ictimai qınaq olmalıdır. Şəhidlərin müqəddəs 

qanı bizim üçün ən qiymətlidir, biz onların ruhları 

qarşısında baş əyirik, şəhid ailələri qarşısında baş əyirik. 

Onlardan heç kim sui-istifadə edə bilməz.  

Bir daha cənab Baş nazirimiz Əli müəllim Əsədova 

dərin hörmət və ehtiramımı bildirirəm. Hökumətimizin, 

hamının bayramını bir daha təbrik edirəm. Hesabatın le-

hinə səs verəcəyəm, uğurlu olsun. Xanım sədr, imkan ya-

ratdığınız üçün təşəkkür edirəm. 

Sədrlik edən. Sağ olun, Musa müəllim. Ancaq düşünü-

rəm ki, nazirliyin işinə belə kəskin qiymət vermək düzgün 

deyil. Qüdrət Həsənquliyev. Buyurun, Qüdrət müəllim. 

Q.Həsənquliyev.  Çox sağ olun, hörmətli sədr. Hör-

mətli Baş nazir, hörmətli məclis iştirakçıları. Mən hamı-

nızı qarşıdan gələn Novruz bayramı münasibəti ilə təbrik 

edirəm, hər birinizə uğurlar arzulayıram.  

Hörmətli sədr, cənab Prezidentin və Sizin son səfər-

ləriniz, aparılan danışıqlar, verilən bəyanatlar, əldə olunan 

nəticələr xalqımız tərəfindən çox yüksək qiymətləndirilir. 

Amma təəssüf ki, hökumətin müəyyən istiqamətlərdə 

atdığı addımlar təqdir olunsa da, o sözləri, bütövlükdə, hö-

kumətin fəaliyyətinə aid etmək olmaz. Əlbəttə, Qarabağda 

görülən bərpa işləri, Azərbaycan hökumətinin və Heydər 

Əliyev Fondunun qardaş Türkiyə Respublikasına zəlzələ 

zamanı verdiyi dəstək, bizim xilasedicilərin göstərdiyi 

fədakarlıq, xarici agenturaya qarşı aparılan mübarizənin 

gücləndirilməsi, əlbəttə, təqdir olunmalıdır. Amma 

hökumətin hesabatı ilə hətta səthi tanışlıq belə göstərir ki, 

doğrudan da, hökumət iqtisadi islahatları dərinləşdirmək 

istiqamətində ciddi addımlar atmır. Məsələn, iqtisadiy-

yatın, dövlət sektorunda çalışanların sayı 900-3300 nəfər, 

qeyri-dövlət sektorunda isə 830-1600 nəfərdir. Daha çox 

muzdla çalışanlar dövlət sektorundadır. Amma dövlət 

sektorunda çalışanlar özəl sektorla çalışanlarla müqayi-

sədə xeyli az əmək haqqı alırlar. Hələ nəzərə alaq ki, 

dövlətin, yəni neft-qaz sektorunda çalışanların orta aylıq 

əmək haqqı 3415 manat göstərilir. Yəni bunun hesabına 

dövlət sektorunda çalışanlar cəmi 794 manat maaş alırlar. 

İndiki şəraitdə nəzərə alaq ki, inflyasiya 13,9 faizdir. Biz 

bu rəqəmləri hər dəfə səsləndiririk. Niyə özəlləşdirmə 

aparılmır ki, insanlar özəl sektorda çalışsınlar və daha 

yüksək maaş alsınlar, həyat şəraitləri daha da yaxşılaşsın.  

Hökumətin hesabatında o da öz əksini tapmır ki, məhz 

iqtisadiyyatın əsas sahələri dövlətə məxsus olsa da, dövlət 

müəssisələri nə qədər vergi ödəyirlər. Yəni bu rəqəmlər 

həmin dövlət müəssisələrinin nə qədər səmərəli fəaliyyət 

göstərməsini nümayiş etdirər. 2022-ci ildə xarici ticarət 

dövriyyəsi olub, 40,2 milyard manat, neft-qaz sektoru 

üzrə, hörmətli Əli müəllim də qeyd elədi ki, 27 milyardlıq 

profisit olub. Amma Əli müəllim qeyd eləmədi ki, qeyri-

neft-qaz sektoru üzrə 5,8 milyard manatlıq kəsir olmuşdur. 

Yəni iqtisadiyyatımız bu gün də neftdən asılıdır. İxra-

catımızın da 92,6 faizi təqribən neft və neft məhsullarıdır.  

İqtisadiyyatın tənzimlənməsinin elmi əsasları olmalıdır. 

Biz görürük ki, su qıtlığı var. Amma buna baxmayaraq, 

2022-ci ildə bitkiçilik məhsulları üzrə 3,3 faiz artım olub. 

Bu, çiləmə və damcı üsulu ilə kənd təsərrüfatında suvar-

manın təşkil olunması ilə əlaqəli deyil. Otlaq sahələri 

şumlanıb, əslində, heyvandarlığa ciddi zərbə vurulub, 

aqroparklar yaradılıb. Amma biz bilirik ki, rayonlarda in-

sanların çoxu məhz bu kənd təsərrüfatçılığı hesabına ya-

şayır. Ona görə də su ilk növbədə həmin insanlara veril-

məlidir ki, onlar aclıqla üz-üzə qalmasınlar. Biz onu da 

bilirik ki, insanlarımızın sosial vəziyyəti ağırdır və keçən 

il xaricdən təqribən 2,6 milyard manat Azərbaycana pul kö-

çürülüb. Pul birbaşa sosial gərginliyin aradan qaldırılma-

sına, xüsusən də ərzaq məhsullarının alınmasına yönəlib.  

2022-ci ildə qeyri-neft sektorunda 9,1 faiz artım olub 

ki, hökumət bunu xüsusən qeyd edir. Amma bu nəyin he-

sabına olub? Nəqliyyat, turizm, anbar təsərrüfatı, ictimai 

iaşə və tikinti hesabına. Yəni sənayenin inkişafı, istehsal 

və emal müəssisələrinin yaradılması hesabına deyil. Mən 

hökumətdən soruşuram ki, niyə Azərbaycan Ümumdünya 

Ticarət Təşkilatına üzv olmur? Bütün qonşularımız bu 

təşkilatın üzvüdür. Bu, hər dəfə uzadılır.  

2022-ci ildə bütün maliyyə mənbələrindən əsaslı 

kapitala 18,3 milyard manat qoyulub. Dövlət əsaslı vəsait 

qoyuluşu da 3,2 milyard manat olub. Ölkəmiz üçün bu, 

çox kiçik bir rəqəmdir. Xarici banklar Azərbaycana bu-

raxılmalıdırlar ki, Azərbaycanda sahibkarların aşağı faizlə 

kreditlərə çıxışı olsun. İnvestisiya qoyuluşunu artırmaq 

üçün həm də mülkiyyətə təminat verən güclü məhkəmə 

hakimiyyəti formalaşdırılmalıdır. Əslində, bu gün Azər-

baycanda bazar iqtisadiyyatının elementləri olan dövlətin 

idarə və nəzarət etdiyi iqtisadiyyat mövcuddur. Amma biz 

bazar iqtisadiyyatına keçməliyik.  

Büdcədə adambaşına düşən ümumi daxili məhsul bizdə 

7,8 min dollardır.  Avropa İttifaqında orta rəqəm 38 min 

avrodur. Yəni 2022-ci ildə ümumi daxili məhsul real ifa-

dədə 4,6 faiz artıb. Hörmətli hökumət üzvləri, bu inkişaf 

sürəti ilə  qarşıdakı illərdə, hətta Avropa ölkələrində 

iqtisadi artım olmasa belə, orta Avropa səviyyəsinə çat-

maq üçün bizə neçə onillər lazımdır? Yəni dövlət müəs-

sisələri özəlləşdirilmədən, inhisarçılığa son qoyulmadan 

iqtisadiyyatın sürətli inkişafını necə təmin eləyə bilərik? 

Konstitusiyanın 15-ci maddəsində qeyd olunur ki, dövlət 

iqtisadi münasibətlərdə inhisarçılığa və haqsız rəqabətə 

yol vermir. Amma görün, nə qədər inhisarçı dövlət şirkəti 

var. Konstitusiyanın 59-cu maddəsində qeyd olunur ki, 

dövlət sahibkarlıq sahəsində yalnız dövlət maraqlarının, 

insan həyatının və sağlamlığının müdafiəsi ilə bağlı 

tənzimləməni həyata keçirir. Amma iqtisadiyyatın əsas 

sahələri dövlətin nəzarətindədir. Hökumət hələ də müəs-

sisələrin səhmlərinin satıldığı normal bir birja yarada 

bilməyib ki, insanlar həmin səhmləri almaqla pul qazansın 

və artıq pullar evlərdə saxlanmasın.  

Hörmətli iclas iştirakçıları, hökuməti növbəti dəfə daha 

ciddi islahatlara çağırırıq. Neftin qiyməti düşsə, 2014-cü 

ildə olduğu kimi, Azərbaycanı yeni devalvasiya və iqtisadi 

tənəzzül gözləyir. Bunun qarşısını almaq üçün mütləq cid-

di islahatlar və ölkədə özəlləşdirilmə aparılmalı, Azər-

baycanda real bazar iqtisadiyyatı yaradılmalıdır. Diqqəti-

nizə görə çox sağ olun. 

Sədrlik edən. Sağ olun. Kamal Cəfərov. Buyurun. 

K.Cəfərov. Çox sağ olun, hörmətli xanım sədr. Hör-

mətli Baş nazir, əziz hökumət üzvləri. Əziz həmkarlar, il-

kin olaraq qeyd etməliyəm ki, 2022-ci ildə hökumət üzv-

ləri ilə səmərəli əməkdaşlığımız olub. Həm deputat sorğu-

larına praktik reaksiyaların verilməsi, həm də birgə görüş-

lərin keçirilməsi baxımından kifayət qədər səmərəli və 

faydalı kommunikasiyamız olub. Buna görə də hökumət 

üzvlərinə öz təşəkkürümü bildirmək istəyirəm. Əziz 

həmkarlar, biz hökumətin hesabatını adətən iqtisadi və 

sosial göstəricilər üzərindən qiymətləndiririk.  

Bu gün müasir çağırışları, qlobal təhdidləri və cari 

ictimai hadisələri nəzərə alaraq hökumətin hesabatına su 

təhlükəsizliyi və hüquq mühafizə orqanlarının fəaliyyəti 

aspektindən qiymət verməyə çalışacağam. Təmsil etdiyim 

Sabirabad rayonu və qonşu rayonlar – Saatlı, Biləsuvar, 

İmişli və digər ərazilərdə vətəndaşlarımız son günlərdə 

gündəlik həyatında su stressini daha da qabarıq formada 

yaşayırlar. Güman edilir ki, bu hal yaz, yay aylarında 

həmin rayonların ərazisində nəinki kənd təsərrüfatı sahələ-

rinin suvarılmasında, hətta vətəndaşların mal-qarasının su 

təminatında çətinlik yarada bilər. Bu da ölkədə dayanıqlı 

kənd təsərrüfatı və iqtisadi inkişafa təhdid yarada bilər. 

Ancaq seçicilərimiz tam əmin olsun ki, bu məsələ 

onlardan daha çox bizi və hökuməti narahat edir.  

Cənab Baş nazir də qeyd etdi ki, Azərbaycan Prezi-

dentinin tapşırığı ilə su təhlükəsizliyi məsələsi hökumətin 

fəaliyyətinin prioritet istiqamətlərindən biri kimi qəbul 

edilir. Hələ 2020-ci ilin 23 iyul tarixində cənab Prezident 

yanında su təhlükəsizliyi ilə bağlı müşavirə keçirildi, 

müvafiq tapşırıqlar verildi. Əgər vaxtında müəyyən 

preventiv layihələr icra edilməsəydi, bu gün vəziyyətimiz 

çox ağır ola bilərdi. İndi vətəndaşlarımız yaxşı başa düşür 

ki, su probleminin təbii və ekoloji səbəbləri var. Vətəndaş-

larımız artıq anlayır ki, su təhlükəsizliyi qlobal məsələdir, 

strateji məsələdir. Ona görə də su problemi heç bir halda 

ictimai asayişi pozmağa və qanunsuz hərəkətlərə çağırış 

etməyə haqq qazandırmır. Bu cür təxribatlara heç bir hal-

da imkan verilməməlidir. 

Əziz həmkarlar, Azərbaycan Respublikasının Preziden-

ti cənab İlham Əliyev tərəfindən həyata keçirilən hüquq 

mühafizə siyasəti çərçivəsində   hüquq mühafizə orqanları 

2022-ci ildə də çox peşəkarlıqla və məsuliyyətlə xidmət 

göstəriblər. Dövlət  Təhlükəsizlik Xidməti tərəfindən İran 

xüsusi xidmət orqanlarının yaratdığı casus şəbəkəsinin, 

qanunsuz silahlı birləşmələrin ifşa edilməsi, dini radika-

lizm və terrorçuluğun maliyyələşdirilməsinə qarşı mübari-

zəsi yüksək qiymətləndirilir və rəğbətlə qarşılanır. Paytaxt 

Bakı şəhərində baş verən silahlı insidentlərə qarşı mü-

barizə bir daha göstərdi ki, Azərbaycan polisi cinayətkar-

ları qısa zamanda aşkara çıxarmaq və zərərsizləşdirmək 

üçün kifayət qədər peşəkar, əzmli və hazırlıqlı şəxsi 

heyətə malikdir. Azərbaycan polisi cinayətkarlığın istəni-

lən növü ilə mübarizədə qətiyyətlidir.  

Bütün dünya görür ki, Azərbaycan tarixdə olmadığı 

qədər güclü və müstəqildir. Azərbaycan həm postsovet, 

həm də türk dünyasında  mühüm söz sahibinə çevrilib. 

Azərbaycanın dünyanın enerji ilə nəqliyyat xəritəsinə 

ciddi təsir imkanları yaranıb. Əlbəttə, bu gücün mənbəyi 

güclü Azərbaycan lideri İlham Əliyevdir. Ali Baş Ko-

mandanın rəhbərliyi ilə Qarabağ işğaldan azad edildi. Tam 

əminik ki, cənab Prezident İlham Əliyevin rəhbərliyi ilə 

biz də öz dədə-baba torpaqlarımıza, Qərbi Azərbaycana 

sülhlə qayıdacağıq. Bununla bağlı ciddi siyasi iradə var. 

Qərbi Azərbaycan icması formalaşır. İcma tərəfindən 

qayıdış konsepsiyası hazırlanaraq ictimaiyyətə təqdim 

edilib. İnanırıq ki, gün gələcək, hökumətin hesabatında 

“Qaçqınların və məcburi köçkünlərin məsələləri ilə bağlı 

dövlət siyasəti” adlı bölmədə  Qərbi  Azərbaycanda məskun-

laşacaq  azərbaycanlıların iqtisadi, sosial və mədəni inkişafı 

ilə bağlı həyata keçirilmiş fəaliyyət də öz əksini tapacaq.  

Əziz hökumət üzvləri, mən hökumətimizin hesabatını 

dəstəkləyirəm. Hesabatın lehinə səs verəcəyəm. Hər 

birinizə fəaliyyətinizdə  uğurlar arzu edirəm. Sağ olun.  

Sədrlik edən. Sağ olun. Tahir Kərimli. Buyurun, Tahir 

müəllim.  

T.Kərimli. Təşəkkür edirəm. Hörmətli xanım sədr, Baş 

nazirimiz başda olmaqla bütün hökumət üzvlərini salam-

layıram və hər kəsi bayram münasibəti ilə təbrik edirəm. 

Cənab Prezidentimizin  2030-cu ilə qədər beynəlxalq  kre-

ditlərin cəlb olunması barədə bioenerjidən istifadə edil-

məsi barədə və sair proqram xarakterli çıxışları məndə bö-

yük ümid yaradır. Cənab Baş nazir də burada makro-iqti-

sadi göstəricilərlə bağlı məruzə etdi. Mən də hökumətin 

hesabatına  müsbət rəy verirəm. Amma bununla belə bir 

sıra məsələləri qeyd etməliyəm.  

Hesabat kitabının bizə təqdim olunan  11-ci səhifəsində 

qeyd olunur ki, ümumi daxili məhsul 104,6 faiz, qeyri-

neft-qaz sektoru 109,1 faiz, amma neft-qaz sektoru 97,3 

faiz olub.  Mən hesabladım, bu 178,9 faiz nə təhər olub ki, 

bu kitaba düşüb və bizə də təqdim olunub? Bu məsələyə, 

yəni hər halda 63 milyard 999 milyondan 335 milyard 775 

milyonu çıxanda – buna diqqət etmək lazımdır. 

İkinci məni narahat edən cəhət ondan ibarətdir ki, 

sənayemiz ümumi daxili məhsul istehsalında 68 milyard 

437 milyon məhsul istehsal olunub. Bunun 60 milyard 

263-ü ancaq mədənçıxarma sənayesinə qalıb, yəni 8,2 mil-

yard yerdə qalan bütün sənayenin emal və... Nəyə görə biz 

neft, krekinq qurğuları, emal zavodları  və sairi təşkil et-

mirik? Biz ömür boyu xammala bağlı olacağıq? Ona görə 

də mənim həmkarlarım haqlı narazılıq edirlər ki, sabah 

birdən bu xammalın qiyməti düşdü, onda necə olacaq?  

Mən keçən dəfə də toxunmuşdum. Burada bizə verilən 

hesabatda göstərilir ki, 56 milyon məşğul əhali var. 

İqtisadi fəal əhali 5 milyon 358 mindir. Bunun cəmi 1 

milyon 733 mini, bilirik ki, neft və qeyri-neft sektorunda 



 175 

çalışır. Bəs qalanlar? Qalanlar haqqında niyə məlumat 

yoxdur? Keçən dəfə dedim, axı. Görək, onlar da nə  işlə 

məşğul olur. Hansı iqtisadi fəaliyyətlə məşğul olurlar, 

xəbərimiz yoxdur. Çoxunun, 2 milyonun adına torpaq var 

və əmək haqqı almır. Necə dolanırlar, bunların aqibəti nə 

təhər olur?  

Biz nəyə qənaət edirik? Məsələn, biz  pensiyada qənaət 

rejimi etmişik. 2009-cu ilə nisbətən pensiyaçılar  sırasın-

dan 160 min nəfər azalıb. 2017-ci ilə nisbətən 1 milyard 

322 milyondan 1 milyard 114 milyona düşüb. Biz 208 

milyon qənaət etmişik. Əcəbdir. Gücümüz ancaq pen-

siyaçılara qənaət etməyə çatır.  Deyirik ki, bizim bu qədər 

də gəlirimiz var.  

Hesabatın digər məsələsinə keçirik. Bakı və Abşeron, 

burada da qeyd olundu. Sənaye məhsulunun dəyəri bu il 

86 milyard olub. Bakıda təxminən 75 milyard, Abşeronu 

da bura əlavə edəndə 93 faiz eləyir. Bayaq qeyd olundu, 

yerdə qalan ərazi üçün cəmisi 7 faizdir. Mən başa düş-

mürəm, bəzən deyirlər ki, aqrar ölkə idi. Mənim yadına 

gəlir, Sovet dövründə kənd təsərrüfatı büdcə gəlirinin 40 

faizə qədərini əhatə edirdi. 7 faizlə nə etmək olar?  Əha-

linin əksəriyyəti, ərazinin əksəriyyəti oradadır. Başı yekə, 

bədəni balaca adama nə deyirlər? Raxit deyirlər. Bakı 

başdır, bu boyda şişib, bədən balacadır. Bunun üçün hansı 

tədbirlər görülür? Bunu neçə illər deyirik? Bu qədər 

anormal vəziyyət olar? Bunu yaxşılaşdırmaq lazımdır.  

Mən təşəkkür edirəm, Ağsu-İsmayıllı seçki dairəsi 

üçün, sadalamıram,  xeyli işlər görülüb və görülməsi haq-

qında da məlumatlar verilib. Amma 8 il ərzində mənim 

hər il dediyim Ağsu dolayları məsələsidir. 2023-cü ildir. 

Bu nə vaxt düzələcək? Oradan bir dənə yük maşını da get-

mir. Bizi blokadaya alıblar? 20-30 ildir. Nə vaxt  olacaq? 

Yaxud Gəgəli boyda 5 min əhalisi olan kəndin yolu 

yoxdur. Buna, axı, yerli orqanların gücü çatmır.  

Biz indi görürük ki, məcmu daxili məhsul 133,8 

milyard manat oldu. Dollara çevirəndə 1 il ərzində bizim 2 

min dollar civarında pulumuz artır. Deyəcəksiniz, bir  elm 

və təhsildən başqa  Qarabağ üçün, müdafiə üçün, dövlət 

quruculuğu üçün hər yerə kifayət qədər pul ayrılıb. Bəs 

nəyə görə adambaşına düşən 2 min dollar puldan xalqa 

xeyir olmur? Avropa qiymətlərinə hər şeyi xalqa satırıq. 

Pensiya, əmək haqqı, axı, Avropa qiymətlərinə uyğun de-

yil. Onlar da dolanmalıdır. Biz nə vaxta kimi bu insanlara 

“qara camaat” kimi yanaşacağıq? Mən açıq deyirəm, heç 

kim inciməsin. Xaqani o zaman deyərdi ki, “qoy, mənə 

deməsinlər Xaqani, mən yoxsullar şairiyəm, xalqaniyəm, 

xalqani”. Yəni mən burada “qara camaat”ın nümayəndəsi-

yəm. Mən istəyirəm, xalqım millət olsun. Elə  biz deyirik, 

onlar nə olsa, dözəcəklər, hər şey yaxşıdır. Vallah, yaxşı 

deyil. Maşınlar çoxdur – hamısı köhnə xarici istehsal 

olunanlardır. Xəstəxanaya gedirsən, hamısı doludur. Bizə 

deyirlər, restoranlar doludur. 1 milyon yaşayır, 9 milyon 

da  yaşamalıdır, axı. Hara baxırsan, belə çətinliklər var. 

Mən hökumətdən xahiş edirəm, xalqımız haqqında da cid-

di şəkildə düşünsün. Bu qədər gəlirlərdən xalqımıza da, o 

“qara camaata” da yönəldilsin. Mən çox xahiş edirəm, tək 

özümüzə yox. Təşəkkür edirəm.  

Sədrlik edən. Sağ olun, Tahir müəllim. Azərbaycanda 

Prezidentdən tutmuş hər bir hökumət üzvü, heç kim Azər-

baycanda o insanlara “qara camaat” kimi yanaşmır.  Vü-

qar Bayramov. Buyurun.  

V.Bayramov. Çox  təşəkkür edirəm. Hörmətli xanım 

sədr, hörmətli cənab Baş nazir, hörmətli hökumət üzvləri, 

hörmətli həmkarlar və media nümayəndələri. Mən də 

təqdim olunan və bu gün müzakirə etdiyimiz 2022-ci il 

Nazirlər Kabinetinin fəaliyyəti ilə bağlı hesabatını dəstək-

ləyirəm. 2022-ci il regional və qlobal qeyri-müəyyənlik-

lərin və eləcə də xarici neqativ iqtisadi faktorların aktiv 

olmasına baxmayaraq, Azərbaycan iqtisadiyyatı artım 

tempini qoruyub saxladı. Eyni zamanda, 2022-ci ilin ən 

mühüm məqamlarından biri məhz iqtisadiyyatda 4,6 faiz, 

qeyri-neft sektorunda 9,1 faiz artımın qeydə alınmasıdır. 

Bu da ondan xəbər verir ki, 2022-ci ildə Azərbaycanda 

iqtisadi artımın əsas drayveri məhz qeyri-neft sektoru 

olub. O baxımdan Azərbaycan  Prezidenti cənab İlham 

Əliyevin rəhbərliyi ilə keçirilən islahatlar nəticəsində 

2022-ci il həm qeyri-neft sektorunda və bütövlükdə, 

iqtisadiyyatda diversifikasiya meyillərinin güclənməsi, o 

cümlədən gizli iqtisadiyyata qarşı mübarizənin yüksəlməsi 

və iqtisadiyyatın ağardılması ili kimi yadda qaldı. Xü-

susən qeyd etmək lazımdır ki, 2022-ci il həm cənab 

Prezident, həm də hörmətli Mehriban xanım Əliyevanın 

rəhbərliyi ilə sosial paketin dərinləşməsi və sosial istiqa-

mətdə yeni addımların atılması ilə yadda qaldı. O baxım-

dan 2022-ci il həm iqtisadi, həm də sosial baxımdan yadda 

qalan və pozitiv illərdən biri kimi xarakterizə oluna bilər.  

Bütün bu müsbət dəyişikliklərlə bağlı bir neçə məqamı 

da xüsusi qeyd etmək istərdim. Əvvəla, Nazirlər Kabi-

netinin fəaliyyətini qiymətləndirən zaman təqdim olunan 

hesabatın və 1 il öncə proqnozların müqayisəsi çox önəm-

lidir. Hesabatdan göründüyü kimi, demək olar ki, bütün 

göstəricilər üzrə fərqlər var. O fərqlərin böyük bir qismi 

müsbət mənada dəyişiklikdir. Amma bütün hallarda fərq-

lərin olması ondan xəbər verir ki, proqnozlaşdırma me-

todologiyasının təkmilləşdirilməsi istər makroiqtisadi, 

istərsə də büdcə ilə bağlı proqnozların daha real təqdim 

olunmasına ehtiyac var. 

Eyni zamanda, 2022-ci ildə dövlət büdcəsində qeyri-

neft sektorunun payında artımların müşahidə olunmasına 

baxmayaraq, qeyri-neft sektorunun büdcədəki payı, yaxud 

dövlət büdcəsinin qeyri-neft gəlirləri dövlət büdcəsinin 

cari xərclərindən yenə də azdır. Bütövlükdə, dövlət 

büdcəsinin qeyri-neft sektoru üzrə yığımları 8 milyard 136 

milyon manat, büdcənin cari xərcləri 17 milyard 738 

milyon manatdır. Bu isə ondan xəbər verir ki, büdcənin 

qeyri-neft daxilolmaları cari xərclərin 5,8 faizidir. Bu 

kontekstdən də, xüsusən neftdənkənar sektoru nəzərə 

alsaq, büdcənin qeyri-neft gəlirləri ilə cari xərclərin mü-

tənasibliyinin formalaşması çox önəmlidir. Etiraf etmək 

lazımdır ki, aparılan islahatlar dövlət büdcəsinin qeyri-neft 

gəlirlərinə müsbət təsir göstərir və biz 2022-ci ildə qeyri-

neft gəlirlərinin proqnozlaşdırılandan daha çox olmasını  

müşahidə edə bildik. 

Maliyyə aktivlərinin strukturunun təkmilləşdirilməsi və 

diversifikasiya olunması da çox vacibdir. Çünki kredit 

təşkilatları 61,6 milyard manatlıq ümumi maliyyə 

aktivlərinin 97,2 faizini təşkil edir. İnvestisiya şirkətlərinin 

ümumi maliyyə aktivlərində payı cəmi 0,2 faizdir. Bu isə 

ondan xəbər verir ki, maliyyə aktivlərinin strukturu da-

yanıqlı deyil və strukturun diversifikasiyasına, xüsusən də 

qeyri-ənənəvi alətlərdən və mənbələrdən daha çox aktiv-

lərin formalaşdırılmasına ehtiyac var. Eyni ilə maliyyə 

sektorunda, sığorta bazarında, sığorta sistemində haqlarda 

15 faiz öhdəliklərdirsə, 6 faiz azalma qeydə alınıb ki, bu 

da sığorta sistemi ilə bağlı daha sistemli yanaşmanın 

təqdim olunmasını bir daha aktuallaşdırır.  

Sosial sferada aparılan islahatlarla yanaşı, qeyd etmək 

lazımdır ki, bu gün məşğulluqda dövlət sektorunun payı 

52 faizdir. Düşünürəm ki, sosial islahatların yeni mərhə-

ləsində, xüsusən də özəl sektorun məşğulluqda rolunun 

artırılması və payının genişləndirilməsi olduqca vacibdir.  

Təmsil etdiyim rayonla bağlı iki məsələni də qeyd 

etmək istərdim. Füzuli rayonunda  hazırda 427 fərdi 

yaşayış evlərində təmirə ehtiyac var.  Həmin evlər qəzalı 

vəziyyətdədir. Onların böyük bir qismi Birinci Qarabağ 

müharibəsindən sonra təmirə ehtiyacı olan evlərdir. O 

evlər qismən təmir olunsa belə, onların yenidən təmir 

edilməsi və həmin evlərdə yaşayışın bərpa edilməsi çox 

vacibdir. Eyni zamanda, uzun müddətdir ki, Füzuli rayo-

nunun Covcuq qəsəbəsində içməli su ilə bağlı problem 

var. O problemin həllində də hökumət tərəfindən dəstək 

göstərilsə, çox məqsədəuyğun olar. Çünki həmin ərazidə 

yaşayan vətəndaşlarımızın su təminatında uzun müddətdir 

ki, problemlər müşahidə olunur.  

Mən digər həmkarlarımızın çıxışına imkan yaratmaq üçün 

çıxışımı burada dayandırıram. Bir daha təşəkkür edirəm.   

Sədrlik edən. Çox sağ olun, Vüqar müəllim. İndi isə 

İskəndərov Vüqar çıxış edəcək. Vüqar müəllim, buyurun.  

V.İskəndərov. Hörmətli Sahibə  xanım,  hörmətli 

cənab Baş nazir, hökumət üzvləri və əziz həmkarlar. 

Nazirlər Kabinetinin 2022-ci il fəaliyyəti haqqında 

hesabatını bəyənirəm. Dünyada baş verən siyasi və 

iqtisadi kataklizmlər fonunda hökumətimiz kifayət qədər 

məhsuldar çalışıb. Hesabata müsbət səs verəcəyəm. Vaxtı 

çox almadan iki məsələni qeyd etmək istəyirəm. Ölkə-

mizdə cənab Prezidentin rəhbərliyi altında idmana, bədən 

tərbiyəsinə böyük diqqət və qayğı var. Bakıda, bölgələrdə 

idman kompleksləri, idman qurğuları istifadəyə verilibdir. 

Son zamanlar məqsədimiz ölkəmizdə idmanın kütləvili-

yini artırmaqdır. Bunun üçün son zamanlar paytaxtda inşa 

olunan parklarda sadə idman qurğuları istifadəyə verilir. 

Bu, əhali tərəfindən də çox məmnunluqla qarşılanır. Yaxşı 

olar ki, bölgələrimizdə də tikiləcək yeni parklarda, yaxud 

da mövcud parklarda, meydanlarda həmin qurğular qu-

rulardı. Buna bölgələrdə, həqiqətən də, çox böyük ehtiyac 

var. Qeyd etmək lazımdır ki, əhalinin hamısının fitnes 

mərkəzlərinə,  idman zallarına  getməyə imkanı olmur. 

Sağlam genefond və sağlam insanların həyat tərzinin 

təşviqi üçün, düşünürəm ki, bu, vacib məsələlərdən biridir. 

Nazirlər Kabinetindən müvafiq nazirliklərə maliyyə 

ayrılanda bunun nəzərə alınmasını xahiş edərdik. 

Sahibə xanım, ikinci məsələni qısa olaraq qeyd edim. 

Seçildiyim Şəki şəhəri ilə bağlıdır. Şəhərin Rəsulzadə 

küçəsi 313 ünvanında 60 ailənin yaşadığı bina qəzalı 

vəziyyətdədir. Vəziyyət Fövqəladə Hallar Nazirliyi və 

aidiyyəti qurumlar tərəfindən aktlaşdırılıb və insanların 

oradan təcili köçürülməsi tələb olunur. Bina sakinlərinə 

binadan təxliyə olunması üçün kompensasiya ödəniləcək. 

Nazirlər Kabinetinə və Maliyyə Nazirliyinə müraciət 

olunub. Kompensasiya ödənilməsi barədə Maliyyə 

Nazirliyinin rəyi və Şəki Şəhər İcra Hakimiyyətinin 

müraciəti Nazirlər Kabinetinə daxil olub. Hörmətli cənab 

Baş nazirdən bu məsələnin həlli üçün xüsusi tapşırığın 

verilməsini xahiş edirəm. Diqqətiniz üçün minnətdaram.    

Sədrlik edən. Çox sağ olun, Vüqar müəllim. Qısa və 

konkret dediniz. Vaxtınız da qaldı. Bəhruz Məhərrəmov. 

Buyurun.  

B.Məhərrəmov. Çox sağ olun, hörmətli Sahibə xanım. 

Cənab Baş nazir, əziz həmkarlar, hörmətli hökumət 

üzvləri. Pandemiyanın səbəb olduğu böhranlar və Rusiya–

Ukrayna münaqişəsi fonunda müşahidə olunan qütb-

lərarası ziddiyyətlər dünyanın siyasi tarixində yeni qırılma 

nöqtəsidir və artıq inkişaf ənənəvi yollarla davam etmir. 

Əslində, 2022-ci ilin yanvar ayında cənab İlham Əliyev 

yerli televiziya kanallarına müsahibəsində bu gedişat ba-

rədə proqnozlar vermiş və bəyan etmişdir ki,  biz istənilən 

vəziyyətə hazırıq və yeni dünya düzənində də təşəbbüs  

göstərən ölkələrdən biri olacağıq.  

Ötən 1 il bütün çalarları ilə göstərdi ki, bəli, Prezident 

İlham Əliyev elə bir konfiqurasiya formalaşdırıb ki, Azər-

baycan, həqiqətən də, yeni dünya düzənində özünün milli 

maraqlarını tam şəkildə təmin etməyə hazırdır. Bu mənada 

Nazirlər Kabinetinin 2022-ci ildə fəaliyyəti haqqında 

hesabatını yalnız statistik yekun deyil, həm də ciddi siyasi 

yükə malik sənəd və tutarlı cavab hesab edirəm. Bu 

mənada, öncədən deyim ki, hesabatı dəstəkləyir və müsbət 

münasibətimi ifadə edəcəyəm.   

Nəzərə almalıyıq ki, hesabat periodu qlobal miqyasda 

sabit bir dövr olmayıb və biz də ciddi çətinliklərlə üz-üzə 

qalmışıq. Amma cənab Prezidentin rəhbərliyi altında 

həyata keçirilən məqsədyönlü siyasət, hökumət qarşısında 

qoyulan vəzifələr və Nazirlər Kabinetinin bu vəzifələrin 

öhdəsindən layiqincə gəlməsi ilə ölkədə iqtisadi artım 

müşahidə olunmuş, makroiqtisadi və maliyyə sabitliyi 

qorunmuşdur. Üstəlik, işğaldan azad olunmuş ərazilərdə  

quruculuq-bərpa prosesi uğurla, yüksək səviyyədə davam 

etmiş, Böyük Qayıdış proqramı uğurla icra olunmaqdadır. 

Bilirsiniz ki, dünən artıq Tərtərin Talış kəndinə qayıdışın 

ilik mərhələsi baş tutub.  Yəni ortada çox ciddi, gərgin 

fəaliyyət var. İnsanlar elə başa düşməməlidir ki, böhran-

ların fəsadları tədricən zaman keçdikcə öz-özünə aradan 

qalxıb. Xalq anlamalıdır ki, düzgün iqtisadi siyasət, sosial 

tədbirlər olmasaydı, ciddi fəsadlar qaçılmaz idi.  

Ötən il dünyada on minlərcə iri şirkət iflasa uğrayıb, 

böyük işsizlər ordusu yaranıb. Amma Azərbaycanda 

kütləvi ixtisarlar, şirkətlərin kütləvi iflasa uğraması faktı 

mövcuddurmu? Xeyr. Ona görə də insanlarımız sosial me-

diada, ayrı-ayrı qrupların, marginalların savadsız, dayaz 

təhlillərinə dövlət büdcəsi hesabına populist tələblərinə 

əhəmiyyət  verməsinlər. Zamanında dövlət büdcəsini, ləl-

cəvahirat fondunu talayan adamlara bu gün  büdcədən  

danışmağa, Sorosun muzdlarına ayrı-ayrı media qurum-

larında, sosial şəbəkələrdə bizə iqtisadiyyat dərsi keçmə-

sinə imkan verməməliyik. Ona görə də qurumlarımız 

interaktiv kommunikasiya metoduna daha çox müraciət 

etməli, bu cür psevdo mütəxəssisləri anında ifşa etməli-

dirlər. Başa düşməliyik ki, biz bütün təhdidlərdən uzaq 

ada, dövlət deyilik. Baxaq, görək, bu bölgədə sabitliyi 

qorumaq, maraqlarımızı təmin etmək nə qədər asan 

məsələdir. Biz bu reallığı unutmamalıyıq.  

Hesabat dövrünə dair toxunmaq istədiyim digər məsələ 

ötən dövr üzrə çox yüksək səviyyədə realizə olunan təhlü-

kəsizlik və cinayətkarlıqla mübarizə tədbirləri ilə bağlıdır. 

Təbii ki, bu prosesdə Daxili İşlər Nazirliyinin sistemində 

innovativ inkişafın dəstəklənməsi mövcud informasiya 

sistemlərinin təkmilləşdirilməsi müstəsna rol oynayıb. 

Aydındır ki, heç bir cəmiyyət cinayətkar qəsdlərdən sı-

ğortalanmayıb. Amma həmkarım Kamal Cəfərovun da 

qeyd etdiyi kimi, son günlər iki silahlı insident və ardınca 

polisin davranışı göstərdi ki, bu ölkədə ictimai qaydanın, 

ictimai təhlükəsizliyin hədəfə alınması mümkün deyil. 

Azərbaycan dövləti, Azərbaycan polisi istənilən cinayət-

kar meylin qarşısını almağa, daxili sabitliyin davamlılığını 

təmin etməyə bütün dövrlərdə olduğundan daha çox qadir-

dir. Eyni zamanda, təhlükəsizlik orqanlarının ölkəmizə 

qarşı terror, təxribat və kəşfiyyat pozuculuq fəaliyyətinin 

zərərsizləşdirilməsi, ələlxüsus İran casus şəbəkələrinin ifşa 

edilməsi istiqamətində çox səmərəli fəaliyyətinə şahid ol-

maqdayıq.  

Həmçinin 2022-ci ildə məhkəmə-hüquq sistemi üzrə 

istər maddi-texniki baza, istərsə də kadr hazırlığı sahəsin-

də ciddi işlərin görülməsi, hakim korpusun şəffaf şəkildə 

yenilənməsi istiqamətində fəaliyyətin fasiləsizliyini təmin 

etmək üçün ardıcıl müsahibə və imtahanların təşkil olun-

ması, məhkəmə-hüquq islahatlarının dərinləşməsi istiqa-

mətində çox mühüm töhfə hesab edilməlidir.  

Hesabatda, həmçinin təmsil etdiyimiz dairələr üzrə qal-

dırdığımız məsələlərə dair də ətraflı cavabların əks olun-

ması, habelə həmin məsələlər üzrə həllyönümlü ya-

naşmalar təqdirəlayiqdir. Bunun üçün, habelə il ərzində 

çox səmərəli əməkdaşlıq üçün mən hökumət üzvlərinə, 

cənab Baş nazir, şəxsən Sizə təşəkkür edirəm. Bölgə üzrə 

nəzərinizə çatdırmaq istədiyim digər məsələlər də var, 

amma nəzərə alaq ki, bu, yeni büdcənin müzakirəsi deyil, 

artıq bitmiş bir icraatdır. İnşallah həmin məsələləri də mən 

yazılı şəkildə hökumətə təqdim edəcəyəm. Bütövlükdə, 

hesabatı dəstəkləyirəm. Heydər Əliyev ilində hər birinizə 

uğurlar arzulayıram və qarşıdan gələn bayramlarınız 

mübarək. 

Sədrlik edən. Sağ olun. Qənirə Paşayeva. Buyurun. 

Q.Paşayeva. Hörmətli xanım sədr, hörmətli Baş nazir, 

həmkarlarım, hökumət üzvləri. Mən də hökumətin he-

sabatını dəstəkləyirəm və cənab Prezidentimizin rəhbərliyi 

altında görülən böyük işləri, təbii ki, hamımız dəstəklə-

yirik. Baş nazirə ayrıca təşəkkürümü bildirirəm. Çünki hər 

zaman müraciətlərimizə, məktublarımıza qısa zamanda 

cavablar alırıq və o cavablar geniş şəkildə məqbul verilir. 

Bunun üçün də çox təşəkkürümü bildirmək istəyirəm. Bə-

zi məsələlərə toxunmaq istəyirəm. Bu məsələlərin öz həlli-

ni tapması imkanları, əslində, genişdir və bunlara baxıl-

ması vacibdir. Biz bir həftə bundan öncə şəhid ailələri ilə 

görüşdük, onlar cənab Prezidentimizin və Mehriban xa-

nımın göstərdikləri böyük diqqəti yüksək qiymətlən-

dirirlər. Şəhidlərin adlarının, xatirəsinin əbədiləşdirilməsi 

məsələsi bu ailələrimiz üçün ən vacib məsələlərdən biridir. 

Amma çox təəssüf ki, bu günə qədər də Bakı şəhərinin, 

eləcə də respublikamızın ayrı-ayrı rayonlarında yaşayan 

bir çox şəhidimizin adı hələ də əbədiləşdirilməyib. Bunun 

üçün imkanlar çoxdur, rayonlarımızda boş küçələr çoxdur. 

Bəzi küçə adları var ki, ümumiyyətlə, nə ifadə etdiyini heç 

anlamırıq. Məsələn, şəhid ailəmiz gəlmişdi, müraciət 

edirdi. Şəhidimizin yaşadığı küçənin adı Binəqədi rayo-

nunda “Изливной” adlanır. Bu nə deməkdir, heç kəs başa 

düşmür. Amma bir daha vurğulayıram, bu küçənin rəsmi 

adı budur. Yaxud Binəqədi rayonunda küçələrin adları 

Rezervuar, Stroydetal, İkinci Dəmiryol, Üçüncü Dəmiryol, 

1-15-ci sıra küçələri, Vorovski, Xutor, Yasamalda 7-ci 

sallaxana küçəsi, Nəsimidə 22-ci dairə, Kərpic, 7-ci 

Sverdlov, Todorski, Draqon və sairdir. Bunları saymaqla 

bitməz. Bu küçələrin adlarının nə ehtiva elədiyini başa 

düşmək olmur. Hörmətli Əli müəllim, inanırıq ki, Sizin 

rəhbərliyinizlə bu məsələyə baxılacaq və bu ailələrimiz, 

belə deyək, arzularına çatacaq. Biz də arzumuza çatacağıq. 

Çünki biz də istəyirik ki, bütün şəhidlərimizin adları, Ali 

Baş Komandanımızın dediyi kimi, əbədiləşsin. Bu, ailələr 

üçün də önəmlidir.  

Digər məsələ. Mən Mədəniyyət komitəsinin rəhbəri 

olaraq çox xahiş edirəm. Hörmətli Adil müəllimin iştirakı 

ilə Mədəniyyət komitəsində çox geniş müzakirələrdə 

oldum. Mədəniyyət sahəsində, özəlliklə, tarix-mədəniyyət 

abidələrimizin qorunması, bərpası restavrasiyası məsələ-

sində çox ciddi  islahatlara ehtiyac var. Çünki bu bizim 

tariximizdir, bu torpaqlardakı varlığımız, keçmişimizdir, 

gələcəyimizdir. İşğalçı Ermənistan işğal etdiyi torpaq-

larımızda tarix-mədəniyyət abidələrimizi məhv edib. İndi 

onların bərpa, restavrasiya işlərinə başlanılıb.  

Rayonlarımızın bir çoxunda tarix-mədəniyyət abidələri 

ilə bağlı ciddi problemlər var. Bəzi abidələrimiz var ki, 

qısa zamanda onlarla bağlı addımlar atılmasa, bir-iki il 

sonra o vəsaiti qoysaq da, onları xilas edə bilməyəcəyik, o 

abidələri itirmiş olacağıq. Adil müəllim özü də rayonlarda 

olub, o abidələrlə bağlı vəziyyəti görüb. Xahiş edirik, 

vəsaitin ayrılması və ya vəsaitin ayrılmasının artırılması 

ilə yanaşı, dövlət-özəl tərəfdaşlıq mexanizminin genişlən-

dirilməsinə ehtiyac var. Özəl tərəfdaşları bu proseslərə 

daha çox cəlb etmək, insanlarımızın  dəstəyini alaraq bu 

abidələrimizin bərpası, restavrasiyası, bu mexanizmlərin 

artıq işlənilib həyata keçməsi çox önəmlidir. Vurğulayım 

ki, bu, turizmin inkişafı üçün də çox önəmli bir məsələdir.  

Digər bir məsələ dərmanların qiymət və keyfiyyəti ilə 

bağlıdır. Bunun ciddi monitorinqinin aparılmasına çox eh-

tiyac var. Mən bilirəm ki, hörmətli Mehriban xanımın da 

bu məsələnin xüsusi diqqət altında olması ilə bağlı fikir-

ləri var. Bu, insanlarımızın qaldırdığı məsələdir. Çünki 

burada ciddi problemlər mövcuddur, araşdırılmasına və 

tədbirlər görülməsinə ehtiyac var.  

Burada təhsillə bağlı məsələ vurğulandı. Doğrudan da, 

məktəblərin tikintisi, təmiri ilə bağlı addımların daha da 

atılmasına ehtiyac var. Mənim millət vəkili seçildiyim 

rayonda, – mən bunu hörmətli Emin müəllimə də demi-

şəm, bilir, – elə məktəblər var, döşəmə o qədər çürüyüb ki, 

yeriyəndə ayağımız o çürükdən döşəmənin içərisinə doğru 

gedir. Yəni təhsil imkanları, demək olar ki, yox səviyyə-

sindədir və bunlar böyük kəndlərdir. Ona görə çox xahiş 

edirik, bu məktəblərlə bağlı məsələyə... Mən seçildiyim 

dairədən də dəfələrlə müraciət etmişik. Diqqətli olunmalı, 

bir çox məktəb var. Təxminən on minə yaxın əhalidən söh-

bət gedir. O kəndlərin xüsusi diqqətdə olmasını xahiş edirik.  

Mən su ilə bağlı çox təşəkkür edirəm. Nazirlər Kabine-

tinə etdiyimiz müraciətlə bağlı hörmətli Şahin müəllimin 

başçılığı ilə komissiya Tovuza gəldi və hər vəziyyətə 

baxıldı. Kürdən necə gətirmək olar, Zəyəm çayı üzərində 

su anbarının tikilməsi məsələsi. Belə məlum oldu ki, bəzi 

kəndlərdə artezian qazılsa da, su çıxmır. Kürdən 

gətirilmək imkanı çox bahalıdır. Bizim tək alternativimiz 

Zəyəm çayı üzərindəki su anbarıdır. Bu, həm Şəmkirin, 

həm də Tovuzun bir çox kəndlərini su ilə bağlı acınacaqlı 

vəziyyətdən xilas edə bilər.  

Hörmətli Əli müəllim, bu planlar təqdim olunub. Mən 

Sizdən çox xahiş edirəm, bu məsələyə baxılsın. Çünki bu 

kəndlərin əhalisinin orada yaşamaq məsələsi artıq sual 

altındadır. Artezian yoxdur, su gətirmək imkanları yoxdur. 

Ancaq pulla su... Bununla da nə edə bilərlər? İçməli suyu 

belə pulla alsa, o insanların o kənddə qalması çox çətin olar.  

Sonuncu məsələ. Mən İcbari Tibbi Sığorta Agentliyin-

dən xahiş edirəm. Sonsuzluqdan əziyyət çəkən insanların 

süni mayalanma əməliyyatını qardaş Türkiyədə olduğu 

kimi, bu insanlara ailələr dağılmasın deyə, heç olmasa, 

bir-iki dəfə şans verilməsi məsələsinə icbari tibbi sığorta 

ilə baxaq. Bu, yüzlərcə insanın millət vəkillərinə 

müraciətidir. Təşəkkür edirəm.  

Sədrlik edən. Sağ olun. Siyavuş Novruzov. Buyurun, 

Siyavuş müəllim. 

S.Novruzov. Təşəkkür edirəm, hörmətli xanım sədr. 

Hörmətli Baş nazir, hörmətli hökumət üzvləri, hörmətli 

həmkarlar. Mən də ilk növbədə qarşıdan gələn bayram 

münasibəti ilə başda Prezidentimiz olmaqla bütün xalqı-

mızı təbrik edirəm, can sağlığı arzulayıram. Nazirlər Ka-

binetinin 2022-ci il hesabatı ilə bağlı hörmətli Əli müəllim 

geniş şəkildə məlumat verdi. Bundan başqa, hər bir de-

putata da kifayət qədər məlumat çatdırılıbdır. Qeyd etmə-

liyəm ki, 2022-ci ildə Azərbaycan hökuməti Prezidenti-

mizin rəhbərliyi altında çoxşaxəli inkişafa nail olub, hər 

bir sahədə inkişaf görünür. Nəzərə alaq ki, bu, stabil bir 

vəziyyətdə deyil, o nailiyyətlər bizi əhatə edən və bizdən 

asılı olmayan bir çox səbəb çərçivəsində əldə olunubdur. 

Doğrudan da, bir tərəfdən 2022-ci il başlayan kimi 

Rusiya–Ukrayna müharibəsi, digər tərəfdən Ermənistanın 

mütəmadi olaraq təxribatları, o biri tərəfdən İranın hər 

dəqiqəbaşı çıxardığı hoqqalar və beynəlxalq təşkilatların, 

Avropa təşkilatlarının Azərbaycanla bağlı daim ədalətsiz 

müzakirələri və qərarları, xüsusən Fransanın və başqa-

başqa dövlətlərin birbaşa yalan və böhtan üzərində qurul-

muş fikirləri, Avropanın hər bir parlament üzvünün öyrə-

dilib Azərbaycana qarşı təxribatla məşğul olması. Belə bir 

şəraitdə hökumət, doğrudan da, xeyli iş görübdür, iş 

aparıbdır. Hər bir sahədə addımlar müşayiət olunur.  

Burada xalqla bağlı məsələ qeyd olundu. Bütün görülən 

işlər elə xalq üçündür. Salınan parklar, yollar, tikilən 

zavodlar, məktəblər, bağçalar – burada hamısının statisti-

kası göstərildi. Bunlar xalq üçün edilir. Kim isə hansısa 

bir kənddən başqa kənd məktəbinə getmir ki. Yaxud da 

uşağını oradakı məktəbə göndərmir ki? Bunlar orada 

yaşayan insanlar üçündür. Aparılan bu islahatlar, pensiya 

islahatları... Elə bu yaxınlarda pensiyalar neçə dəfə artdı. 



 188 

Başqa sahələrdə də görülən işlər var.  

Hörmətli xanım sədr, burada həmkarlarım məsələ 

qaldırdı. Sizin təşəbbüsünüzlə parlamentdə dinləmə sis-

temi yaranıbdır və ayrı-ayrı nazirliklər, təşkilatlar dinləmə 

keçirir. Təhsil Nazirliyi ilə burada 4 saata yaxın dinləmə 

keçirildi və biz hamımız iştirak elədik. Nə qədər sual 

verdik, suallarımıza cavab aldıq. Əmək və əhalinin sosial 

müdafiəsi naziri iştirak elədi, dinləmə keçirildi, sual 

verildi, qaranlıq məsələlərə aydınlıq gətirdi. Ona görə də 

kimin ürəyi istəyirsə, burada deyil, həmin yerdə suallarını 

verib, geniş şəkildə çıxış  eləyib, suallarına kifayət qədər 

cavab ala bilər. Mən hesab edirəm ki, burada hökumətin 

gördüyü işə hər hansı bir kölgə salmamalıyıq. Ağır şərait-

də aparılan işdir. Onlara uğurlar arzulamalıyıq.  

Mən öz sahəmizə aid olan bir neçə regional məsələni 

qaldırmaq istəyirəm. Birinci növbədə, hörmətli Baş nazir, 

bələdiyyələr torpaqlar və mülkiyyət ilə bağlı kifayət qədər 

sənədləri əldə edə bilməyib, bələdiyyələrə torpaq xəritələri 

verilmir, onlar bundan istifadə edə bilmirlər, kimlər zəbt 

eləyibsə, onları məhkəməyə verə bilmirlər. O cümlədən 

bələdiyyə mülkiyyətinə çox yerdə sahib çıxıblar. Bu 

mülkiyyət onlara Konstitusiya ilə verilibdir. Bələdiyyələr 

bunu həll edə bilmir. Ona görə də xahiş eləyərdik ki, bələ-

diyyələrin mülkiyyəti ilə bağlı məsələlər qısa müddətdə 

həll edilsin və onlara verilsin.  

Qəbiristanlıqların salınması ilə əlaqədar Nazirlər 

Kabinetinin də xüsusi qərarı var. Bu, bələdiyyələrə həvalə 

olunubdur. Amma heç yerdə bələdiyyəyə bunu verən, 

təqdim edən yoxdur. Nəticə etibarı ilə də bələdiyyə öz 

işini qura bilmir və bələdiyyələrin zəifliyi barədə artıq 

fikirlər formalaşmağa başlayır.  

İkinci məsələ kadrların qorunması ilə əlaqədardır. Hör-

mətli hökumət üzvləri, kadrların qorunması ilə əlaqədar 

həm yerli icra hakimiyyətində, həm də mərkəzi icra 

hakimiyyətində hər hansı bir dəyişiklik baş verən kimi 

birinci kadrlardan başlayırlar. Uzun müddət işləyən, 

fəaliyyət göstərən, kifayət qədər təcrübəli olan insanları 

yeni rəhbər gələn kimi çıxarırlar. Bir səbəb var ki, orada 

rəhbər dəyişir. O adam nə ölkəsinə, nə də dövlətinə xə-

yanət eləyib, rüşvətxorluqla, korrupsiya ilə məşğul olma-

yıb. O biri nazirlə, yaxud da o biri icra başçısı ilə işləyib. 

İndi onunla işləmək cinayətdir? O da bu dövlətdə işləyib-

dir. Oğurluq eləyibsə, cinayəti varsa, bu, başqa məsələdir. 

Mən hesab edirəm ki, bununla bağlı ölçü götürülür. İllərlə 

yetişmiş kadr gözləyir ki, bir pillə qabağa çəkəcəklər, 

amma onu işdən çıxarırlar. Ona görə də bu kadrların qo-

runması lazımdır.  

Digər bir məsələ regional strukturlarla bağlıdır. Ayrı-

ayrı nazirliklər müxtəlif regionlarda struktur... Təsəvvür 

eləyin, bir adam bir rayondan arayış alır. O biri rayonda 

bunu təhsil şöbəsinə verir, oradan da bir arayış alıb başqa 

bir rayonda, məsələn, səhiyyə şöbəsinə verməlidir. Oradan 

arayış alıb 3-cü, 4-cü rayonda sosial təminata verməlidir 

ki, ona pensiya kəssinlər. Vətəndaşların rahatlığı üçün ha-

mısı bir mərkəzə yığılsın. Əgər regional mərkəzlər yara-

dırıqsa, hamısı eyni mərkəzdə olsun. Vətəndaş da işini 

görsün, getsin. Harada görünüb, hansı ölçü vahidinə uy-

ğundur ki, bu nazirliyin mərkəzi Zərdabdadır, o biri Yev-

laxdadır? Biri bir zonada,  biri Bərdədə, digəri Ağcabə-

didədir. Deməli, vətəndaş bütün günü yolları gəzməlidir. 

Mən hesab edirəm ki, bununla əlaqədar da addımlar atıl-

malıdır.  

Ümumilikdə, Nazirlər Kabinetinin hesabatı çox yaxşı 

hazırlanıbdır, indiki dövrdə vacibdir. Hüquq mühafizə or-

qanları ilə bağlı qeyd olundu. Mən də hesab edirəm ki, çox 

yaxşı fəaliyyət göstərirlər və onların da işləri qiymətləndi-

rilməlidir. Biz səs verək, hesabatı qəbul eləyək və höku-

mətin fəaliyyətinə uğurlar arzulayaq. Təşəkkür edirəm.  

Sədrlik edən. Sağ olun. Aqiyə Naxçıvanlı. Buyurun, 

Aqiyə xanım. 

A.Naxçıvanlı. Hörmətli Sahibə xanım, hörmətli Əli 

müəllim, hörmətli hökumət nümayəndələri, əziz həmkar-

larım və media nümayəndələri!  Hökumətin hesabatında 

da göstərildiyi kimi, cənab Prezident İlham Əliyevin 

rəhbərliyi ilə aparılan uğurlu siyasi kursun, demək olar ki, 

əsas istiqaməti sosial məsələlərin həlli, vətəndaşların 

sosial müdafiəsinin gücləndirilməsi, iqtisadi siyasətin so-

sial siyasətlə uzlaşdırılmasıdır. Hesabatdan da göründüyü 

kimi, insanların yaşayış səviyyəsinin yaxşılaşdırılması, 

maaşların, pensiyaların mütəmadi artırılması, sosial siya-

sətin tənzimlənməsi dövlət siyasətinin  əsas  prioritet isti-

qamətlərindəndir. Azərbaycan Respublikası Nazirlər Ka-

binetinin 2022-ci ildə fəaliyyəti haqqında hesabatında 

bütün bunlar öz əksini geniş formada tapmışdır. Hesabat 

yüksək səviyyədə və peşəkarlıqla hazırlanıb. Hesabata 

münasibətim müsbətdir və ona səs verəcəyəm.  

Mən hörmətli Baş nazirin və hökumət nümayəndələ-

rinin parlamentdə olmasından istifadə edərək seçildiyim 

117 saylı Oğuz-Qəbələ seçki dairəsi ərazisində mövcud 

olan bir neçə məsələni də diqqətinizə çatdırmaq istəyirəm.   

Deputatı olduğum ərazi üzrə aktual məsələlərdən biri qaz 

çəkilişi ilə bağlı yaranan problemlərdir. Bildiyiniz kimi, 

Oğuz–Qəbələyə  gözəllik verən onun təbiətidir, meşələri-

dir. Lakin son illər bu sahədə çox böyük çətinliklər ya-

şanır. Meşələr hər gün qanunsuz olaraq qırılır. İnsanlar 

çıxılmaz vəziyyətdə qaldıqlarında bu yola məcburdurlar. 

Bunun da əsas səbəbi ərazinin tam qazlaşdırılmamasıdır. 

Oğuzda, Qəbələdə qış çox sərt keçir. Bunu hamınız 

bilirsiniz. Bu nüansı mütləq nəzərə almaq lazımdır. Oğuz 

rayonunda qazlaşdırılmayan 8 kənd , Qəbələdə isə 7 kənd 

qalıbdır. İmkan dərəcəsində, sizdən bu işi başa çatdırmağı 

xahiş edərdim. 

 Digər bir məsələ uyğunlaşdırılmış binalarda yerləşən 

Tayıflı, Şirvanlı kənd orta, Xaçmaz kənd ümumi, Daşüz 

ibtidai məktəblərinin yararsız və qəzalı vəziyyətdə olma-

sıdır. Mən, ümumiyyətlə, demək istəyirəm ki,  Oğuzda 34 

ümumtəhsil məktələrindən 11-i, 18 uşaq bağçalarından 

15-i hələ də odun yanacağı ilə isidilir. Qeyd olunan müəs-

sisələrdə əsaslı təmir işlərinin aparılmasına, əlavə sinif 

otaqlarının tikilməsinə, təhsil müəssisələrində istilik sis-

temlərinin yaradılmasına ciddi ehtiyac vardır. Bu məsə-

ləyə diqqət verməyinizi çox xahiş edərdim.  

Digər məsələ rayonun Baş Daşağıl İnzibati Ərazi Va-

hidliyi tabeliyində olan Malıx yaşayış məntəqəsinin kənd 

mərkəzindən 28 kilometr aralıqda yerləşməsi və  60 

ailənin bir sıra infrastruktur layihələrdən kənarda qalma-

sıdır. Ərazidə təbii qaz, içməli su, yol, tibb məntəqəsi, tam 

orta məktəb problemləri vardır. Qeyd olunanları nəzərə 

alaraq Malıx yaşayış məntəqəsinə mümkün dərəcədə kənd 

statusunun verilməsi məqsədəuyğun sayılır. Bu məsələyə 

baxmağınızı çox xahiş edirəm.   

Nəhayət, çox vacib məsələlərdən biri neçə illərdir ki, 

inşası yarımçıq qalmış  rayonda Heydər Əliyev Mərkəzi-

nin tikintisidir. Çox xahiş edirəm,  Ulu Öndər Heydər 

Əliyevin 100 illiyi ilə əlaqədar bu binanın başa çatması 

üçün müvafiq tapşırıqların verilməsini şəxsən, Əli müəl-

lim, Sizdən xahiş edirəm. Çox xahiş edirəm, çünki bu mə-

sələ başa çatdırılmalıdır.  

Mən də sonda Sizi və bütün xalqımızı Novruz bayra-

mının gəlişi münasibəti ilə səmimi qəlbdən təbrik edirəm, 

möhkəm can sağlığı və işlərinizdə yeni-yeni uğurlar arzu 

edirəm. Sağ olun.  

Sədrlik edən. Çox sağ olun, Aqiyə xanım. Aqil müəl-

lim, sualınız var. 1 dəqiqə. Buyurun. 

A.Abbas. Təşəkkür edirəm, Sahibə xanım. Məni bircə 

şey maraqlandırır. Biz Norveçin, Almaniyanın Baş naziri-

nin hesabatını dinləyirdik, yoxsa müharibədən çıxmış bir 

ölkənin? 20 min kvadratkilometr ərazisi darmadağın ol-

muş bir ölkənin? Qısa müddətdə 2000 kilometr yol çəkən, 

işğaldan azad olmuş bir ölkənin? Ağdamı tikən, Füzulini 

tikən bir ölkənin Baş nazirinin hesabatını dinləyirik. Yəni 

hamımız nə isə istəyirik. Sualım bir az elə öz dost-

larımadır, millət vəkillərinədir.  

Sədrlik edən. Çox sağ olun. Yaxşı sualdır. Etibar 

Əliyev. Etibar müəllim, xahiş edirəm, bir az qısa.  

Hörmətli həmkarlar, mən bir şey deyim. Cənab Baş 

nazir 5-10 dəqiqəyə getməlidir, çox vacib bir görüşü var. 

Ona görə xahiş edirəm, çox qısa. Yazılanlar əgər qısa çıxış 

etsələr... Hələ yazılanlardan başqa... Sabir müəllim, Siz də 

söz istəmişdiniz, verəcəyəm. Xahiş edirəm, əgər qısa çıxış 

etsəniz, hamı çıxış edə biləcək.  

Yerdən. (Eşidilmir.) 

Sədrlik edən. Bəli, bəli, mən Sizə söz verəcəyəm. Mən 

elə onu Sizə çatdırmaq istəyirəm. Etibar müəllim, 

buyurun.  

E.Əliyev. Hörmətli xanım sədr, hörmətli Baş nazir, 

hörmətli hökumət üzvləri! Nazirlər Kabinetinin ənənəvi 

illik hesabatı kifayət qədər əhatəlidir və ölkənin sosial-

iqtisadi həyatının mənzərəsini görmək, prosesləri analiz 

etmək üçün kifayət qədər geniş məlumatlarla zəngindir. 

Bütövlükdə, yaxın dövrdə ali icra orqanlarının, eləcə də 

hökumətin hesabatlılığının yeni dövrün tələblərinə uyğun 

təkmilləşdirilməli olduğunu düşünürəm. Təkmilləşdirmə 

dedikdə hesabatların yalnız aralıq nəticələr üzərində 

qurulmamasını nəzərdə tuturam. Aralıq nəticələr daha çox 

görülmüş işlərin təqdimatını nəzərdə tutur. Lakin nəticə 

əsaslı hesabatlılıq atılan addımların cəmiyyətin real sosial-

iqtisadi həyatında hansı keyfiyyətli dəyişikliklər baş 

verdiyini də görməyə imkan verir. Məsələn, hər il dövlət 

büdcəsindən sosial müdafiə və sosial təminat siyasətinin 

reallaşdırılmasına böyük həcmdə vəsait ayrılır. Hətta son 

illər bu vəsaitlərin xüsusi çəkisinin artımı da müşahidə 

edilir. Lakin hökumətin sosial müdafiə siyasətinin keyfiy-

yət nəticələrini qiymətləndirmək üçün yalnız rəsmi 

statistikasının açıqladığı yoxsulluq göstəricisi kifayət 

etmir. Bəs bu siyasət ölkədə gəlir bölgüsündə vəziyyətin 

dəyişməsinə hansı təsiri göstərir? Bu mənzərəni görmək 

üçün rəsmi statistikanın etibarlı şəkildə hesablanmalı oldu-

ğu cini əmsalı kimi gəlir bərabərsizliyini əks etdirən gös-

təricilərə ehtiyac var. Bu əmsalın nədən ibarət olduğunu 

iqtisadçı olmayanlar da bilirlər. Sadə bir riyaziyyatdır.  

Eyni zamanda, 2030-cu illərə qədər sosial-iqtisadi inki-

şafa dair milli prioritetlər sənədinin və bu sənəd çərçivə-

sində hazırlanmış “Azərbaycan Respublikasının 2022–

2026-cı illərdə sosial-iqtisadi inkişaf Strategiyası”nda he-

sabat ili ərzində icrasına dair əsas nəticələri illik hesabata 

daxil etmək məqsədəuyğun olardı. Nəzərə alaq ki, artıq 3 

ilə yaxındır, ictimai maliyyə islahatları çərçivəsində üç 

pilot sektorda – təhsil, kənd təsərrüfatı və ekologiya 

sektorlarında büdcə xərcləmələrinin səmərəliliyini artır-

maq üçün nəticə əsaslı büdcə tərtibi prosesinə keçid baş-

layır. Ən azından bu üç pilot sektorda hökumətin fəaliy-

yətinə dair hesabatları da strateji planlarda əks olunan 

hədəf və keyfiyyət göstəriciləri əsasında tərtib etmək 

mümkündür. Yəni əgər ölkədə ictimai maliyyə sistemində 

dəyişikliklər baş verirsə, bu özünü istisnasız olaraq bütün 

ali və yerli icra orqanlarının hesabatlılığının keyfiyyətində 

də əks etdirməlidir. 2023-cü il fevralın 22-də Maliyyə Na-

zirliyinin təhsil sektorunda ortamüddətli xərclər çərçivəsinin 

tətbiqi və nəticə əsaslı büdcə mexanizminə keçid mövzu-

sunda keçirdiyi geniş dinləməni yüksək qiymətləndirirəm.  

Hörmətli xanım sədr, yeri gəlmişkən, bir vacib məqamı 

da mütləq qeyd etməliyəm. Hesabatda sənaye parkları və 

sənaye məhəllələrinin fəaliyyətinin yekunları ilə bağlı 

geniş statistik göstəricilər yer alıb. Bu məlumatları 

nəzərdən keçirəndə Nyu-York Universitetinin türk alimi 

Səlcuk Şirinin “Ya ədalət, ya səfalət” kitabından maraqlı 

bir fikri qeyd etmək istəyirəm. “Türkiyə indiyə qədər baş 

vermiş üç sənaye inqilablarını yalnız çox-çox arxadan 

təqib edib. Ən azından hazırkı dördüncü sənaye inqilabına 

öndən başlamaq şansını qaçırmamalıdır”. Bu, eyni zaman-

da, bizə də aiddir. Üçüncü sənaye inqilabının kondisioner 

zavodu, azon zavodu, soyuducular zavodu, kompüter za-

vodu, lampa zavodu necə oldu?  

Nəzərə almaq lazımdır ki, dövlətimizin başçısı proses-

ləri qabaqlayaraq İqtisadiyyat Nazirliyinin tabeliyində 

“Dördüncü Sənaye İnqilabının Təhlili və Koordinasiya 

Mərkəzi” publik hüquqi şəxsin yaradılması haqqında Fər-

man imzalayıb. Dünya çox böyük sürətlə dördüncü sənaye 

inqilabı yolunda addımlayır. Bizim sənaye parklarımız 

yalnız məhsul istehsal etmək xatirinə yaradılmamalıdır, 

aşağı və orta texnoloji mürəkkəblikdən məhsulların isteh-

salı üzrə, ümumiyyətlə, ixtisaslaşmamalıdır. Hədəf yalnız 

orta yüksək və daha yüksək texnoloji rəqabətqabiliyyətli 

sahələrdə ixtisaslaşma olmalıdır. Bu, həm də ölkədə təhsil 

sisteminin sürətlə və köklü şəkildə dəyişdirilməsini, uni-

versitetlərdə sənaye arasında əməkdaşlığın formalaşdırıl-

masını, elmin kommersiallaşdırılmasını, elmə çəkilən 

xərclərin əhəmiyyətli dərəcədə artırılması ilə yanaşı, bu 

xərclərin səmərəliliyini ölçən keyfiyyətli sistemin qurul-

masını tələb edir. Qaçılmaz situasiya yaranıb. Dördüncü 

sənaye inqilabının arxasında gedən toplumları, bu prosesin 

qalibləri texnoloji cəhətdən geridə qalmış periferiyalara 

çevriləcəklər. Təşəkkür edirəm, sağ olun.  

Sədrlik edən. Sağ olun. Səməd Seyidov. Səməd 

müəllim, buyurun.  

S.Seyidov. Hörmətli xanım sədr, hörmətli Əli müəllim, 

hörmətli hökumət üzvləri, hörmətli həmkarlar! İlk öncə 

icazə verin, hörmətli Əli müəllimə çox müfəssəl, dolğun, 

ətraflı və ən əsası uğurla dolu hesabata görə öz təşəkkürü-

mü bildirim. Əli müəllim, gətirdiyiniz rəqəmlər, danışdı-

ğınız layihələr icra olunmuş və olunacaq işləri, birmənalı 

hesabatı uğurlu qiymətləndirməyə əsas verir və təbii, mən 

də elə edəcəm. Hesabatın əhəmiyyətli bir xüsusiyyəti var. 

Siz o haqda danışdınız. Bu, hökumətin fəaliyyətinin xarici 

siyasətimizə nə dərəcədə müsbət təsir göstərməsidir. 

2022-ci ildə hökumətin gördüyü işlər birbaşa cənab 

Prezidentin xarici siyasətinin sülh istiqamətində görülən 

işlərə dəstək verir. Bu, qeyd etdiyiniz həm sülh planının 

həyata keçirilməsi, yəni delimitasiya və demarkasiya ilə 

bağlı dövlətlər arasında olan görüşlər, həm kommunika-

siyanın açılması ilə bağlı Moskvada bir neçə dəfə görüş-

lərin keçirilməsi, həm işğaldan azad olunmuş ərazilərdə 

hava limanlarının tikilməsi, həm də bizim iqtisadi zona-

larımızda, Qarabağda, Zəngəzur dəhlizinin açılması ilə 

bağlı birbaşa görülən işlər ciddi, təqdirəlayiq məsələlərdir.  

Hörmətli Əli müəllim, eyni zamanda, hökumət il ərzin-

də gördüyü beynəlxalq tədbirlərin də təşkil olunmasında, 

keçirilməsində birbaşa iştirak edib və biz – millət vəkilləri 

bunu görürük. O cümlədən Qoşulmama Hərəkatının həm 

dövlətlər səviyyəsində, həm də parlament səviyyəsində, 

parlamentin işini də təşkil etmək üçün hökumətin burada 

da fəaliyyəti göz qabağındadır. Mən bu rəqəmləri xeyli 

sadalaya bilərəm. Ancaq bir vacib məqam ondan ibarətdir 

ki, bu gün hökumətin, parlamentin cənab Prezidentin 

siyasətini yekdil bir komanda şəklində həyata keçirməsi 

bizə çox mürəkkəb, çox çətin beynəlxalq münasibətlər 

çərçivəsində qarşımıza qoyduğumuz məqsədlərə nail ol-

mağa imkan verir. Siz bilirsiniz ki, hörmətli həmkarlar, bu 

gün ictimai vəziyyət həddindən artıq mürəkkəbdir, çətin-

dir. Ona görə bizim hər bir nailliyətimiz, xüsusən iqtisadi 

sahədə nailiyyətlərimiz faktiki bizə qarşı işləyən qüvvələrə 

bir cavabımızdır. Bizim işğaldan azad olunmuş ərazilərdə 

tikilən hər bir şəhərimiz, kəndimiz, ora köçürülən hər bir 

ailəmiz bizə qarşı işləyən qüvvələrə bir cavabdır.  

Minaların təmizlənməsi ilə bağlı aparılan işlər xüsusi 

təqdirəlayiqdir. Biz – beynəlxalq təşkilatlarda işləyən in-

sanlar nə dərəcədə vacib, nə dərəcədə əhəmiyyətli bir 

məsələ olduğunu bilirik. Gərək bu məsələni beynəlxalq sə-

viyyədə diqqətə çatdıraq. Azərbaycan özü bu istiqamətdə 

fəaliyyət göstərir və artıq böyük nailiyyətlər əldə edilib. 

Ancaq görüləcək işlər həddindən artıq çoxdur.  

Hörmətli həmkarlar, Qazax rayonundan seçilmiş bir 

millət vəkili kimi bir neçə vacib məsələni də deməliyəm. 

Mən bu gün səhər Qazaxdan qayıtmışam, orada görüşlər 

keçirdim. Hökumət üzvlərinə açıq şəkildə deməliyəm ki, 

Qazaxa çox gözəl, dünya standartlarına uyğun Gürcüstan-

la sərhəddə yol tikilib. Demək olar ki, artıq yekunlaşır. 

Çox yüksək səviyyədə, dünya standartları səviyyəsində bir 

yoldur, rahat gedib-gəlməyə imkan yaradılır. Lakin burada 

bir vacib məsələ var, hörmətli Əli müəllim. Qazax sərhəd 

rayonudur, strateji əhəmiyyət kəsb edən bir rayondur. Bu 

yaxınlarda Qazaxda unikal bir layihə öz həllini tapdı. 

ADA Universitetinin filialı açıldı. Müəllimlər Seminari-

yasının bərpası ilə bağlı ADA Universiteti orada gözəl bir 

layihəni həyata keçirdi. Bu, həm Qazaxı, həm Gürcüstanı, 

həm də dünyanın müxtəlif başqa ölkələrini birləşdirən bir 

layihədir. Ancaq sərhəd hələ də bağlıdır. Bu sərhədin 

hansı isə formada açılması həm sərhəd rayonunda yerləşən 

Qazaxa böyük xeyir gətirə bilər, həm də artıq Qazaxın 

özündə böyük layihələrə ciddi kömək və dəstək verə bilər. 

Bu, birinci məsələdir.  

Hörmətli Əli müəllim, Siz su məsələsi ilə bağlı çox 

vacib bir məsələyə toxundunuz. Siz tamamilə haqlısınız. 

Cənab Prezident bu yaxınlarda Almaniyada bu haqda 

danışmışdır. Ancaq maraqlı bir faktla rastlaşmışam. Qazax 

rayonunun Aşağı Salahlı kəndində Kür çayı o dərəcədə su 

ilə doludur ki, aşıb və artıq yerləri, əkin sahələrini tutub. O 

suyu tənzimləmək, onu Azərbaycanın başqa rayonlarına 

çatdırmaq üçün orada böyük işlər aparılmalıdır. Bunu 

hökumət səviyyəsində etmək lazımdır. Mən Sizdən xahiş 

edirəm, buna ciddi fikir vermək lazımdır.  

Nəhayət, bir məsələni də qeyd edim. Bu gün hamımız 

bu məsələlərlə məşğuluq. Bu, Azərbaycan tarixində xüsusi 

yeri olan, faktiki Azərbaycan müstəqilliyinin bugünkü 

səviyyəyə çatdırılmasının banisi olan Heydər Əliyevin 100 

illiyi ilə bağlı məsələdir. Biz bu məsələni rayonda da 

yüksək səviyyədə qeyd edirik. Mən Sizdən xahiş edərdim, 

bu məsələni yalnız Azərbaycan səviyyəsində deyil, bey-

nəlxalq səviyyədə də qeyd etməyə yardım göstərilsin.  

Sədrlik edən. Çox sağ olun, Səməd müəllim. Mən indi 

sözü Sabir müəllimə vermək istəyirəm. Sabir Rüstəm-

xanlı. Buyurun.  

S.Rüstəmxanlı. Hörmətli sədr, hörmətli Baş nazir və 

hökumət üzvləri, dəyərli Məclis üzvləri! Mən də Novruz 

bayramı münasibəti ilə bütün millətimizi ürəkdən təbrik 

edirəm, can sağlığı və bütün işlərdə uğurlar arzulayıram. 

Bir sıra həmkarlarımın fikirlərinə qoşulub demək istəyi-

rəm ki, bu gün təqdim olunan hesabat, doğrudan da, yük-

sək səviyyədə hazırlanıb. Bir çox şeylər var ki, əvvəlki he-

sabatlarda nəzərə alınmırdı, xırda şeylər kimi görünürdü. 

Amma burada bütün təfərrüatlar nəzərə alınıb. Hökumət 

üzvlərinin nəzərinə çatdırmaq istəyirəm ki, qanunvericilik 

orqanı ilə icra orqanı arasında konflikt yoxdur. Biz mahiy-

yətcə eyni işi görürük. Ona görə bizim müraciətlərimizə, 

xahiş edirəm, bir az diqqətlə yanaşsınlar. Məqsəd xalqın 

yaşayış səviyyəsini yüksəltmək, iqtisadiyyat və mədəniy-

yətimizi inkişaf etdirmək, dövlətçiliyimizi, onun təhlükə-

sizliyini möhkəmləndirməkdir. Bu baxımdan həm höku-

mətin işini, həm də təqdim olunan hesabatı məqbul say-

maq olar və biz buna səs verəcəyik.  

Mən seçildiyim bölgənin və ümumiyyətlə, əhalinin 

sosial tələbləri ilə bağlı, bəzi ictimai mədəni problemlər 

haqqında fikirlərimi bölüşmək istəyirəm. Keçən il ərzində 

bizim təkliflərimiz əsasında Kürün üstündə Xəzərlə Kür 

arasında bir bənd quruldu və bu, Xəzərin şor suyunun 

Kürə axmasının qarşısını aldı. Neftçalanın içməli su il 

təchizatı sahəsində xeyli iş görülüb, bir sıra kəndlərə də 

qaz çəkilib. Mən xahiş edirəm ki, bu işlər davam etdirilsin. 

Çünki Neftçala vaxtikən daha çox balıqçılıqla dolanan 

rayon olub. İndi balıq yoxdur və kənd təsərrüfatlı şoran 

torpaqlar çoxdur. Burada xüsusi sənaye sahələrinin yaran-

masına ehtiyac var.  

Biz əhalinin sosial vəziyyətinin yaxşılaşması üçün gö-

rülən tədbirlərdən çox danışırıq. Bu sahədə müəyyən is-

lahatlar aparılır. Amma başa düşmürük, necə olur ki, əha-

linin narazılığı azalmaqdansa, ildən-ilə artır. İşsizlik, 

sosial yardımların düzgün bölünməməsi, təqaüd siyasətin-

də yerli məmurların özbaşınalığı, qohumbazlıq, rüşvətlə iş 

görmək, əhali üçün ayrılmış vəsaitin oğurlanması və sair. 

Bunlar üzdə olan problemlərdir, hamının bildiyi tərəfdir. 

Görünür, bilinməyən tərəfləri də var.  

İkinci ciddi məsələ qiymətlərin tənzimlənməməsidir. 

Prezident maaşların, təqaüdlərin artırılması barədə bir söz 

deyən kimi yarım saat sonra bazarlarda öz malına kim ne-

cə istəyir, o qiyməti qoyur. Bu, azad bazar siyasəti deyil, 

özbaşınalıq, millətin həyatı və əsəbləri ilə oynamaqdır.  

Mədəniyyətimizin vəziyyəti, kadr siyasəti, dilimizə 

münasibət, təhsil, elm və səhiyyənin səviyyəsi ilə bağlı 

xalqın dilindən düşməyən çox böyük çatışmazlıqlar və 

əyrintilər var. Onları kim və nə vaxt aradan qaldıracaq? 

Mən bir müxalifət partiyasının başçısı olaraq Azərbaycan 

Prezidentinin Qarabağ savaşındakı qəhrəmanlığını, xarici 

siyasətini, islahat proqramlarını yüksək qiymətləndirirəm. 

Ancaq onun verdiyi sərəncamların və Milli Məclisin qa-

nunlarının nazirliklərdə və əlaqədar təşkilatlarda bir la-

birintə, bir burulğana düşüb reallaşması istiqamətində or-

taya çətinliklərin çıxmasını görəndə təəccüblənirəm. Bəzi 

vəzifə sahibləri özlərindən əvvəlki öz qoçu-qardaşlarının 

taleyi haqqında düşünmürlər. Kimlər o vəzifələrdə otu-

rublar və necə giriblər. Kadrların biri gedir, başqası gəlir, 

amma vəziyyət dəyişilmir. Xüsusən kəndlə, torpaqla, isteh-

salatla bağlı elə sahələr var ki, ora təcrübəli kadrlar rəh-

bərlik etməlidir. Xalq bəzəkli-düzəkli, böyük universi-

tetlər bitirib, amma təsərrüfatdan, torpaqdan xəbərsiz, xa-

rici dilləri bilib öz dilində normal danışa bilməyən kadr-

ların ilk addımlarından başa düşür ki, o kimdir və ona 

inanmır. Etimadsızlıq yaranır.  

Hörmətli hökumət üzvləri, biz müstəqil bir ölkənin 

vətəndaşları, bir millətin övladlarıyıq. İllər uzunu ölkədə 

ana dilinin sıxışdırılmasından danışılır. Bakının mərkə-

zində yazıların 90 faizindən çoxunun başqa dillərdə oldu-

ğunu, bizə aidiyyəti olmadığını siz də görürsünüz. Bu 

xarici adlar Bakını doldurub. Bu işlərin məsuliyyəti icra 

orqanlarının çiynində durur. Ola bilməz ki, bu məsələlər 

milli dövlətin hökumətini zərrəcə narahat etməsin. Şəhərə 

çıxanda çevrənizdə yabançı dillərdə danışanların ildən-ilə 

artdığını görəndə arada siz də özünüzə sual verin: Biz 

hansı ölkədə yaşayırıq? Niyə Bakıda 1-ci sinifdən rus 

məktəblərinə gedən uşaqların sayı ildən-ilə artır? De-

yəcəksiniz, vətəndaş seçimində sərbəstdir. Unutmayın, 

bugünkü sərbəstliyin altında sabahkı separatizm, milli hö-

kumətə sayqısızlıq və ölkənin özəlləşməsi dayanır. Bu 

işləri nizama salacaq ikinci bir hökumətimiz yoxdur və bu 

işləri siz görməlisiniz.  

Bu gün ölkə əhalisini ən çox narahat edən məsələlərdən 

biri də içməli su problemidir. Bu barədə danışıldı. Bizim 

dağ rayonlarında gözəl su anbarları, su barajları tikməyə 

imkanlar var. Mən hörmətli Şahin müəllimə Yardımlı 

rayonundakı belə yerlərdən bir-ikisini təklif etmişəm və 

elə bilirəm ki, onlar nəzərə alınsa, yaxşı olar. 

Bir məsələ də var. Azərbaycan Meliorasiya və Su 

Təsərrüfatı Açıq Səhmdar Cəmiyyətinə başqa nazirliklərlə 

müqayisədə kifayət qədər böyük pul ayrılır. Nəyə görə 

illər uzunu bu torpaq kanallarının betonlaşmasına az fikir 

verilir? Bu, 40 faiz su itkisidir, eyni zamanda, torpaqların 

şorlaşmasıdır. Torpaq kanallar çəkilməmiş Mil-Muğan 

düzləri bu qədər şor deyildi. Suvarma sisteminə nəzarət 

gücləndirilməlidir və burada qoluzorluların ağalığına son 

qoyulmalıdır.  

Başqa bir ciddi məsələ rayonlarda işsizlikdir. Bunun isə 

bir səbəbi də regional idarələrin yaradılmasıdır. Mən həm-

karım Siyavuş bəyə təşəkkür edirəm. Dəfələrlə müraciət 

etmişik. Siz balaca dağ rayonlarının bütün idarələrini bö-

yük rayonlara köçürməklə nə etmək istəyirsiniz? Burada 

ixtisarlar gedir, adamlar işsiz qalır. Niyə rayonların mə-

dəniyyət ocaqları ləğv edilir, kitabxanalar yarıbayarı ixti-

sara düşür, təcrübəli işçilər taleyin ümidinə buraxılır? Bu 

qədər mədəniyyət işçisini, qaziləri, təqaüdçüləri dövlətdən 

narazı salanlar hansı niyyəti güdürlər? Nəhayət, mən 

çıxışımın sonunda... 

Sədrlik edən. Hicran Hüseynova. Hicran xanım, 

buyurun.  

H.Hüseynova. Hörmətli xanım sədr, hörmətli Baş na-

zir, hökumət nümayəndələri, həmkarlar və media nüma-

yəndələri. Mən də bütün təbriklərə qoşularaq hamınızı 

qarşıdan gələn Novruz bayramı münasibəti ilə ürəkdən 

təbrik edirəm, can sağlığı, evlərinizdə ruzi-bərəkət arzula-

yıram. 

Hörmətli nümayəndələr, mən xüsusən demək istəyirəm 

ki,  Azərbaycan Respublikası Nazirlər Kabinetinin 2022-ci 

ildə fəaliyyəti haqqında hesabat çox yüksək səviyyədə 

hazırlanmışdır. Burada bir çox həmkarım buna toxundu. 

Amma biz xüsusi fikir verməliyik. 2021-ci ildəki fəaliyyət 

haqqında hesabatın müzakirəsi zamanı  bir çox millət 

vəkillərinin təklif və tövsiyələri barədə məlumatın veril-

məsi bir daha göstərdi ki, səsləndirilən hər bir fikir nəzərə 

alınıb və təhlil olunub. Mən bir daha başda Baş nazir 

hörmətli Əli müəllim olmaqla Nazirlər Kabinetinə, mü-

vafiq nazirliklərə peşəkar səviyyədə hesabat təqdim etdik-

lərinə görə təşəkkür edirəm. Ümumiyyətlə, münasibətim 

çox müsbətdir, buna da səs verəcəyəm. 

Mənim təkliflərim nədən ibarətdir. Mən Ailə, qadın və 

uşaq məsələləri komitəsinin millət vəkili kimi, bu ko-

mitənin sədri kimi  demək istəyirəm, biz çox maraqlıyıq 

ki, cəmiyyətdə qadınlarımızın böyük bir hissəsi əmək 

bazarında daha aktiv iştirak etsin. Bunun əsas səbəblərin-

dən biri də məktəbəqədər təhsil müəssisələrinin çatışmaz-

lığıdır. Əlbəttə ki, bu məsələyə çox böyük diqqət var. 

Ölkəmizin rəhbəri, Prezidentimiz cənab İlham Əliyev, 

respublikanın Birinci vitse-prezidenti Mehriban xanım bu 

məsələni həmişə diqqət mərkəzində saxlayırlar. O 

cümlədən Nazirlər Kabinetində buna çox böyük diqqətlə 

yanaşırlar. Çox yaxşı olardı ki, bu məsələ milli iqtisadiy-

yat perspektivi üzrə strateji yol xəritəsində 2030-cu ilə 

qədər bir çox məsələlərin sırasında öz əksini tapsın və 

buna diqqət daha da artırılsın. Bu olsa, əlbəttə ki, bizim 

qadınlarımızın irəli çəkilməsi, fəallığı daha da arta bilər.      

İkinci məsələ ölkədə qadın sahibkarlığının inkişafı ilə 

bağlıdır. Bunu da demək istəyirəm ki, Azərbaycanda çox 

böyük işlər görülür. Sahibkar qadınların sayı ildən-ilə 

artır. Məlumdur ki, bir neçə profil üzrə qadın as-

sosiasiyaları da fəaliyyət göstərir. Bu təşkilatlar kiçik və 

orta biznesin inkişafına da çox mühüm töhfə verirlər. Mən 

düşünürəm ki, onların fəaliyyətinə, inkişafına bir az im-

kan, onlara dəstək versələr, çox yaxşı olardı.  

Burada bir çox həmkarım öz dairələri ilə bağlı mə-

sələləri səsləndirdi. Mən 41 saylı Sumqayıt birinci seçki 

dairəsindən olan millət vəkili kimi məişət tullantıları emalı 

zavodunun açılması məsələsini qeyd etmək istərdim. Bunu 

bir dəfə də səsləndirim. Biz bunun haqqında dəfələrlə 

danışmışıq. Hörmətli Əli müəllimin də diqqətində, nəzarə-

tindədir. Bizim aidiyyəti qurumlar da bu işlə məşğul-

durlar. Amma yay gəlir və bu məsələ Azərbaycanda hələ 

də öz aktuallığını saxlayır. Ona görə də mən belə düşünü-

rəm ki, bununla bağlı ekoloji cəhətdən daha da diqqətli ol-

maq lazımdır. Həm də belə bir zavod fəaliyyətə başlasay-

dı, bu, bir çox iş yerlərinin də açılmasına səbəb olardı. 

Bütövlükdə, bu gün səslənən təqdimatı çox yüksək 

qiymətləndirirəm və buna səs verəcəyəm. Çox sağ olun.   

Sədrlik edən. Çox sağ olun, Hicran xanım. Fəzail 

Ağamalı. Fəzail müəllim, buyurun.  

F.Ağamalı. Təşəkkür edirəm. Hörmətli xanım sədr, 

hörmətli Baş nazir, hökumət üzvləri. Mən də hörmətli 

həmkarlarıma qoşularaq qarşıdan gələn Novruz bayramı 

münasibəti ilə hər birinizi təbrik edirəm, can sağlığı və 

fəaliyyətinizdə uğurlar diləyirəm.  

Əslində, hökumətin hesabatı onun təqdim etmiş olduğu 

iri həcmli və tədqiqat xarakteri daşıyan kitabında, bu gün 

yüksək səviyyədə və peşəkarlıqla həmin hesabatı təqdim 

edən hörmətli Baş nazirimiz Əli Əsədovun çıxışında və bu 

çıxışa ayrı-ayrı komitə sədrlərinin rəyində kifayət qədər 

bitkin fikir formalaşdı. Mən xırda detallara varmadan 

düşünürəm ki, bütövlükdə, bu gün hökumətimiz ölkə 

Prezidentinin qarşıya qoyduğu vəzifələri kifayət qədər 

peşəkarcasına, uğurla yerinə yetirməkdədir.    

Hər birimizə bəllidir ki, bu gün Azərbaycan dünyanın 

ən çox diqqət verdiyi və daha çox təhdidlərə məruz qalan 

ölkələrindən biridir. Bir tərəfdən İran, o biri tərəfdən Ru-

siya, başqa bir tərəfdən Avropa Azərbaycana təhdidlərinə 

son qoymurlar. Azərbaycan dövləti bu gün özünün güclü 

iqtisadiyyatı, maliyyə sistemi, peşəkar komandası olma-

dan bu cür təhdidlərə cavab verə bilməz. Əgər bu gün 

Azərbaycan dövləti təhdidlərə yüksək səviyyədə cavab 

verirsə və ölkə Prezidentinin bu fəaliyyəti dünyanın ayrı-

ayrı dövlət başçıları səviyyəsində yüksək qiymətlən-

dirilirsə, deməli, hökumətimiz güclüdür, peşəkardır və 

qarşıya qoyulan vəzifələri yerinə yetirmək iqtidarındadır. 

İndi ayrı-ayrı nazirliklərdə, onların strukturlarında, fəaliy-

yətində bu və ya digər nöqsanlar varsa, təbii ki, bunlar da 

nəzərə alınmalıdır. Bizim də xahişimiz ondadır ki, 

hökumət üzvləri bu işlərə daha çox məsuliyyətlə yanaş-

sınlar və həmin tənqidlərə də yer qalmasın. Üstünlüyümüz 

bundadır ki, bu gün Baş nazir olan hörmətli Əli Əsədov 

peşəkar iqtisadçı kimi və uzun müddət Azərbaycan 

dövlətçilik sistemində, idarəetmə sistemində işləyən, 

təcrübə qazanan bir dövlət xadimi kimi nazirlərin, hö-

kumətin işini yüksək peşəkarlıqla koordinasiya edə bilir.  

Bu da, mən deyərdim ki, bizim uğurlarımızın vacib şərt-

lərindən biridir. 

Bütövlükdə, mən hörmətli həmkarlarımın fikirlərinə 

qoşuluram, hesabatı yüksək qiymətləndirirəm və ona, 

şübhəsiz ki, səs verəcəyəm. Sadəcə bir-iki fikrimi qısa 

olaraq ifadə etmək istəyirəm. Seçilmiş olduğum Salyan 

rayonunda qazın davamlı, fasiləsiz verilməsində, işığın 

çəkilməsində və verilməsində, su təchizatında xidmətləri 

olan hər bir kəsə dərin minnətdarlığımı bildirirəm. Mən 

keçən hesabatda Əli müəllimdən – Baş nazirdən xüsusi 

olaraq xahiş etdim ki, Xıdırlı kəndinin uzun illər qazla 

təchizata ehtiyacı olub. Onun tapşırığı əsasında artıq 

Xıdırlı kəndi də tamamilə qazlaşdırılıb. Beləliklə, Salyan 

rayonu başdan-başa qazlaşdırılmış rayonlarımızdan biri-

dir. Buna görə də mən Əli müəllimə, digər iclas struk-

turlarında fəaliyyət göstərən hörmətli soydaşlarımıza dərin 

minnətdarlığımı bildirirəm. Düşünürəm ki, bu gün ölkə 

Prezidentinin kənd təsərrüfatına vermiş olduğu diqqət son 

dərəcə mühümdür. Çünki bu, ərzaq təhlükəsizliyinin təmin 

olunmasında vacibdir. Ona görə də orada tətbiq edilən 

aqrar sığortaya, daha sonra subsidiyaların verilməsi ilə 

bağlı kupçalarda gecikdirmələrə son qoyulmalıdır ki, 

bundan da kənd camaatı istifadə edə bilsin.   

Bizim gücümüz həm də dövlətimizin ayrı-ayrı istiqa-

mətlərdə özünü ifadə etməsidir. Əgər Silahlı Qüvvələrimiz 

erməni təhdidlərinə, təxribatlarına yüksək səviyyədə cavab 

verirsə, – söhbət 44 günlük müharibədən sonra gedir, – 

əgər Dövlət Təhlükəsizlik Xidməti dalbadal İranın Azər-

baycana qarşı göstərilən düşmənçiliyinə son qoyursa, əgər 

bu gün Fövqəladə Hallar Nazirliyimiz qardaş Türkiyədə 

baş vermiş zəlzələdə bizi yüksək səviyyədə təmsil edirsə, 

bu, hökumətimizin də, dövlətimizin də  gücüdür. Təşəkkür 

edirəm.   

Sədrlik edən. Çox sağ olun, Fəzail müəllim. Son çıxış 

Zahid Oruc. Zahid müəllim, buyurun.  

Z.Oruc.  Təşəkkür edirəm, hörmətli sədr. Hökumətin 

2022-ci ilin hesabatını qəbul edərkən ölkə Prezidentinin 

dəfələrlə bəyan etdiyi XXI   əsrin tələbləri ilə çalışan yeni 

elita quruculuğu və şəffaf idarəçilik əsas meyar olmalıdır. 

Keçmişdə baş verən məmur cinayətləri, nazirlərin həbsi, 

büdcəyə, beləliklə, dövlətə və rəhbərə xəyanətlərin aradan 

qaldırılmasının tək yolu tələbənin təhsil aldığı universi-

tetin, şagirdin oxuduğu məktəbin, uşağın dil açdığı bağ-

çanın büdcəsi, rayonun təhsil, səhiyyə, sosial müdafiə 

xərcləri, ölkə boyu həyata keçirilən infrastruktur layihələ-

rinin dəyəri haqda daim vətəndaşımıza məlumat vermək-

dir. Bu, hökumətin vəzifəsidir. Lakin media və vətəndaş-

larda aşkarlığa laqeydliyin müxtəlif səbəbləri var. Məsə-

lən, bir fakt. Polis və hərbi qurumlarda çalışanların maaş-

larının qapalı saxlanması, əlbəttə, əsaslıdır, çünki məxfi 

sahələrdə çalışanlar var. Lakin 2008–2018-ci illərdə döv-

lət qulluqçularının aylıq vəzifə maaşlarının məbləği icti-

maiyyət üçün açıq olsa da, son 4 ildə onu qapatmışıq. Nə 

səbəbə? Bəlli deyil. Belə olan halda alternativ tədqiqatlar 

hansı məlumat bazası ilə aparılacaq? Şəffaflıq olmayan 

yerdə pis rəqabət, korrupsiya və ən nəhayət, vətəndaşların 

idarəçilikdən uzaqlaşması baş verəcək. 

Bəli, ötən ilin ən parlaq hadisəsi  iyulun 19-da, ümumi-

likdə, 100 ailənin doğma torpaqlarına qayıdışı oldu. Lakin 

təəssüflər olsun ki, 2022-ci ildə inflyasiyanın 13,9 faiz təş-

kil etməsi son 14 ildə ölkəmizdə qeydə alınan ən yüksək 

göstəricidir. Ötən il qiymət artımlarının ən yuxarı həddə 

çatdığını etiraf etməliyik. Sərhədlərin bağlı qalması və 

idxaldan asılılığımız, qida inflyasiyasının rəsmi 20 faizə 

çatması, əhalinin xərclərinin 56 faizini qida məhsullarının 

təşkil etməsi hökumətin yalnız tarifləri mexaniki artırmaq-

la səmərəli siyasət yürütdüyünü deməyə imkan vermir. Öl-

kədə sabitliyin və təhlükəsizliyin qarantı cənab Prezi-

dentdir. Hökumətin xalq içərisində etimadı yüksək deyil. 

Rəsmi məlumatlara görə, respublika üzrə əhalinin isteh-

lak etdiyi elektrik enerjisinin 52 faizi, təbii qazın 47 faizi 

ölkə ərazisinin cəmi 4,8 faizində istehlak olunur. Yəni 

ötən il Bakı, Sumqayıt və Abşeronun ev təsərrüfatlarının 

istehlak etdiyi enerji həcmi yerdə qalan 63 rayonun isteh-

lakına bərabər olub. Deməli, ölkədaxili miqrasiya ötən il 

də güclənib. Nəticədə, regionların paytaxtdan asılılığına 

son qoymaq üçün on illərlə xərclənən 51 milyard manatlıq 

investisiya havada qalıb. Ona görə də Ekologiya Nazir-

liyinin məlumatı yuxarıdakı qorxulu statistikanın nəticəsi-

dir. Belə ki, Bakıda yaşıllıq sahələrinin həcmi cəmi 920 

hektardır. Ümumi sahəsi 214 min hektar olan paytaxtın 

gündən-günə artan əhali, əmək  və nəqliyyat sıxlığı onun 

ərazisinin heç 0,5 faizinin yaşıllıq və ekoloji təmiz sahəd-

ən olmadığını göstərir. Xatırladaq ki, bu göstərici Berlində 

15 faiz, Londonda 33 faiz, Norveçdə isə 68-dir. Obrazlı 

desək, Prezident ölkədə yaşıl enerji siyasəti yürüdür, biz 

isə bütün yaşıllıqları enerjiyə və yanacağa, nəticədə külə 

və nəhəng tikinti meydançasına çevirib, Sinqapurdakı ki-

mi hamımız  bir şəhərə toplaşmışıq. Ona görə də Böyük 

Qayıdış təkcə azad torpaqları deyil, Gədəbəydən Naxçı-

vana qədər bütün coğrafiyamızı əhatə etməlidir.  

Ötən il Naxçıvan mövzusu rəhbərliyin dəyişdirilməsi 

ilə əlaqədar gündəm oldu və bölgənin iqtisadi potensialın-

dan səmərəsiz istifadəsi çox vurğulandı, çünki büdcəsində 

yerli gəlirlərin payı çox azdır. Məlumat üçün, 2021-ci ildə 

Muxtar Respublikanın 506 milyon manatlıq xərclərinin 

yalnız 25 faizi yerli, 75 faizə qədəri mərkəzi büdcədən 

olmuşdursa, 2023-cü ildə bu rəqəm 635 milyon manat 

təşkil edib. Onun da 450 milyon manatı mərkəzi büdcənin 

hesabınadır. Lakin bölgələrin vergi potensialından şəffaf 

və səmərəli istifadə olunmasının müqayisəsi göstərir ki, 

ölkədə ümumi məhsul buraxılışının strukturunda bölgə 

iqtisadiyyatının cəmi 5-10 faizi sənaye istehsalıdır. Gəncə 

və Naxçıvanın ərazisi eynidir. Əhalisi isə, rəsmi qey-

diyyatda olanlara istinad etsək, Gəncədə Naxçıvandan 150 

min çox, yəni 600 min nəfər göstərilir. Lakin Gəncə–Daş-

kəsən iqtisadi rayonunun yerli xərcləri 2 il əvvəl 64 mil-

yon manat, Naxçıvan, dediyimiz kimi,  506 milyon olub. 

Beləliklə, dotasiyasız bölgə yoxdur və Sovet dövründən 

sonra maliyyə-inzibati əks-mərkəzləşmə getmədiyindən 

dövlət büdcəsindən yüksək asılılıq davam edir. Sabah 

Xankəndidə konstitusion idarəçilik bərqərar olandan sonra 

ermənilər də Bakıdan, yalnız dövlət büdcəsindən pay tələb 

edəcəklər.  

2022-ci ildə iqtisadi artımın əsas hərəkətverici qüvvəsi 

tikinti və turizm olub. Halbuki məşğulluqda 10 faiz paya 

malik olan tikinti və turizmin iqtisadi artıma töhfəsi məş-

ğulluqda 60 faizə yaxın payı olan kənd təsərrüfatı, emal 

sənayesi və ticarət sektorundan az qala 2 dəfə çox olub. 

Bu rəqəmlər iqtisadiyyatımızdakı dərin struktur və sahə 

dəyişiklikləri tələb edən ən mühüm göstəricilərdir. Biz yol 

verməməliyik, Ermənistan  öyünsün ki, neft gəlirləri 

nəzərə alınmasa, Azərbaycan büdcəsi onlardan azdır.  Ona 

görə də biznesin asanlaşdırılmasına nə qədər mümkün-

dürsə, o qədər yol vermək lazımdır, əks halda birjalardakı 

kotirovkaları izləyəcəyik.  

Mən bir vaxtlar Gürcüstanda iqtisadi liberalizmin ön-

cülü olan Kaxa Bendukidzenin sözünü xatırlatmaq istəyi-

rəm: “Vergi və rüsumlar çəkməçinin başa düşdüyü qədər 

sadə olmalıdır ki, iqtisadiyyat inkişaf eləsin”. 

Rəqəmsal texnologiyanın idarəçiliyin ayrılmaz hissə-

sinə çevrilməsi müxtəlif kommunikasiya vasitələri ilə işlə-

məyə, xüsusən qaynar xətlərlə vətəndaş müraciətlərinə im-

kan verir. Dövlət orqanlarına daxil olan şikayətlər reallığı 

görməyə şərait yaradır, məktub, elektron müraciət, yaxud 

birbaşa görüşlərin səmərəliliyini, nazirlik və ya hər bir na-

zirin gerçək işini qiymətləndirməyə imkan verir. Necə olur 

ki, daxili işlər nazirinin qəbulu açıq ictimai platformalarda 

göstərilir, lakin əhaliyə xidmət nazirlikləri keçmişdə olan 

növbətçi qəbullarını davam etdirirlər? Məmur və və-

təndaşlar arasında canlı ünsiyyəti heç nə əvəz edə bilməz. 

Hörmətli sədr, biz fərqindəyik ki, müstəqillik tariximizdə 

ilk dəfə bu qədər qlobal təhlükələr, xüsusən Rusiya–Ukrayna 

müharibəsi şəraitində hökumətin hesabatını qəbul edirik. 

Lakin həqiqətlər bu salonda daha çox deyildikcə daxildə 

siyasi rəqibləri, xaricdə düşmənləri məğlub edir.  

Sədrlik edən. Siz hesabata səs verirsiniz? Mən elə bil-

dim, Siz bütün Milli Məclisin, parlamentin pozitiv bir 

fikrini ifadə edəcəksiniz. Hörmətli həmkarlar, mən indi 

sözü Əli müəllimə vermək istəyirəm. Hörmətli Əli müəl-

lim, çıxışlarda səslənən fikirlərə, qaldırılan məsələlərə 

münasibət bildirmək istəyirsinizsə, buyurun.  

Ə.Əsədov. Çox hörmətli Sahibə xanım, hörmətli Milli 

Məclis. İlk öncə çıxış edən və etməyən bütün deputatlara 

bir daha minnətdarlığımızı bildiririk. Çıxış zamanı da 

səsləndirildi, bu görüşlər, təbii olaraq həm mənim üçün, 

həm də bütün hökumət üzvləri üçün çox vacibdir.  Ona 

görə mütəmadi olaraq deputatlarla təmasda olaraq, onların 

qarşısında hesabat verərək, onları dinləyərək öz fəaliyyəti-

mizi o işlərə, qoyulmuş məsələlərə uyğunlaşdırırıq, görül-

məyən işlər haqqında özümüz üçün məlumat veririk. Bu, 

gündəlik və illik fəaliyyətimizdə mütləq nəzərdə tutulacaq.  

Bir rəqəmi səsləndirmək istəyirəm ki, keçən il hesabat 

dövründə 58 deputat çıxış etmişdi, 187 sual və təklif səs-

ləndirilmişdi. Deputatların bəziləri əyani çıxış etmişdilər, 

bəziləri yazılı şəkildə öz təklif və tövsiyələrini ver-

mişdilər. 88 məsələ üzrə bilavasitə cavablar verilmişdir. 

Bugünkü iclasda və iclasdan sonra, Sahibə xanım və 

hörmətli millət vəkilləri, əgər kimlərsə çıxış etməyibsə... 

Yəqin ki, bütün seçicilərin hökumətə deyəcək sözləri var. 

Bütün dairələrdən deputatlar tərəfindən hökumətə yazılı 

surətdə təqdim olunan müraciətlərə biz mütləq şəkildə 

baxacağıq. Ancaq həllini də həmişə olduğu kimi imkan 

daxilində deyəcəyik. Belə istəklər çoxdur, imkanlar 

həmişə nə qədər varsa, o qədərdir. 

Mən hörmətli deputatların qaldırdığı məsələlərin ha-

mısına qısa müddətdə cavab verə bilməyəcəm. Bunlar 

tərəfimizdən yazılır. Ancaq qruplaşdırılmış şəkildə əsaslı, 

yəni əsası olmayan suallar yoxdur, ancaq bəzi deputatların 

qaldırdığı təkrar məsələlərə münasibət bildirməyə çalışa-

cağam. İlk öncə, iqtisadi artım templəri, iqtisadiyyatımızın 

inkişafı, inflyasiya məsələlərinə münasibət bildirmək 

istərdim. Təbii olaraq bu, bəlkə də iqtisadi artımın və 

dinamikanın ən vacib məsələsidir. Bu, tək Milli Məclisin 

deputatlarının deyil, hökumətin, Baş nazirin müavinlərinin 

və möhtərəm cənab Prezident tərəfindən yaradılmış 

İqtisadi Şuranın hər ay gündəliyində olan məsələdir. Bu, 

tək bizim məsələmiz deyil, bütün dövlətlərin hökumətləri 

bu məsələlərlə atdıqları addımlara baxırlar. Burada hör-

mətli həmkarım iqtisadçı Əli Məsimlinin qaldırdığı məsə-

lələr. Əli müəllim, biz proqnozları həmişə 3 variantda 

hesablayırıq. Baza, optimal və pessimist variantlarda. Bu 

variantlar hesablanıb. Bu, iki ayın göstəricilərinə uyğun 

olaraq və 0,4 faiz artımı əsaslandırmaq neft hasilatının 

azalması ilə bağlı məsələdir.  

Sənaye. Qeyri-neft sənayemiz artıb, neft sənayemiz son 

dövrdə azalmağa başlayıb. Bu, birinci əsasdır. İkinci əsas 

da ondan ibarətdir ki, biz son illər neft qiymətlərini çox 

konservativ olaraq 50 dollardan götürmüşük. Keçən ilin 

baza qiymətini 50 dollar götürdük, dürüstləşmə zamanı 

neft qiymətləri 70 dollar olaraq ümumi daxili məhsul 89 

milyarddan 115 milyarda qalxmışdır. Bu il də biz konser-

vativ olaraq yenə neft qiymətini 50 dollardan götürürük. 

Gözləntilərimiz daha yüksəkdir və hesab edirik ki, may 

aylarında, yəqin, yenə də artım olacaq. Buna iki ayda 4 

milyard dollardan artıq vəsaitin mədaxil olmasını əsas gö-

türürəm.  

İnflyasiya ilə əlaqədar. Bəli, bu bəla, bu problem iqti-

sadiyyatda var. Səbəblər dəfələrlə tərəfimizdən, Milli 

Məclisin deputatları, dünya iqtisadçıları tərəfindən deyilib. 

Bəli, Azərbaycanda idxal olunan... Bu, aksiomdur. Əsasən 

də, ərzaq məhsullarının... Rəqəmlər var. Bizdən geriyə 

qalmayan ölkələri... Mən daha Türkiyəni səsləndirmirəm, 

hamınıza bəllidir. Qazaxıstan və bizimlə bərabər olan 

ölkələr var ki, onlarda inflyasiya ikirəqəmlidir.  

Proqnozlar. İnflyasiya ilə hesablamışıq. Yenə də 3 ver-

siya üzrə – optimal, baza və pessimist hesablamalar. He-

sablamalarımız göstərir ki, 2026-cı ildə birrəqəmli 

pesimist variantda 7,4, optimal variantda 4,5 rəqəmi 

üzərində olacaq. 2023-cü ilin sonuna qədər 10 faizlik və 

7,5 faizlik variantı gözləyirik. İnflyasiya, təbii olaraq, id-

xalla və qiymət artımları ilə bağlıdır. Antiinhisar xidməti 

ilə əlaqədar inhisarçılıqla, qiymət artımı ilə, süni qiymət 

artımları ilə əlaqədar proseslər var, inkar etmirəm, ancaq 

mübarizə də aparılır. Mən bunu şişirtmək istəmirəm. Son 

günlər çörəklə əlaqədar. Hörmətli deputatlar tərəfindən 

deyildi. Tək çörək deyil, yağ, bitki yağları, qarabaşaq və 

digər məhsullarla əlaqədar gündəlik monitorinq Antiin-

hisar və İstehlak Bazarına Nəzarət Dövlət Xidməti tərə-

findən aparılır və buna baxılır. Qiymətlərin artımı ilə, süni 

qiymət artımı ilə mübarizə aparmaq hökumətin əsas 

vəzifəsidir. Qəbul edirik, mübarizəni ciddiləşdirəcəyik.  

Burada deputatlardan biri əmək müqavilələri ilə 

əlaqədar qeyri-obyektiv rəqəmləri qeyd etdi. Bu, deyilən 

kimi deyil. 2022-ci ildə 1 milyon 754 min məşğulluqla 

əlaqədar olan şəxslərin dövlət və özəl şirkətlər arasında 

faizləri ondan ibarətdir ki, özəldə 6,2 min nəfər, dövlətdə 

1,7 min nəfər artım olub. Son dövrdə, 2018–2022-ci illər 

ərzində özəldə 59 min artım olub. Üzr istəyirəm, 4 il 

ərzində özəl şirkətlərdə əmək haqları ilə əlaqədar 400 min 



 212 

artım olub. 2023-cü il yeni başlayıb. 2018–2022-ci illər 

ərzində əmək haqqı fondu 2,7 dəfə artıb.  

Digər məsələlərlə əlaqədar eyni deputatlar məsələ 

qaldırdı. Qüdrət Həsənquliyev. Bildirmək istəyirəm ki, 12 

portfel şirkətinin 8-də dividend ödəmə imkanları var. 

Dövlət şirkətlərinin maliyyə imkanları niyə açılmır, 

adbaad deyilmir? Bu şirkətlər SOCAR, Azərbaycan Dəmir 

Yolları, “AZAL”, “Azərgold”, Beynəlxalq Bank, ASCO, 

yəni gəmiçilik, Azərtürk Bank və Bakı limanıdır. Digər 4 

şirkətdə də, yəqin ki, 2023-cü ilin sonuna qədər irəliləyiş-

lər olacaq.  

Hörmətli millət vəkillərinin məktəb tikintisi ilə, ümu-

miyyətlə, təhsillə bağlı qaldırdığı məsələlər. Hörmətli de-

putat Qənirə xanım da bir neçə aspektdə məsələ qaldırdı. 

Şəhid ailələri və şəhid adları ilə əlaqədar. Çox hörmətli 

millət vəkilləri, hökumət üzvləri də sizlərlə bərabər, bütün 

xalqımız kimi, bu 44 günlük müharibə dövründə şəhid 

olanların əziz xatirəsini çox yüksək qiymətləndirirlər. 

Hörmətli millət vəkilləri, o 3000 şəxsin hər birinin ölüm 

kağızına mən qol çəkmişəm. Sizinlə bərabər, bu ailə 

üzvləri ilə bunun ağırlığını hamımız çəkmişik. Cənab 

Prezident, Birinci vitse-prezident və dövlətimiz bu ailələrə 

yüksək qayğı ilə yanaşır və imkan dairəsində lazım olan 

bütün tədbirlər, ev, maşın, digər qayğılar var, özləri, 

varisləri, uşaqları və sair... Şəhid adlarının əbədiləşdiril-

məsi, küçələrə adlarının verilməsi və bəzi qeyri-normal 

adlarla bağlı fikirlər burada səsləndi.  

İki məsələ var. Məktəblərlə əlaqədar. Azərbaycanda 

4500-ə yaxın məktəb var. Onun 3600-ə qədərinin adları 

var. İstər Birinci Qarabağ müharibəsi qəhrəmanlarının, is-

tərsə də böyük şəxsiyyətlərin adları, bu və ya digər adlar 

vaxtında verilib. Bəzi şəhidlərimiz eyni məktəbdə oxuyub 

və belə hallarda ad ilə əlaqədar məsələ mümkün olmayıb. 

Valideynləri, yaxınları, qohumları tərəfindən Nazirlər 

Kabinetinə, rayon icra hakimiyyətlərinə verilən müraciət-

lər kifayət qədər çoxdur. Müraciətlərin hamısı ən azı 

məktəblərə adların verilməsi ilə bağlıdır.  

Küçələr, prospektlər və sairlə əlaqədar. Bayaq Qənirə 

xanım dedi. Mən Qənirə xanımın sözünü qəribçiliyə sal-

mıram, ancaq arxayınıqmı ki, o deyilən küçələri şəhid 

ailəsi, yaxını, qohumu qəbul edəcək? Ona görə biz mü-

raciətləri icra hakimiyyəti başçılarına, rayonlara göndərən-

də və təklif istəyəndə orada söhbət mütləq şəkildə orta 

məktəblərdən və şəhidimizin oxuduğu məktəbdən gedir. 

Bu məsələyə baxılıb və bunun incəliyini duyaraq istərdim 

ki, millət vəkilləri də bunu bilsinlər. Baş nazirin müavini 

Əli müəllim Əhmədov buradadır. Hər gün də olmasa, mütə-

madi olaraq bununla məşğul olur və mənə məruzələr edir.  

Məktəb tikintisi ilə, təmirləri ilə, yeni məktəblərlə 

əlaqədar. Məktəblərin sayını dedim. Möhtərəm Prezidenti-

mizin gördüyü işlər sayəsində bu illər ərzində 3600-dən 

artıq məktəb yüksək səviyyədə yenidən tikilib, təmir olu-

nub və sair. Bu, bütün məktəblərin təxminən 77-78 faizi-

dir. Digər məktəblərlə əlaqədar təhsil nazirimizin mənə 

yazılı və şifahi olaraq verdiyi rəqəmlər: respublika üzrə 

900-ə qədər məktəbin bu və ya digər şəkildə bərkidilməsi, 

təmiri, yenidən qurulması və tikintisinə ehtiyac var. Bu-

rada ən azı 3,2 milyarda qədər pul lazımdır ki, biz bunu 

edək. Həm vəsaitin çoxluğu, həm də vaxt və imkan ba-

xımından bu işləri dərhal görmək mümkün deyil. Mən başa 

düşürəm ki, hər valideyn uşağını rayonda məktəbə qoyarkən 

övladını fikirləşir. Ancaq inanın, hökumət üçün heç fərq 

etmir ki, bu məktəb hansı rayondadır, hansı kənddədir və 

kimin məktəbidir. Biz hamıya eyni dərəcədə baxırıq.  

Haşiyə çıxım. Qaz ilə əlaqədar yanaşma. Mən bir dəfə 

demişəm ki, bütün rayonlar eynidir və yanaşmamız eynidir. 

Bayaq hörmətli deputat Fəzail müəllim Ağamalı hökumətə 

minnətdarlığını bildirdi ki, Salyanda, ondan da öncə məlu-

mat verildi ki, Sabirabadda bir kənd qalıb, qazlaşdırılmır. 

Mən çox şadam ki, Sabirabad kimi böyük rayonda qazlaş-

mayan bir kənd qalıb. Qazlaşma prosesi vacib prosesdir. 

Azərbaycanda 96-97 faiz qazlaşma aparılıb.  

Heç kim məndən inciməsin, mən hamının çıxışını ya-

zırdım, qeyd edirdim. Cəlilabad ilə əlaqədar bayaq de-

putatlardan biri qeyd etdi ki, sərhədin o tayında qazlaşma 

və sair var. Heç də elə deyil. Ola bilər, üzbəüz, məftilin o 

tərəfində var. Əgər Rusiya 500 milyard kubmetr, yəni 

dünyada ən çox qaz çıxarandırsa, İranın da hasilatı təx-

minən 200 milyona qədərdir. İranın qazlaşma faizi Azər-

baycandan qat-qat aşağıdır, müqayisə oluna bilməz. Bu 

istiqamətdə işlər görürük. Bilirsiniz, hasilat çətinləşir və 

qazın, neftin hasilatı bahalaşır. Bayaq Gəncədən olan 

hörmətli deputatımız dedi ki, limitlər tez qurtarır. Qazın da 

digər əmtəə kimi qiyməti artır. Yəni biz bu prosesləri 

tərəziyə qoyaraq tarazlaşdırmalıyıq.  

Kommunal xidmətlərlə əlaqəli. Çox şükürlər olsun ki, 

hökumətimizin nailiyyəti, fəaliyyəti nəticəsində bu gün 

mən elektrik enerjisi haqqında heç nə eşitmədim.  

Qazla əlaqədar rəqəmlər deyildi. Azərbaycanda daxili 

tələbat təxminən 14 milyard kubmetr qazdır, əhali və sair 

5 milyarda qədər gedir. Büdcə də onun içindədir, məktəb-

lər və sair. Əhaliyə birbaşa 3,6-3,7 milyarda qədər qaz ge-

dir. Hasilatımız bu qədərdir. Onu da deyə bilərəm və de-

mək istəyirəm ki, Azərbaycan kifayət qədər yüksək qiy-

mətlə qaz idxal edir, özü də ixrac edir. Bu, bazar iqtisadiy-

yatıdır və bu bizim iqtisadi durumumuza sərf edir.  

Su ilə əlaqədar bəzi problemləri demək istərdim. Millət 

vəkillərinin çoxunun təmsil olunduğu regionlarda əhalinin 

kənd təsərrüfatı ilə məşğul olması... Su, həyat deməkdir. 

İstər insan üçün, istər istehsal üçün, istərsə də kənd təsər-

rüfatı və sair üçün. Ancaq su ilə bağlı problemimiz ondan 

ibarətdir ki, Cənubi Qafqazda suyun ən az olduğu dövlət, 

təəssüf ki, Azərbaycandır. İki əsas arteriya, əsas su mən-

bələrimizin ikisi də Azərbaycandan kənarda formalaşır və 

son istifadəçi Azərbaycandır. Ona görə suyun keyfiyyəti 

ilə bəzi məsələlər qaldırıldı. Onu deyəcəyəm.  

Hələlik suyun həcmini deyək. Suyun həcmi ilə əla-

qədar, çox hörmətli millət vəkilləri, sizin nüfuzunuz və 

xalq arasında olan sözünüzün keçməsini nəzərə alaraq va-

sitəçiliyinizlə də bu məqamları qeyd edək. Suya qənaət 

əsas istiqamətdir. Bizim proqnozlarımıza əsasən bu gün 

əhalimizin 10 milyon 200 min olduğunu nəzərə alaraq, 

2040-cı ildə əhalimizin sayını 12 milyon 500 min hesab-

layırıq. Hesablamalar göstərir ki, bu il orta illik sudan 

istifadə, – həm meliorasiya, həm də içməli suyu deyirəm, 

– təxminən 21 milyard kubmetr, 20,9-dur. Bu, 2040-cı ilə 

qədər 2,1 dəfə artacaq, 44 milyard kubmetrdən artıq ola-

caq. Əgər indi regionlarda 4,8-dirsə, bu, 19,47-ə çatacaq, 

yəni 4 dəfə artacaq. Kənd təsərrüfatının artımı və sair. 

Hörmətli millət vəkilləri, sudan səmərəli istifadə, qənaətlə 

bərabər, su məsələləri ilə möhtərəm cənab Prezidentin tap-

şırığına əsasən, yenə də deyirəm, hamımız, bütün hökumət 

gündəlik məşğul olur.  

Bəli, suyun itkiləri var, yüksəkdir. Su itkisinin qarşısını 

almaqdan ötrü mərhələli şəkildə işlər görülür. Əsas ka-

nallar, paylayıcı kanallar, su istifadəçilərinə, fermerlərə 

qədər qaytarmaq... Bir də fermerlərimizin xətrinə dəy-

məmək şərti ilə, bilmirəm, necə deyim, sudan istifadə 

etmək mədəniyyəti də bir az yüksəlməlidir. Üzr istəyirəm, 

yəni selləməklə suvarma olmaz. O dövr qurtardı. Ona görə 

suyun tarifləri, suyun hesabatı və sair aparılmalıdır. Bayaq 

deyildi, Gürcüstanla həmsərhəd yuxarı rayonlarda, qərb 

rayonlarında və sairdə su daha çox olur, Aran rayonlarına 

su gəlib çatmır. Yenə deyirəm ki, istər qazın paylanması, 

istər yolların, istərsə məktəblərin, istərsə də suyun. Höku-

mət 20 milyard suyu ayrı yerə vermir, o, Azərbaycandadır.  

İçməli su ilə də əlaqədar da eyni dərəcədə. Rəqəm 

olaraq suyun 100 faizindən cəmi 6-7 faizi içməli sudur. 

Qalan hamısı meliorativ tədbirlər, kənd təsərrüfatı və sair 

üçündür. Ona görə bu sudan şəhərlərdə, regionlarda, rayon 

və kəndlərdə istifadə olunur, əsasən, meliorasiya və kənd 

təsərrüfatına aiddir.  

Suyun keyfiyyəti ilə əlaqədar sözlər deyildi. Mən qeyd 

etdim,  vaxtında qoyulan modullar və sair. Təbii olaraq o 

məsələlərə baxılacaq. Ancaq yenə deyirəm, bu gün biz 

suyun həcmi ilə, belə deyək, vuruşuruq ki, bunu həll edə 

bilək, yığaq. İndi burada deyilmədi ki, son dövrlərdə 

anbarlarda da suyun kəsilməsi və sair, verilməməsi... Hör-

mətli millət vəkilləri, suyu yığırıq, çünki üzü yaya gedir. 

Yayda daha çox tələbat olacaq və qrafiklərə uyğun olaraq 

verilir. Kanallar betonlanmalı, boruya keçirilməli və digər 

su ilə məşğul olan qurumlarda islahatlar da aparılmalıdır 

və aparılacaq.  

Səhiyyə ilə əlaqədar. Hörmətli Əhliman müəllimin çıxı-

şında onkologiya və yaşla əlaqədar məsələlər deyildi. Hör-

mətli Əhliman müəllim, mən Səhiyyə Nazirliyimizlə və 

İcbari Tibbi Sığorta ilə danışdım. Həkimlərin çatışmadığı 

rayonlarda və xəstəxanalarda 65 yaşından yuxarı həkim-

lərə toxunulmur, çalışırlar. Texniki işçilər, xadimələr və 

sairi saxlayırıq. Çox maraqlıdır, hansısa ölkələrdə insanlar 

pensiya üçün  çölə çıxır ki, onun yaş həddini aşağı salsın. 

Bizdə isə mübarizə aparırıq. Yəqin bizim insanların sağ-

lamlığı, düşüncəsi daha yüksəkdir. Şükürlər olsun! Başa 

düşürük və bu istiqamətdə işimizi quracağıq. 

 Onkologiya ilə əlaqədar. Hörmətli Əhliman müəllim, 

yəqin ki, bilir, akademikdir, həyatını onkologiyaya həsr 

edib. Dövlət proqramı var. Mənə məlumat verdilər ki, 

təxminən 50 milyondur, ancaq tələbat dəfələrlə çoxdur. 

Mən tapşırdım, Əhliman müəllim, sizin komitəniz və 

məşhur onkoloqlarımızla bərabər buna bir də baxılsın ki, 

nə edə bilərik. Ona görə ki, insanlarımızın çoxu bu mə-

sələlərdən əziyyət çəkir.   

Çox hörmətli millət vəkilləri,  bu məsələlər illər boyu 

deyilir. Bayaq Qarabağla əlaqədar deyildi. Mən ona görə 

çıxışımda ümumrespublika rəqəmini verdim. İşğaldan 

azad olunmuş ərazilərdə sürətlər və keyfiyyətlər... Möh-

tərəm cənab Prezidentin, rəşadətli ordumuzun qələbəsin-

dən sonra sevinirdik. Xahişimiz ondan ibarətdir ki, bizə 

müddət verin, möhlət verin, strategiyada nəzərdə tutulmuş 

işləri həyata keçirək. Dostlarımız, bilmirəm, düşmənləri-

miz çoxdur. Biz çox sürətlə işləməliyik və o əraziləri 

bərpa etməliyik. Dünən möhtərəm cənab Prezident Tür-

kiyədə çıxışı zamanı da dedi ki, 9 şəhər yenidən, sıfırdan 

tikilir, 300 kənd bərpa olunacaq. Bunun hamısı qısa 

müddətdə olmalıdır. 2026-cı ilə qədər strategiyada bu işlər 

nəzərdə tutulub. Böyük vəsaitdir. Hələlik 32 milyarddan 

artıq vəsait qoymalıyıq. Vəsaitin hamısı da özümüzündür, 

yəni Azərbaycan vəsaitidir.   

Beynəlxalq layihələr var və təbii ki, gözləmirlər. Biz 

bunları bu gün icra etməsək, tranzit yüklər qaçacaq və 

digər ölkələrə gedəcək. Bizi heç kim gözləməyəcək. 

Bərabər olaraq hansısa rayonda kənd, ya kəndlərarası, ya 

da kəndlə şəhərarası yolu təmir edə bilərəm, eyni za-

manda, 50-60 il Azərbaycan  xalqının mənafeyinə qulluq 

edən Şimal–Cənub layihəsini də icra edə bilərəm. Vax-

tında Ulu Öndər Bakı–Tbilisi–Ceyhan, Şahdəniz layi-

hələrini işə saldı və indiyə qədər onun xeyrini görürük. 

Şahdəniz layihəsi 1996-cı ildə bu salonda təsdiq olunub. 

Avropa bu gün qapımızda, möhtərəm Prezidentin qəbu-

luna qaz üçün növbəyə durur. İllər keçdi, vəsaitlərimizi 

qoyduq. O illərdə hökumət tənqid olunurdu ki, qazı ora-

bura verdi. Bu, Azərbaycana valyuta gətirdi. Verilən qaz 

müdafiə qabiliyyətlidir. Nəticə etibarı ilə qələbəmizə 

qoyulan vəsaitlər, milyardlar Silahlı Qüvvələrimizin bu 

səviyyədə olmasıdır. Millət vəkilləri də burada dəfələrlə 

milli təhlükəsizlikdən, Daxili İşlər Nazirliyinin, Müdafiə 

Nazirliyinin fəaliyyətindən və müdafiə qabiliyyətinin güc-

lənməsindən danışır. Hər şeyi demək istəmirəm. Hamımız 

bilirik ki, həmişə hazır olmalıyıq. Bu, bir nömrəli 

prioritetdir. Bütün xalqlar deyir ki, ac olarıq, susuz olarıq, 

təhlükəsizliyimiz olsun, xalqımızı müdafiə edək.  Bu zalda 

da, cəmiyyətdə də bu sözlər deyilib.  

Millət vəkilinin dediyi sözə çox təəccübləndim. Görə-

sən, hansı meyarla, hansı göstərici ilə, cihazla ölçdü ki, 

xalqın arasında hökumətin  nüfuzu aşağıdır? Zahid Oruc-

dan xahiş edəcəyəm, o cihazı götürüb yanıma gəlsin, biz 

baxaq, ölçək, görək, necədir və hökumətin nüfuzunu necə 

ölçürlər, xalqın içində onu necə ölçür.  

Mən istəmirdim, ancaq təkliflərin çoxunu deyə bilərəm. 

“Azərbaycan Respublikasının 2022–2026-cı illərdə sosial-

iqtisadi inkişaf Strategiyası”ndan, hörmətli millət vəkil-

ləri, son olaraq bir neçə rəqəmi demək istəyirəm. 5 milli 

prioritet haqqında deyildi. Orada 12 məqsəd, 20 əsas hədəf 

indikatoru, 60 fəaliyyət istiqaməti, 270 tədbir və 700-dən 

çox nəticə indikatoru var. Qaldırılan məsələlərin hamısı 

orada var. Bizim bu proqramı icra etsəniz, sizin yanınızda 

şərəflə oturacağıq və deyəcəyik ki, biz bunu icra etdik. 

Bütün qaldırılan və qaldırılmayan məsələlər burada var.  

Çox hörmətli Sahibə xanım, hörmətli sədarət, hörmətli 

millət vəkilləri. Bir daha sizi Novruz bayramı münasibəti 

ilə təbrik edirəm, ailələrinizə, ümumiyyətlə, bütün xalqımı-

za firavanlıq arzu edirəm. Diqqətinizə və bizimlə çox fəal 

əməkdaşlıq etdiyinizə görə minnətdaram. Çox sağ olun.   

Sədrlik edən. Əli müəllim, çox ətraflı, səmimi və açıq  

söhbətə görə çox sağ olun. Mənim bir xahişim olacaq, Əli 

müəllim. Burada bir sıra hörmətli həmkarlarım çıxış edə 

bilmədilər, hətta bəziləri çıxdılar. Fərid müəllim, mən Sizə 

tapşırıq verirəm. Xahiş edirəm, bütün millət vəkillərindən, 

kim yazılmışdırsa, kimin nə təklifi, sualı varsa, onları topla-

yın və Nazirlər Kabinetinə təqdim edin, bunlara da baxaq. 

Hörmətli həmkarlar, mən indi hesabatın nəzərə alın-

ması barədə qərar layihəsini səsə qoyuram. Xahiş edirəm, 

münasibət bildirin. Buyurun.  

 
Səsvermənin nəticələri (saat 17.29 dəq.) 

Lehinə 99 

Əleyhinə 2 

Bitərəf 0 

Səs vermədi 0 

İştirak edir 101 

Nəticə: Qəbul edildi 

 

Çox sağ olun, qərar qəbul edildi. 

Hörmətli cənab Baş nazir və hökumət üzvləri, hörmətli 

deputatlar və media nümayəndələri. 3 gündən sonra xalqı-

mız ən əziz bayramlarından biri olan Novruzu qeyd edəcək-

dir. Təklif edirəm, bu gözəl bayram münasibəti ilə möh-

tərəm Prezident İlham Əliyevə və Birinci vitse-prezident 

Mehriban xanım Əliyevaya Milli Məclis adından təbrik 

məktubları ünvanlayaq. Xalqımızın və dövlətimizin bu 

günü və gələcəyi naminə dəyərli fəaliyyətlərində onlara 

yeni böyük uğurlar arzulayaq. (Alqışlar.)   

Çox sağ olun. Hörmətli cənab Baş nazir və hökumət 

üzvləri, hörmətli deputatlar və hörmətli həmkarlar,  media 

nümayəndələri.  Mən sizin hər birinizi ürəkdən təbrik edi-

rəm, sizə can sağlığı, firavanlıq və xoşbəxtlik arzulayıram.  

Bununla da bu gün bizim iclasımız başa çatdı. Mən ha-

mıya təşəkkür edirəm. Sağ olun.  

EDİLMƏMİŞ  

ÇIXIŞLARIN MƏTNLƏRİ 

 
7 mart 2023-cü il  

 

Bəhruz Məhərrəmov. Bu gün cəmiyyətdə ən çox diq-

qət çəkilən, əlahiddə yanaşılan istiqamətlərdən biri, heç 

şübhəsiz ki, qadın hüquqlarıdır. Hesabatda da müxtəlif as-

pektlərdən bu problemlərə yanaşmalar var, amma diqqət 

daha çox sosial amillərə, aliment, məşğulluq kimi köklü 

məsələlərə yönəldilib və müvəkkil çox doğru olaraq süni su-

rətdə şişirdilən gender trendlərinə hesabatda yer ayırmayıb.  

Bildiyiniz kimi, qloballaşmanın təsiri ilə bəzi ultra me-

yillər ölkəmizə də əxz olunub. Bu bizi narahat edir, amma 

əminliklə demək olar ki, ayrı-ayrı cinayət və inzibati xəta 

xarakterli pozuntuları çıxmaq şərti ilə Azərbaycanda 

qarşısıalınmaz həddə çatmış gender əsaslı köklü problem-

lər yoxdur. Biz yüksək ali dəyərlərə, böyük ailə ənənə-

lərinə malik toplumuq və gender məsələlərini süni şəkildə 

şişirdərək Azərbaycanda ailə dəyərlərini, qadının Azər-

baycan ailəsindəki müqəddəs mövqeyini sual altına almaq 

yolverilməzdir. Bizə bu gün qadın haqlarından dərs keç-

mək istəyənlər afrikalı qadınları  heyvanat parkında nü-

mayiş etdirəndə Azərbaycan qadınının seçib-seçilmə haq-

qı var idi. İndi onların, onların 5-ci kolonunun, xüsusən 

hərəm təfəkkürü ilə yaşayan, qadına obyekt kimi baxan, 

qüsurlu əxlaqa malik bəlli bir kəsimin qadın hüquq-

larından, bütövlükdə, insan haqlarından danışması, bu iy-

rənc prosesin könüllü iştirakçılarının isə Azərbaycan qa-

dınını təmsil etməyə çalışması yolverilməzdir. 

Hesab edirəm ki, ombudsman da öz növbəsində təbli-

ğat, maarifləndirmə mexanizmlərini işə salmaqla, bu tip 

işlər və kazuslarda milli ənənələri önə çəkməklə Azərbay-

can qadınının yeni “hüquq” trendlərinə qurban verilməmə-

sində rolunu artırmalıdır.  

Eyni zamanda, arzuolunandır ki, gələn hesabatlarda 

yalnız vətəndaşlıq prizmasından deyil, bütövlükdə, azər-

baycançılıq prizmasından yanaşma müşahidə edək. Dövlət 

başçımız 50 milyonluq azərbaycanlının yeganə lideri, 

onların hüquqları uğrunda mübarizənin önündə gedən şəxs 

olduğu kimi, ombudsman təsisatı da bu tezislə hərəkət 

edərək əhatə dairəsini genişləndirməli, xüsusən beynəlxlaq 

hesabatlarında və nəşrlərində Cənubi Azərbaycandakı 

soydaşlarımızın hüquqlarını gündəliyin daimi mövzusu 

kimi saxlamalı, məhz azərbaycanlı olduqlarına görə təz-

yiqə, təqibə məruz qalan soydaşlarımızın haqq səsinə 

çevrilməlidir. Təsəvvür edin, artıq iki aya yaxındır ki, 

Xoyda zəlzələdən zərər çəkənlər küçələrdə ocaq istisində 

qızınırlar, onlara heç bir yardım göstərilmir, humanitar 

missiyalar isə əraziyə buraxılmır. Niyə? Çünki onlar azər-

baycanlıdırlar. İran bu zəlzələni fürsətə çevirərək radikal 

millətçilik siyasətini həyata keçirib, soydaşlarımızı öz 

yurdlarından didərgin salmaq, etnik tərkibi dəyişmək niy-

yətini ifadə edir. Hesab edirəm ki, artıq bu kimi məqamlar 

da müvəkkilin hesabatlarında öz yerini tapmalıdır.  

Hesabatın məzmunundan da görünür ki, çoxşaxəli, 

genişmiqyaslı fəaliyyət var, müraciətlərin faiz nisbətinin 

artması göstərir ki, insanların bu təsisata inamı var və bu 

inam daha da artmaqdadır.  

Ceyhun Məmmədov. Proseslərin təhlili göstərir ki, 

Azərbaycan–İran münasibətlərinin gərginləşməsi fonunda 

İran geriyə addım atmaq niyyətində deyil. Bu gün əsas hədəf 

və niyyət müxtəlif yollarla Azərbaycana təzyiqləri artırmaq, 

Azərbaycanın mövqeyinin dəyişməsinə nail olmaqdır. Bu 

məqsədlə İran bir neçə istiqamətdə ciddi iş aparır. 

1. Ermənistanla əməkdaşlığı daha da gücləndirir. Son 

günlər Ermənistanla minatəmizləmə sahəsində əməkdaş-

lıq, Vətən müharibəsi zamanı yaralanan ermənilərin İran-

da müalicəsinə şərait yaratmaq bu qəbildən olan məsələlər-

dəndir.  

2. Azərbaycanda dini fəaliyyət sahəsində cərəyan edən 

proseslərə təsir imkanlarını daha da gücləndirmək.  Qeyd 

etmək lazımdır ki, ölkəmizdə baş verən son hadisələrdən 

sonra İran onun təsir dairəsində olan insanların  ha-

kimiyyət əleyhinə vahid mövqe nümayiş etdirməsinə nail 

olmaq üçün bütün gücünü və potensialını ortaya qoyub. 

Yeni tezis isə belədir: bütün ixtilaflar kənara qoyulmalı, 

Azərbaycan dövlətinə qarşı müqavimət gücləndirilməlidir.  

Bütün qeyd olunanları nəzərə alaraq dini fəaliyyət 

sahəsində islahatları daha da sürətləndirməliyik. Əks halda 

sonrakı günlərdə prosesləri idarə etmək çox çətin olacaq. 

Hazırkı məqamda hadisələri qabaqcadan proqnozlaşdır-
maq və qarşısını almaq çox önəmlidir.  

Qeyd etmək lazımdır ki, buna paralel olaraq İran 

Azərbaycanla bağlı hədəflərinə nail olmaq üçün bir neçə 

istiqamətdə də ciddi iş aparır. Yeni planlardan biri də 

daxildə sabitliyi pozmaq və Azərbaycanın güclənməsinin 

qarşısını almaq üçün müxtəlif yerlərdə ardıcıl təxribatlar 

törətməkdir. İran uzun illər ərzində ölkə ərazisində çoxlu 

minalar basdırıb. Bu prosesə hüquq mühafizə orqanlarımız 

çox ciddi hazır olmalıdırlar. Peşəkar səviyyədə bütün 

potensial təhlükə mənbələri ən qısa müddətdə 

müəyyənləşdirilərək zərərsizləşdirilməlidir.   

Əliabbas Salahzadə. Son günlər yaşadığımız  bölgə 

ətrafında siyasi proseslərin artan dinamika ilə inkişafı və 

bunun zəminində hərbi eskalasiyanın baş verməsi təh-

lükələri artmaqdadır.  

Mart ayının 5-də Qarabağ bölgəsində baş vermiş hərbi 

toqquşma təkcə təxribata cəhd kimi dəyərləndirilməməli, 

bu hadisə revanşist Ermənistanın mövcud vəziyyətindən 

istifadə edərək itirdiklərini geri qaytarmaq cəhdlərinin 

təzahürü kimi dəyərləndirilməlidir.  

Rəsmi hərbi-siyasi qurumların məlumat və bəyanatla-

rından da göründüyü kimi, 9 noyabr tarixli bəyannamənin 

imzalanmasından keçən iki il yarım müddətdə vəziyyətdən 

istifadə edərək  gələcək hərbi əməliyyatlar üçün silah-

sursat və canlı qüvvə ehtiyatlarını artırmaq istiqamətində 

ardıcıl fəaliyyət göstərirlər. Bunun nəticəsidir ki, mart 

ayının 5-dəki hərbi toqquşma zamanı ordumuz 2 nəfər 

şəhid vermişdir. Həlak olan hərbi qulluqçularımıza uca 

Tanrıdan rəhmət diləyir, yaxınlarına başsağlığı veririk.  

Üçlü bəyannamənin imzalanmasından keçən müddət 

ərzində baş vermiş prosesləri göz önünə gətirdikdə, hadi-

sələrin inkişafını xronoloji ardıcıllıqla yan-yana düzdükdə 

və baş vermiş hadisələrin əsaslı təhlilindən hasil olan 

yeganə nəticə deməyə əsas verir ki, problemin sülh yolu 

ilə həllini başa çatdırma səylərimiz nəticə vermir, yenidən 

sülhə məcburetmə istiqamətində addımların atılması la-

zımdır. Əslində, burada sülhə məcburetmə ifadəsi o qədər 

də uğurlu hesab oluna bilməz. Çünki söhbət ölkəmizin 

hüdudları daxilində mövcud olan və fəaliyyət göstərən 

terror birliklərindən gedir. Beynəlxalq hüquqda terrorçu-

lara qarşı münasibətin qəbul edilmiş yalnız  bir forması 

vardır. Bu da onların məhv edilməsidir.  

Bu gün Qarabağda fəaliyyət göstərən terror birlikləri 

təkcə təmas xəttində dayanan onlarca əsgərimiz üçün de-

yil, eyni zamanda, ölkəmizin ərazisində yaşayan dinc er-

məni azlığının nümayəndələri üçün təhlükə yaradır. Çünki 



 225 

həmin birləşmələr müvəqqəti şəkildə nəzarətlərində sax-

ladıqları şəhər və qəsəbələrimizdə yaşayan erməni əha-

lisindən girov qismində istifadə edir, terrorçulara qarşı hə-

yata keçirəcəyimiz qanuni addımların hədəfinin yalandan 

erməni əhalisinə yönəldiyini  dünyaya göstərməklə  bizi 

bir növ hərəkətsiz duruma gətirməyə  çalışırlar. Hesab edi-

rəm ki, vaxt itirmədən bütün  nəqliyyat xətləri ordumuzun 

ciddi nəzarəti altına alınmalıdır. Buna paralel olaraq, qarşı 

tərəfə tərk-silah olunmaq, silahlı erməni terrorçularının 

ölkə ərazimizdən çıxarılması üçün  konkret vaxt qoyul-

malı və bu zaman bitdiyi andan etibarən bununla yanaşı, 

onlara münasibətdə zərərsizləşdirmə əməliyyatına baş-

lanılmalıdır. Çünki hadisələrin gedişatından da göründüyü 

kimi, erməni hakim dairələrinə, onların beynəlxalq aləmdə 

havadarlarına münasibətdə humanist prinsiplərdən çıxış 

etmək işə yaramır. Bu məsələnin  həlli yenə də hərbi-

siyasi üsullara əl atılmasını vacib edir.  

Hesab edirəm ki, ölkəmizin beynəlxalq nüfuzunun 

artdığı bir zamanda atacağımız addımlar diplomatik sa-

hədə də genişmiqyaslı uğurlarla müşayiət olunacaqdır. 

Son illər ərzində, xüsusən də cari ilin ilk aylarında ölkə-

miz ətrafında beynəlxalq qrafikin sıxlaşması və ölkəmizin 

buradakı mərkəzi üzvü olması diplomatik imkanlarımızı 

xeyli dərəcədə artırmışdır. Ölkəmizin  həm Münxen Təh-

lükəsizlik Konfransında, həm də martın 2-də Bakı şəhə-

rində zirvə toplantısında keçirilmiş Qoşulmama Hərəka-

tında layiqli təmsil olunması, möhtərəm cənab Prezidenti-

miz İlham Əliyevin bəyanat, çıxış və müsahibələrində yer 

almış məqamların  digər ölkə rəsmiləri tərəfindən qəbul 

edilməsi ölkəmizin  beynəlxalq oyunçular siyahısında 

nüfuzunun artmasına dəlalət edən faktlardandır.  

İnanıram ki, qarşıdakı aylar ərzində  bütün Qarabağ 

ərazisində ölkəmizin suveren hüquqlarının təsbit olun-

masına nail olunacaqdır. Qarabağın erməni əhalisi də artıq 

anlamalıdır ki,  onların Azərbaycan ərazisində var olmala-

rının və yaşamalarının  yeganə variantı ölkəmizin vətən-

daşlığını qəbul etmələri və Konstitusiyamızda digər vətən-

daşlarımıza  münasibətdə müəyyən olunmuş hüquq və 

azadlıqlardan istifadə etmələri yolu ilə mümkündür. Digər 

tərəfdən, cənab Prezidentimiz İlham Əliyevin Münxen 

Sülh Konfransında da qeyd etdiyi kimi, Qarabağ erməni-

lərindən yalnız tarixən burada yaşayan, burada doğulmuş, 

ölkəmizə və vətəndaşlara qarşı heç bir təcavüz aktında 

iştirak etməyən şəxslər vətəndaşlıq ala bilərlər. Bu baxım-

dan, ölkəmizdə fəaliyyət göstərən rəsmi qurumlar erməni 

mənşəli əhalinin siyahıya alınması zamanı bu məqama 

xüsusi diqqət ayırmalıdırlar. Çünki 30 illik işğal dönəmin-

də dünyanın müxtəlif yerlərindən, əsasən də Suriya və 

Livandan buraya çoxlu sayda erməni köçürülərək bölgənin 

demoqrafik durumunun süni şəkildə dəyişdirilməsinə səy 

göstərmişlər.  

*   *   * 

Bu gün müzakirəmizə təqdim olunan Azərbaycan Res-

publikasının İnsan hüquqları üzrə müvəkkilinin (ombud-

smanın) 2022-ci il üzrə fəaliyyətinə dair məruzəsi məz-

munundan da göründüyü kimi, olduqca geniş və əhatəli 

hazırlanmışdır. Seçilmiş təqdimat qaydası və sənədin 

tərtib olunmuş strukturu optimaldır və ombudsmanın 

2022-ci ildəki fəaliyyətinə dair təsəvvürlərin formalaş-

masına yetərli dərəcədə imkan verir. 2022-ci il ölkəmizin 

tarixində böyük quruculuq və inkişaf ili kimi yadda 

qalmışdır. Vətən müharibəsində qazandığımız tarixi Zəfər 

hər birimizdə özgüvən hissini artırmış və dövlətimizin 

müstəqilliyinin daha da möhkəmləndirilməsi istiqamətin-

də həmrəyliyimizi daha da gücləndirmişdir. Həmişə par-

lamentin yaz sessiyasının ilk iki ayı müxtəlif dövlət qu-

rumlarının qanunvericilər qarşısında hesabatlarını təqdim 

etmələri ilə əlamətdardır. Ötən il mübaliğəsiz qeyd edə 

bilərik ki, dövlətimizin bütün strukturları öz funksiya-

larına uyğun olan fəaliyyətini ən nümunəvi formada təşkil 

etmişlər. Bu mənada Ombudsman Aparatının da kifayət 

qədər uğurlu fəaliyyət qura bildiyini söyləyə bilərik. Ta-

rixi Zəfərdən sonra həm Azərbaycan həqiqətlərinin dün-

yaya təbliği baxımından, həm də əsir və itkin düşmüş soy-

daşlarımızın tapılması, öz əzəli yurd yerlərindən didərgin 

düşmüş həmvətənlərimizin hüquqlarının bərpası 

baxımından Ombudsman Aparatının üzərinə böyük vəzifə 

və məsuliyyət düşür. Hesab edirəm ki, bu fəaliyyət, xü-

susən də hələ Birinci Qarabağ müharibəsində əsir, girov 

götürülmüş, itkin düşmüş şəxslərin talelərinə aydınlıq 

gətirilməsi istiqamətində həyata keçirilən tədbirlərin 

miqyası daha da genişləndirilməlidir. Bu həm bu şəxslərin 

talelərinə aydınlıq gətirilməsi, həm də bu məsələlərin 

dünya ölkələrinə və beynəlxalq qurumlara təqdim edilməsi 

ilə bağlı olmalıdır. Bu mənada Ombudsman Aparatının 

beynəlxalq təşkilat və digər ölkələrdə fəaliyyət göstərən 

analoji qurumlarla əməkdaşlığının genişləndirilməsinə 

ciddi ehtiyac vardır.  

Göründüyü kimi, ölkəmizdə məhkəmə qərarlarının ic-

rası mexanizminin təkmilləşdirilməsi istiqamətində yetə-

rincə geniş tədbirlərin həyata keçirilməsinə baxmayaraq, 

məhkəmə qərarlarının icrası ilə bağlı bir çox problemlər 

hələ də qalmaqdadır. Bu sahədə ombudsmanın ünvanına 

daxil olmuş müraciətlərdə əsas etibarilə məhkəmə qərar-

larının uzun müddət icrasız qalması və ya tam icra edil-

məməsi, süründürməçilik hallarına yol verilməsi, icra 

məmurları tərəfindən etik davranış qaydalarının pozulması 

və kobud rəftar halları, məcburi icra tədbirlərinin həyata 

keçirilməməsi və sairlə əlaqəli olmuşdur. Doğrudur, məru-

zədə də qeyd edildiyi kimi, bu kimi halların qarşısının 

alınması istiqamətində omdusman tərəfindən tədbirlər 

həya keçirilmişdir, lakin bu kimi halların tamamilə aradan 

qaldırılması məqsədi ilə yeni yanaşmaların ortaya qoyul-

ması ilə əlavə mexanizmlər düşünülərək işlənilməlidir.  

Digər tərəfdən, məhkəmələrin fəaliyyətinin təkmilləş-

dirilməsinə dair təkliflərin də nəzərə alınması vacibdir. 

Son illər cəzaçəkmə müəssisələrində və müvəqqəti sax-

lanılma təcridxanalarında saxlanılan şəxslərlə Ombuds-

man Aparatının əməkdaşlarının təmaslarının sıxlaşdırılma-

sına və bu müəssisələrdə çalışan hüquq mühafizə orqanı 

əməkdaşlarına təcrübələrinin artırılmasına xidmət edən 

treninqlərin və kursların təşkili təqdirəlayiqdir. Hesab 

edirəm ki, bu istiqamətli tədbirlərin genişlənməsinə ehti-

yac vardır. Fikrimizcə, qeyd olunan müəssisələrdə saxlanı-

lan şəxslərlə təmasların artırılması məqsədi ilə cəzaçəkmə 

müəssisələrində daim fəaliyyət göstərən, məhbusların və 

müvəqqəti saxlanılan şəxslərin Ombusdman Aparatının 

nümayəndələri ilə 24 saat ərzində hansısa vasitələrlə 

maneəsiz əlaqə qurmalarına imkan verən rabitə xəttinin 

qurulması onların hüquqlarının müdafiəsinə töhfə ver-

məklə işgəncə iddialarının ortadan qalxmasına imkan ver-

miş olardı.  

Bildiyimiz kimi, boşanmalar tarixən bizi digər cəmiy-

yətlərdən üstün edən başlıca amil olan “möhkəm ailə” 

modelimizin zəifləməsinə, bu da öz növbəsində multi-

plikativ effektlə digər sahələrə öz sarsıdıcı mənfi təsirini 

göstərir. Ailədaxili şiddət, əsasən, uşaq hüquqlarının po-

zulmasına səbəb olur. Hesab edirəm ki, biz ailə cütlərinin 

hüquqlarının qorunmasına, onların boşandıqdan sonra 

hüquqlarının bərpasına, bu gün boşanmaların səbəblərini 

aradan qaldırmağa imkan verən sosial-iqtisadi problem-

lərin həllinə diqqətimizi   artırmalıyıq.   Eyni zamanda, bu 

sahədə ailə cütləri arasında maarifləndirici   işi   gücləndir-

məliyik.  Fikrimizcə, bu maarifləndirmə işinə Ombudsman 

Aparatının daha yaxından cəlb olunması, burada ailə psi-

xoloqu və sair kimi ştatın yaradılması, məhkəmələrin bo-

şanmaq arzusunu bildirən cütlərə verdiyi möhlət dövründə 

məhkəmə göndərişi ilə bu cütlər arasında ən az bir və ya 

iki təmasın qurulması yaxşı olardı. Bu baxımdan, yeni 

yaradılmış mediasiya institutunun fəaliyyətinin genişlən-

məsinə ciddi ehtiyac vardır.  

Toxunmaq istədiyim digər məsələ “İcbari tibbi sığorta 

üzrə xidmətlər zərfi”nə daxil olan tibbi xidmətlərin möv-

cud siyahısına əlavələrin edilməsi ilə həmin siyahı üzrə 

xidmətlərin həcminin genişləndirilməsi məsələsi ilə 

əlaqədardır. Bizə edilən seçici müraciətlərinin bir çoxunun 

təhlili göstərir ki, bu problem cəmiyyətimizi, xüsusən də 

onun sosial baxımından aztəminatlı kəsimini narahat edən 

başlıca problemlərdəndir. Bu baxımdan ombudsmanın bu 

xidmətlər siyahısının genişləndirilməsi ilə bağlı təklifi 

yerindədir və hesab edirəm ki, biz qanunvericilər tərəfin-

dən dəstəklənməlidir. Məruzədə ölkə vətəndaşlarına mü-

nasibətdə dövlət ali və orta ixtisas təhsili müəssisələrində 

dövlət sifarişli yerlərin sayının ödənişli ixtisas yerlərinə 

nisbətdə artırılması təklifi, hesab edirəm ki, ictimai sifariş 

olmaqla, istedadlı yeniyetmə və gənclərimizin ölkə 

daxilində ali təhsilə əlçatanlığını təmin etməklə onların 

karyera yüksəlişinə imkan vermiş olardı.  

Son dövrlər Ombudsman Aparatının fəaliyyətində müs-

bət mənada əhəmiyyətli dəyişikliklərin olduğunu müşa-

hidə edirik. Təklif edirəm ki, Ombudsman Aparatının re-

gional təşkilatları yerli deputat ofisləri ilə əlaqələrini ge-

nişləndirsin, informasiya mübadiləsi istiqamətində, eləcə 

də bu və ya digər vətəndaş problemlərinin həllinə nail 

olmaqdan ötrü birgə səylərimizi ortaya qoyaq.  

 

*   *   * 

Bu gün müzakirəmizə təqdim edilən Elektroenergetika 

haqqında qanun layihəsi ilə tanış olan zaman aydın olur ki, 

sözügedən layihə müasir dövrün çağırışlarına cavab verən 

səviyyədə yenidən hazırlanmışdır. Bildiyimiz kimi, ha-

zırda qüvvədə olan qanun 1998-ci il aprel ayının 3-də 

qəbul edilmişdir. Təbiidir ki, həmin dövrdən artıq 25 ilə 

yaxın bir zaman keçmişdir. Bu dövr ərzində ölkəmizdə 

bütün sahələrdə olduğu kimi, enerji, ayrıca götürdükdə isə 

elektroenergetika sahəsində ciddi işlər görülmüş, böyük 

infrastruktur layihələri həyata keçirilmişdir. Bir neçə gün 

öncə möhtərəm Prezidentimiz cənab İlham Əliyev tərəfin-

dən Mingəçevir şəhərində müstəqillik dövrünün ən böyük 

İstilik Elektrik Stansiyasının əsasının qoyulması ölkəmizin 

qarşıdakı illər ərzində bu sahədə sıçrayışlı uğurlar əldə edə 

bilməsinə əlavə imkanlar açır. Bu mənada mövcud 

qanunvericiliyin də müasirləşdirilməsi təqdirəlayiqdir.  

Təqdim olunan layihə geniş olmaqla, ölkəmizdə elek-

troenergetika üzrə münasibətlərin tənzimlənməsinə imkan 

verə biləcək səviyyədə hazırlanmışdır. Qanun layihəsi ilə 

tanışlıq zamanı onun məzmun və üslub baxımından hiss 

edilə biləcək səviyyədə yeniləndiyini görürük. Bu mənada 

qanunun Əsas anlayışlara aid edilmiş 1-ci maddəsi xeyli 

genişləndirilmiş, bura yeni anlayışlar əlavə edilmişdir. 

Belə ki, hazırda qüvvədə olan qanunda əsas anlayışlar 

olaraq təxminən 15-ə qədər anlayışın izahı verilirsə, təq-

dim olunan layihədə izahı verilən anlayışların sayı 64-dür. 

Yəni daha çox anlayışdan istifadə qanun layihəsinin bu 

sahə üzrə geniş spektrli münasibətlər sistemini tənzimləmə 

imkanlarının genişliyindən xəbər verir. Bu da, eyni za-

manda, təqdim olunan layihənin mahiyyət və məzmununa 

görə müsbət mənada köklü dəyişikliklərə uğramasının 

göstəricisi olmaqla, yeni yanaşmaların ortaya qoyulması-

nın təzahürüdür. Əgər hazırda qüvvədə olan qanun 24 

maddədən ibarətdirsə, təqdim olunan layihə 42 maddədən 

ibarət strukturda tərtib edilmişdir. Maddələrin sayının, 

demək olar ki, iki dəfə artırılması təkcə qanunun struk-

turunun genişləndirilməsi anlamına gəlməməlidir. Belə ki, 

qanun elektroenergetika sahəsində dövlət siyasəti, tənzim-

ləyicinin funksiyaları, bu sahədə istehsal və istehlak mü-

nasibətlərinə geniş ölçüdə aydınlıq gətirilməsi baxımından 

məqbul variantda hazırlanmışdır. Hesab edirəm ki, qanun 

layihəsi kifayət qədər peşəkarcasına hazırlanmışdır, lazımi 

göstərişlərə cavab verir və mövcud reallıqlara uyğundur. 

Könül Nurullayeva. Ölkəmizdə insan hüquq və azad-

lıqlarının təmin olunması dövlətin ali məqsədi, dövlət si-

yasətinin əsas prioritet istiqamətlərindən biridir. Bu ba-

xımdan İnsan hüquqları üzrə müvəkkilin illik məruzəsi də 

Azərbaycan vətəndaşlarının hüquq və azadlıqlarının qo-

runmasını, şərəf və ləyaqətinin təminatını, informasiya əl-

də etmək və digər fundamental hüquqları sahəsində ombuds-

man təsisatı tərəfindən görülən işləri özündə əks etdirib. 

İnsan hüquqları üzrə müvəkkilin 2022-ci il üzrə məru-

zəsi Azərbaycan Respublikasının Konstitusiyasına uyğun 

olaraq, Azərbaycanda insan hüquq və azadlıqlarının 

durumunun müəyyənləşdirilməsi, eyni zamanda,  mövcud 

problemlərin qiymətləndirilməsi baxımından əhəmiyyətli-

dir. Məruzədə qeyd olunur ki, ötən dövrdə ombudsmanın 

ünvanına, ümumilikdə, 28525 müraciət daxil olub. Bu 

müraciətlərə müəyyən edilmiş qaydada baxılıb, paytaxtda  

və bölgələrdə insan hüquqlarının təmini vəziyyətinin 

monitorinqi aparılmış, aşkar edilmiş problemlərin yaran-

ma səbəbləri təhlil edilmiş, onların həlli istiqamətində 

aidiyyəti qurumlara təklif və tövsiyələr verilmiş, bir çox 

hallarda nöqsan və çətinliklərin aradan qaldırılmasına, 

pozulmuş hüquqların bərpasına nail olunmuşdur. 

Məruzənin beynəlxalq əməkdaşlıqla bağlı hissəsində 

miqrantların hüquqlarının müdafiəsi sahəsində görülən 

işlər, həmçinin miqrantların hüquqlarının müdafiə me-

xanizmləri və prosedurları barədə məlumatlılıq səviyyəsi-

nin artırılması məqsədi ilə həyata keçirilmiş tədbir-

lər  təqdirəlayiqdir. 

 Məruzədə yer alan insan haqları sahəsində Milli 

Fəaliyyət Proqramının hazırlanıb qəbul edilməsi, borclu 

dövlət orqanlarına münasibətdə məhkəmə qərarlarının 

icrası mexanizminin işlənib hazırlanması, məişət zorakı-

lığı ilə bağlı qanunvericilikdə cinayət məsuliyyətinin 

təsbit edilməsi, həmçinin bu cinayəti törədən şəxslərə 

nisbətdə müəyyən məhdudiyyətlərin nəzərdə tutulması və 

digər məsələlərlə bağlı dəyərli təkliflər vardır. 

Xüsusən də bu gün üçün çox aktual olan və müasir 

dövrün bəlası sayılan uşaqlara münasibətdə kiberbulinqlə 

bağlı internet platformalarının təhlükəsizliyinin artırıl-

ması, uşaqlara və valideynlərə internet şəbəkəsində təhlü-

kəsiz, adekvat və zərərsiz davranışın təbliği və təşviq edil-

məsi, qeyd olunan sahədə aidiyyəti qurumlarla birgə layi-

hələrin hazırlanması və icrası ilə bağlı qeyd olunan təklif-

lər çox əhəmiyyətlidir. 

Orta məktəb şagirdlərinə verilən əsas tədris vəsaitləri 

ilə yanaşı, tədris proqramının ayrılmaz tərkib hissəsi olan 

vəsaitlərin də dövlət büdcəsi hesabına maliyyələşdirilməsi, 

orta məktəblərdə şagird sayına uyğun müəyyən edilən 

mövcud psixoloq ştatlarının sayının artırılması, paytaxtda 

və regionlarda uşaq sayı və tələbat nəzərə alınmaqla 

dövlət məktəbəqədər təhsil müəssisələrinin sayının artırıl-

ması, vətəndaşlara münasibətdə dövlət ali və orta ixtisas 

təhsili müəssisələrində dövlət sifarişli yerlərin sayının 

ödənişli ixtisas yerlərinə nisbətdə artırılması gələcəyimiz 

olan uşaqların təhsilində mühüm rol oynamaqla yanaşı, 

eyni zamanda, aztəminatlı əhalinin rifahının yaxşılaşdırıl-

masında da böyük əhəmiyyət kəsb edəcəkdir. 

Məruzədə həmçinin sərnişin sıxlığının, yerüstü nəqliy-

yatın yüklülüyünün və tıxacların nisbətən azaldılması 

məqsədi ilə Bakı şəhərində mövcud ictimai nəqliyyat növ-

ləri arasında səmərəli əlaqələndirmənin təmin edilməsi ilə 

bağlı təkliflər nəzərdə tutulmuşdur. Yaxşı olardı ki, məru-

zədə həmçinin sərnişin sıxlığının azaldılması və nəqliyyat 

yüklülüyünün aradan qaldırılması, son nəticədə həm də 

ətraf mühitin mühafizəsinin təmin edilməsi məqsədi ilə 

alternativ nəqliyyat vasitələrinin də fəaliyyətinin təşkili ilə 

bağlı tədbirlərin görülməsinə dair təkliflər də yer alardı. 

Malik Həsənov. Mart ayının 5-də Qarabağda fəaliyyət 

göstərən erməni terror birləşmələrinin  növbəti təxribatçı 

əməllərinin şahidi olduq. Əslində, bunu təxribatçı əməl 

kimi dəyərləndirmək özü məsələyə münasibətdə kifayət 

qədər yumşaq ifadə olar. Bu, ermənilər üçlü bəyanatı im-

zaladıqdan sonrakı dövr ərzində strateji təhlükəlilik ba-

xımından daha, ən ciddi  hərbi hərəkətlər kimi dəyərlən-

dirilə bilər.  Həmin döyüşlərdə  həlak olmuş şəhidlərimizə 

uca Tanrıdan  rəhmət diləyir, onların ailə üzvlərinə və ya-

xınlarına başsağlığı verirəm.  

Baş vermiş hadisənin hərbi-siyasi məqsədi ondan iba-

rətdir ki, üçlü bəyanatdan keçən zaman ərzində erməni tə-

rəfi öz revanşist arzularını həyata keçirməkdən ötrü bölgə-

yə əlavə canlı qüvvə və silah-sursat ehtiyatı cəmləşdirmə-

yə səy göstərir. Ötən günkü hadisədən də bəlli olur ki, iki 

il yarım müddət ərzində bu istiqamətdə xeyli işlər 

görülmüşdür. Artıq zaman yetişmişdir ki, bölgədə olan 

kommunikasiya xətlərinə ciddi nəzarət təmin edilsin və 

üçlü bəyanatın başlıca müddəalarındən biri olan qanunsuz 

erməni silahlı birləşmələrinin ləğvi məsələsi həll edilsin. 

Görünən odur ki, üçlü bəyanatın bu müddəasını sakit və 

sivil qaydalarla yerinə yetirmək mümkün olmayacaqdır. 

Buna Ermənistan tərəfini hər ötən gün daha da şirnik-

ləndirən və müxtəlif vasitələrlə dəstək verən havadarları 

da imkan verməyəcəklər. Odur  ki,  vaxt itirmədən Azər-

baycan–Ermənistan arasında şərti sərhədboyu ərazilərdə, 

xüsusən də Laçın rayonu ərazisindəki keçid məntəqəsində 

sərhəd-nəzarət-buraxılış postunun qurulması vacibdir. 

Artıq bu məsələ, hesab edirəm ki, heç bir danışıq mövzusu 

ola bilməz və ölkəmiz gələcəkdə insanlarımızın həyatına 

təhlükə yarada biləcək hər hansı bir eskalasiyanın qarşısını 

almaq istiqamətində əməli addımlar atmalıdır. Baş verən 

proseslərin Qoşulmama Hərəkatının ölkəmizin paytaxtın-

da martın 2-də baş tutumuş zirvə toplantısından sonra baş 

verməsi də diqqətdən yayınmamalıdır. Zirvə toplantısının 

yüksək səviyyədə keçirilməsi ölkəmizin artıq bölgədə bey-

nəlxalq münasibətlər sistemində əsas oyunçulardan birinə 

çevrilməsinin təzahürlərindən biri kimi dəyərləndirilməlidir.  

Ötən əsrin 70-ci illərində formalaşmış bu hərəkat, de-

yərdim ki, məhz ölkəmizin bu təşkilat daxilində həyata 

keçirdiyi fəallıq nəticəsində  yenidən dirçəlmiş, beynəl-

xalq gündəm qazanmışdır və ölkəmizin bu təşkilata sədr-

liyi müddətinin daha bir il uzadılması  beynəlxalq nüfu-

zumuzun miqyasından xəbər verir.  

Müstəmləkəsizləşdirmə prosesinə dəstək və həmrəylik 

məqsədi ilə yaradılmış Qoşulmama Hərəkatı və ona üzv 

dövlətlər  gələcək illərdə hər cür etnik təmizləmə, etnik 

irqi, dini ayrı-seçkilik və işğala yönəlmiş hərbi əməllərə 

qarşı dura bilmək üçün səylərini birləşdirməlidirlər.  

Dünyada multikulturalizmin əsas mərkəzlərindən biri 

olan ölkəmiz yaxın illərdə erməni işğalının qarşısını ala-

caq, hazırda erməni birləşmələrinin müvəqqəti nəzarətində 

olan vətən torpaqlarını azad edəcəkdir.  

 

*   *   * 

Bu gün müzakirəmizə təqdim olunan Azərbaycan 

Respublikasının İnsan hüquqları üzrə müvəkkilinin (om-

budsmanın) 2022-ci il üzrə illik məruzəsi kifayət qədər 

geniş, məzmunca dolğun  formada hazırlanmışdır. 

Ümumiyyətlə, qeyd etmək istərdim ki, ombudsman 

institutunun ölkəmizdə təsis olunmasından 21 ilə yaxın  

müddət keçir. Bu müddət ərzində bu institutun formalaş-

ması, xüsusən də onun fəaliyyətinin qanunverici bazasının 

hazırlanması istiqamətində kifayət qədər böyük işlər 

görülmüşdür. Bu gün əminliklə söyləyə bilərik ki, artıq bu 

institut yetəri səviyyədə formalaşmışdır və müasir çağırış-

lara cavab verəcək səviyyədə işini qurmuşdur. Xüsusən 

vurğulamaq istərdim ki, hər il təqdim olunan hesabatların 

keyfiyyətində müsbət mənada irəliləyişlər vardır. 

Təqdim olunmuş məruzədə İnsan hüquqları üzrə müvək-

kilin ötən il üzrə  fəaliyyəti geniş şəkildə işıqlandırılmış-

dır. Burada ombudsmanın il ərzində mülki və siyasi, iqtisadi, 

sosial və mədəni, ayrı-ayrı əhali qruplarının hüquqlarının 

müdafiəsi istiqamətində həyata keçirdiyi tədbirlər sahələr 

üzrə detallı şəkildə əks etdirilmişdir. Xüsusi qeyd edilməli 

haldır ki, bu sahələrdə mövcud problemlər üzə çıxarılmaq-

la və onların  birbaşa həllinə dəstək göstərilməklə yanaşı, 

həlli qanunvericiliyin dəyişdirilməsi ilə əlaqədar olan 

problemlər üzrə konkret təkliflər verilmişdir. Bu, biz 

qanunvericilər üçün olduqca əhəmiyyətlidir. Eyni za-

manda, qeyd etmək istərdim ki, ölkəmizdə qanunvericilik 

təşəbbüsünün subyektlərindən biri də İnsan hüquqları üzrə 

müvəkkildir. Yaxşı olardı ki, qarşıdakı dövr ərzində 

qanunvericiliklə bağlı hesabatda əks etdirilmiş təkliflər 

üzrə rəsmi qanunvericilik təşəbbüsləri ombudsman tərə-

findən irəli sürülsün.  

Hesabat geniş olduğundan onun ayrı-ayrı məqamları 

üzərində dayanmaq bir qədər vaxt aparır və ona görə də 

bir məsələyə toxunmaq istərdim. Bu da hesabatda əksini 

tapan ümumtəhsil məktəblərində psixoloq vəzifələrinin 

ştatının artırılması ilə bağlı olan təkliflə əlaqədardır. 

Ümumiyyətlə, psixoloqların fəaliyyəti və bu fəaliyyətin 

ümumtəhsil məktəblərində genişləndirilməsi müasir çağı-

rışlar baxımından olduqca əhəmiyyətlidir. Bunu ölkəmiz-

də uşaq və yeniyetmələr arasında intihar hallarının statisti-

kası, eyni zamanda, hər gün sosial mediada rast gəldiyimiz 

müəllim–şagird, müəllim–valideyn və şagirdlər arasında 

psixoloji gərginlikdən qaynaqlanan mənfi halların təhlili 

də təsdiqləməkdədir. Bu baxımdan həm peşəkar psixo-

loqların yetişdirilməsi, həm də onların fəaliyyətinin 

stimullaşdırılması vacibdir.  

Bu gün əksər məktəblərimizdə, xüsusən də min nəfərə 

qədər şagirdi olan məktəblərimizdə 1 nəfər psixoloq ştatı 

vardır. Lakin nəzərə alsaq ki, məktəb psixoloqları təkcə 

şagirdlərlə deyil, eyni zamanda, həm məktəbin müəllim-

ləri, həm də valideynlərlə işləməlidirlər, bu sayın ciddi 

şəkildə artırılmasına ehtiyac vardır. Burada digər vacib 

məqam psixoloqların özlərinin sosial müdafiəsinin təşkili 

ilə bağlıdır. Bu gün məktəb psixoloqlarının əmək haqları-

nın miqdarı qeyri-qənaətbəxşdir. Təəssüflər olsun ki, son 

illər bu məsələ ciddi müzakirə olunsa da, hələ də həllini 

tapmamışdır.  

Hesab edirəm ki, bu məsələyə artıq yeni yanaşma 

ortaya qoyulmalı, məktəb psixoloqlarının əməkhaqları hiss 

olunacaq qədər artırılmalıdır. 

Sahib Alıyev. Ötən il mən ombudsmanın məruzəsinin 

özündən əvvəlkindən daha əhatəli və təkmil olduğunu 

bildirmişdim. İndiki haqda da böyük məmuniyyətlə eyni 

fikri səsləndirirəm. Hesab edirəm ki, ombudsmanın bir 

növ hesabat xarakterli bu məruzəsi oxşar öhdəlikləri olan 

digər qurumlar üçün də örnək sayıla bilər.   

Məruzə çox genişdir, amma buna baxmayaraq, burada 

nəinki artıq sözə, artıq fakta da yol verilməyib, çox savadlı 

hüquq dili ilə ombudsman və onun Aparatının gördüyü 

işlər və görmək istədikləri sadalanıb. Açıq-aydın görünür 

ki, burada hər cümlənin arxasında onun yazılmasına sərf 

ediləndən dəfələrlə çox vaxt, zəhmət və əziyyət durur.  

Elə bir sahə yoxdur ki, orada azadlıqların necə təmin 

edilməsi ilə bağlı məruzədə məlumata rast gəlinməsin. 

Cəmiyyətin həssas qrupu sayılanların elə bir təbəqəsi 

yoxdur ki, onlarla bağlı araşdırma aparılmasın, məsələ 

qaldırılmasın və təklif verilməsin. 

Ombudsmanın şəhid doğmalarına, qazilərə, müharibə 

veteranlarına qayğı məsələsini özəlliklə diqqətdə saxla-

ması çox müsbət haldır. Burada müsbət olmayan odur ki, 

cəbhədə vuruşanların bəzilərinin veteranlıqları məhz om-

budsmanın məsələ qaldırmasından sonra təsdiqlənir. Ya-

xud da savaş zamanı xəsarət alanların bir qisminin müa-

yinə və müalicəsinin təmini üçün də ombudsman, eləcə də 

deputatlar kiməsə ağız açmalı olurlar.   

Düşmən üzərində qələbə çalıb başımızı uca edənlər 

niyə Müdafiə Nazirliyində, ayrı-ayrı tibb müəssisələrində 

süründürməçiliklə üzləşməlidirlər? Eyni sual Əmək və 

Əhalinin Sosial Müdafiəsi Nazirliyi üçün də keçərlidir. 

Əlilliyin düzgün təyin edilməməsi, süründürməçiliklərə 

yol verilməsi ilə bağlı çox sayda şikayətlər var. Bunların 

aradan qaldırılması üçün ombudsmanın bütün təkliflərini 

dəstəkləyirəm. 

İnformasiya almaq hüququnun təmini yönündə də İnsan 

hüquqları üzrə müvəkkilin məhsuldar və ən əsası, 

prinsipial fəaliyyət göstərdiyini görürük. Səhv etmirəmsə, 

bizim təcrübədə ilk dəfədir ki, “İnformasiya əldə etmək 

haqqında” Qanunun tələbləri pozulduğuna görə inzibati 

tənbehlə bağlı protokollar tərtib olunaraq məhkəməyə ve-

rilir və düzgün qərar çıxarılmadıqda hakimin adı çəkil-

məklə bu diqqətə çatdırılır.  

Əlbəttə, bunlar cənab Prezidentin ölkədə şəffaflığın 

təmin edilməsi, islahatların aparılması, vətəndaş cəmiyyəti 

quruculuğu yönündə başlatdığı prosesin tərkib hissəsi 

olmaqla yanaşı, eyni zamanda, insan hüquqları təsisatının 

özünün fəaliyyətində nəzərə çarpan önəmli və təqdir 

olunası yeniliklərdir. 

Ombudsmanın beynəlxalq müstəvidəki fəaliyyəti haqda 

da bir neçə kəlmə demək istərdim. Aydındır ki, insan 

azadlıq və haqları məsələsi heç bir ölkənin iç işi sayılmır. 

Amma biz imkan verməli deyilik ki, neokolonistlər bu-

nunla bağlı söz demək, hesabat yaymaq yetkisini inhisar-

larında saxlayaraq ondan ayrı-ayrı dövlətlərə, ilk növbədə 

də Azərbaycana qarşı təzyiq vasitəsi olaraq faydalansınlar, 

öz yurdlarında yaşamaq kimi təməl haqqı pozulmuş yüz 

minlərcə azərbaycanlı ilə bağlı bir kəlmə olsun, söz 

deyilmədiyi halda, təsir agentlərindən kimsə törətdiyi 

konkret cinayətə görə cəzalandırıldıqda bunu siyasi təzyiq 

adlandıraraq haray-həşir salsınlar.  

Məruzənin beynəlxalq əməkdaşlığa həsr edilən hissə-

sində Türk Ölkələrinin Ombudsmanlar Assosiasiyasının 

yaradılması yönündə addımların atıldığı bildirilir ki, bun-

lar, fikrimcə, həmin o inhisarın aradan qaldırılması baxı-

mından önəmlidir. Hesab edirəm ki, Qoşulmama Hərəkatı 

Ombudsmanlar Assosiasiyasının yaradılması yönündə də 

fəaliyyət göstərmək, təşəbbüs irəli sürmək lazımdır. Om-

budsman Aparatının Qərbi azərbaycanlıların vətənə dönüş 

haqlarının təmin edilməsi ilə bağlı fəal beynəlxalq 

fəaliyyətinə də ehtiyac duyulduğu düşüncəsindəyəm. 

Arazın o tayında haqları tapdanan soydaşlarımızın sayı 

bu tay qarışıq dünyanın dörd bir yanında yaşayanların 

hamısından xeyli çoxdur. Burada söhbət təkcə onların öz 

dillərində təhsil ala bilməsindən, digər təməl haqlarının 

tanınmamasından deyil, güc strukturu təmsilçilərinin 

etiraz aksiyasına çıxanları güllələmələri, Təbrizdəki sayaq 

gənc tələbə qızı çoxmərtəbəli evdən götürüb atmaları və 

sair kimi vəhşi davranışlardan gedir. 

Ona görə də mən bu fikirdəyəm ki, Azərbaycanın İnsan 

hüquqları üzrə müvəkkili müxtəlif informasiya mənbə-

lərindən faydalanmaqla İranda haqları tapdanan soydaş-

larımızla bağlı ayrıca hesabat hazırlamalı, onu illik mə-

ruzəyə daxil etməli, öz möqeyini bildirməli, uyğun bey-

nəlxalq qurumlara göndərməlidir. 

Sadiq Qurbanov. Bu tarixi gün dünyanın bir çox ölkə-

sində qadınlara hörmət və ehtiram əlaməti olaraq yüksək 

səviyyədə qeyd edilir. Bu bayram ilk baxışdan elə təsir ba-

ğışlayır ki, sanki bu gün xanımlara çiçək və hədiyyə almaq 

üçün təsis edilib. Ancaq bu günün yaranma tarixinə nəzər 

salsaq, görərik ki, 8 Mart heç də romantik hadisələr nə-

ticəsində yaranmayıb. Tam əksinə, qadının cəmiyyətdəki 

rolu və hüquqları uğrunda apardığı mübarizə ilə bağlıdır. 

Bu gözəl bayramın yaranma səbəbi ilə tanış olaq. 1857-

ci il martın 8-i ABŞ-ın Nyu-York şəhərində tikiş və 

ayaqqabı fabrikinin qadın işçiləri nümayişə çıxırlar. Onlar 

10 saatlıq iş günü, işıqlı və rahat iş yeri, kişilərlə eyni 

maaş tələb edirlər. O zaman qadınlar sutka ərzində 16 saat 

işləyir, bunun müqabilində isə qəpik-quruş alırdılar. 

Ancaq polis nümayişi dağıtmaq üçün işçilərə hücum edir 

və fabrikin qapılarını bağlayır. Fabrikdə yanğın başlayır. 

Ancaq işçilər fabrikin qarşısında qurulan barrikadalardan 

keçərək qaça bilmirlər. Nəticədə çoxu qadın olmaqla 129 

işçi yanaraq həyatını itirir. Beləliklə, qadınların haqqı 

uğrunda apardığı mübarizəyə qanla yekun vurulur. İşçi-

lərin cənazə mərasiminə 100 mindən çox insan qatılır. 

Bu hadisədən 53 il sonra, 1910-cu ildə Danimarkanın 

Kopenhagen şəhərində keçirilən 2-ci Beynəlxalq So-

sializm Konfransında Almaniya Sosial Demokrat Partiyası 

liderlərindən olan Klara Setkin tekstil fabriki yanğınında 

ölən qadın işçilərin xatirəsinə 8 martın Dünya Qadınlar 

Günü olaraq qeyd olunmasını təklif edir və təklif qəbul 

edilir. Amma qadınlar günü ilk dəfə Avstriya, Danimarka, 

Almaniya və İsveçrədə 1911-ci il martın 19-da qeyd edilir. 

O zaman milyondan artıq kişi və qadın nümayişlərdə 

iştirak edir.  

Azərbaycanda 8 mart bayram kimi ilk dəfə 1917-ci 

ildən qeyd edilir. 1965-ci ildən keçmiş SSRİ-də 8 Mart – 

Beynəlxalq Qadınlar Günü istirahət günü elan olunub. 

1975-ci il isə dünya qadınları üçün xüsusi əhəmiyyət 

daşıyır. Həmin ildə ilk dəfə olaraq BMT Beynəlxalq Qa-

dınlar Gününü qeyd edir. İki il sonra isə qurumun ümumi 

qurultayında 8 Mart – Qadın Hüquqları və Beynəlxalq 

Sülh Günü olaraq rəsmiləşir.  

Xüsusən qeyd etmək istərdim ki, Azərbaycan qadın-

larının müasir cəmiyyətimizin formalaşmasında xüsusi 

yeri və rolu var. Azərbaycan xanımları zərifliyin, ülviliyin 

və gözəlliyin rəmzi olaraq milli varlığımızı özündə əks 

etdirən, mədəni dəyərlərimizin əsrlərdən bəri bir bütöv 

halında qorunub saxlanılmasında misilsiz xidmətlər gös-

tərmiş və həmişə cəmiyyətimizin etibarlı mənəvi dayağı 

olmuşlar. Eyni zamanda, onlar hər sahədə yüksək fəallığı, 

zəngin biliyi, vətənpərvərliyi, dövlətçilik ənənələrinə 

sədaqəti, mərdliyi ilə tarix boyu seçilmiş və xalqımızın 

taleyində əhəmiyyətli rol oynamışlar.  

Hələ qan yaddaşımız olan “Dədə Qorqud” eposunda 

qəhrəman qadın obrazları Oğuz igidləri, ərlərlə yanaşı da 

vəsf edilmişdir. Məsələn, Qanturalı evlənmək üçün özünə 

nişanlı axtaranda deyir, elə bir qız istəyirəm ki, mən ayağa 

qalxmamış o qalxmış olsun, mən evdən çıxmamış o çıx-

mış olsun, mən ov ovlamamış o ovlamış olsun. Atası Qan-

lıqoca isə deyir: sən özünə arvad deyil, qardaş axtarırsan. 

Bəli, Oğuz igidləri özlərinə tay ola biləcək, onlarla çiyin-

çiyinə vuruşacaq, ocağı, evi qoruya biləcək xanım 

axtarırdılar. Dastandakı qadın obrazlarının əksəriyyəti 

qurşaq tutur, ox atır, ov ovlayır, Oğuz elinin dar günündə 

ərləri ilə yanaşı döyüşlərdə iştirak edirlər... Bəli, Azər-

baycanın müdrik hökmdar, cəsur sərkərdə, istedadlı şair 

və sənətkar xanımlarının adları çoxəsrlik zəngin ta-

riximizin səhifələrinə qızıl hərflərlə yazılmışdır. 

Azərbaycan cəmiyyəti tarixin bütün anlarında qadın 

haqlarına daima üstünlük vermişdir. Şərqdə ilk dəfə qadın-

lara seçki hüququ verən məhz Azərbaycan dövləti olmuş-

dur. Hətta Avropa ölkələrinin bir çoxunda qadınların seçki 

hüquqları Azərbaycandan sonra verilmişdir.    

Bu gün də ölkəmizin ictimai-siyasi həyatında müstəsna 

yeri olan, beynəlxalq aləmdə dövlətimizin adını uca edən, 

milli-mənəvi dəyərlərimizi qoruyaraq dünyada təbliğ edən 

Mehriban xanım Əliyeva kimi, eyni zamanda, vətən və 

dövlət üçün şəhidliyi gözə alan, mərd övladlar yetişdirən 

qəhrəman analar müasir tariximizin səhifələrini zənginləş-

dirərək milli kimliyimizin təsdiqində xüsusi rol oynayırlar. 

Qadınların ürəyinin böyüklüyünə heyrətlənməmək 

mümkün deyil. Ən çətin və çıxılmaz anlarda belə ümid 

dolu olur, bəşəriyyətin sülhə nail olmasına öz töhfələrini 

verirlər.  

Bu gün xüsusi olaraq vətənimiz, dövlətimiz üçün layiqli 

oğullar tərbiyə etmiş analara ən xoş arzularımı çatdıraraq 

Vətən müharibəsi günlərində Azərbaycanın ərazi bütöv-

lüyü uğrunda şəhid vermiş qəhrəman analarının qarşısında 

baş əyirəm. 

İnanıram ki, Azərbaycan qadını hər zaman olduğu kimi, 

böyük ürəyi və zəngin mənəviyyatı ilə bundan sonra da 

müasir cəmiyyətimizin formalaşmasında xüsusi rola malik 

olacaqdır. Dahi Hüseyn Cavidin təbiri ilə desək: 

“Qadın gülərsə, bu ıssız mühitimiz güləcək, sürüklənən 

bəşəriyyət qadınla yüksələcək!” 

 Arzu edirəm ki, heç zaman gülüş üzünüzdən əskik 

olmasın və gülmək üçün hər zaman səbəbiniz olsun! 

Soltan Məmmədov. Azərbaycan Respublikasının İnsan 

hüquqları üzrə müvəkkilinin illik məruzəsində görülmüş 

işlərlə bağlı verilən məlumatlar, eyni zamanda, müəyyən 

məsələlərin həlli ilə bağlı irəli sürülmüş təkliflər təqdirə-

layiqdir. Hesab edirəm ki, əhalinin sosial müdafiəsi, o 

cümlədən pensiya təminatı, qadın və uşaqların hüquqla-

rının qorunması, şəhid ailələri və müharibə iştirakçılarının 

hüquqlarının təmin edilməsi kimi məsələlərin ombuds-

manın diqqət mərkəzində olması alqışlanmalıdır. Məruzə-

də əksini tapmış faktlar göstərir ki, ombudsman təsisatı 

cəmiyyətin müxtəlif təbəqələrini təmsil edən vətəndaşların 

problemlərinə, müraciətlərinə kifayət qədər həssas və 

operativ reaksiya verir. 

Məruzədə əlilliyi olan şəxslərin məşğulluq probleminin 

həllinə xüsusi diqqət yetirilmişdir. Qanunvericiliklə nəzər-

də tutulmuş qaydada kvota üzrə iş yerlərinin müəyyən 

edilməsinə diqqətin artırılmasına ciddi ehtiyac var. Eyni 

zamanda, kvotanı təmin etməyən, əlilliyi müəyyən edilmiş 

şəxsləri işə götürmək istəməyən qurumlara qarşı qanunve-

ricilikdə nəzərdə tutulmuş inzibati məsuliyyət növlərinin 

tətbiq edilməsinə nəzarətin gücləndirilməsi də vacibdir. 

Mən bu məsələ ilə bağlı bir məqamı da vurğulamaq 

istərdim. Bu gün, çox təəssüf ki, irsi qan xəstəliklərindən 

əziyyət çəkən vətəndaşlar da əmək bazarında ayrı-seçkilik 

halları ilə qarşılaşırlar. Halbuki onların səhhətindəki 

problem ünsiyyətdə olduğu şəxslər üçün heç bir təhlükə 

yaratmır, yəni bu xəstəliklərin yoluxuculuq xüsusiyyəti 

yoxdur. Buna baxmayaraq, bir çox hallarda müəssisələr 

onları işə götürməkdən imtina edirlər. Bu baxımdan, hesab 

edirəm ki, biz bu vətəndaşların problemlərini də diqqətdə 

saxlamalıyıq. Çox yaxşı olardı ki, ombudsman institutu 

gələcək fəaliyyətində bu mövzuya da diqqət ayırsın. 

Düşünürəm ki, gələcəkdə əlilliyi olan şəxsləri işə 

götürən müəssisələrə, özəl təşkilatlara müəyyən güzəştlər 

nəzərdə tutan hüquqi mexanizmlərin yaradılması da 

məqsədəuyğun olardı. Yəni biz yalnız inzibati cəzaların 

artırılmasına, sərtləşdirilməsinə diqqət ayırmamalı, eyni 

zamanda, həvəsləndirici mexanizmlər də tətbiq etməliyik. 

Polis idarələrində müvəqqəti yaşayış qeydiyyatındakı 

vətəndaşların kütləvi şəkildə qeydiyyatının ləğvi ilə bağlı 

məruzədə toxunulmuş məsələ də vətəndaşları narahat edən 

əsas problemlərdən biridir. Yaşayış yeri olmayan vətən-

daşların Daxili İşlər Nazirliyinin şəxsiyyət vəsiqəsi verən 

müvafiq orqanının ünvanı üzrə qeydiyyatdan keçirilməsi 

qanunvericiliklə tənzimlənir. Lakin indi elə bir vəziyyət 

yaranıb ki, faktiki olaraq vətəndaşlar qanunda nəzərdə tu-

tulmuş hüquqlarından faydalana bilmirlər. Polis idarəsində 

qeydiyyatın yaratdığı müəyyən çətinlikləri, əlbəttə ki, 

inkar etmək olmaz. Lakin biz bu problemin həlli üçün 

daha səmərəli və işlək mexanizmlər tapmalıyıq. 

Ombudsmanın məruzəsində ali təhsilli və ya xüsusi 

qabiliyyətə malik, müharibə ilə bağlı əlilliyi olan şəxslərin 

xüsusi təhsil proqramlarının hazırlanması ilə bağlı təklifi 

də dəstəkləyirəm. Hesab edirəm ki, bu, çox vacib, aktual 

bir problemin həllinə ciddi töhfə verə bilər. 

 

 

17 mart 2023-cü il 

 

Ağalar Vəliyev. Qalib dövlət və qalib xalq olaraq müs-

təqillik tarixinin ən qüdrətli dövrünü yaşayan Azərbaycan 

üçün hesabat ili olan 2022-ci il möhtərəm Prezidentimiz 

cənab İlham Əliyevin rəhbərliyi ilə gerçəkləşdirilən uğurlu 

dövlət siyasəti sayəsində müasir həyatımızın bütün 

sahələrində əldə olunan və mötəbər beynəlxalq qurumlar 

tərəfindən çox müsbət qiymətləndirilən davamlı inkişafın 

təmin edilməsi ilə əlamətdar olmuşdur. 

Zəngin strukturu, analitik informasiyaları və məzmunlu 

təhlilləri ilə seçilən Nazirlər Kabinetinin hesabatı, zən-

nimcə, yüksək peşəkarlıqla mükəmməl hazırlanmışdır. 

Düşünürəm ki, sürətlə dəyişən yeni qlobal çağırışlar şə-

raitində son 20 il ərzində hörmətli dövlət başçımızın ar-

dıcıl həyata keçirdiyi konseptual islahatlar nəticəsində öl-

kəmizin sosial-iqtisadi inkişafının bütün parametrləri və 

aspektləri hesabatda dolğun şəkildə öz əksini tapmışdır. 

Ötən ilin ağır geosiyasi və geoiqtisadi mənzərəsi fonunda 

Azərbaycanın davamlı inkişafının və makroiqtisadi daya-

nıqlılığının təmin edilməsi, zənnimcə, hökumətin səmərəli 

fəaliyyətinin başlıca prioritetləri kimi xarakterizə edilməli-

dir. Eyni zamanda, milli iqtisadiyyatımızın rəqabətqabiliy-

yətli və ixracyönümlü istiqamətlərdə stimullaşdırılması və 

şaxələndirilməsi, sənayeləşmənin gücləndirilməsi və kənd 

təsərrüfatının inkişaf etdirilməsi, özəl sektorun təşviqi və 

investisiya mühitinin yaxşılaşdırılması, işğal olunmuş 

ərazilərimizin bərpası və Böyük Qayıdış proqramının icra-

sı istiqamətlərində görülən işlər olduqca müsbət məqamlar 

kimi dəyərləndirilməlidir. 

Azərbaycanın son illərdəki sürətli inkişafını hər zaman 

cənab Prezidentin diqqəti və qayğısı ilə əhatə olunan və 

millət vəkili kimi təmsilçisi olduğum 97 saylı seçki dairə-

sinə daxil olan Goranboy rayonunun timsalında da aydın 

görmək olar. Seçicilərimin ölkə rəhbərinə ünvanladığı 

çoxsaylı minnətdarlıq hisslərini ifadə edərək böyük 

məmnuniyyətlə qeyd etmək istərdim ki, hökumətin ötən 

illər üzrə hesabatlarının Milli Məclisdə müzakirəsi zamanı 

rayonun infrastrukturunun təkmilləşdirilməsi ilə bağlı 

qaldırdığım məsələlərin bir çoxu öz həllini tapmış, 

digərləri isə icra olunması üçün müvafiq dövlət proqra-

mına salınmışdır ki, buna görə Nazirlər Kabinetinə dərin 

təşəkkürümü bildirirəm. 

Bununla belə, Goranboy rayonunun həlli vacib olan 

bəzi problemləri hələ də qalmaqdadır ki, hökumət üzvlə-

rinin buradakı iştirakından istifadə edərək onları səslən-

dirmək istərdim. Belə ki, rayonun Yuxarı Ballıqaya, Buz-

luq, Erkəc, Mənəşli, Todan, Gürzallar kimi ucqar kənd-

lərinin qazlaşdırılmasına, Qızılhacılı, Xanqərvənd, Səfi-

kürd, Balakürd, Boluslu, Qaraçinar kimi yaşayış mən-

təqələrinin içməli və suvarma su ilə təchizatının yaxşılaş-

dırılmasına, Şəmkir maşın kanalının ikinci növbəsinin 

Goranboy rayonunun Xanqərvənd kəndi istiqamətində 

üçüncü hissəsinin tikintisinin başa çatdırılmasına, Səfi-

kürd kəndinə gedən 20 kilometrlik su kəmərinin dəyiş-

dirilməsinə ciddi ehtiyac vardır. 

Ümüdvaram ki, sadaladığım problemlərin həlli istiqa-

mətində respublikanın aidiyyəti qurumları tərəfindən 

əməli tədbirlər görüləcəkdir və bu da son nəticədə Goran-

boy rayonunun sosial-iqtisadi inkişafının daha da sürətlən-

dirilməsinə böyük töhfə olacaqdır. 

Hər zaman olduğu kimi, Azərbaycan xalqı bu gün 

qətiyyətlə inanır ki, keyfiyyətcə yeni strateji mərhələdə 

cənab Prezidentin rəhbərliyi ilə həyata keçirilən uğurlu 

dövlət siyasəti və köklü islahatlar ölkəmizin qüdrətinin 

daha da artmasına və yüksək sosial rifah cəmiyyətinin 

formalaşmasına möhkəm zəmin yaradacaqdır. Əminəm ki, 

Nazirlər Kabineti qarşıda duran bu və digər vəzifələrin, 

eləcə də dövlət başçısının gələcək inkişafımızın yeni 

hədəfləri ilə bağlı imzaladığı fərman və sərəncamların, 

göstəriş və tapşırıqların icrasını layiqincə təmin edəcəkdir. 

Anar Məmmədov. Müstəqil Azərbaycan dövləti özü-

nün çoxəsrlik dövlətçilik tarixinin ən şanlı, ən şərəfli gün-

lərini yaşayır. Əlbəttə, bir vətəndaş, bir azərbaycanlı ola-

raq bu günlərə şahidlik etmək hər birimiz üçün sonsuz 

fəxr, iftixar mənbəyidir. Ali Baş Komandan İlham 

Əliyevin rəhbərliyi ilə Vətən müharibəsində əldə etdiyi-

miz şanlı qələbə bizim qürurlu bir xalq, bir dövlət olaraq 

bundan sonra da gələcəyə böyük ümidlərlə baxmağımıza, 

ölkəmizin inamlı inkişafına zəmin yaratmışdır. Eyni za-

manda, şanlı qələbə Azərbaycanın dövlətçilik tarixində 

yeni bir mərhələnin, yeni bir dövrün başlanğıcı olmuşdur. 

Möhtərəm Prezident İlham Əliyevin qeyd etdiyi kimi, bu 

dövr inkişaf, təhlükəsizlik, tərəqqi dövrüdür. Ona görə də 

hesab edirəm ki, bu gün Milli Məclisdə müzakirəyə 

çıxardığımız gələn ilin dövlət büdcəsi haqqında qanun 

layihəsi ölkəmizin qarşıdakı dövrlə bağlı planlarına, 

inkişaf məqsədlərinə uyğun hazırlanıb. 

Biz Qarabağımıza qayıtmışıq və indi öz yurdumuzu, öz 

evimizi tikirik. Ermənistanın 30 ilə yaxın işğal altında 

saxladığı, bu dövr ərzində tamamilə dağıtdığı, talan etdiyi 

kənd və qəsəbələrimizi, şəhərlərimizi yenidən quracağıq 

və biz möhtərəm Prezidentimizin qeyd etdiyi kimi, öz 

yurdlarımızı dirçəldəcəyik. Azərbaycan Vətən müharibə-

sində döyüşərək, savaşaraq, öz torpaqlarını azad edərək 

hər kəsə öz gücünü göstərdi. Bu gün isə quraraq, yara-

daraq öz qüdrətini nümayiş etdirir. Ona görə də düşünü-

rəm ki, gələn ilin büdcəsinin prioritet xərclərində işğaldan 

azad olunmuş ərazilərin bərpasının və yenidən qurulma-

sının ön sırada dayanması tamamilə obyektivdir və döv-

rün, zamanın çağırışlarına adekvatdır. 

İkinci mühüm məsələ dövlət büdcəsindən hərbi məq-

sədlər üçün kifayət qədər vəsaitin ayrılmasıdır. Əlbəttə, 

münaqişə artıq bitib, geridə qalıb, amma biz yenə də 

Silahlı Qüvvələrimizi, ordumuzu gücləndirməyə davam 

etməliyik. Postmünaqişə dövründə Ermənistanın təxribat-

ları da göstərdi ki, arxayınlaşmaq olmaz. Biz ordumuzun 

müdafiə qabiliyyətini daha da möhkəmləndirməliyik, sər-

hədlərimizin etibarlı qorunmasını təmin etməliyik. Ə-

lbəttə, dövlət büdcəsində sosial sahə üçün də yetəri qədər 

xərclər nəzərdə tutulub və bu vəsait Vətən müharibəsində 

tarix yazmış qüdrətli ordumuzun hər bir fərdinə, şəhid 

ailələrinə, müharibədə sağlamlığını itirmiş vətəndaşları-

mıza, həssas kateqoriyadan olan digər vətəndaşlarımıza 

daha artıq qayğı göstərməyə, əhalinin sosial müdafiəsinin 

daha da gücləndirilməsinə imkan verəcəkdir. 

Son illər ərzində Prezident İlham Əliyev tərəfindən sis-

temli şəkildə həyata keçirilən məqsədyönlü və düşünül-

müş islahatlar nəticəsində ölkəmizin bütün regionlarında 

iqtisadiyyatın sürətli inkişafı, insanların yaşayış şəraitinin 

yaxşılaşdırılması, yoxsulluğun aradan qaldırılması, işsizli-

yin azaldılması, sabitliyin möhkəmləndirilməsinin təmin 

edilməsi istiqamətində bir çox işlər həyata keçirilmişdir.  

Çox sevindirici haldır ki, millət vəkili seçildiyim 96 

saylı Goranboy rayonu və Naftalan şəhərində də abadlıq-

quruculuq işləri geniş miqyas alaraq uzun müddət əsaslı 

şəkildə təmir olunmayan yolların yenidən qurulması işləri 

sistemli şəkildə davam etdirilmişdir. Lakin hökumət nü-

mayəndələrindən Goranboy rayonu Dəliməmmədli şəhəri-

nin içməli su və çirkab sularının təmizlənməsi məsələsinin 

də həll olunmasını həm öz adımdan, həm də seçicilərimiz 

adından xahiş edirəm.  

Arzu Nağıyev. Mən də hökumətin hesabatını müsbət 

qiymətləndirirəm. Qeyd edim ki, icmal layihə də peşəkar-

casına hazırlanıb. Təmsil etdiyim Tovuz və Gədəbəy ra-

yonları ilə əlaqədar müraciətlərimin nəzərə alınaraq təd-

birlər görüldüyü üçün də təşəkkürümü bildirirəm. Bir mə-

sələni nəzərinizə çatdırmaq istəyirəm. Təmsil etdiyim 

bölgədə sakinlərin idmana marağı böyükdür. Tovuzda 

artıq premyer liqada çıxış edən “Turan” futbol  klubu 

fəaliyyət göstərir və zənnimcə, nəticələri də normaldır. 

Gədəbəydə də futbol, stolüstü tennis, güləş və əlbəyaxa 

döyüş idman növlərinə ciddi maraq vardır. Zona və digər 

yarışlarda da bir sıra  növlər üzrə,  fərdi qaydada respubli-

ka çempionatlarında, hətta dünya və Avropa çempionatla-

rında nailiyyət qazanan idmançılarımız da vardır. Gədə-

bəydə ən böyük problemlərdən biri rayonda idman müəs-

sislərinin olmaması, ətraf rayonlarla,Tovuzla belə  müqa-

yisədə uşaq idman məktəblərinin maddi-texniki bazasının 

aşağı səviyyədə olmasıdır. Gənc və perspektivli  idmançı-

ların peşəkar və proqramlı şəkildə idmanla məşğul olma-

larına müvafiq şərait yoxdur. Bunların aradan qaldırılması 

istiqamətində Gənclər və İdman Nazirliyi müvafiq işlər 

aparır, lakin bu, kifayət etmir. 

Məlumat üçün bildirim ki, rayonda 2006-cı ildə açılışında 

ölkə rəhbərinin də iştirak etdiyi idman kompleksi, o cüm-

lədən stadion  özəlləşdirildikdən sonra istifadəyə yararsız 

hala düşmüş  və fəaliyyətsiz vəziyyətdədir.  

Bu gün Gədəbəy rayonunun təbii iqlim şəraiti, dağlıq 

ərazidə yerləşməsi müxtəlif idman növləri üçün təlim-

məşq bazasının yaradılması baxımından çox  əlverişlidir. 

İdman bazalarının yaradılması yerli və xarici idmançıların 

təlim-məşq prosesi keçmək üçün rayona gəlməsinə, əra-

zidə idmanın inkişafı ilə yanaşı, regionun təbliğinə də cid-

di töhfə vermiş olardı.  Bununla əlaqədar Sizdən xahiş edi-

rəm, bu məsələdə rayon sakinlərinin, seçicilərimin mü-

raciətlərini nəzərə alaraq müvafiq investisiya fondları va-

sitəsi ilə öz köməkliyinizi göstərəsiniz, eyni zamanda, 

özəlləşdirilən və yararsız vəziyyətə salınan idman zalları 

ilə bağlı  məsələlərin də araşdırılmasına göstəriş verəsiniz.  

Aydın Hüseynov. Prezident İlham Əliyevin rəhbərliyi 

ilə 2022-ci ildə ölkəmizdə siyasi, iqtisadi və sosial sferada 

önəmli nailiyyətlərə imza atılmış, iqtisadiyyatın bütün 

sahələrinin inkişafını təmin edən mühüm proqram və 

layihələr uğurla  icra olunmuşdur. Ötən il ÜDM-in 133,8 

milyard manata çatması, dövlət büdcəsinin gəlir və xərclə-

rinin 30 milyard manatdan çox olması xüsusən qeyri-neft 

sektorunda böyük artım əldə olunan nailiyyətlərin parlaq 

ifadəsidir. 

Prioritet çağırışlardan biri işğaldan azad edilmiş 

ərazilərimizdə bərpa-quruculuq işləri olmuşdur. Prezident 

İlham Əliyev və Birinci vitse-prezident Mehriban xanım 

Əliyevanın iştirakı ilə Zəngilanda “Ağıllı kənd” layihəsi-

nin reallaşması, eləcə də Böyük Qayıdışa dair dövlət proq-

ramının təsdiq edilməsi və ilk sakinlərin ata-baba yurdla-

rına qayıdışı 2022-ci ilin ən əlamətdar hadisələrindən biri 

kimi dəyərləndirilə bilər. 

Hesab edirəm ki, 2022-ci ildə görülən işlər, sistemli 

şəkildə həyata keçirilən islahatlar nəticəsində əldə olunan 

naliyyətlər cənab Baş nazirin məruzəsində daha ətraflı və 

dolğun şəkildə öz əksini tapmışdır. Hökumətin hesabatını 

müsbət qiymətləndirirəm. 

Hesabat ilində dövlət və hökumətin müvafiq qurum-

larının dəstəyi ilə Bakı şəhərinin ən böyük sənaye rayonu 

olan Qaradağda önəmli layihələr həyata keçirilib, rayon 

sakinlərinin problemlərinin həlli istiqamətində əhəmiy-

yətli addımlar atılıb. Buna görə müvafiq dövlət orqanla-

rının rəhbərlərinə və hökumət üzvlərinə seçicilərim adın-

dan təşəkkürümü bildirirəm. Eyni zamanda, hörmətli cə-

nab Baş nazir Əli Əsədovun və hökumət üzvlərinin par-

lamentdə iştirak etməsindən istifadə edərək təmsil olun-

duğum Qaradağ rayonunda həlli vacib sayılan bir neçə 

problemi səsləndirmək istərdim. 

1. Qaradağ rayonunun bütün qəsəbələrində ictimai nəq-

liyyatla bağlı ciddi problem mövcuddur. Bu məsələni 

xüsusən qeyd edir, müvafiq dövlət orqanından problemə 

biganə qalmamalarını sakinlər adından təkidlə xahiş edi-

rəm. Bu istiqamətdə görüləcək digər tədbirlərlə yanaşı, ən 

optimal variantlardan biri də Bakı–Ələt sürət qatarının 

istifadəyə verilməsi olar. 

2. Qaradağ rayonunun əksəriyyət qəsəbələrində (Qo-

bustan, Ələt,  Qızıldaş, Sahil, Səngəçal, Çeyildağ, Müşfi-

qabad) 1950–1960-cı illərdə istismara verilmiş və hazırda, 

demək olar ki, yararsız vəziyyətdə olan su-kanalizasiya 

xətlərinin əsaslı şəkildə yenilənməsi. 

3. Ələt qəsəbəsinin yeni massivlərinə (3-cü massiv və 

baş Ələt 2-ci və 3-cü massivlər) qaz xəttlərinin çəkilməsi. 

Anadan olduğum kəndin də eyni  problemini Milli 

Məclisin tribunasından səsləndirməyi özümə borc bilirəm. 

Tovuz rayonu Çatax Bələdiyyəsinə daxil olan Hacılar, Ka-

zımlı və Qandallar kəndlərinə qaz çəkilişi. 

4. Qaradağ rayonunda (Çeyildağ, Ələt, Qobustan, Sən-

gəçal, Ümid, Qızıldaş, Sahil, Müşfiqabad qəsəbələrinin) 

qəsəbədaxili yolların və işıqlandırma sisteminin, həmçinin 

qəzalı vəziyyətdə olan yaşayış binalarının əsaslı təmiri və 

yenilənməsi. 

5. Müşfiqabad qəsəbəsində 1984-cü ildə inşa olunmuş 

531 nəfər sakinin yaşadığı 1 və 2 saylı yataqxana qəzalı 

vəziyyətdədir. Yataqxana sakinlərinin üzləşdiyi bu ciddi 

problem illərdir ki, öz həllini gözləyir. 

6. Qızıldaş qəsəbəsi Şonqar massivində, Səngəçal qə-

səbəsi Yol evi adlanan sahədə yeni məktəb binalarının, 

həmçinin Ələt (303 №-li, 105 №-li) və Səngəçal qəsəbə-

lərində (222 №-li) fəaliyyət göstərən  məktəblərdə yeni 

tədris korpuslarının tikilməsi. 

7. Çeyildağ və Qızıldaş qəsəbələrində uşaq bağçalarına 

ciddi ehtiyac var. 

8. Ələt qəsəbəsində Təcili Tibbi Yardım Stansiyasının 

əlavə təcili yardım avtomobili ilə təmin edilməsi. 

9. Ələt və Qobustan qəsəbələrində futbol meydançası-

nın tikintisi. 

10. Ələt qəsəbəsində Mədəniyyət evinin təmiri və 

N.Nərimanov adına parkın abadlaşdırılması. 

İnanırıq ki,  sadaladığım problemlər öz müsbət  həllini 

tapacaq.  

Azay Quliyev. İlk növbədə Nazirlər Kabinetinin 2022-ci 

ildə fəaliyyəti haqqında Milli Məclisə müfəssəl hesabat 

təqdim etdiyinə görə hörmətli cənab Baş nazirə təşəkkür 

edirəm. Hesabatda qeyd edildiyi kimi, 2022-ci ildə post-

pandemiya dövrünün çətinliklərinə və Rusiya–Ukrayna 

müharibəsindən qaynaqlanan qlobal geosiyasi gərginliyin 

dünya iqtisadiyyatına mənfi təsirlərinə baxmayaraq, hör-

mətli Prezidentimiz cənab İlham Əliyevin rəhbərliyi ilə 

həyata keçirilən düzgün siyasət nəticəsində ölkə iqti-

sadiyyatında inkişaf davam etmiş, makro-iqtisadi sabitlik 

qorunmuş, əhalinin sosial rifahının yaxşılaşdırılması, mü-

dafiə qabiliyyətimizin gücləndirilməsi, işğaldan azad olun-

muş ərazilərimizin yenidən qurulması istiqmətində ciddi 

nailiyyətlər əldə olunmuş, qeyri-neft-qaz sektorunda, xü-

susən kənd təsəsrüfatı, informasiya və rabitə sahəsində 

müsbət dinamika qeydə alınmışdır. 

 Təqdirəlayiq haldır ki, hesabat ilində ölkəmizdə ümu-

mi daxii məhsulun həcmi 4,6 faiz artaraq 133,8 milyard 

manat olmuş, adambaşına düşən ÜDM isə 13,3 min man-

ata yüksəlmiş, strateji valyuta ehtiyatı 10 faiz artaraq 58,5 

milyard ABŞ dollarına çatmış, manatın məzənnəsi bütün 

təzyiqlərə baxmayaraq, sabit olaraq saxlanılmışdır. Ölkə-

nin xarici borcu ÜDM-in 8,5 faizinədək azaldılmışdır ki, 

bu da dünyada ən aşağı göstəricilərdən hesab edilir. 

 Hesabatda diqqəti çəkən məqamlardan biri də büdcəyə 

vergi və gömrük orqanlarından daxilolmaların proqnoza 

nisbətən artması, Dövlət Neft Fondundan isə dövlət büd-

cəsinə nəzərdə tutulan transferin 31,2 faiz azalmasıdır. Bu, 

çox müsbət göstəricidir və ümid edirik ki, növbəti illərdə 

də Dövlət Neft Fondundan büdcəyə transferin həcmi daha 

da azalacaq və beləliklə, büdcənin neft və qaz satışından 

asılılığı minimuma enəcəkdir. 

 2022-ci ilin ən uğurlu nəticələrindən biri də işğaldan 

azad edilmiş ərazilərin sürətlə yenidən qurulması və bər-

pası istiqamətində genişmiqyaslı layihələrin yüksək səviy-

yədə həyata keçirilməsidir. Sevindirici haldır ki, artıq keç-

miş məcburi köçkünlər təhlükəsiz və ləyaqətli şəkildə Qa-

rabağa və Şərqi Zəngəzura qayıdır, dağıdılmış şəhər və 

kəndlərimiz yenidən qurulur, bütün çətinliklərə rəğmən, 

ərazilərimiz minalardan təmizlənir. 

 Hesabat ilində hökumətin üzləşdiyi bir sıra çağırışlar 

da oldu. Bu, ilk növbədə əvvəlki illə müqayisədə orta illik 

inflyasiyanın 14 faizdən çox olması ilə əlaqədardır. He-

sabatda qeyd edildiyi kimi, inflyasiya, əsasən, xaricdən 

ixrac olunduğuna görə onun qarşısını tam almaq və ya tək-

rəqəmli səviyyədə saxlamaq mümkün olmamışdır. Ba-

halaşmanın obyektiv səbəbləri olduğu kimi subyektiv sə-

bəbləri də kifayət qədərdir. Vətəndaşlar ən çox süni qiymət 

artımından əziyyət çəkirlər və bu sahədə hökumətin daha 

səmərəli mexanizmlər işləyib hazırlamasına ehtiyac var. 

 Seçicilərin güzəştli ipoteka və fiziki şəxslər üçün is-

tehlak krediti faizləri ilə bağlı bəzi xahişlərini diqqətə 

çatdırmaq istərdim. Hesabat ilində illik 8 faiz dərəcəsi ilə 

cəmi 779 güzəştli mənzilin alınması üçün 43,9 milyon ma-

nat məbləğində güzəştli ipoteka krediti verilmişdir ki, bu 

da mövcud tələbata uyğun deyil. Mənzilə ehtiyacı olan 

gənc ailələrin istəkləri odur ki, güzəştli ipoteka kredit-

lərinin şərtlərinə və faiz dərəcələrinə yenidən baxılsın və 

bu sahəyə ayrılan vəsait minumum ehtiyaclara uyğun şə-

kildə artırılsın. 

 Eyni məsələ banklar tərəfindən fiziki şəxslərə verilən 

istehlak kreditlərinin faizinə də aiddir. Bildiyiniz kimi, bu 

cür kreditlərin illik faiz dərəcəsi 20 faizdən yuxarıdır ki, 

bu da vətəndaşlar üçün əsaslandırılmamış əlavə maliyyə 

yükü yaradır.  

 Deputat seçildiyim Binəqədi rayonu, 6-cı mikrorayon-

da yerləşən və 5 ildir fəaliyyəti dayandırılan 27 saylı şəhər 

poliklinikası üçün yeni binanın tikintisi ilə bağlı məsələni 

bir neçə dəfə həm Milli Məclisdə səsləndirmişəm, həm də 

yazılı və şifahi şəkildə müvafiq qurumların diqqətinə çat-

dırmışam. Təqdirəlayiq haldır ki, həm Səhiyyə Nazirliyi, 

həm də İqtisadiyyat Nazirliyi poliklinika üçün yeni bina-

nın tikintisini 2023-cü ilin dövlət əsaslı vəsait qoyuluşu 

xərclərində nəzərdə tutulmasına razılıq veriblər. Maliyyə 

naziri hörmətli Samir Şərifovdan da xahiş edirəm ki, 

poliklinika binasının tikintisi üçün tələb olunan vəsaitin bu 

il ayrılmasına köməklik etsin. 

Əliabbas Salahzadə. Təqdim edilmiş məruzədən də 

göründüyü kimi, 2022-ci ildə hökumətimiz qarşıya qo-

yulan bütün istiqamətlər üzrə məhsuldar fəaliyyət göstər-

miş və ciddi iqtisadi uğurlar əldə edilmişdir. Hesabat 

strukturuna görə geniş və optimal variantda hazırlanmışdır 

ki, bu da iqtisadiyyatın bütün sahələri üzrə prosesləri 

izləməyə imkan verir. Təbiidir ki, bu gün cəmiyyətimizin 

ən aktual məsələsi postmüharibə və postpandemiya döv-

ründə iqtisadiyyata dəymiş zərərləri qısa zaman kəsiyində 

və az maliyyə itkisi ilə aradan qaldırmaqdır. Erməni işğalı 

dövründə xarabazara çevrilmiş Qarabağ və Şərqi Zəngəzur  

iqtisadi rayonlarında quruculuq işlərinin görülməsi və qısa 

müddət ərzində əhalinin qayıdışının təmin edilməsi 

iqtisadi baxımdan olduğu qədər hərbi-strateji yönümdən 

də olduqca vacibdir.  

Təqdim olunmuş hesabatdan da görünür ki, ötən il bu 

istiqamət üzrə hökumətin  bütün qurumları ciddi şəkildə 

fəaliyyət göstərmiş, dövlət büdcəsindən yetərli miqdarda 

vəsait ayrılmışdır. Hökumətin apardığı siyasət nəticəsində 

ölkənin valyuta ehtiyyatları artmış, milli valyutaya olan 

təzyiqlər bir qədər də azalmış, maliyyə sektorunda sabitlik 

əldə edilmişdir.  

2022-ci ildə, bundan öncəki illərdə və bu gün də öl-

kəmizin nail olmağa çalışdığı ən mühüm məsələ ərzaq 

təhlükəsizliyinin təmin edilməsi ilə bağlıdır. Hazırkı 

dövrdə Şərqi Avropada müharibənin getdiyini və döyüşən 

tərəflərin hər ikisinin  dünyanın ən böyük taxıl ixracatçısı 

olduğunu, eyni zamanda, ölkəmizin ərzaq buğdasına olan 

təlabatını bu ölkə hesabına qarşıladığını da nəzərə alsaq, 

aqrar sahənin, xüsusən də taxılçılığın inkişafı əsas prio-

ritetlərimizdən olmalıdır. Bu baxımdan subsidiyalaşma 

prosesinin sadələşdirilməsi, səmərəliliyinin artırılması, 

miqdarının qaldırılması vacibdir. 

Ölkəmiz  əkinəyararlı torpaqların miqyası baxımından 

yoxsul ölkələr sırasında olduğundan işğaldan azad edilmiş 

torpaqlarda əkinəyararlı torpaqların birinci növbədə mi-

nalardan təmizlənməsi və əkin dövriyyəsinə qaytarılması 

vacibdir. 

Müraciətimin bir hissəsini də təmsil etdiyim rayonun 

problemlərinə həsr etmək istərdim və hökumət üzvlərin-

dən xahiş edirəm ki, həmin problemlərin həllinə dəstək 

versinlər. Yerli problemlər, əsasən, sosial xarakterli olub, 

insanların güzəranına təsir baxımından olduqca həl-

ledicidir. Bu mənada bütün həmkarlarım kimi, təbii ki, 

mənə də edilən müraciətlərin mütləq əksəriyyəti işsizliklə 

bağlıdır. Bu kateqoriyadan olan müraciətlərin həllinə dəs-

tək verməyə çalışsaq da, uğur faizi 1-5-dən yuxarı olmur. 

Deməli, məsələyə münasibətdə yeni yanaşma ortaya qo-

yulması vacibdir. Təklif edərdim ki, işğaldan azad edilmiş 

bölgələrin bərpası prosesində hər rayonda real işsizlərin 

proporsiyasına uyğun kvota müəyyənləşdirilsin. Digər 

tərəfdən qayıdış prosesində təkcə həmin bölgələrdən 

olanlar deyil, digər bölgələrdən olan gənc, işsiz şəxslərə 

də oralarda məskunlaşmağa şərait yaradılsın.  

Əminə Ağazadə. Azərbaycan Respublikası Nazirlər 

Kabinetinin 2022-ci ildə faəliyyətinə dair hesabatında əks 

olunmuş məsələlər ölkəmizin inkişafına dəyərli töhfədir 

və bu layihələrin həyata keçirilməsində hörmətli kabinet 

üzvlərinə uğurlar arzulayırıq. Təmsil etdiyim Kürdəmir 

rayonu ilə əlaqəli olan və öz həllini gözləyən bəzi prob-

lemləri diqqətə çatdırmağı özümə borc bilirəm. Təhsil. 

İndiki dövrdə təhsilə diqqət məsələsi günün əsas tələbləri 

səviyyəsindədir. Rayonda bir neçə müasir məktəb binası 

tikilmiş, məktəblərdə tədris və təlimin səviyyəsi xeyli 

yüksəlmişdir. Ancaq təəssüflər olsun ki, rayon ərazisində 

əsaslı təmirinə və ya tikintisinə zəruri ehtiyac duyulan qə-

zalı və istismara az yararlı məktəb binaları hələ də möv-

cuddur. Rayonun Sovla, Pirili, Çöhranlı tam orta məktəb-

lərinin tikintisinə, Qarabucaq qəsəbə, Muradxan, Pirili, 

Topalhəsənli, Köhnəbazar tam orta məktəblərinin və Bala 

Kəngərli kənd ümumi orta məktəblərinin əsaslı təmirinə 

ciddi ehtiyac vardır. 

“2019–2023-cü illər Azərbaycan Respublikası regionla-

rının sosial-iqtisadi inkişafı Dövlət Proqramı”nın Tədbir-

lər Planına uyğun olaraq, Kürdəmir rayonunun Sovla kən-

dində yeni məktəb binasının tikintisi nəzərdə tutulmuşdur. 

Lakin indiyədək bu istiqamətdə hər hansı bir iş aparıl-

mamışdır. Kənd məktəbinin binasının qəzalı vəziyyətini 

nəzərə alaraq tikinti işlərinin daha tez müddətdə başlanıl-

masına ciddi ehtiyac olduğunu diqqətə çatdırmaq istəyirəm. 

Kürdəmir rayon Uşaq İncəsənət məktəbinin mövcud 

binası 1953-cü ildə inşa edilmişdir. Məktəb binası hazırda 

qəzalı vəziyyətdədir. Qeyd etməliyəm ki, 2021-ci dövlət 

büdcəsində binanın təmiri nəzərdə tutulsa da, əsaslı və ya 

cari təmir işlərinin aparılmasının heç bir faydası olmamış-

dır. Belə ki, bina tam yararsız vəziyyətdədir. Mütəxəs-

sislərin fikrincə, dövlət büdcəsinə qənaət məqsədi ilə mək-

təb üçün yeni binanın tikilməsi daha məqsədəuyğundur. 

Qeyd olunanları nəzərə alaraq Kürdəmir rayon Uşaq 

İncəsənət məktəbi üçün yeni binanın inşa edilməsini rayon 

əhalisi adından xahiş edirəm.  

Rayon üçün ayrılmış pul vəsaiti. “Kürdəmir şəhərində 8 

nömrəli körpələr evi–uşaq bağçası üçün yeni binanın 

tikintisi və şəhər infrastrukturunun yeniləşdirilməsi ilə 

bağlı tədbirlər haqqında” Azərbaycan Respublikası Prezi-

dentinin 2020-ci il 12 fevral tarixli Sərəncamına əsasən 

Azərbaycan Respublikası Prezidentinin Ehtiyat Fondun-

dan Kürdəmir Rayon İcra Hakimiyyətinə  şəhərin 8 küçə-

sində əsaslı yenidənqurma işlərinin aparılması üçün 1,5 

milyon manat, şəhərin  8 nömrəli körpələr evi–uşaq bağ-

çasının 100 yerlik yeni binasının tikintisi  üçün 1,5 milyon 

manat vəsait  ayrılmışdır. Lakin həmin dövrdə icrası 

maliyyə ilinin sonuna tam təmin edilmədiyindən “Büdcə 

sistemi haqqında” Azərbaycan Respublikasının Qanununa 

əsasən həmin vəsait vahid xəzinə hesabına köçürülmüş-

dür. Rayon mərkəzində aparılacaq işlərlə əlaqədar olaraq 

bütün layihə sənədləri işlənmiş, satınalma müqavilələri 

bağlanmış və bu məqsədlə dövlət büdcə vəsaitinin müəy-

yən hissəsi də  xərclənmişdir. 

Qeyd edim ki, bizə təqdim olunan fəaliyyət planında 

yuxarıda qeyd etdiyim məsələlər öz əksini tapmışdır. 

Hörmətli hökumət üzvlərindən bu layihələrin həyata 

keçməsində bizə mümkün köməklik göstərilməsini xahiş 

edirəm.  

Kanalizasiya. Kürdəmir şəhərinin mövcud kanalizasiya 

xətləri 1972–1975-ci illərdə beton borularla çəkilmişdir. 

Hazırda həmin beton borular aşınaraq istismara tam 

yararsız hala düşmüşdür. İçməli su xətlərinin çəkilişi ölkə 

Prezidentinin sərəncamı ilə 2011-ci ildən tam həyata 

keçirilsə də, kanalizasiya xətlərinin çəkilişi  2014-cü ildən 

yarımçıq qalmışdır. Layihə üzrə nəzərdə tutulan 6,2 kilo-

metrlik mikrotuneldən cəmi 1,5 kilometri, ümumi uzun-

luğu 115 kilometr olan qapalı kanalizasiya xəttindən isə 

24 kilometri çəkilmişdir. Bu yarımçıq işlərin tamamlan-

masının, rayon əhalisinin rifah halının yüksəldilməsində 

mühüm addım ola biləcək layihənin yekunlaşdırılmasının 

vacibliyini hökumət üzvlərinin diqqətinə çatdırmağı özü-

mə borc bilirəm.        

Səhiyyə. Təmsil etdiyim rayonun mərkəzdən uzaq mə-

safədə yerləşən kənd və qəsəbələrinin böyük əksəriyyətin-

də tibb məntəqələri mövcud deyil. Əhalisi on bir  min nə-

fərdən çox olan Şilyan, rayon mərkəzindən kifayət  qədər 

uzaq məsafədə yerləşən Sovla, Qarasaqqal kimi kəndlərdə 

tibb məntəqələrinin olmaması kənd sakinlərinin təcili tibbi 

yardım almaq imkanlarını məhdudlaşdırır, bir çox hallarda 

hətta ölümlə nəticələnən hallara gətirib çıxara bilir.     

Mərkəzi Rayon Xəstəxanasında həkim çatışmazlığı, 

xəstəxananın tibbi avadanlıqlarla lazımi həcmdə təmin 

olunmaması ən ağrılı problemlərimizdəndir.  

Elekrtik təminatı. Rayonun 40-a yaxın kəndində elekt-

rik naqillərinin yenilənməsinə, quraşdırılmış transforma-

torların işinin günün tələbləri səviyyəsində təmin edil-

məsinə böyük ehtiyac vardır. Belə ki, elektrik enerjisinin 

təmin edilməsində yaranan problemlər kənd əhalisinin 

haqlı narazılığına səbəb olur və bununla bağlı mənə çox-

saylı müraciətlər vardır. 

Ali təhsil müəssisələrindən birinin rayon ərazisinə kö-

çürülməsi. Artıq uzun müddətdir ki, ölkəmizin paytaxtı 

Bakı şəhərindən ali məktəblərin, regional əhəmiyyətli təd-

ris müəssisələrinin ölkənin digər bölgələrinə köçürülməsi 

haqqında fikir mübadilələri aparılır, müxtəlif variantlar 

təklif edilir. Bununla əlaqədar olaraq mən Kürdəmir rayo-

nunun coğrafi mövqeyini bir daha xatırlatmaq istəyirəm. 

Kürdəmir rayonu respublikanın, demək olar ki mərkəzində 

yerləşməklə ölkənin bütün istiqamətlərinə gedən magistral 

xətlərin üzərində yerləşir. Ölkənin ən əsas şosse, dəmir 

yolları rayon ərazisindən keçir. Böyükhəcmli ali təhsil 

müəssisələrindən bəzilərinin bu rayonun ərazisinə köçürül-

məsi paytaxtın tələbə yükünü azaltmaqla, eyni zamanda, 

regionun çoxşaxəli inkişafında mühüm rol oynaya bilər.   

Əziz Ələkbərov. 2022-ci ildə hökumətin fəaliyyətinin 

yekunları müzakirə edilərkən keçən il ölkənin ictimai-

siyasi həyatında yeni mərhələnin təməlini qoyan Qərbi 

Azərbaycan məsələsinin ölkə və dünya gündəminə gətiril-

məsindən danışmamaq olmaz. 2022-ci il avqustun 3-də 

Qərbi Azərbaycan İcmasının yaradılması, dekabrın 24-də 

cənab Prezidentin icmanın inzibati binasına gəlməsi və 

proqram xarakterli tarixi çıxış etməsi 34 ildən bəri 

qaçqınlıq həyatı yaşayan Qərbi Azərbaycandan qovulmuş 

soydaşlarımızın ata-baba yurdlarına qayıdış inamına bütün 

şübhələri yox etmişdir. Biz artıq tarixi yurdlarımıza qayı-

dış konsepsiyasını qəbul etmiş və onun gerçəkləşdirilməsi 

istiqamətində fəaliyyətə başlamışıq. 

Azərbaycan Respublikasının Prezidenti İlham Əliyev 

martın 16-da Ankarada Türk Dövlətləri Təşkilatının Döv-

lət Başçılarının Fövqəladə Zirvə görüşündə Qərbi Azər-

baycan məsələsini növbəti dəfə gündəmə gətirmişdir. 

Cənab Prezident çıxışında xüsusən vurğulamışdır ki, 

“Qərbi Azərbaycanda etnik təmizləməyə məruz qalan 

həmvətənlərimiz indi Qərbi Azərbaycan İcmasında 

birləşiblər. Onlar tarixi torpaqlara sülh yolu ilə qayıdışı 

qarşılarına məqsəd qoyublar. Qərbi Azərbaycan İcmasının 

hazırladığı qayıdış konsepsiyasına əsasən indiki Ermənis-

tan ərazisindən zorla deportasiya olunmuş azərbaycanlı-

ların öz yurdlarına qayıdışı üçün müvafiq verifikasiya və 

zəmanət mexanizmi olan və hüquqi baxımdan məcburi 

olan beynəlxalq razılaşma əldə edilməlidir. 

Biz Azərbaycan dövləti olaraq Qarabağda yaşayan 

erməni sakinlərin fərdi hüquq və təhlükəsizliyini təmin 

edəcəyimiz kimi Ermənistan da qarşılılıq prinsipi əsasında 

Qərbi azərbaycanlıların hüquq və təhlükəsizliyini təmin 

etməlidir”. 

İlk növbədə Qərbi Azərbaycandan qovulmuş azərbay-

canlıların sülh yolu ilə qayıdışına verdiyi siyasi dəstəyə və 

bu məsələni mötəbər beynəlxalq formatların tribunasından 

ifadə etməsinə görə Azərbaycan Respublikasının Prezi-

denti cənab İlham Əliyevə təşəkkür edirik. Lakin təəssüf 

ki, Ermənistan Respublikasının Xarici İşlər Nazirliyi 

Azərbaycan Respublikasının Prezidenti İlham Əliyevin 

2023-cü il martın 16-da Türk Dövlətlər Təşkilatında Qərbi 

Azərbaycan məsələsi ilə bağlı verdiyi bəyanatı yanıldıcı 

məzmunda təqdim etməyə cəhd edərək bizim sülh yolu 

ilə, ləyaqətli və təhlükəsiz şəkildə qayıdış hüququmuza 

xələl gətirməyə cəhd etmişdir. Ermənistan hökumətinin 

etiraz etdiyi Qərbi Azərbaycan ifadəsinə gəlincə, qeyd 

edək ki, əgər bir bölgədə yaxın tarixədək azərbaycanlılar 

çoxluq təşkil ediblərsə, əgər son dövrlərədək qeydə 

alınmış toponimlərin və hidronimlərin 95 faizdən çoxu 

Azərbaycan mənşəlidirsə, bu ifadəni işlətməyin ciddi 

əsasları var. Xüsusən oranın qanuni sakinləri etnik təmiz-

ləmə yolu ilə öz evlərindən zorla çıxarılıblarsa, o ifadəni 

işlətmək törədilmiş insanlıq əleyhinə cinayəti rədd etmək 

baxımından bütün insanlığın borcudur. 

İcmanın qayıdış konsepsiyasında həmin ərazidə yaran-

mış Ermənistan Respublikası hüquqi-siyasi reallıq kimi 

qəbul edilir, barışığa və reinteqrasiyaya əsaslanan yanaş-

ma əsas götürülür. Ermənistanın Baş naziri Nikol Paşin-

yana göndərdiyimiz məktubumuzda da qeyd etdiyimiz 

kimi, öz evlərimizə sülh yolu ilə geri qayıtmaq tələbimiz 

Ermənistanın ərazi bütövlüyü və ya suverenliyinə xələl 

gətirə biləcək şəkildə yanlış təfsir edilə və ya qələmə 

verilə bilməz. Belə olan təqdirdə, Ermənistan tərəfi “Art-

sax hökuməti”, “Artsax xalqı”, “Artsax ordusu” kimi 

ifadələr işlətməsinin izahatını verməlidir. 

Nəhayət, biz bir daha Ermənistan hökumətini o ərazinin 

qanuni sakinləri olan, qovulmuş azərbaycanlıların verifi-

kasiya, zəmanət mexanizmləri və hüquqi baxımdan məc-

buri olan beynəlxalq razılaşma çərçivəsində öz evlərinə 

sülh yolu ilə, təhlükəsiz və ləyaqətli şəkildə geri qayıtma-

sına şərait yaratmağa, bunun üçün etdiyimiz dialoq müra-

ciətinə cavab verməyə çağırırıq. Ermənistan rəhbərliyi 

birdəfəlik bilməlidir ki, Qərbi Azərbaycana qayıdış, 

bütövlükdə, Azərbaycan xalqının iradəsidir və bu iradənin 

gerçəkləşdirilməsinə heç bir qüvvə mane ola bilməz. 

İltizam Yusifov. Azərbaycan Respublikası Nazirlər 

Kabinetinin 2022-ci ildə fəaliyyəti haqqında hesabatı ilə 

tanış olmuşam. Doğrudan da, hesabat çox dolğun tərtib 

olunub və hökumətin fəaliyyəti aydın, hərtərəfli təsvir 

olunub. Reallıqdan çıxış edərək hökumətin 2022-ci il üçün 

fəaliyyətini müsbət qiymətləndirirəm və əvvəlcədən de-

yim ki, hesabatın lehinə səs verəcəm. Profil sahələr üzrə 

təkliflərimiz ümumiləşdirilərək komitə sədri tərəfindən 

səsləndirildi. Mən isə Şirvan şəhəri ilə bağlı bir neçə 

təklifimi verəcəm: 

1.  Şirvan şəhərinin Mərkəzi stadionu. Mən bu məsələni 

bir neçə dəfə qaldıraraq müvafiq qurumların diqqətinə çat-
dırmışam. İşlərin 80 faizinin yerinə yetirildiyi stadionda 

tikinti işləri 2008-ci ildən yarımçıq dayandırılmışdır. Sta-
dionu yenidən tikərək müasir standartlara uyğunlaşdırmaq 

nəzərdə tutulsa da, tikinti yarımçıq dayandırıldı və nəti-
cədə mövcud stadion da yararsız hala salındı. Stadionun 

tikintisinə böyük vəsait xərclənmişdir. Lakin 15 ildir ki, 

tikinti işlərinin yarımçıq dayandırılması səbəbindən görü-
lən işlər də artıq dağılmaq təhlükəsi ilə üz-üzədir. Hesab 

edirəm ki, artıq bir neçə ildən sonra tam yararsız hala 

düşəcək stadionu tamamlamaq mümkün olmayacaqdır. 

Stadionun tikintisi davam etdirilməli və tamamlanmalıdır. 

2. 2009-cu ildə Hacıqabul, Sabirabad, Salyan rayonları 

və Şirvan şəhərinin sərhədlərinin dəyişdirilməsi haqqında 

Milli Məclisdə qanun layihəsi qəbul olunmuş və ölkə 

prezidenti cənab İlham Əliyev bununla bağlı sərəncam 

imzalamışdır. Lakin qonşu rayonlardan verilmiş kənd 

təsərrüfatı torpaqlarının müəyyən hissəsinin təyinatı bu 

günə qədər də dəyişdirilməmiş, sərəncama əsasən Nazirlər 

Kabineti və müvafiq mərkəzi icra hakimiyyəti orqanının 

normativ hüquqi aktlarının həmin qanuna uyğunlaşdırıl-
ması təmin edilməmişdir. Bütün müvafiq qurumlarla ra-
zılaşdırılaraq 2017-ci ildə Azərbaycan Respublikası Na-

zirlər Kabinetinin qərarı ilə Şirvan şəhərinin 2033-cü ilə 

qədərki dövrdə inkişafına dair “Şirvan şəhərinin Baş pla-
nı”nın təsdiq edilməsinə baxmayaraq, bu gün Şirvan 

şəhəri Bələdiyyəsinin hüdudları daxilində, bələdiyyə mül-
kiyyətinə aid yaşayış massivlərində təyinatı dəyişdirilməsi 

nəzərdə tutulan 275,5 hektar torpaq sahəsi vardır. Belə ki, 

“Şirvan şəhərinin Baş planı”nda kənd təsərrüfatı təyinatlı 

torpaq – 78 hektar, yəni  şəhər ərazisinin 1,08 faiz həc-
mində təsdiq edildiyi halda, sonradan daşınmaz əmlakın 

kadastrında, daha sonra isə ünvan Reyestr xidmətində 

Şirvan Bələdiyyəsinin mülkiyyətinə məxsus torpaqların 

elektron daşıyıcısında dəyişiklik edilərək kənd təsərrüfatı 

təyinatlı torpaqların həcmi bir neçə dəfə artıq göstəril-
mişdir. Bununla da Şirvan şəhərində torpaqların təyinatı 

ilə bağlı problem yaranmış və bu günə qədər də həll olun-
mamış qalır.  Hazırda təyinatının dəyişdirilməsi nəzərdə 

tutulan 275,5 hektar torpaq sahəsi vardır. Bu problem şə-
hərin inkişafına böyük maneə törədir, o cümlədən və-
təndaşların öz şəxsi mülkiyyətlərini sənədləşdirməsinə də 

imkan vermir. Hesab edirəm ki, məsələ öz həllini tapmalıdır.  

Qeyd: Məsələnin həlli üçün mövcud hüquqi baza: 

1. Azərbaycan Respublikasının Torpaq Məcəlləsi 18.1-ci 

maddə: şəhər və qəsəbə hüdudları daxilindəki bütün tor-

paqlar yaşayış məntəqələri torpaqları hesab edilir. 

2. Nazirlər Kabinetinin 2000 il 29 dekabr tarixli 230 

saylı qərarı:  kənd təsərrüfatı təyinatlı torpaqlar Şirvan 

şəhəri ərazisi hüdudlarından kənarda yerləşir. 

3. Azərbaycan Respublikası Nazirlər Kabinetinin 2017-ci 

il Qərarı ilə təsdiq edilmiş Şirvan şəhərinin 2033-cü ilə 

qədərki dövrdə inkişafına dair “Şirvan şəhərinin Baş 

planı”. 

4. Kommunal sahədə xüsusi texnikanın alınmasına çox 

böyük ehtiyac vardır. Şəhər böyüyür və hazırda xüsusi 

texnikaların çatışmaması məsələsi özünü daha qabarıq 

şəkildə göstərir. 

5. Şirvan şəhərinin sənaye potensialını və tələbatını 

nəzərə alaraq texniki profilli, müasir texniki bazaya malik 

Peşə Təhsili Mərkəzinin tikilməsi vacibdir. 

6. Şirvan şəhərində iş yerlərinin yaradılması, əhalinin 

məşğulluğunun təmin edilməsi məqsədi ilə şəhərin sənaye 

potensialını, profilini, o cümlədən Bakı və Ələt Azad İqti-

sadi Zonasına yaxınlığı və ərazinin əlverişli logistik im-

kanlara malik olmasını nəzərə almaqla “Şirvan sənaye mə-

həlləsi”nin yaradılması şəhərin inkişafına təkan vermiş olar. 

7. Şirvan şəhərinin su təchizatı və kanalizasiya siste-

minin yenidən qurulması layihəsi ilə bağlı işlərin davam 

etdirilməsi və sürətləndirilməsi vacibdir. Hazırda Dövlət 

Proqramı çərçivəsində Şirvan şəhərinin su təchizatı siste-

minin yenidən qurulması işləri 27,1 faiz, kanalizasiya 

sistemi işləri isə 9,8 faiz icra olunmuşdur. Bu, şəhər üçün 

çox kiçik həcmdir. Dövlət Proqramı çərçivəsində Şirvan 

şəhərinin su təchizatı və kanalizasiya sisteminin yenidən 

qurulması işlərinə əlavə maliyyə vəsaitinin ayrılmasına 

ehtiyac vardır. 

8. Şirvan şəhərinin ərazisinin genişləndirilməsi. Şirvan 

şəhər ərazisinin məhdud olmasını nəzərə alaraq şəhərin 

gələcək inkişafı üçün yeni yaranmış Şirvan-Salyan iqtisadi 

rayonunun hüdudları daxilində şəhər ərazisinin Ələt isti-

qamətində genişləndirilərək əlavə torpaq sahələrinin veril-

məsinə ehtiyac vardır. Sözügedən ərazidə yaxın gələcəkdə 

təhsili, elmi, elmi tədqiqatlar və texnoloji şirkətləri özündə 

birləşdirən, ölkə səviyyəli “Silikon Vadisi”nin yaradılması 

məsələsinə baxılması ölkə üçün böyük əhəmiyyət kəsb 

edərdi. 

Kamran Bayramov. Möhtərəm Prezidentimiz cənab 

İlham Əliyevin təşəbbüsü və rəhbərliyi ilə həyata keçirilən 

məqsədyönlü və balanslı siyasət, aparılan fundamental və 

müasir islahatlar, realizə edilən düzgün iqtisadi strategiya 

ötən ildə də ölkəmizin inkişafının davamlılığını təmin 

etdi, iqtisadi artıma təkan verdi, demək olar ki, bütün sa-

hələrdə tərəqqinin və yeni uğurların əldə edilməsinə şərait 

yaratdı. 

Sevindirici haldır ki, Qarabağ bölgəsində təhlükəsizlik 

və sabitliklə bağlı bir sıra çətinliklərə baxmayaraq, ötən 

ildə işğaldan azad olunmuş ərazilərin bərpası tədbirləri 

davam etdirilib, genişmiqyaslı quruculuq, yenidənqurma 

işləri həyata keçirilib, həmin ərazilərdə sosial-iqtisadi in-

kişafın təmin edilməsi və soydaşlarımızın doğma yerlərinə 

tezliklə qayıdışı üçün zəruri tədbirlər görülür. Bu ba-

xımdan cənab Prezidentin Sərəncamı ilə ötən ildə təsdiq 

edilmiş “Azərbaycan Respublikasının işğaldan azad edil-

miş ərazilərinə Böyük Qayıdışa dair I Dövlət Proqramı” 

bütün bu tədbirlərin planlı və ardıcıl şəkildə davam 

etdirilməsi üçün möhkəm zəmin yaradır. 

Bununla bərabər, hesabatın “Regionların sosial-iqtisadi 

inkişafı” bölməsində qeyd olunanlar deməyə əsas verir ki, 

“Azərbaycan Respublikası regionlarının 2019–2023-cü 

illərdə sosial-iqtisadi inkişafı Dövlət Proqramı”na uyğun 

olaraq, hökumətimiz tərəfindən ölkəmizin digər bölgə-

lərinin də inkişafının sürətləndirilməsi, yerlərdə əhalinin 

maddi rifahının yüksəldilməsi üzrə bir çox işlər görül-

müşdür. Cənab Prezidentin bölgələrə mütəmadi səfərləri, 

infrastruktur layihələrinin reallaşdırılmasında şəxsən 

iştirakı isə qeyd olunan dövlət proqramının uğurla həyata 

keçirilməsinə öz töhfəsini vermişdir. 

Qeyd etmək istərdim ki, seçildiyim dairəyə daxil olan 

Şəmkir və Daşkəsən rayonlarının da sosial-iqtisadi inkişa-

fının sürətləndirilməsi istiqamətində davamlı tədbirlər 

görülür. Amma seçicilərimi narahat edən bəzi problemləri 

diqqətinizə çatdırmaq istərdim və onların həlli üçün 

köməklik göstərilməsini xahiş edərdim. Hər iki rayonda 

içməli su təminatında böyük problemlər yaranıb. Məsələn, 

Şəmkir rayonunda on mindən artıq əhalinin yaşadığı Kür 

qəsəbəsində içməli su və kanalizasiya sistemi 1975-ci 

ildən istismara verildiyindən və uzun müddət istifadə 

olunduğundan şəbəkədə tez-tez qəzalar baş verir, suyun 

verilməsində fasilələr yaranır. Yerli qurumlar tərəfindən 

müəyyən təmir-bərpa işlərinin görülməsinə, əhalinin suya 

olan tələbatını qismən ödəmək üçün maşınlarla daşınıb 

verilməsinə baxmayaraq, qəsəbənin su probleminin həlli 

mümkün olmamışdır, bu da əhali arasında ciddi və haqlı 

narazılığa səbəb olur. İçməli su problemi, eyni zamanda, 

rayonun Təzəkənd, İsgəndərli, Yeniabad, Düzqışlaq, Yu-

xarı Seyfəli, Aşağı Seyfəli, Abbaslı, Mehrili, Nərimanlı, 

Qarabağlar və Yeniyol kəndlərində yaşanmaqdadır.  

Daşkəsən rayonunda da içməli su problemi mövcuddur. 

Bir çox kəndlərə yaxın su mənbələri ya quruyub, ya da, 

ümumiyyətlə, yoxdur, əhaliyə su maşınlarla daşınır. Bu 

problem Aşağı Daşkəsən, Kəmərqaya, Quşçu, Bayan, 

Çovdar kəndlərinin və Daşkəsən, Quşçu Körpü, Quşçu 

qəsəbələrinin seçiciləri tərəfindən onlarla keçirdiyimiz hər 

görüşdə qaldırılır və bununla bağlı ciddi narahatlıq ifadə 

olunur. Bununla əlaqədar, hökumətimizdən və “Azərsu” 

Açıq Səhmdar Cəmiyyətindən bu problemin həllində kö-

məklik göstərilməsini xahiş edərdim. 

Sonda, hesabatın tərtibatı ilə bağlı bir təklifim də var. 

Məlum olduğu kimi, cənab Prezident hər növbəti ilin elan 

edilməsi haqqında sərəncamlar imzalayır. Belə ki, cənab 

Prezidentin Sərəncamı ilə 2022-ci il “Şuşa İli” elan edilib, 

həmin sərəncamla Nazirlər Kabinetinə “Şuşa İli” ilə bağlı 

tədbirlər planının hazırlanıb həyata keçirilməsi tapşırılıb. 

Nazirlər Kabineti də həmin tədbirlər planını hazırlayıb 

təsdiq edərək ölkə üzrə Şuşa ilinə həsr olunmuş müxtəlif 

xarakterli tədbirlər təşkil edib. Təklif edirəm ki, növbəti 

hesabatlara qeyd edilən sərəncamların icrası ilə bağlı 

ayrıca bir bölmə əlavə edilsin və orada bununla bağlı 

ətraflı məlumatlar, rəqəmlər öz əksini tapsın, çünki bu da 

hökumətin işidir və hesab edirəm, işıqlandırılmalıdır. 

Könül Nurullayeva. Nazirlər Kabinetinin 2022-ci ilə 

dair hesabatı məzmun və mahiyyət etibarı ilə kifayət qədər 

əhatəli və uğurludur. 2022-ci il qlobal siyasi gərginlik və 

Rusiya–Ukrayna münaqişəsi şəraitində dünya iqtisadiy-

yatında qeyri-müəyyənliklərin, çətinliklərin yaşandığı, 

qlobal iqtisadi proseslərin ölkəmizin iqtisadiyyatına çox-

şaxəli təsir etdiyi bir il olmuşdur. Buna baxmayaraq, döv-

lətimizin uğurlu daxili və xarici siyasəti nəticəsində istər 

təhsil, istər sosial müdafiə, istərsə də gənclərlə iş sahə-

sində mütərəqqi işlər görülmüşdür. 

Elm və təhsil sahəsində idarəetmənin və təhsil qanun-

vericiliyinin təkmilləşdirilməsi istiqamətində tədbirlər 

həyata keçirilmişdir. Təhsil alanların müəyyən qisim 

dərsliklərə əlçatanlığının təmin edilməsi məqsədi ilə 273 

adda 7291,1 min nüsxə dərsliyin çap etdirilməsi, həmçinin 

dərsliklərin rəqəmsal nüsxələrinin yaradılması və onlayn 

platformalarda yerləşdirilməsi təhsilin inkişafında əvəz-

edilməz rola malikdir. Eyni zamanda, şagirdlərin dərslik-

lərlə yanaşı, təhsil proqramı ilə sıx bağlı nəşrlərlə ödəniş-

siz təmin edilməsi istiqamətində işlərin görülməsi çox 

yaxşı olardı.  

Dövlət tərəfindən şəhid ailə üzvlərinə, müharibə ilə 

əlaqədar xəsarət almış hərbi qulluqçulara və əlilliyi müəy-

yən edilmiş şəxslərə vahid məkandan  xidmətlərin gös-

tərilməsi ilə əlaqədar vahid əlaqələndirmə mərkəzlərinin 

(VƏM) yaradılması qeyd olunan şəxslərə təxirəsalınmaz 

və operativ şəkildə xidmətlərin icrasını təmin etdiyinə 

görə yüksək dəyərləndirilməlidir. Bütün bunlarla yanaşı, 

sosial müdafiəyə daha çox vəsaitin ayrılması əhalinin 

sosial  rifahının daha da yüksəldilməsinə və mövcud prob-

lemlərin qısa zamanda aradan qaldırılmasına təkan vermiş 

olardı. 

Hər il olduğu kimi, 2022-ci ildə də dövlət tərəfindən 

gənclərə yüksək diqqət və qayğı göstərilmiş, onların inki-

şafına böyük dəstək verilmişdir. Gənclər arasında hərbi 

vətənpərvərlik tərbiyəsi işinin gücləndirilməsi məqsədi ilə 

hərbi-idman oyunlarının, yarışlarının keçirilməsi də çox 

müsbət qiymətləndirilməlidir. Ancaq ölkəmizin müharibə 

şəraitində yaşadığını nəzərə alaraq ölkəmizdə gənclərin 

hərbi qulluğa marağının artırılması və hərbi hazırlığın 

təmin olunması məqsədi ilə hərbi hazırlıq kurslarının 

yaradılması, bununla bağlı təlimlərin keçirilməsi də 

məqsədəmüvafiq olardı.  

Mən fürsətdən istifadə edərək Nizami rayonu üzrə həl-

lini vacib hesab etdiyim sosial-iqtisadi məsələlərə də 

toxunmaq istəyirəm. Cənab Baş nazir, Keşlə qəsəbəsində 

yaşayan sakinləri narahat edən, uzun illər müxtəlif səbəb-

lərdən həll edilməmiş əsas problemlərdən biri də Keşlə 

qəsəbəsindən keçən Babək prospekti ilə H.Əliyev pros-

pektini birləşdirən M.Ə.Sabir küçəsinin yenidən qurulması 

və genişləndirilməsidir. Aidiyyəti dövlət qurumlarına 

etdiyim müraciətlər araşdırılaraq qeyd olunan küçənin 

yenidən qurulması məqsədəmüvafiq hesab edilmiş və bu 

haqda İqtisadiyyat Nazirliyinə rəsmi cavablar verilmişdir. 

Azərbaycan Respublikasının İqtisadiyyat Nazirliyi də öz 

növbəsində Keşlə qəsəbəsi M.Ə.Sabir küçəsinin  yenidən 

qurulması və genişləndirilməsi işləri üçün mövcud proble-

min həlli məsələsini Bakı Nəqliyyat Agentliyi və Dövlət 

Şəhərsalma və Arxitektura Komitəsinin təklifləri əsas 

götürülməklə məqsədəmüvafiq hesab etmişdir. 

Yuxarıda qeyd olunanları nəzərə alaraq 2023-cü ilin 

dövlət investisiya xərcləri çərçivəsində Babək prospekti 

ilə H.Əliyev prospektini birləşdirən M.Ə.Sabir küçəsinin 

yenidən qurulması, eyni zamanda, vətəndaşların kollektiv 

müraciətini nəzərə alaraq vaxtilə mövcud olmuş Sənaye 

Tikinti Nazirliyinin 4 saylı Tikinti trestinə məxsus E.Sü-

leymanov küçəsi 137 və 139 saylı binaların tamamlanaraq 

başa çatdırılması, həmçinin Nizami rayonu Keşlə qə-

səbəsi, 250-dən çox ailənin yaşadığı Pəhlivan Fərzəliyev, 

Mətləb Ağayev küçələrinə kanalizasiya xəttinin çəkilməsi 

üçün aidiyyəti qurumlara müvafiq maliyyə vəsaitinin 

ayrılmasına köməklik göstərməyinizi Sizdən xahiş edirəm. 

Hörmətli Mikayıl müəllim, Nizami rayonunda yerləşən 

binalarda istilik sisteminin bərpa olunması üçün “Azər-

istiliktəchizat” ASC-yə son illlər ərzində müxtəlif vaxtlar-

da dəfələrlə müraciətlər edilmiş, hər dəfəsində maliyyə 

təminatının olmaması səbəbindən təmir-bərpa işlərinin 

növbəti investisiya proqramında nəzərə alınacağı bildiril-

mişdir. Lakin növbəti investisiya proqramının zamanı 

haqda  heç bir məlumat verilməmişdir. Xatırladım ki, Ni-

zami rayonunda yerləşən çoxmərtəbəli binalarda mövcud 

olan istilik sistemlərinin bərpa edilməsi ilə bağlı ətraflı 

müraciətim ötən ilin oktyabr ayında Sizə göndərilmişdir. 

Qeyd etdiyim məsələnin növbəti investisiya proqramına 

salınmasını nəzərə almağınızı xahiş edirəm. 

Ötən müddət ərzində vətəndaş müraciətləri ilə əlaqədar 

etdiyim müraciətlərə operativ qaydada reaksiya verərək 

qaldırılan problemələrin həllində göstərdiyiniz köməyə 

görə Baş nazir başda olmaqla bütün hökumət üzvlərinə bir 

daha təşəkkürümü bildirirəm. 

Malik Həsənov. İlk növbədə 2022-ci il üzrə Nazirlər 

Kabinetinin fəaliyyətinə dair dolğun hesabat məruzəsinə 

görə öz təşəkkürümü bildirir və bizə təqdim edilmiş hesa-

batla tanış olduqda onun əhatəli hazırlanmasının şahidi 

oluruq. Optimal struktura malikdir və hökumətin ötən il 

ərzində fəaliyyətini bütün istiqamətlər üzrə izləməyə və 

dəyərləndirməyə imkan verir. Son 3 ildə Vətən mühari-

bəsində qazandığımız tarixi Zəfər ölkəmizin siyasi hüdu-

dunu artırmaqla yanaşı, iqtisadi imkanlarını genişlən-

dirmiş, işğaldan azad olunmuş torpaqlar hesabına resurs 

potensialı xeyli artmışdır. Bu gün ölkəmizin qarşısında 

duran başlıca vəzifə yeni imkanları iqtisadi inkişafa  cəlb 

etməklə yeni nailiyyətlər əldə etməkdir. Son 3 il ərzində 

görülmüş işlər bu vəzifənin öhdəsindən gəldiyimizi 

söyləməyə əsas verir.  

Bu gün qarşımızda duran vəzifələrdən biri də qayıdış 

prosesini tezləşdirməkdən ibarətdir. Bu, həm siyasi-strateji 

baxımdan, həm də dövlətimizin iqtisadi tərəqqisi və vətən-

daşlarımızın sosial rifah halının yaxşılaşdırılması baxımın-

dan olduqca əhəmiyyətlidir. Dövlət başçısı möhtərəm 

cənab Prezidentimiz martın 13-də Berlində aparıcı şirkət 

rəhbərləri ilə görüşündə Böyük Qayıdış adlanan Dövlət 

Proqramına artıq start verildiyini, sınaq layihələrinin 

başlanıldığını, 400 nəfərdən çox məcburi köçkünün öz 

dədə-baba yurdlarına qayıtdığını qeyd etmişdir. Əgər biz 

ötən 3 il ərzində  dövlət büdcəsinin xərclərinə diqqət yetir-

sək, işğaldan azad olunmuş torpaqlarımızın bərpasına 

ayrılan vəsaitin ilbəil artdığını müşahidə edərik.  

Artıq minalardan təmizlənmiş ərazilərin miqyasının 

genişlənməsi və həmin ərazilərin təhlükəsiz hala gətiril-

məsi bizə quruculuq işlərinin həcmini genişləndirməyə 

imkan verir və bu da, təbii ki, əlavə maliyyə vəsaitinə ehti-

yac yaratmaqdadır. Builki dövlət büdcəsində bu maddə 

üzrə artımın ötən iki ildəki dövlət büdcəsi ilə müqayisədə 

əhəmiyyətli dərəcədə artması bunun bariz nümunəsidir. 

Hesab edirəm ki, gələcəkdə dövlət büdcəsinin bu maddəsi 

üzrə xərcləri qarşılaya bilmək üçün təkcə mövcud resurs-

lardan deyil, işğaldan azad olunmuş ərazilərin potensialın-

dan geniş şəkildə  istifadə vacibdir. Burada aqrar, turizm 

və enerji sahələrini xüsusi qeyd etmək olar. Hesab edirəm 

ki, qarşıdakı illərdə həmin bölgədə turizmlə bağlı heç bir 

problem olmayacaqdır. Çünki işğaldan azad olunmuş ər-

zlilərə getmək istəyən təkcə ölkə vətəndaşlarının sayı yüz 

minlərcədir.  

Cari ilin mart ayının 16-dan etibarən Şuşa şəhərinə 

turist səfərlərinin təşkilinə başlanması da bu baxımdan 

diqqətəlayiqdir. Lakin burada bir məqamı da qeyd etmək 

istəyirəm ki, təklif olunan ilkin qiymətlər kifayət qədər 

bahadır. Düşünürəm ki, ölkə vətəndaşlarının həmin turlara 

əlçatanlığını təmin etməkdən ötrü qiymətlərə yenidən 

baxmaq olar.  

Toxunmaq istədiyim digər məsələ ölkəmizin ən böyük 

problemlərindən olan işsizlik və işədüzəltmə ilə bağlıdır. 

Bu problemin həlli üçün bölgələrimizdə proqram  xarak-

terli əlavə tədbirlərin həyata keçirilməsi zəruridir. Bu ba-

xımdan yüksək əməktutumlu iş yerlərinin açılması vacib-

dir. Yüksək əməktutumlu dedikdə ilk düşünülən aqrar sa-

hə hesab oluna bilər. Burada hələ də təsərrüfat sahələri 

üzrə əl əməyinə ehtiyac 50 faizdən aşağı deyildir və daha 

yuxarıdır. Aqrar sahədə əməktutumlu istiqamətlər arasında 

şəkər çuğunduru, çəltikçilik, tütünçülük, pambıqçılıq, qar-

ğıdalı və günəbaxan istehsalı və sairi göstərmək olar ki, bu, 

sahələrin inkişafına yeni yanaşmalar ortaya qoyacaqdır.  

Son illərdə aqrar sektorun müxtəlif sahələrinin inkişa-

fına cəhd edən zaman digər sahələrə ciddi ziyan vurulmuş-

dur. Burada ilk yada düşən heyvandarlıqdır. Çünki xüsu-

sən pambıq əkin sahələrinin genişləndirilməsi məqsədi ilə 

örüş sahələrinin əkin altına verilməsi ənənəsindən istifadə 

olunmuşdur ki, bunun nəticəsində də heyvandarlığın təbii 

yem bazası olan örüş sahələri məhv edilmişdir. Eyni 

zamanda, torpaqların təbii təyinatdan kənar istifadəsi 

nəticəsində ciddi ekoloji problemlərə yol verilmişdir. He-

sab edirəm ki, bu sahədə də məsələlərə yenidən baxıl-

masına ehtiyac vardır. 

Ötən il ölkənin hərbi gücünün inkişaf etdirilməsi istiqa-

mətində xeyli işlər görülmüş, ordunun müasir çağırışlara 

cavab verən səviyyədə inkişaf etdirilməsi istiqamətində 

əsaslı tədbirlər həyata keçirilmişdir. Görülmüş işlər 

nəticəsində artıq yeni xüsusi biliklər formalaşdırılmış, 

ordunun yeni müasir silahlarla təmini həyata keçirilmişdir. 

Müdafiə sənayesinin inkişaf etdirilməsi istiqamətində işlər 

təqdirəlayiqdir. Yeni silah növlərinin hazırlanması pro-

sesinə bu gün dünya silah bazarında önəmli yer tutan Tür-

kiyə və İsrail kimi ölkələrlə əməkdaşlıq edilməsi öz ehti-

yaclarımızı ödəməklə yanaşı, gələcəkdə silah ixracatçısı 

olan dövlətlər arasında yer tutmasına imkan yaradacaqdır.  

Hesabatdan da göründüyü kimi, ötən büdcə ilində ölkə-

nin təhsil, elm, səhiyyə, mədəniyyət sahələrində də ciddi 

işlər görülmüş, böyük infrastruktur layihələri gerçəkləş-

dirilmiş, bu sahədə çalışan işçilərin sosial rifahının yax-

şılaşdırılması istiqamətində tədbirlər həyata keçirilmişdir. 

Ölkədə minimum əməkhaqqının artırılması, eyni zaman-

da, büdcədən maliyyələşən sahələrdə fəaliyyət göstərən 

şəxslərin əməkhaqlarının artırılması təqdirəlayiq hal ol-

maqla yanaşı, bu proses davamlı xarakter almalıdır. Onu 

da qeyd etmək istərdim ki, bu gün müəllimlərin sertifika-

siyası onların əməkhaqlarının artırılmasında əsas meyarlar 

olduğundan  və bu prosesin heç də ölkənin hər yerində 

aparılmamasını nəzərə alaraq tezləşdirilməsi vacibdir. 

Çünki burada insanların bərabərhüquqluluq prinsipi pozu-

lur. Tutaq ki, Cəlilabad rayonunda müəllimlərin sertifika-

siyası keçirilmədiyindən bu meyar üzrə edilən əməkhaqqı 

artımları onlara şamil edilmir.  

Sonunda təmsil etdiyim Cəlilabad rayonunun problem-

lərinə həsr etmək istərdim. Son illər ərzində bütün rayon-

larda olduğu kimi, Cəlilabad rayonunda da böyük işlər 

görülmüş, müxtəlif sahələrdə layihələr icra edilmişdir. Bi-

zə təqdim olunmuş hesabatla tanışlıq zamanı ötən il höku-

mətin hesabatı zamanı qaldırdığımız bir sıra məsələlərin 

həllini tapdığını görürük. Buna görə də hörmətli hökumət 

üzvlərinə öz təşəkkürümü bildirirəm. Bu gün rayonumuz-

da 8 kənddə poçt fəaliyyət göstərmir. Bu da insanlarımızın 

gündəlik həyatında bir sıra problemlər yaradır. 27 yaşayış 

məntəqəsində fəaliyyət göstərən poçt ünvanlarında isə 

müasir avadanlıqlarla təchizata ehtiyac vardır. Rayonda  

fəaliyyət göstərən tibb məntəqələrindən 11-də əsaslı tə-

mirə, 61 tibb məntəqəsi üçün isə yeni binaların inşasına 

ehtiyac vardır.  5 ədəd  təcili tibbi yardım maşınının alın-

ması əhaliyə yerində və zaman itirmədən tibb xidməti gös-

tərmək baxımından əhəmiyyətlidir.  

Əhalinin artan sıxlığını nəzərə alaraq Göytəpə şəhə-

rində xəstəxananın tikintisi məqsədəuyğun olardı. Rayon-

da əhalinin içməli və suvarma suyuna ehtiyacını nəzərə 

alaraq subartezian quyularının qazılmasına ehtiyac vardır.  

Ümid edirəm ki, burada qaldırdığım məsələlərin həlli 

istiqamətində hökumət üzvləri və aidiyyəti orqanların rəh-

bərləri bizə əməli dəstək verəcəklər. Ümumilikdə, hesabat 

yüksək səviyyədə hazırlanmışdır. Bütün hökumət üzvlə-

rinə peşə fəaliyyətlərində və şəxsi həyatlarında uğurlar 

arzulayıram. 

Məlahət İbrahimqızı. Azərbaycan Respublikası 

Nazirlər Kabinetinin 2022-ci ildə fəaliyyəti haqqında çox 

ətraflı hesabatı dəstəkləyirəm. Hesab edirəm ki, 2022-ci 

ildə hökumətin fəaliyyəti çox məhsuldar bir il olub. 

Hesabatda qeyd olunmuş dövlət ehtiyat fonduna 2 ay üçün 

4 milyard əlavə vəsaitin daxil olması və ya banklarda 

vətədaşların əmanətinin 2 milyard artması hökumətin 

fəaliyyətinin ən yüksək göstəriciləridir.  

Bugünkü iclasda iştirak edən müvafiq hökumət 

üzvlərinin diqqətini iki məsələyə çəkmək istərdim. Birinci. 

Tibb işçilərinin, xüsusən də həkimlərin pensiya yaşını 65-

dən 70-ə qaldırmaq. Nəzərə alaq ki, hətta Avropa ölkə-

lərində pandemiyadan sonra həkimlər üçün yaş həddi 

götürülübdür. Azərbaycanda həkim kadrlar çatışmır. 

Səhiyyə Nazirliyi bu məsələyə çox həssaslıqla baxır, lakin 

TƏBİB sertifikasiyadan keçmiş həkimləri heç bir 

normativ olmadan, istədiyi kimi işdən azad edir. Yaxud 

bir çox hallarda şəffaf olmayan qaydada həkimlər işdən 

azad olunurlar. Bu gün yüzlərcə həkim bu məsələ ilə bağlı 

çox narazıdır. Hesab edirəm ki, bu yanaşma az miqdarda 

pensiya alan həkimlər ordusuna qarşı hörmətsizlik-

dir.  Hörmətli Baş Nazir, xahiş edirəm ki, bu məsələyə 

yenidən və həm də həssaslıqla baxılsın.  

İkinci məsələ isə ölkəmizdə xaos vəziyyətdə olan 

psixoloji xidmətlə bağlı fəaliyyət göstərən MMC-lərdir. 

Apardığımız araşdırma göstərdi ki, fəaliyyət göstərən bu 

MMC-lərə Səhiyyə və Təhsil nazirlikləri tərəfindən 

nəzarət, demək olar ki, yox dərəcəsindədir. Bu müəssisə-

lərin əksəriyyətində psixoloji təhsili olmayan, təsadüfi, 

saxta yol ilə sertifikat almış insanlar çalışır. Göstərilən 

psixoloji xidmətlərə görə qoyulmuş haqlar çox yüksəkdir. 

Məhz buna görədir ki, vətəndaşlar çox narazıdır və mət-

buatda da dəfələrlə işıqlandırılmışdır. Təhsil və səhiyyə 

nazirlərinin iştirak etməsindən istifadə edərək bu problemi 

onların diqqətinə çatdırıram. Xahiş edirəm, bu problemin 

aradan qaldırılması üçün müvafiq tədbirlər görəsiniz. 

Müşfiq Cəfərov. Çıxışımı təmsil etdiyim Gəncə şəhər 

əhalisi üçün, həmçinin şəhəri təmsil edən deputatlar üçün 

zəruri hesab edilən 2 problem üzərində qurmaq istərdim. 

2011–2018-ci illərdə şəhərin müxtəlif yerlərində, ümu-

milikdə, 840 hektara yaxın bir ərazidə 14 minə yaxın fərdi 

yaşayış evləri tikilib. Bu evlərin sənədi olmadığı üçün, 

ümumilikdə, 70 minə yaxın şəxs qeydiyyat məsələləri ilə 

bağlı problemlər yaşayır, bununla bərabər, evlər, o cüm-

lədən torpaqlar üzərində daşınmaz əmlaka dair hüquqların 

dövlət qeydiyyatına alınmaması səbəbindən vətəndaşlar 

bir sıra problemlərlə qarşılaşırlar. Bunlara misal olaraq 

kommunal xidmətlərlə təmin olunmaq üçün “ASAN Kom-

munal” mərkəzlərinə müraciət etmək imkanı olmadığın-

dan onlar su, işıq və qaz kimi ehtiyaclarını müəyyən edə 

bilmirlər. Digər tərəfdən məhz bu 70 min vətəndaş seçki 

prosesində iştirak zamanı maneələrlə də qarşılaşır. Bil-

diyiniz kimi, “Yaşayış yeri və olduğu yer üzrə qeydiyyat 

haqqında” Qanunun 10-cu maddəsinə əsasən yaşayış 

yerindən kənarda 60 gündən artıq müvəqqəti yaşamaq 

istəyən vətəndaş həmin yerə gəldikdən sonra 7 gün 

ərzində  ərizə-anket dolduraraq müvafiq dövlət orqanına 

təqdim etməlidir. Həmin orqan vətəndaşı dərhal olduğu 

yer üzrə qeydiyyata almalıdır. Lakin hazırda 70 minə ya-

xın vətəndaşımız bu hüquqla təmin oluna bilmir. Qeyd 

etdiyim 840 hektar ərazi hazırda dövlət torpağı statusun-

dadır və bu torpaqların əksər hissəsi yaşayış torpağı statu-

sunda deyil. Mən təklif edərdim ki, bu torpaqların təyi-

natı dəyişdirilsin və bələdiyyələrin mülkiyyətinə verilsin, 

hərraca çıxarılaraq öz sahiblərinə, yəni orada təsərrüfatı 

olan vətəndaşlara verilsin. Bu proses bələdiyyələrin də 

funksionallığını artıracaq. Həmin ərazilərdən əldə olunan 

gəlirlə və illik toplanacaq vergilərlə abadlıq işləri də mütə-

madi şəkildə həyata keçirilər, bununla da hərtərəfli 

hərəkətlilik yaranacaq.  Belə bir addımın atılması dövlətin 

də yükünü azaltmış olacaqdır. 

 Digər ikinci məsələ yataqxanaların vəziyyəti ilə bağlı-

dır. Ölkənin ikinci böyük şəhərində 1525 mənzili olan 18 

yataqxana mövcuddur və bu yataqxanaların  hər biri qəzalı 

vəziyyətdədir. Orada məskunlaşan sakinlər, həqiqətən, ağır 

şəraitdə yaşayırlar. Şəraitsizlik onların həyat və sağlamlıq-

larını təhlükə altına alır. Hazırda iki yataqxananın sakin-

ləri üçün yeni yaşayış binası inşa olunur. Lakin bu 16 ya-

taqxanada yaşayan insanların sosial-məişət problemləri 

təcili həll olunmalıdır. Hər biri Sovet dövründə inşa olu-

nan yataqxanalardır. Qəzalı vəziyyətini, o cümlədən şə-

raitsizliyini nəzərə alsaq, ora insanın yaşaya biləcəyi və-

ziyyətdə deyil. Həmçinin nəzərə almaq lazımdır ki, 

Gəncə şəhəri seysmik zonada yerləşir və hər an baş verə 

biləcək zəlzələ bizləri böyük faciə ilə üz-üzə qoyar.  Hər 

iki məsələni nəzərə almağınızı xahiş edirəm. 

Müşfiq Məmmədli. Ölkəmizdə həyata keçirilən iqti-

sadi islahatlar və sosial dövlət modelinə uyğun şəkildə 

əhalinin maddi rifah halının yaxşılaşdırılması istiqamətin-

də cənab Prezident İlham Əliyev və Birinci vitse-prezident 

xanım Mehriban Əliyeva tərəfindən atılan addımlar 

insanlarımız tərəfindən böyük rəğbətlə qarşılanmaqdadır. 

Müzəffər Ali Baş Komandanın rəhbərliyi altında qalib 

Azərbaycan dövləti regionun ən önəmli və aparıcı ölkə-

sinə çevrilməkdədir. Bu baxımdan 2022-ci ildə Nazirlər 

Kabinetinin fəaliyyəti vacib əhəmiyyət kəsb edir. Xüsusən 

səhiyyə və təhsil sahəsinə verilən önəm Nazirlər Kabine-

tinin 2022-ci ildəki fəaliyyətində də aparıcı yerlərdən 

birini tutmuşdur.  

2022-ci ildə həm icbari tibbi sığortanın tətbiqindəki 

ugurlar, dövlət proqramlarının icra vəziyyəti və Səhiyyə 

Nazirliyinin 2022-ci ildə gördüyü böyük işlər, yeni tibb 

müəssisələrinin istifadəyə verilməsi, elektron səhiyyəyə 

keçid, kadr hazırlığında müasir yanaşmalar ölkə rəhbərli-

yinin səhiyyə və insan sağlamlığına verdiyi önəmin gös-

təricisidir. 

Səhiyyə sektorunda aparılan islahatlarla əlaqədar bəzi 

fikir və mülahizələrimi bölüşmək istəyirəm. Dövlət büd-

cəsindən ayrılmış vəsaitlərin miqdarı ilə yanaşı, müvafiq 

icraedici orqanların səmərəli idarəetmə və şəffaflığın 

təmini istiqamətində atmalı olduqları addımlar çox vacib 

əhəmiyyət kəsb edir. Təcrübə göstərir ki, müvafiq idarəe-

tmə mexanizmləri tətbiq edilmədən, kadr islahatlarının və 

inzibati tədbirlərin məcmusu olmadan büdcə vəsaitlərin-

dən səmərəli istifadə və şəffaflığı həyata keçirmək də bir 

qədər çətin olur. 

Bir xüsusu qeyd etmək istəyirəm ki, səhiyyədə dövlət 

proqramlarının həyata keçirilməsində icra mexanizm-

lərinin tətbiqi çox önəmlidir. Ancaq bəzən bu proseslər, 

səhiyyənin müxtəlif sahələrinin spesifik xüsusiyyətlərinin 

diqqətdən qaçırılması dövlət proqramlarının icrasında 

çatışmazlıqlara gətirib çıxarır. Buna misal olaraq, uşaq-

ların icbari dispanserizasiyasında son 2 ildə meydana çı-

xan qarışıqlıqları göstərmək olar. Buna səbəb isə ilkin sə-

hiyyə sistemində əvvəlki poliklinik sistemdən ailə sağ-

lamlıq mərkəzləri sisteminə keçidin düzgün tənzimlənmə-

məsi səbəb olmuşdur. 2022-ci ildə dövlət proqramlarına 

ayrılan vəsaitlərin icra vəziyyəti barədə məlumatdan da 

göründüyü kimi, digər proqramlara ayrılan vəsaitlər səmə-

rəli istifadə olunmaqla bərabər, “Uşaqlarda anadangəlmə 

ürək qüsurlarının aradan qaldırılması” proqramına 5,202 

min manat vəsaitdən 826,6 min manat vəsait istifadə 

olunmuş, 4375,4 min manat vəsait istifadəsiz qalmışdır. 

Halbuki anadangəlmə ürək qüsuru ilə əməliyyata ehtiyacı 

olan kifayət qədər əhali qrupu vardır. Bu da ilkin səhiyyə 

sistemində planlaşmanın və aşkarlamanın nə qədər önəmli 

olduğunu bir daha göstərir. 

Başqa bir məsələ isə səhiyyə müəssisələrinin publik 

hüquqi şəxs olmasında meydana çıxan çatışmazlıqlardır. 

Publik hüquqi şəxslərin adları dəyişsə də, əslində, büdcə 

vəsaitlərindən istifadə edən səhiyyə qurumları kimi fəaliy-

yət göstərməkdədir. Publik hüquqi şəxsin təsisçisi funksi-

yasını həyata keçirən TƏBİB korporativ idarəetmənin 

müasir modellərindən istifadə etsə də, regionlardakı tibb 

mərkəzləri, demək olar ki, əvvəlki idarəetmə fəlsəfəsi ilə 

fəaliyyət göstərir, bu da lazımsız və mənasız xərclərin 

meydana çıxmasına, neqativ hallar üçün münbit şəraitin 

yaradılmasına səbəb olur. Düşünürəm ki, publik hüquqi 

şəxslərin saxlanma xərclərinə görə deyil, dövlət sifarişləri-

ni yerinə yetirməsi həcminə görə maliyyələşməsi İcbari 

Tibbi Sığorta Fondundakı vəsaitlərin səmərəli istifadəsin-

də mühüm rol oynaya bilərdi. Başqa bir məsələ İcbari Tib-

bi Sığorta Fondundakı vəsaitlərə bütün səhiyyə struktur-

larının (Səhiyyə Nazirliyinin tabeliyində, TƏBİB-in tabe-

liyində, digər dövlət qurumlarının tabeliyində olan tibb 

müəssisələri) sərbəst çıxışını təmin etmək üçün vətəndaşın 

seçim hüququnu asanlaşdırmaqla nail olmaq olar. Bu, da-

ha yaxşı xidmət göstərmək üçün müəssisələrarası rəqabəti 

də stimullaşdırardı. 

Bununla yanaşı, seçicilərimizin görüşlərdə qaldırdıqları 

bəzi vacib məsələlərin müvafiq dövlət orqanlarının nəzə-

rinə çatdırılması çox önəmlidir. H.Z.Tağıyev qəsəbəsi tari-

xi ənənələri olan və son illər əhalisinin sayı 40 min nəfərə 

yaxın yüksələn, dinamik inkişaf edən və xüsusən gənc nü-

fuzun xüsusi çəkisinin yüksək olduğu yaşayış məskənləri-

mizdən biridir. Burada gənclərimizin məşğulluq problem-

ləri ilə yanaşı, asudə vaxtın keçirilməsi və idmanla məşğul 

olmaq üçün idman kompleksinin yaradılması gənc seçici-

lərimizin daim qaldırdığı məsələlərdəndir. Nəzərə almaq 

lazımdır ki, məktəblərin idman zallarında daha az texniki 

imkanlar hesabına böyük nəticələr əldə etmiş və beynəl-

xalq yarışlarda ugur qazanmış bir çox idmançılarımız ye-

tişmişdir. 

Digər məsələ müxtəlif tədbirlərin həyata keçirilməsi 

üçün mədəniyyət sarayının olmamasıdır. Nəzərinizə çatdı-

rım ki, hələ Sovet dönəmində fəaliyyət göstərən əlçatanlıq 

baxımından uyğun yerdə yerləşən bir tarixi klub binası 

uzun illər qapalı qalmışdır. Hazırda bu bina “Azərsu”nun 

balansındadır. Bu binanın bir mədəniyyət ocağı kimi sa-

kinlərə xidmət etməsi həm uyğun bir addım, həm də tarixi 

ənənənin yaşadılması baxımından çox önəmli bir iş olardı 

H.Z.Tağıyev qəsəbəsində iki səhiyyə müəssisəsi fəaliy-

yət göstərir: 3 saylı xəstəxana və 7 saylı ilə Ailə Sağlamlıq 

Mərkəzi. Xəstəxana binası 1916-cı ildə Tağıyev tərəfindən 

malikanə kimi tikilmiş, 1924-cü ildən isə xəstəxana kimi 

fəaliyyət göstərir. Ailə Sağlamlıq Mərkəzi isə müdafiə na-

zirliyinin balansında olan barak tipli tikilidə fəaliyyət gös-

tərir. Səhiyyə nazirimiz çox hörmətli Teymur Musayevdən 

çoxsaylı tibb işçilərimiz adından xahiş edirik ki, indiki 

səhiyyə islahatları kontekstində Ailə Sağlamlıq Mərkəzi 

və xəstəxananın bir yerdə fəaliyyət göstərməsi üçün yı-

ğcam bir binanın inşası, bu tarixi binanın isə Sumqayıt sə-

hiyyə tarixi muzeyi kimi rekonstruksiya edilməsi çox mü-

hüm bir addım olardı. Bununla biz həm tariximizi yaşadar, 

həm də ölkəmizdə aparılan uğurlu səhiyyə islahatlarına 

töhfə verərək əhalimizə daha modern və əlçatan səhiyyə 

xidmətinin verilməsinə nail olarıq. 

Sonda xüsusi olaraq qeyd etmək istəyirəm ki, səhiyyədə 

davam edən islahatlar cənab Prezidentin 2022-ci il 13 may 

tarixli Fərmanından sonra özünün həlledici və uğurlu mər-

hələsinə qədəm qoymuşdur. 2022-ci ildə hökumətin 

fəaliyyəti də bu islahatların həyata keçirilməsində uğurlu 

işlərə bir nümunədir. 

Nəsib Məhəməliyev. Biz hökumətin Milli Məclisə təq-

dim etdiyi hesabatla tanış olduq. Hesab edirəm ki, əvvəlki 

illərdə olduğu kimi, 2022-ci ildə də hökumət öz qarşısında 

duran bütün məsələlərin öhdəsindən gəlib üzərinə düşən 

vəzifələri layqincə yerinə yetirib.  

Artıq tarixə çevrilmiş 2022-ci il ölkəmiz üçün çox uğur-

lu il olmuşdur. Dünyada və bölgəmizdə gedən proseslər-

dən asılı olmayaraq Azərbaycan dövləti cənab Prezident 

İlham Əliyevin rəhbərliyi ilə uğurla və sürətlə inkişaf edir. 

Beynəlxalq Büdcə Tərəfdaşlığı Təşkilatının 2022-ci il 

mayın 31-də dərc edilmiş “Açıq Büdcə Sorğusu–2021” 

hesabatında Azərbaycan 100 mümkün baldan 57 bal top-

lamaqla 120 ölkə arasında mövqeyini 81-ci yerdən 44-cü 

yerə yüksəltmişdir. Eyni zamanda, Azərbaycan Açıq Büd-

cə indeksi reytinqi üzrə ən çox irəliləyən ölkələr sıra-

sındadır. Beynəlxalq miqyasda Azərbaycanın siyasi möv-

qeyi mökəmlənmişdir. Ən əsası isə indiki qloballaşan dün-

yada, beynəlxalq hüquq normalarının deqradasiyaya 

uğradığı, dünyadakı super güclərin əsassız ambisiyaları, 

iqtisadi maraqların toqquşduğu bir zamanda Azərbaycan 

kimi mürəkkəb geosiyasi, müxtəlif maraqların toqquşduğu 

bir məkanda ictimai-siyasi sabitliyin qorunması ən mü-

hüm məsələdir.   

Azərbaycan Respublikası Prezidentinin rəhbərliyi ilə 

həyata keçirilən sosial-iqtisadi inkişaf strategiyasına uy-

ğun olaraq, 2022-ci ildə ölkə iqtisadiyyatında müsbət me-

yillər davam etmiş, makroiqtisadi sabitlik qorunmuş, iqti-

sadi artım təmin edilmişdir. Dövlət büdcəmiz müstəqillik 

dövrünün ən yüksək nəticələrini göstərmiş, rekord həddə, 

ÜDM göstəricilərinə nail olmuşdur.  

İqtisadi siyasətin sosial siyasətlə uzlaşdırılması Prezi-

dent İlham Əliyevin hökumət qarşısında müəyyən etdiyi 

əsas vəzifələrdən biridir. Təsadüfi deyil ki, əvvəlki illərdə 

olduğu kimi, 2022-ci ildə də dövlət büdcəsinin sosialyö-

nümlülüyü qorunub saxlanmış, əhalinin sosial təminatının 

və rifahının yaxşılaşdırılmasına yönəlmiş tədbirlər görül-

müş və davam etdirilir. Belə ki, cənab Prezidentin 2023-cü 

il 13 yanvar tarixli fərman və sərəncamları nəticəsində 25-

dən çox istiqamətdə həssas qruplardan olan iki milyona 

yaxın vətəndaşımızın gəlirləri artmışdır. Bütün bunlar 

təbii olaraq əhali tərəfindən razılıq hissi ilə qalşılanır.  

Hesabat ilində başlanan hərbi münaqişələr və geosiyasi 

gərginliklər, dünya iqtisadiyyatında davam edən qeyri-

müəyyənliklər, kəskin bahalaşma qlobal inflyasiyanın 

yüksək səviyyəyə qalxmasını şərtləndirir. Hesabat ilində 

ölkədə 133,8 milyard manatlıq ÜDM istehsal edilmiş, 

dövlət büdcəsinin gəlirləri 30679,6 milyon manat təşkil 

etmişdir.   

İqtisadiyyatın neft-qaz sektorunda istehsal olunmuş 

əlavə dəyər 2022-ci ildə 2021-ci ilə nisbətən 2,7 faiz 

azalmış, qeyri-neft-qaz sektorunda isə 9,1 faiz artmışdır. 

Ümumi valyuta ehtiyatlarımız 12 ayda 10 faiz artmaqla 

58,5 milyard ABŞ dollarına çatmışdır.  

2022-ci ildə xarici ticarət dövriyyəsi 56212,1 milyon 

ABŞ dolları, o cümlədən ixracın dəyəri 41672,2 milyon 

dollar, idxalın dəyəri 14539,3 milyon dollar təşkil etmiş, 

nəticədə 27132,2 milyon dollarlıq müsbət ticarət saldosu 

yaranmışdır. Xarici dövlətə borc 2022-ci ildə 700,2 mil-

yon ABŞ dolları ekvivalenti miqdarında azalaraq 6693,2 

milyon ABŞ dolları olmuşdur.  

2023-ci il ərzində ölkə əhalisinin gəlirləri əvvəlki ilə 

nisbətən nominal ifadədə 20,5 faiz artaraq 68914,6 milyon 

manat olmuşdur.  

2022-ci ildə Azərbaycan iqtisadiyyatında yüksək artım 

dinamikasını müsbət məqamlar kimi qeyd etməliyəm. 

Tarixi Azərbaycan torpaqlarının işğaldan azad edilməsi ilə 

milli iqtisadiyyatın yeni sosial-iqtisadi inkişaf dövrünün 

təməli qoyulmuşdur. İşğaldan azad edilmiş ərazilərdə ge-

nişmiqyaslı iqtisadi quruculuq işlərinə, həmin ərazilərin 

yenidənqurulması və bərpasına başlanmışdır. 2022-ci ilin 

dövlət büdcəsindən işğaldan azad olunmuş ərazilərin ye-

nidənqurulması və bərpası üçün, ümumilikdə, 4310,6 mil-

yon manat vəsait ayrılmışdır.  

Ali Baş Komandan, Prezident İlham Əliyevin tapşırığına 

uyğun olaraq, ölkəmizin müdafiə potensialının və ordumu-

zun maddi-texniki bazasının möhkəmləndirilməsi, onun 

müasir hərbi texnika və silah sursat təchizatı üçün maliyyə 

təminatı yaradılaraq konkret tədbirlər görülmüşdür.   

Cənab Prezidentin rəhbərliyi ilə həyata keçirilən sosial-

iqtisadi inkişaf strategiyası 2022-ci ildə də sistemli və 

ardıcıl olaraq davam etdirilmişdir.  

Təmsil etdiyim Balakən rayonunun seçiciləri ilə görüş-

lər zamanı qaldırılmış məsələləri hökumətin nəzərinə çat-

dırmaq istərdim. Regionların sosial-iqtisadi inkişafı ilə 

bağlı icra olunmuş dövlət proqramı nəticəsində Balakən 

rayonunda çoxsaylı infrastruktur layihələri həyata keçiril-

miş, təhsil, səhiyyə və mədəniyyət obyektləri tikilmiş, 

əhalinin qaza, elektrik enerjisinə olan tələbatı ödənilmiş, 

quruculuq, abadlıq işləri aparılmışdır. Bütün bunlara görə 

Balakən camaatı cənab Prezidentə dərin təşəkkürünü bil-

dirir və görüşlərdə də dəfələrlə onun siyasətini dəstək-

lədiklərini vurğulayırlar.  

İkinci məsələ. Seçicilər Bakı–Balakən sərnişin qatarının 

hərəkətinin bərpasını və son olaraq regionda işsizliyin 

aradan qaldırılması üçün özünüməşğulluq proqramının 

genişləndirilməsini xahiş edirlər.   

Ramin Məmmədov. Azərbaycan Respublikasının Pre-

zidenti cənab İlham Əliyevin rəhbərliyi altında aparılan 

çoxşaxəli islahatlar, ümumilikdə, ölkə iqtisadiyyatının 

intensiv inkişaf tempini daha da artırmağa imkan vermiş, 

vətəndaşların sosial rifahının yüksəldilməsinə səbəb ol-

muşdur. Məhz bu mənada Nazirlər Kabinetinin təqdim 

etdiyi hesabat iqtisadiyyatın bütün istiqamətləri üzrə əldə 

olunmuş uğurları dəqiq əks etdirir. Azərbaycanın ümumi 

daxili məhsulu tariximizdə ən yüksək həddə – 134 milyard 

manata çatıb. Xarici ticarət dövriyyəsi həcminin 50 milyard 

dolları keçməsi, xarici ticarətdə müsbət saldosu 25 milyard 

dollara çatması kifayət qədər yüksək göstəricilərdir.  

Yaşadığım dövrün şərtləri, geosiyasi çağırışlar fonunda 

təhlükəsizlik məsələlərinə xüsusi diqqət yetirilməsi ta-

mamilə təbiidir. Azərbaycan hərbi gücünə görə dünya 



 284 

miqyasında ön sıralardadır, regionun ən sabit, öz təhlü-

kəsizliyini yüksək səviyyədə təmin etməyə qadir ölkədir. 

Bu sabitliyi şərtləndirən iqtisadi imkanlar, hərbi potensial, 

səmərəli idarəetmə sistemidir, eyni zamanda, tarixi ənə-

nəsi olan, milli dəyərlərimizdən birinə çevrilmiş tolerant-

lıqdır. Azərbaycan dövləti etnik və dini mənsubiyyətindən 

asılı olmayaraq öz ərazisində yaşayan bütün vətəndaşların 

təhlükəsizliyinə təminat verir. Rusiya sülhməramlılarının, 

müvəqqəti məsuliyyət zonasında yaşayan insanların 

reinteqrasiyası istiqamətində təşəbbüslər də məhz bu 

siyasətin ifadəsidir. Azərbaycanın hərbi gücünün artması 

hansısa ölkələrə, xalqlara qarşı yönəlməyib, əksinə, dini 

və etnik mənsubiyyətindən asılı olmayaraq bütün vətən-

daşların rahat, təhlükəsiz, qarşılıqlı anlaşma şəraitində 

yaşayacağı cəmiyət quruculuğunu hədəfləyir. Azərbaycan 

dövlətinin təhlükəsizlik potensialının güclənməsi ölkəmiz 

ərazisində yaşayan bütün xalqların, etnik azlıqların maraq 

və mənafelərini daha səmərəli şəkildə qorumağa qadirdir.  

Təqdim olunan hesabatda diqqəti çəkən ikinci istiqamət 

işğaldan azad olunmuş ərazilərin Azərbaycan iqtisadiy-

yatına inteqrasiyasını hədəfləyən infrastruktur layihələri-

dir. Bu layihələrin üç vacib kontekstini xüsusi vurğulamaq 

istərdim. Birincisi, təbii ki, 30 il öz yurd-yuvasından 

didərgin düşmüş vətəndaşlarımızın haqlarının bərpası, öz 

doğma torpaqlarına qayıdışıdır. Bu məsələnin bizim xalqı-

mız üçün, tariximiz və gələcəyimiz üçün mənəvi-psixoloji 

əhəmiyyəti son dərəcə yüksəkdir. İkincisi, işğaldan azad 

olunmuş ərazilərdə həyata keçirilən layihələr  böyük bir 

ərazidə yaşıl enerji zonasının qurulmasına xidmət edəcək. 

“Davos” İqtisadi Forumunun 2023-cü il üçün Qlobal Risk 

Hesabatında  iqlim dəyişikliyi, təbii fəlakətlər və ekstre-

mal hava hadisələri, biomüxtəlifliyin itirilməsi, ekosiste-



 285 

min dağılması 10 illik risklər kateqoriyasına daxil edilib. 

Bu kontekstdən yanaşsaq, Azərbaycan 30 il ərzində Er-

mənistanın xarabalığa çevirdiyi ərazilərdə, ümumilikdə, 

qlobal ekoloji problemlərin həllinə töhfə verən yeni bir 

model yaradır. Üçüncüsü, işğaldan azad olunmuş ərazi-

lərdə qurulan enerji infrastrukturu həm də ölkəmizin bu 

sahədə ixrac potensialına əlavə dəstək rolunu oynayacaq.  

Ümumilikdə, hökumətin təqdim etdiyi hesabatı dəstək-

ləmək üçün bütün əsaslar var. Eyni zamanda, bir vacib 

məqama da diqqəti çəkmək istərdim. Cənab Prezident 

martın 9-da X Qlobal Bakı Forumundakı çıxışında iqlim 

dəyişikliyi ilə yanaşı, su qıtlığının, ərzaq təhlükəsizliyinin 

daha qabarıq şəkildə ortaya çıxdığını xüsusi olaraq 

vurğulamışdı. Əminəm ki, Azərbaycan hökumətinin iç-

məli su təchizatı ilə bağlı düşünülmüş, müasir dövrün real-

lıqlarına cavab verən strategiyası,  müəyyən planları və 

hazırlıqları var. İçməli su çatışmazlığının obyektiv səbəb-

ləri haqqında düzgün məlumatlandırma işlərinin aparıl-

ması da mühümdür. Su itkisinin aradan qaldırılması, su-

dan səmərəli istifadə ilə bağlı müasir dünyada bir sıra 

innovativ üsullar tətbiq olunur. Eyni zamanda, cavabdeh 

qurumlar ictimai nəzarətin də prosesə cəlb olunması üçün 

təşəbbüslər irəli sürsələr, bu da nəticəyə müsbət təsir 

göstərə bilər. Bu məsələ ilə bağlı dünyada tətbiq olunan 

təcrübənin öyrənilməsinə və tətbiqinə ciddi ehtiyac var.  

Sadiq Qurbanov. Komitə sədri kimi əvvəlki çıxışımda 

hökumətin hesabatına dolğun  rəyimi bildirmişəm. Millət 

vəkili olduğum Şabran və Siyəzən rayonlarındakı prob-

lemlərdən və hökumətin bu çətinlikləri imkan çərçivəsində 

aradan qaldırması zərurətindən danışmaq istəyirəm.  Şab-

ran rayonunda tikintisinə ehtiyac olan yollar, qazlaş-

dırılmasına  və içməli su ilə təchiz olunmasına ehtiyac 

olan yaşayış məntəqələri barədə qısaca məlumat verim.  

Şabran rayonunda Leyti (7 km),  Aygünlü (5 km), 

Pirəməsən (2 km), Mumlu (2 km), Xırdaoymaq (2 km), 

Günəşli–Daşlıyataq–Ağalıq (7 km) Çuxurazəmi kən-

di  yollarının tikintisinə ehtiyac vardır. Ərəblər, Leyti, Li-

man, Sarvan, Qələgah, Ləcədi, Düz Bilici, Xəlfələr kənd-

lərinin  qazlaşdırılmaya ehtiyac vardır. Çayqaraqaşlı, Ha-

cıqaraqaşlı, Xəlilli, Liman, Sarvan, Mollakamallı, Təzə-

kənd, Xəlfələr, Pirəmsən, Ağalıq, kəndləri və Surra yaşa-

yış massivinin  içməli  su ilə təmin olunmasına, Gəndov 

Su anbarının və kənd daxili xətlərin təmir olunmasına 

ehtiyac vardır.  

  Siyəzən şəhəri  Tofiq İsmayılov və Hökmulla Talıbov 

küçəsində 1038 ailənin, 3696 sakinin yaşadığı 21 ədəd 

beşmərtəbəli binanın zirzəmilərində  su kanalizasiya xət-

ləri tam sıradan çıxdığından binaların qəzalı vəziyyə-

tə  düşmə ehtimalı yarandığı üçün həmin binaların təmirə 

ehtiyacı vardır. 

2022-ci ildə Azərbaycan Respublikası Nazirlər Kabine-

tinin müvafiq qərarı ilə Rayon İcra Hakimiyyətinin balan-

sına verilmiş yaşıllıqların qulluq məqsədi ilə heç bir tex-

nika verilməmişdir. Bu məqsədlə bağlara qulluğun təşkil 

edilməsi üçün ən azı 1 ədəd traktor, fəhlələrin daşınması 

üçün 1 ədəd minik avtomobili, 1 ədəd su maşını və digər 

köməkçi texnikalar lazımdır.  

Yenikənd, Zarat kəndləri Siyəzən şəhər 4 saylı tam orta 

məktəblərin əsaslı təmiri “Azərbaycan Respublikası re-

gionlarının 2019–2023-cü illərdə sosial-iqtisadi inkişafı 

Dövlət Proqramı”na salınsa da, işlərə başlanmamış-

dır.  Hər üç məktəb qəzalı vəziyyətdədir. İstiliklə tam tə-

min olunmur. Məktəblərdə təcili təmir işlərinə başlanması 

lazımdır. 

Siyəzən rayonu Daşlı Çalğan, Orta Çalğan və Dağquşçu 

kəndlərinin qazlaşdırılması, rayonun dağlıq ərazilərində 

yerləşən  511 təsərrüfatda 2963 nəfər əhalisi olan Məşrif, 

Qozağacı, Qalaaltı, Daşlı Çalğan, Dağ Quşçu, Yuxarı 

Ələz, Ərziküş, Hacışəkər, Yanız Ələz, Köhnə Quşçu, 

Künovşə və Qaragöz kəndlərinin içməli su təminatının 

yaxşılaşdırılması zərurəti yaranmışdır. Siyəzən şəhərində 

50 km-ə yaxın torpaq məcralı yolların asfalt-beton örtüklə 

təmir edilməsinə, Siyəzən–Dərəzarat kəndlərarası avtomo-

bil yolunun yenidən qurulmasına ehtiyac vardır.  

Eyni zamanda, Siyəzən şəhərində su-kanalizasiya siste-

mi yenidən qurularkən layihəyə salınmamış 289 evin su-

kanalizasiya sistemi ilə təmin edilməsinə ehtiyac var.  

Sahib Alıyev. Hökumətin fəaliyyətini qiymətləndirər-

kən istər-istəməz onun  necə bir şəraitdə reallaşdırıldığını 

xatırlatmaq lazım gəlir. Ötən il  pandemiyanın iqtisadiy-

yata təsiri özündən əvvəlki iki ildəki qədər güclü hiss edil-

məsə də, biz geosiyasi və geoiqtisadi xarakterli baş-

qa  təhdidlərlə üzləşdik. Rusiya–Ukrayna savaşı  yeni 

problemlərə yol açdı ki,  onların da sırasında ərzaq çatış-

mazlığı və qiymətinin xeyli yüksəlməsi vardı.  Həm 

öncədən görülmüş tədbirlər, həm də savaşdan dərhal sonra 

atılan çevik addımlar nəticəsində Azərbaycanda bir çox 

ölkələrdən fərqli olaraq ərzaq çatışmazlığı hiss edilmədi. 

Amma buradakı çıxışlarda da vurğulandığı kimi, qlobal 

inflyasiyanın təsirindən, təəssüf ki, biz də yan qaça 

bilmədik. Belə  təhdidlər şəraitində Azərbaycan İkinci Qa-

rabağ savaşında qazandığı Zəfəri diplomatik müstəvidə 

möhkəmlətməkdə davam etdi ki, Praqa və Soçi görüş-

lərində əldə olunan razılıq bunun təsdiqidir.  

Öz torpaqlarımızın hər qarışı üzərində suverenliyimizi 

təmin etmək əzmində olduğumuzu, təəssüf,  bəzən sərt 

güc tətbiqinə də əl atmaqla göstərməyə ehtiyac yaranır ki, 

ötən il bir neçə dəfə belə hallar baş verdi. Burada səbəb-

kar  təkcə hələ də işğalçılıq niyyətindən əl çəkə bilməyən 

Ermənistan deyil,  həm də onu buna həvəsləndirən  dövlət-

lərdir ki, onlardan biri də əhalisinin az qala yarısı bizim 

soydaşlardan ibarət qonşu İrandır. Ancaq Azərbaycan 

Fransanın da, dinsiz rejimin də regionda gərginliyin 

yaradılmasına yönələn hərəkətlərini özünə xas qətiyyət və 

ləyaqətlə dəf edərək dünyanın beşdən böyük,  İranın isə 

görsənmək istədiyindən kiçik olduğunu təsdiqlədi ki, bunu 

cənab İlham Əliyevin  Türk Dövlətləri Təşkilatın-

ın  Fövqəladə Zirvəsindəki dünənki çıxışında da gördük.  

Ələbəttə, iqtisadi əsaslar olmadan biz nə ötən il Zən-

gilan Beynəlxalq Hava Limanını istifadəyə verə, nə həmin 

rayonun Ağalı kəndinə ilk köçü təşkil edə, nə də milyard-

larla manat vəsait ayrılacaq “Azərbaycan Respublikasının 

işğaldan azad edilmiş ərazilərinə Böyük Qaydışa dair I 

Dövlət Proqramı”nı təsdiqləyə bilərdik.   

Bəli, ötən il iqtisadiyyatımızın möhkəmlənməsi yönün-

də bir sıra addımlar atıldı və bu, etiraf edilməlidir. Amma 

bizim  sadəcə qeyri-neft sektorundan əldə edəcəyimiz 

adambaşına düşən gəlir digər qonşularımızdan daha çox 

ola bilər ki,  ötən ilki çıxışımda da qeyd etmişdim, 

bu,  portfel investisiyaların cəlbindən keçir.  Açığı, hələlik 

bu yöndə böyük uğurlardan danışmaq çətindir və onun 

üçün istehsal mədəniyyətinin, əmək intizamının,  təhsilin, 

o sıradan peşə təhsilinin keyfiyyətinin artırılmasına böyük 

ehtiyac olduğu düşüncəsindəyəm.  

Təhsildən söz düşmüşkən, mən burada bir neçə dəfə 

Tərtərin qədim və ənənəsi olan məktəblərindən birinin tam 

yararsız halda olması ilə bağlı məsələ qaldırmışam. Artıq 

ötən ildən o kənddə məktəb tikintisi aparılır və ona görə 

uyğun qurumlara təşəkkürümü bildirirəm. Ancaq İsmayıl-

bəyli, Soyulan, Dəmirçilər kəndlərində də eyni problem 

var. Tərtər şəhər 3 saylı məktəbi də yenidən tikilməlidir. 

Qarağacı, Cəmilli, Səhləbad, Hacıqərvənd, Bəyimsarov və 

şəhər 2 saylı orta məktəblərinin əsaslı təmirə ehtiyacları 

qalmaqdadır.  

Burada onu da deyim  ki, böyük ehtiyac duyulsa da, bir 

çox hallarda yeni məktəb tikintiləri heç də təhsilin 

keyfiyyətinin artmasına xidmət etmir, əksinə, onun daha 

da aşağı düşməsi ilə nəticələnir. Aydındır ki, urbanizasiya 

və demoqrafik dəyişikliklərin təsiri  nəticəsində bizim 

xeyli kəndimizdə bəzən 1-ci sinfə barmaqla sayılacaq qə-

dər az uşağın getdiyini görürük.  Orada modul tipli məktəb 

tikməkdənsə, həmin kəndlərdəki şagirdləri və müəllimləri 

yaxınlıqdakı normal  təhsil müəssisəsinə aparıb gətirə 

biləcək pulsuz avtobuslarla  təmin etmək lazımdır. İndi 

hətta Sibirin kəndlərində də bu təcrübədən yararlanırlar. 

Ümumiyyətlə, müəllimlərlə şagirdlərin say nisbətinin 

aparıcı ölkələrdəki göstəriciyə uyğunlaşdırılması, məktəb-

lərin savadlı, öz fənnini dərindən bilən mütəxəssislərlə 

təmini kimi problemlər həllini tapmalı,  1990-cı illərdən 

qalma xoşagəlməz hallar tam aradan qaldırılmalıdır. Bir 

neçə il öncə o halların aradan qaldırılması üçün həm 

institusional, həm də sərt xarakterli addımlar atılsa da, 

açıq deməliyik ki, indi eyni prinsipiallığı görmürük.  

Həmkarlarımın çıxışında da qeyd edildi, ölkəmiz artıq 

ardıcıl olaraq su qıtlığı problemi ilə üzləşir və onun aradan 

qaldırılmasının da yolu ancaq yeni texnologiyaların 

tətbiqi, sudan istifadəyə qənaətli və differensial yanaşma-

dan keçir. Ötən il bu yöndə bir sıra mühüm addımlar atılsa 

da,  belə görünür ki, edilməli olanlar edilənlərdən qat-qat 

çoxdur. Burada vaxt itkisinə heç cür yol vermək olmaz. 

Yeri gəlmişkən,  Prezident İlham Əliyevin martın 13-də 

Almaniyanın aparıcı şirkətlərinin rəhbərləri ilə görüşündə 

də su qıtlığı məsələsinə və bununla bağlı atılması planlaş-

dırılan addımlara toxunuldu. Dövlət başçımız ölkənin 100 

faiz içməli suyla təminatının gündəmdə olduğunu açıqladı 

ki, bu, çox sevindiricidir. Çünki təmiz içməli  su hər şey-

dən öncə sağlamlıqdır. Bilmirəm, Səhiyyə Nazirliyində bu 

cür statistika aparılır, ya yox, ancaq mənə elə gəlir, 

əhalinin say nisbətini götürdükdə ən çox böyrək və mədə-

bağırsaq xəstəliyindən əziyyət çəkən rayonlardan biri də 

Tərtərdir ki, bu da orada içməli suya suvarma suyundan da 

kəskin tələbatın olmasından irəli gəlir.  Bu baxımdan 

rayonun Azad Qaraqoyunlu, Kəngərli, Qaradağlı, Cəmilli, 

Köçərli, Qaynaq, Hacıqərvənd  və digər kəndlərində və-

ziyyət daha acınacaqlıdır. Mən ötən il həmin kəndlərdən, 

heç olmasa, iki-üç problemin aradan qaldırılacağını 

düşünsəm də, bu, baş vermədi. Əlaqədar qurumları,  heç 

olmasa, bu il adıçəkilən kəndlərdə içməli su problemini 

həll etməyə çağırıram.  

Eyni zamanda, icbari tibbi sığortanın tətbiqinin geniş-

ləndirilməsi və təkmilləşdirilməsi, dərmanların keyfiyyəti-

nin artırılması, qiymətinin azaldılması, onlara əlçatanlığın 

təmin edilməsi kimi  problemlər  var ki, bu il həllini tapsa, 

heç də pis olmazdı.  

Sevil Mikayılova. Təqdim edilən Azərbaycan Respub-

likası Nazirlər Kabinetinin 2022-ci ildə fəaliyyəti haq-

qında hesabat Azərbaycan Prezidenti İlham Əliyevin 

praqmatik siyasəti nəticəsində dayanıqlı iqtisadiyyata 

malik, inkişaf etmiş ölkələr sırasına daxil edilmiş 

respublikamızda görülən böyük miqyaslı işləri, qazanılan 

uğurları mükəmməl şəkildə ehtiva edərək müfəssəl tərtib 

olunmuşdur. Növbəti hesabat ilində eyni tempin 

qorunmasını və daha genişmiqyaslı işlərin həyata 

keçirilməsini arzu edirik.  

Millət vəkili seçildiyim Xaçmaz rayonunda aktual olan, 

seçicilərlə görüşlərdə daim səsləndirilən problemlərdən 

biri xəstəxana və tibb məntəqələrinin olmaması məsə-

ləsidir. Bu xüsusda Səhiyyə Nazirliyi, TƏBİB və Dövlət 

Tibbi Sığorta Agentliyinə müraciət olunub. Xəstəxana tikin-

tisinin vacibliyini onlar da qeyd ediblər. Lakin bu layihənin 

investisiya proqramına daxil olunduğu halda həyata keçiril-

məsi mümkündür. Ona görə də Nazirlər Kabinetinin məsələ 

ilə bağlı uyğun addımlar atması məqsədəuyğun olardı.  Xəs-

təxana hazırda yarımtikilidə yerləşir və sadəcə bir neçə nə-

fərlə sakinlərə məhdud tibbi xidmət göstərir. 

Bundan əlavə, rayonumuzda mədəniyyət müəssisələri-

nin, o cümlədən mədəniyyət klubları, kitabxanalar, diyar-

şünaslıq muzeylərinin vəziyyəti qeyri-qənaətbəxşdir. Sa-

kinlərin istirahəti, asudə vaxtının təşkili üçün bu müəssisə-

lərin qeydiyyata alınaraq bərpasına və yenidən qurulma-

sına hökumətin xüsusi diqqət ayırmasına ehtiyac var.  

Qeyd etmək istərdim ki, rayonumuzda 2022-ci ildə 

sakinlərə elektrik təchizatı sisteminin yaxşılaşdırılması 

məqsədi ilə genişmiqyaslı təmir və yenidənqurma işləri 

aparılıb. Xaçmazlılar regionların inkişafı istiqamətində 

cənab Prezidentin tapşırığı ilə həyata keçirilən bu işləri 

yüksək qiymətləndirir və dövlət başçısına minnətdarlıq 

ifadə ediblər. Elektrik təsərrüfatının yenilənməsi layihəsi 

davam edir və mən “Azərişığ”ın kollektivi, xüsusən 

hörmətli Vüqar Əhmədova Azərbaycan Prezidenti İlham 

Əliyevin yerlərdə vətəndaş məmnuniyyətinin təmin edil-

məsi üçün verdiyi tapşırıq və tövsiyyələri yüksək səviy-

yədə yerinə yetirdiyinə görə təşəkkür edirəm. 

Bununla yanaşı, rayonumumzun bir sıra ərazilərində 

kəndlərarası yolların təmirə ehtiyacı olduğunu da bildir-

mək istərdim. Belə ki, rayonda, əsasən, kəndlərarası yol-

ların nəqliyyat üçün yararsız olması, bəzi yolların isə, 

ümumiyyətlə, örtüklü olmaması ilə bağlı şikayətlər seçici-

lərlə görüşlərdə daim səsləndirilən məsələdir. Yol infra-

strukturunun bərbad olması avtomobillərin və əhalinin 

hərəkətində problemlər yaradır, hərəkəti iflic edir, vaxt 

itkisinə səbəb olur.  

Vətəndaş məmnuniyyətinin təmin olunması üçün ra-

yonda məhz bu sahəyə diqqət ayrılması vacibdir. Bu sə-

bəbdən rayonun yol infrastrukturunun yenidən planlı şə-

kildə təmiri və bərpası ilə bağlı əsaslı işlərin görülməsinə 

ehtiyac vardır.  

Seçicilərlə görüşlərdə səsləndirilən problemli yolların, 

ərazilərin şərti siyahısını da nəzərinizə çatdırırıq: Xudat 

şəhərinin daxili küçələri, Xanoba, Tikanoba, Hacıməm-

mədoba, Qımılqışlaq, Hacıisaoba, Xəzərli, Qaracəlli, 

Çinartala, Seyidlər, Böyük Baraxum, Vələmir, Palçıqoba, 

Qıraqlı, Mollabürhanlı, Susayqışlaq, Maqsudkənd, Ağtala, 

Fərzəlioba, Manafoba, Uzunoba, Çuxuroba, İdrisoba, Pir-

quluoba, Şərifoba, Əhmədoba, Bostançı, Həsənqala kəndi, 

Məçitoba, Şıxlı (asfaltlanma yarımçıq qalıb), Sibiroba, 

Hacıəbdürəhimoba. 

Nəzərinizə çatdırmaq istərdim ki, seçicilərim tərəfindən 

mənə ünvanlanan çoxsaylı müraciətlərdə təmsil etdiyim 

ərazi üzrə rayonun bir sıra kəndlərində uşaq bağçalarının 

olmaması və ya istifadəyə yararsız olması ilə bağlı na-

rahatlıqlar səsləndirilir. Belə ərazilərdən biri də Köhnə 

Xudat inzibati ərazi dairəsinə daxil olan mərkəz kəndi 

kimi sayılan Köhnə Xudatdır. Köhnə Xudat kəndində 

fəaliyyət göstərmiş 20 yerlik uşaq müəssisəsi ötən əsrin 

50-ci illərində tikilmiş, hazırda isə qəzalı vəziyyətdə 

olduğu üçün istifadəsi dayandırılmışdır.  

Uşaq müəssisəsinə ehtiyac olan digər ərazi isə Nabran 

İnzibati Ərazi dairəsidir. Bu ərazidə 2050 nəfər əhali sayı 

var, bağça yaşlı uşaq sayı isə 32 nəfərə qədərdir. Həmin 

ərazidə də uşaq müəssisəsinin tikilməsinə ehtiyac var.  

Sədaqət Vəliyeva. Möhtərəm Prezidentimiz cənab 

İlham Əliyevin rəhbərliyi altında həyata keçirilən məqsəd-

yönlü, düşünülmüş və uzaqgörən iqtisadi siyasət nəticəsin-

də iqtisadi sahədə makroiqtisadi sabitlik qorunaraq iqtisadi 

artım davam etmişdir. Sosial sahədə də cənab Preziden-

timiz İlham Əliyevin göstəriş və tapşırıqlarına uyğun 

olaraq, əhalinin sosial rifahının gücləndirilməsi istiqamə-

tində xeyli sayda tədbirlər həyata keçirilmiş, addımlar 

atılmışdır. Şəhid ailələri, qazilər və Vətən müharibəsi 

iştirakçıları hər zaman olduğu kimi, 2022-ci ildə də 

dövlətimizin xüsusi qayğısı ilə əhatə olunmuşdur. 

2022-ci ildə dövlət başçımız cənab İlham Əliyevin nə-

zarəti altında işğaldan azad olunmuş ərazilərimizdə geniş-

miqyaslı və sürətli bərpa-quruculuq işləri davam etdiril-

mişdir. Vətən müharibəsinin bitməsindən çox qısa müddət 

– cəmisi 2 il keçməsinə baxmayaraq, işğaldan azad olun-

muş ərazilərimizdə böyük iqtisadi, enerji, turizm poten-

sialı yaradılmışdır. Bu, bir daha cənab Prezidentimiz 

İlham Əliyevin uğurlu və müdrik siyasətinin nəticəsi, döv-

lətimizin qüdrətinin göstəricisidir. 

Müzəffər Ali Baş Komandanımız cənab İlham Əliyevin 

rəhbərliyi altında və tapşırıqları əsasında döyüş hazırlığı, 

hərbi təhsilin inkşafı, hərbi qanunvericilik aktlarının təkmil-

ləşdirilməsi istiqamətində tədbirlər həyata keçirilmişdir. 

Ümumilikdə, Nazirlər Kabinetinin 2022-ci ildə fəaliy-

yətini xeyli qənaətbəxş və səmərəli hesab edirəm.  

Yaranmış fürsətdən istifadə edərək öz təkliflərimi irəli 

sürmək istərdim. 

1. Yaxşı olardı ki, vərəm xəstələrinin qidalanmasına xü-
susi diqqət ayrılsın. Çünki bu sahədə uzun müddət işləmiş 

bir həkim olaraq bildirmək istərdim ki, vərəm xəstələrinin 

sağalmasında onların qidalanması böyük rol oynayır. 

2. Yaxşı olardı ki, peşə təhsilinə də tələbə krediti 

ayrılsın. Bu sahədə apardığım araşdırmalar göstərir ki, hər 

il peşə təhsilində təhsil alan yüzlərcə tələbə illik təhsil 

ödənişini ödəyə bilmədiyi üçün öz təhsilini yarımçıq 

saxlayır. Peşə təhsilinə tələbə kreditinin ayrılması həmin 

tələbələrin öz təhsilini davam etməsinə və ixtisaslı kadr 

olaraq yetişməsinə gətirib çıxaracaq.  

Tamam Cəfərova. Nazirlər Kabinetinin 2022-ci ildəki 

fəaliyyəti haqqında hesabatı dinlədik. Milli Məclisə təq-

dim olunmuş hesabat struktur və məzmun baxımından 

əhatəli və dolğundur.  Cənab Baş nazirin dərin təhlilə 

əsaslanan ətraflı təqdimatından aydın görünür ki, postmü-

haribə və postpandemiya ilə mübarizə dövründə qarşıya 

qoyulan bütün prioritet hədəflərə nail olunmuşdur. Höku-

mət Azərbaycan  Respublikası Prezidentinin tapşırıqlarına 

uyğun olaraq, hesabat ilində iqtisadi fəallığın təmin 

edilməsi, sosial müdafiənin gücləndirilməsi, işğaldan azad 

olunmuş ərazilərin bərpası və Böyük Qayıdış proqramının 

icrası, təhsil və səhiyyə sisteminin yeni dövrün tələblərinə 

uyğun inkişaf etdirilməsi, ərzaq təhlükəsizliyinin təmin 

edilməsi sahəsində tədbirlər görmüşdür. Əldə olunan 

bütün nailiyyətlər cənab Prezident İlham Əliyevin müdrik, 

qətiyyətli rəhbərliyi altında Azərbaycan hökumətinin 

çevik, professional, hərtərəfli fəaliyyəti nəticəsində müm-

kün olmuşdur. Qeyd etmək istəyirəm ki, hökumətin 2022-ci 

ilə dair hesabatını müsbət qiymətləndirirəm. 

Hörmətli cənab Baş nazir, hökumətin fəaliyyətinin 

prioritet istiqamətinin rəqabətqabiliyyətli iqtisadiyyatın 

yaradılması, postmüharibə və postpandemiya dövrünün 

çağırışları, işğaldan azad edilmiş ərazilərin bərpası və 

yenidən qurulması, Qarabağ və Şərqi Zəngəzurda iqtisadi, 

sosial, mədəni inkişafın təmin olunması məsələləri oldu-

ğunu başa düşürük və dəstəkləyirik. Bununla yanaşı, se-

çicilərimizin bizim qarşımızda qaldırdığı məsələlərin də 

hökumətin diqqətinə çatdırılmasını hər bir deputatın vəzifə 

borcu hesab edirik. Təmsil olunduğum Şamaxı rayonunda 

vətəndaşları narahat edən və həllini gözləyən bir neçə 

vacib məsələni  diqqətinizə çatdırmaq istəyirəm. Seçici-

lərin müraciət etdiyi əsas məsələlərdən biri də işsizlik 

problemidir. Əhalimizin sayının artması yeni iş yerlərinə 

olan tələbatı daha da artırır. Xüsusən gənclərin və 

qadınların işsizliyinin aradan qaldırılması üçün təxirəsa-

lınmaz tədbirlərin görülməsi faydalı olardı. Düşünürəm ki, 

Şamaxıda bir neçə il öncə fəaliyyətini dayandırmış za-

vodların bərpa edilməsi işsizlik probleminin həllinə böyük 

töhfə vermiş olardı. Müvafiq qurumlardan bu məsələyə 

baxılmasını xahiş edirəm. 

Əhalinin içməli su ilə təchizatı Şamaxı rayonunun ən 

ciddi problemi olaraq qalır. Bu sahədə xeyli işlər görülsə 

də,  rayonun bir sıra kənd və qəsəbələrində əhalinin içməli 

su ilə təmin olunmasında ciddi çətinliklər mövcuddur 

(Mədrəsə qəsəbəsi, Nüydi, Çıraqlı, Avaxıl, Birinci Çaylı, 

Çuxuryurd (3 küçə), Dədəgünəş, Birinci Çağan, İkinci 

Çağan, Şirvan, Hacılı, Həmyəli, İkinci Cabanı, Cabanı, 

Kələxana, Qaleybuğurd, Qızmeydan, Qonaqkənd, Quşçu, 

Laləzar, Meysəri, Əngəxaran, Məlikçobanlı, Mərzəndiyə, 

Qaravəlli, Məlcək, Şərədil, Talışnuru kəndləri). O cüm-

lədən Şəhriyar və Sabir qəsəbələrinin su-kanalizasiya sis-

teminin qurulması ilə bağlı problemlər hələ də qalmaq-

dadır. Dövlət Proqramında nəzərdə tutulmuş bu məsələnin 

2023-cü ildə öz həllini tapması bu qəsəbələrdə əhalinin 

həyat şəraitinin  yaxşılaşdırılması ilə bağlı ən vacib işlər-

dən biri olardı. Müvafiq qurumlardan Şamaxı rayonunun 

kəndlərinin və qəsəbələrinin su ilə təmin olunması məsə-

ləsinə baxılmasını və onun həllinin tezləşdirilməsini xahiş 

edirəm. Hesab edirəm ki, prosesi daha da sürətləndirmək 

üçün hökumət tərəfindən müəyyən addımların atılmasına 

ehtiyac var.  

Növbəti problem bir çox kənd yollarının yararsız 

olmasıdır. Bəzi kəndlərdə yolların çəkilməsi ilə bərabər, 

dəfələrlə problem kimi qaldırdığım körpülərin tikintisinə 

ehtiyac var. (Bakı–Şamaxı–Yevlax avtomobil yolunu 

Mirikənd, Məlcək, Muğanlı, Qurdtəpə, Çıraqlı, Mədrəsə, 

Kərkənc, Şirvan kəndləri ilə birləşdirən yollar. Göylər–

Yenikənd–Dağ–Bağırlı, Çarhan–Nüydi yolu, Nağaraxana–

Talışnuru, Şamaxı–Pirqulu avtomobil yolunun 24-cü 

kilometrliyində Ərçiman kənd yolu). Bu yolların birlikdə 

uzunluğu cəmi 40,1 kilometrdir, amma 12000 insanın 

rahatlığı deməkdir.  

Hörmətli Əli müəllim, fürsətdən istifadə edərək Şama-

xının Ərçiman kənd sakinlərinin, valideynlərin, müəllim-

lərin və uşaqların xahişini Sizə çatdırmaq istəyirəm. Ha-

mının arzusu Ərçiman 9 illik ümumi orta məktəbinin 11 

illik tam orta məktəb olmasıdır. Zamanında bu məsələ 

Şamaxının əvvəlki deputatı tərəfindən də qaldırılmışdır. 

Kəndin sakinləri məsələ ilə bağlı bütün instansiyalara, 

mənə də  dəfələrlə müraciət ediblər. Mən də adiyyəti qu-

rumlara deputat sorğusu göndərmişəm. Cənab Baş nazir, 

Sizdən bu məsələnin həllinə köməklik göstərməyinizi və 

öz nəzarətinizə götürməyinizi xahiş edirəm. Məsələnin 

həlli dağ kəndində yaşayan uşaqlar üçün tam orta təhsili 

daha əlçatan edəcək və onların gələcək inkişafına böyük 

töhfə olacaqdır. Nazirlər Kabinetinə 2023-cü ildə uğurlar 

arzu edirəm. 

